
ᑎᑎᕋᖅᓯᒪᓂᖏᑦ 
 

ᐅᓪᓗᖅ 32 
 

ᐊᐃᑉᐱᖅ, ᐅᑐᐱᕆ 30, 2007 
 

ᖁᑉᐱᕐᓂᓖᑦ 2071ᒥᒃ 2136ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓗᐃ ᐅᑦᑕᒃ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᐅᑐᐱᕆ 30, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᔭᐃᒥᓯ ᐋᕆᐊᒃ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, 
ᐲᑕ ᑲᑦᑐᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᐅᓐᓄᓴᒃᑯᑦ, ᑕᐃᒪ ᐊᐱᕆᔪᒪᔭᕋ ᑐᒃᓯᐊᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔᑦ, 
ᒥᔅᑕ ᑰᓕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐅᓐᓄᓴᒃᑯᑦ Premier, ᒥᓂᔅᑕᐃᑦ, ᐊᒻᒪᓗᒃᑕᐅᖅ ᒪᓕᒐᓕᐅᖅᑏᑦ. ᒫᓐᓇ 
ᑲᑎᒪᒡᔪᑎᔅᓴᖅ 2, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 098 - 2(4): ᖃᓄᐃᑉᐱᑕᓕ ᐃᓄᓐᓂᒃ ᖃᐅᔨᓴᐃᓂᐅᓚᐅᖅᑐᖅ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐅᓐᓄᓴᒃᑯᑦ. ᖁᔭᓐᓇᒦᒃ, ᐅᖃᖅᑏ. ᖃᓄᐃᑉᐱᑕᓕ ᐃᓄᓐᓂᒃ 
ᖃᐅᔨᓴᐃᓂᐅᓚᐅᖅᑐᖅ ᐋᒋᔅᓯ ᓯᑏᕙᒧᑦ ᐱᓕᕆᐊᕐᕆᔭᐅᓚᐅᖅᑐᖅ 18-ᓄᑦ ᓄᓇᓕᓐᓄᑦ ᕿᑭᖅᑖᓗᒻᒥ ᐊᒻᒪᓗ 
ᑭᕙᓪᓕᕐᒥ ᐊᐅᔭᖅ. 
 
ᑖᓐᓇ ᓯᕗᓪᓕᖅᐹᑦᑎᐊᖑᓪᓗᓂ ᐃᓄᓐᓂᒃ ᓄᓇᕗᒻᒥᐅᓂᒃ ᖃᐅᔨᓴᐃᓂᐅᓚᐅᖅᑐᖅ ᐊᒻᒪᓗ ᓯᕗᓂᒃᓴᑎᓐᓂ ᑖᓐᓇ 
ᐃᓱᒪᒋᔭᐅᖏᓐᓇᓂᐊᖅᖢᓂ ᖃᐅᔨᓴᖅᑕᐅᓂᐊᖅᖢᑎᓪᓗ ᕿᑐᓐᖓᕗᑦ, ᐃᓐᓇᐃᑦ ᐊᒻᒪᓗ ᓄᓇᓖᑦ. 
 
ᓯᑯᓯᐅᓐ, ᐊᒧᑦᓴᓐᒥᒃ ᐊᑎᓕᒃ, 2007-ᒥ ᐱᔭᕇᖅᓯᓚᐅᖅᑐᖅ 1,200-ᓂᑦ ᖃᐅᔨᓴᐃᓪᓗᑎᒃ. ᑖᓐᓇ ᖃᐅᔨᓴᐃᓐᓂᖅ 
ᐊᑦᔨᖏᑦᑎᐊᓚᐅᖅᑐᖅ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓯᖃᓯᐅᔾᔨᓯᒪᓚᐅᖅᖢᓂ ᐊᒻᒪᓗ 
ᑲᓐᖑᓇᖅᑑᑎᑕᐅᓚᐅᖅᖢᑎᒃ ᑕᐃᒃᑯᐊ ᑐᓴᖅᑕᐅᓚᐅᖅᑐᓐ.  
 
ᐅᖃᖅᑏ, ᑕᐃᒃᑯᐊ ᑲᑎᒪᔨᕋᓛᖑᓚᐅᖅᑐᓐ ᐃᓚᖃᓚᐅᖅᑐᓐ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᖏᓐᓂᒃ. 
ᑖᒃᑯᐊ ᖃᐅᔨᓴᖅᑎᓪᓚᕆᐅᖃᑕᐅᓚᐅᖅᑐᓐ. ᐅᓄᖅᑐᓐ ᐃᓚᐅᓚᐅᖅᓯᒪᔪᓐ ᐊᒻᒪᓗ ᐃᓕᓴᖅᓯᔭᕆᐊᖃᑦᑐᒍᓐ ᑕᒪᓐᓇ 
ᑲᑐᔾᔨᖃᑎᒌᓐᓂᒃᑯᑦ ᑭᓯᐊᓂ ᓴᖅᑭᑦᑎᑕᐅᓚᐅᕐᒪᓐ. 

ᖃᓄᐃᑉᐱᑕᓕ ᐸᕐᓇᐃᔾᔪᑎᒋᔭᐅᓂᐊᖅᑐᓐ ᐅᕙᑦᑎᓐᓄᑦ ᐃᓅᓯᖃᑦᑎᐊᕐᓂᕐᒥᓪᓗ ᓄᓇᓕᖃᑦᑎᐊᓂᕐᒥᓪᓗ ᐃᓄᓐᓄᑦ 
ᓄᓇᕗᒻᒥ. ᖃᐅᔨᓚᐅᕐᒥᔪᑦ ᖃᓄᖅ ᐋᓐᓂᐊᖃᓐᖏᒻᒪᖔᒥᓂᒃ ᐊᒻᒪᓗ ᓯᕗᓪᓕᐅᔾᔭᐅᓯᒪᓂᐊᖅᖢᓂᒃ.  
 
ᑖᓐᓇ ᐱᓕᕆᐊᖑᓚᐅᖅᑐᖅ ᑲᑐᔾᔨᖃᑎᒌᓐᓂᒃᑯᑦ ᐱᓕᕆᐊᕐᕆᔭᐅᓚᐅᕐᒪᓐ ᐃᓄᓐᓄᑦ ᐊᒻᒪᓗ ᓄᓇᓕᓐᓂ 
ᑭᒡᒐᖅᑐᐃᔨᒋᔭᐅᔪᓂᒃ. 
 
ᐅᖃᖅᑏ, ᑕᒪᓐᓇ ᑲᔪᓯᑦᑎᐊᓚᐅᖅᑐᖅ ᑭᓯᐊᓂᑦᑕᐅᖅ ᑲᔪᓯᒍᓐᓇᓚᐅᖏᑦᑐᖅ 
ᑲᑐᔾᔨᖃᑎᒌᓐᓂᒃᑰᕈᑎᒋᔭᐅᓚᐅᖏᑉᐸᓐ. ᐊᕐᕌᒍ ᓂᕆᐅᑉᐳᒍᑦ ᖃᐅᔨᓴᐃᒃᑲᓂᕐᓂᐊᕐᒪᑕ ᑲᔪᓯᓂᖃᑦᑎᐊᕐᓂᐊᖅᖢᓂᓗ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᑉ ᐅᖃᐅᓯᖓ 099 - 2(4): ᐅᔭᕋᓐᓂᐊᓂᕐᒧᑦ ᑐᑭᓯᒋᐊᖅᑎᑦᑎᓂᖅ (ᓯᒪᐃᓚᒃ) 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐅᖃᖅᑏ, ᒪᓕᒐᓕᐅᖅᑏᑦ ᐅᓂᒃᑳᖅᕕᒋᔪᒪᔭᒃᑲ 
ᖃᓄᐃᑉᐸᓪᓕᐊᓕᕐᒪᖔᓐ ᓄᓇᒥ ᐊᒻᒪᓗ ᑮᓇᐅᔭᓕᐅᕈᑎᒋᔭᐅᔪᓐᓇᖅᑐᑦ ᖃᓄᐃᓕᖓᓕᕐᒪᖔᑦ. $196 ᒥᓕᐊᓐᓂᒃ 
ᑮᓇᐅᔭᓂᒃ ᑕᒪᐅᓐᖓᑎᑦᑎᓚᐅᖅᑐᓐ ᕿᓂᖅᖢᑎᒃ ᑮᓇᐅᔭᓕᐅᕈᑎᔅᓴᓂᒃ 2006-ᒥ. ᑮᓇᐅᔭᖅᑐᕈᑏᑦ $230 ᒥᓕᐊᓐ 
ᐅᖓᑖᓅᓐᓂᐊᕐᕋᓱᒋᔭᐅᓚᐅᖅᑐᓐ ᐃᓚᓕᐅᔾᔭᐅᖏᑦᖢᑎᒃ ᑕᒪᒃᑯᐊ ᐅᔭᖅᑲᓐ ᖃᐅᔨᓴᖅᑕᐅᓂᖏᑦ, ᐃᓪᓗᓕᐅᕐᓂᖅ 
ᐊᒻᒪᓗ ᐊᑭᑐᔪᖅᑐᕈᑎᔅᓴᓄᑦ ᑮᓇᐅᔭᖅᑐᕈᑏᓐ. 
 
ᐅᓄᖅᑐᓐ ᑕᒪᐅᖓ ᕿᓂᕆᐊᖃᑦᑕᖅᑎᓪᓗᒋᑦ ᐅᔭᕋᓐᓂᐊᖅᑏᑦ ᒫᓐᓇ ᐅᔭᕋᓐᓂᐊᕐᕕᓕᐅᓕᖅᑐᑦ ᓄᓇᕗᒻᒥᐅᓪᓗ 
ᐃᖅᑲᓇᐃᔮᖅᑖᖅᑐᖅᑎᑕᐅᓪᓗᑎᒃ.  
 
ᔨᐅᕆᑯ ᒪᐃᓐ ᐅᔭᕋᓐᓂᐊᕐᕕᖓᑦ ᐊᓕᒎᔭᕐᓂᒃ ᓴᓇᕙᓪᓕᐊᔪᑦ ᕿᑎᖅᒥᐅᓂᑦ ᐊᒻᒪᓗ ᐃᓚᖏᑦ 
ᒪᑐᐃᖅᐸᓪᓕᐊᓕᕆᓪᓗᑎᒃ. 
 
ᑕᒪᑐᒪᓂ ᓄᓇᕗᒻᒥ ᐅᔭᕋᓐᓂᐊᕐᓂᓕᕆᓂᖅ ᐅᖃᐅᓯᕆᔭᐅᓪᓚᕆᓚᐅᖅᑐᖅ ᕼᐆᑉ ᕙᐃᒦᑦᑐᖅ ᓂᐅᕕᖅᑕᐅᒻᒪᑦ 
ᐊᒻᒪᓗ ᐊᑦᓇᐃᑯ ᐄᒍ ᐊᒻᒪᓗ ᔨᓂᕚᒃᔅ ᓂᐅᕕᖅᓯᒪᓕᕆᓪᓗᑎᒃ ᐅᔭᕋᓐᓂᐊᕐᕕᓐᓂᑦ ᓄᓇᕗᒻᒥ.  
 
ᑕᒪᒃᑯᐊ ᐊᐅᓚᑕᐅᔪᑦ ᓯᕗᓂᒃᓴᖅᑎᓐᓂᓪᓗ ᐅᔭᕋᓐᓂᐊᕐᓂᓕᕆᓂᖅ ᓴᖅᑭᔮᕐᓂᐊᕐᕙᓗᑦᑐᖅ 
ᓴᓐᖏᑦᑎᑉᐸᓪᓕᐊᑐᐃᓐᓇᕐᓂᐊᖅᑐᓂ ᐅᓄᖅᓯᕙᓪᓕᐊᓂᐊᖅᖢᑎᒡᓗ. 
 
ᑕᒪᒃᑯᐊ ᑕᒪᐅᖓ ᐅᔭᕋᓐᓂᐊᖅᑏᑦ ᑕᒪᐅᓐᖓᕌᖓᑕ ᑮᓇᐅᔭᖅᑎᒍᑦ ᐊᒃᓱᐊᓗᒃ ᐃᑲᔪᕐᓂᖃᖃᑦᑕᖅᑐᑦ 
ᓄᓇᕗᒻᒥᐅᓄᑦ ᐊᒻᒪᓗ ᑕᖅᑲᐅᖓ ᓄᓇᕐᔪᐊᕐᒧᑦ ᖃᐅᔨᒪᔭᐅᕙᓪᓕᐊᓪᓗᑕ. 
 
ᐅᔭᕋᓐᓂᐊᕐᓂᓕᕆᓂᖅ ᑐᓐᖓᕕᒋᑦᑎᐊᕈᓐᓇᕐᓂᐊᖅᑕᕗᑦ ᓄᓇᕗᒻᒥᐅᓄᑦ ᑮᓇᐅᔭᓕᐅᕈᑎᒋᔭᐅᓂᐊᕐᒪᑦ ᐊᒻᒪᓗ 
ᑕᒪᓐᓇ ᑲᔪᓯᑦᑎᐊᖁᓪᓗᒍ ᐊᑐᐊᒐᓕᐅᖅᓯᒪᔪᒍᑦ ᐸᕐᓇᐅᑎᓂᒃ ᑕᐃᔭᐅᔪᓂᒃ ᓄᓇᕗᒻᒥ ᐅᔭᕋᓐᓂᐊᕐᓂᓕᕆᓂᕐᒧᑦ 
ᑐᕌᖓᔪᑦ. 
 
ᑕᒪᒃᑯᐊ ᐊᑐᐊᒐᐃᑦ ᐊᑐᕐᓗᑎᒃᑯ ᓄᓇᕗᒻᒥᐅᑕᐃᑦ ᑐᓐᖓᓵᕆᓂᐊᖅᑐᑦ ᑕᖅᑲᒃᑯᓂᖓ ᐅᔭᕋᓐᓂᐊᕐᕕᓐᓂᑦ ᓴᓇᓲᓂᒃ 
ᐊᒻᒪᓗ ᐊᕙᑎᕗᑦ ᓴᐳᒻᒥᐅᓯᖅᑕᐅᓯᒪᓗᒍ ᐊᒻᒪᓗ ᐊᑦᑐᐃᓂᓖᑦ ᑕᒪᒃᑯᐊ ᑲᒪᒋᑦᑎᐊᕋᓱᓐᓂᐊᖅᑕᕗᑦ 
ᒪᑭᒪᑦᑎᐊᕐᓂᐊᖅᑕᕗᑦ ᐃᑲᔫᑎᒋᔭᐅᓗᑎᒃᓗ ᐃᓄᖁᑎᑦᑎᓐᓄᑦ ᓄᓇᕗᒻᒥᐅᓄᓪᓗ. ᖁᔭᓐᓇᒦᒃ ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 100 - 2(4): ᐃᑯᒻᒪᑎᑦ, ᐃᑯᒻᒪᖅᑯᑎᓕᕆᓂᕐᒧᑦ ᐃᓕᖅᑯᓯᒃ ᓄᓇᕘᒧᑦ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐅᖃᖅᑏ, ᑐᓐᖓᓱᒋᑦ. ᐅᓪᓗᒥ 
ᓴᖅᑭᑦᑎᓂᐊᖅᑐᖓ ᐃᑯᒻᒪᑏᓂᒃ ᐊᑎᓕᒻᒥᑦ ᐆᒻᒪᖅᑯᑎᓕᕆᓂᕐᒧᑦ ᑐᑭᒧᐊᕈᑎᒋᔭᐅᓂᐊᖅᑐᖅ ᓄᓇᕗᒻᒧᑦ.  
 
ᑎᓴᒪᓂᒃ ᑐᕌᒐᖃᓪᓗᐊᖅᑐᑦ: 

• ᐊᑐᕈᓐᓃᕆᐊᕐᓗᒋᑦ ᐅᖅᓱᐊᓗᐃᑦ ᐊᒻᒪ ᐃᓚᒃᑲᓐᓂᕐᓗᒋᑦ ᐅᖅᑰᔾᔪᑕᐅᔪᓐᓇᖅᑐᑦ ᐱᖃᓯᐅᔾᔭᐅᓗᑎᑦ 
ᓴᓗᒪᔪᓂᒃ ᐊᒻᒪᓗ ᐊᑭᑭᓐᓂᖅᓴᐅᓗᑎᒃ. 

• ᐅᖅᑑᔾᔪᑕᐅᔪᓐᓇᖅᑐᑦ ᐊᑭᑐᓗᐊᓐᖏᓐᓂᖅᓴᐅᑎᒋᐊᕐᓗᒋᑦ ᓲᕐᓗ ᐅᖅᑰᓴᐅᑎᓄᑦ, ᐃᒥᕐᒧᑦ ᐆᓇᖅᓯᔾᔪᑎᑦ, 
ᐃᑯᒪᐃᑦ ᐊᒻᒪ ᐃᖏᕐᕋᔾᔪᑎᑦ ᐊᑑᑎᖃᑦᑎᐊᕐᓂᖅᓴᐅᓗᒋᑦ ᐊᑐᕋᓱᓐᓂᐊᕐᓗᑕ. 

• ᐊᕙᑎᒧᑦ ᐊᑦᑐᐃᓂᖃᓐᖏᓐᓂᖅᓴᐅᓗᓂ ᒥᑭᓪᓕᑎᒋᐊᖅᑕᐅᓗᑎᑦ ᐃᑯᒻᒪᖅᑯᑎᑐᖅᑐᑦ ᐳᔪᐃᑦ ᓯᓚᐅᑉ 
ᐅᖅᑰᓯᕙᓪᓕᐊᓂᖓᓄᑦ ᐃᓚᔾᔪᑕᐅᕙᒃᑐᓂᑦ. 

• ᓇᒻᒥᓂᖃᖅᑐᑦ ᐊᒻᒪ ᐃᖅᑲᓇᐃᔭᕈᒪᔪᑦ ᐱᔭᒃᓴᖃᖅᑎᓪᓗᒋᑦ ᓄᓇᕗᒥᐅᑦ ᐊᒻᒪ ᓄᓇᕘᒥ ᓇᒻᒥᓂᖃᖅᑐᑦ 
ᐊᑐᑦᑎᐊᕐᓂᖅᓴᐅᑎᒋᐊᕈᑎᖃᖅᑎᓪᓗᒋᑦ ᐃᑯᒪᑐᖅᑐᓂᑦ ᐊᒻᒪ ᐊᑐᒃᑲᓐᓂᕈᓐᓇᖅᑐᑦ 
ᑎᑭᑎᑦᑕᕆᐊᖃᓐᖏᑦᑐᓪᓗ ᐃᑯᒪᓕᐊᖑᒍᓐᓇᖅᑐᑦ ᐊᑐᖅᑕᐅᓗᑎᑦ.  

 
ᐱᓇᓱᐊᖅᑕᕗᑦ 2004-09 ᑐᕌᒐᓕᐅᖅᓯᒪᔪᑦ ᐊᑐᓐᖏᓂᖅᓴᐅᓕᕈᒪᓪᓗᑕ ᐆᒻᒪᖅᑯᑎᓂᒃ ᐊᒻᒪᓗ 
ᐅᖅᓱᐊᓗᑦᑐᖏᑦᑐᓂᒃ ᕿᓂᕐᓗᑕ ᐊᑐᕈᓐᓇᕐᓂᐊᖅᑕᕗᑦ ᑕᒪᒃᑯᓄᖓ ᐆᒻᒪᖅᑯᑎᓕᐅᕈᑎᒋᓗᑎᒃᑯ. 
 
ᐅᖃᖅᑏ, ᑖᒃᑯᐊ ᐃᑯᒻᒪᑏᑦ ᐊᑐᓕᖅᑎᑕᐅᑉᐸᑦ ᑐᕌᒐᓕᐊᕆᓯᒪᔭᕗᑦ ᐊᑐᓕᕐᓂᐊᖅᑕᕗᑦ.  
 
ᐆᒻᒪᖅᑯᑎᓕᕆᓂᕐᒧᑦ ᑐᕌᖓᔪᑦ ᑎᑎᖅᑲᑦ ᓴᖅᑭᑕᐅᓚᐅᖅᓯᒪᔪᑦ ᒪᓕᒐᓕᐅᕐᕕᒻᒧᑦ ᑖᒃᑯᐊᓗ ᐆᒻᒪᖅᑯᑎᓕᕆᓂᕐᒧᑦ 
ᑐᕌᖓᔪᓂᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᔾᔪᑎᒋᔭᐅᓚᐅᖅᑐᑎᒃ ᓄᓇᕗᒻᒧᑦ. ᑐᑭᓯᓇᓱᓐᓂᖃᓚᐅᖅᑐᒍᑦ 
ᕿᑭᖅᑕᕐᔪᐊᕐᒥᑦ, ᑲᖏᖅᖠᓂᖅ, ᐃᖃᓗᑦᑑᑦᑎᐊᖅ ᐊᒻᒪᓗ ᐃᖃᓗᐃᑦ ᐊᐃᐳᕈ-ᒪᐃ 2007-ᖑᑎᓪᓗᒍ. 
 
ᐆᒻᒪᖅᑯᑎᓕᕆᓂᕐᒧᑦ ᑐᑭᒧᐊᕈᑏᑦ ᐱᐅᖅᓱᐊᕐᓂᕐᒥᑦ ᑐᓐᖓᕕᖃᕐᓂᐊᖅᑐᑦ ᐊᒻᒪᓗ ᐊᐅᓚᑦᑎᑦᑎᐊᕐᓂᕐᒥᑦ ᐊᒻᒪᓗ 
ᐅᖅᓱᐊᓘᓐᖏᑦᑐᓂᒃ ᐊᑐᖅᑐᒃᓴᓂᒃ ᕿᓂᖅᖢᑎᒃ. ᐊᑐᓕᖅᑎᑦᑎᓂᐊᕐᓂᕐᒧᑦ ᐸᕐᓇᐅᑏᑦ ᐃᑯᒻᒪᑎᓂᒃ ᑕᒪᒃᑯᐊ 
ᐱᓕᕆᐊᕆᓂᐊᖅᑕᕗᑦ ᐊᒻᒪᓗ ᑐᓴᐅᒪᑎᑦᑏᓐᓇᕐᓂᐊᖅᑐᑕ ᐃᓕᔅᓯᓐᓂᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ. ᓈᓴᐅᑎᓕᒃ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᐊᑭᓱᒃ.  
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 219 - 2(4): ᑭᓐᖓᐃᑦ ᑯᐊᐸᒃᑯᖓᓐᓂᒃ ᐃᓕᑕᖅᓯᓂᖅ (ᐊᑭᓱᒃ) 

ᐊᖓᔪᖅᑳᖅ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥ ᐱᒋᐊᓐᖏᓂᕐᓂ ᐅᕙᖓ 
ᐅᖃᐅᓯᕆᒍᒪᔭᕐᓂᒃ, ᑕᐃᓐᓇ ᐃᕐᖑᑖᐱᒐ ᒦᑲ ᑲᓇᔪᖅ ᐊᑭᓱᒃ ᓇᓪᓕᐅᑎᒻᒪᑦ ᕼᐋᐱ ᐴᔅᑕᐃ. (ᑐᓵᔨᑎᒍᑦ) ᑕᓪᓕᒪᓂᒃ 
ᐊᕐᕌᒍᖃᓕᖅᑐᖅ.  
 
>>ᐸᑦᑕᑐᖅᑐᑦ 
 
 (ᑐᓵᔨᑎᒎᕈᓐᓃᖅᑐᖅ) ᐅᑭᐊᔅᓵᖑᓕᖅᑎᓪᓗᒍ ᒥᔅᑕ ᓯᒪᐃᓚᒃᓗ ᑕᐃᒃᑯᓐᖓ ᑯᐊᐸᒃᑯᓐᓂᑦ ᑭᓐᖓᕐᓂᖅ 
ᐃᓕᑕᖅᓯᒪᔭᖅᑐᖅᓯᒪᓚᐅᕋᑦᑕ ᕿᒥᕐᕈᐊᒐᕐᓂᒃ ᐊᓚᒃᑲᐃᓚᐅᕐᒪᑕ ᖃᓄᑎᒋ ᑖᒃᑯᐊ ᑯᐊᐸᒃᑯᑦ 
ᐱᓕᕆᐊᖃᖅᓯᒪᒻᒪᖔᑕ ᑕᒪᒃᓱᒪᖓ ᑎᑎᖅᑐᒐᓕᕆᓂᕐᒥᑦ.  
 
ᑖᒃᑯᐊ ᐊᑯᐊᓂᐊᓗᒃ ᑎᑎᖅᑐᒐᖏᑦ ᐱᓕᕆᐊᕆᔭᐅᒻᒪᑕ, ᐃᒻᒪᖃ ᑕᐃᑲᓂ 1959-ᒥᑦ ᑕᒪᓐᓇ ᐱᒋᐊᓚᐅᖅᓯᒪᒃᓱᓂ. 
ᒫᓐᓇᒧᓄᑦ ᑲᔪᓯᓂᖃᑦᓯᐊᕐᒪᑦ ᑕᒪᒃᑯᓇᖓᑦ ᓇᒻᒥᓂᖃᐅᖅᑐᓂᑦ ᑕᑯᔭᒐᖃᕐᕕᓐᓂ ᐅᖃᖃᑎᖃᕋᑦᑕ ᑕᒪᒃᑯᐊ 
ᐊᑯᓂᐅᓗᐊᖏᑦᑐᕉᖅ ᐊᐅᓚᓂᖃᓲᖑᒻᒪᑕ ᑎᑎᖅᑐᒐᓕᐅᕐᕕᐅᔪᐃᑦ ᓇᒥᑐᐃᓐᓇᖅ. 
 
ᑭᓯᐊᓂ ᑖᓐᓇ 50 years-ᑲᓴᒻᒪᕆᐅᓕᖅᑐᖅ ᐊᐅᓚᓂᖃᓕᕐᒪᑦ ᐊᒻᒪᓗ ᕿᒥᕐᕈᐊᒐᖏᑦ ᑕᐃᒃᑯ 
ᐊᓚᒃᑲᖅᑕᐅᓚᐅᖅᑐᐃᑦ ᑕᐃᑲᓐᖓᑦ ᐱᒋᐊᕐᓂᕆᓚᐅᖅᑕᖓᓂᑦ ᐊᒻᒪᓗ ᐃᖅᑲᓇᐃᔭᕐᐸᓚᐅᖅᑐᐃᑦ ᑖᒃᓱᒧᖓ 
ᑎᑎᕋᓚᐅᕐᒪᑕ. ᑕᐃᒃᑯᐊ ᑯᐊᐸᒃᑯᑦ ᖁᔭᒋᔪᒪᕙᒃᑲ ᑕᒪᑦᓱᒪᓐᖓᑦ ᑲᔪᑎᑎᑦᖃᑎᐊᕈᓐᓇᖅᓯᒪᒻᒪᑕ  ᐊᒻᒪᓗ ᓄᓇᓕᓐᓂ 
ᑭᓐᖓᕐᓂᑦ ᐃᑲᔪᕐᓂᖃᒃᓯᒪᓪᓚᕆᑦᓱᓂ ᑕᒪᓐᓇ ᑎᑎᖅᑐᒐᕐᓂᐅᔪᖅ ᑮᓇᐅᔭᓕᐅᕐᓂᒃᑯᑦ ᐊᒻᒪ ᐊᓚᒃᑲᐅᒪᑎᑦᓯᓂᒃᑯᑦ 
ᐃᓄᐃᑦ ᐃᓕᖅᑯᓯᖏᓐᓂ. 
 
ᑕᐃᒃᑯᐊ ᑯᐊᐸᒃᑯᑦ ᖁᔭᒋᓪᓚᕕᕆᔪᒪᕙᒃᑲ ᓄᓇᓕᓐᓂ ᑭᓐᖓᕐᓂᑦ ᐃᑲᔪᖅᑐᔅᓯᒪᓪᓚᕆᒻᒪᑕ ᓴᓇᖑᐊᕐᓂᐅᑉ 
ᑎᑎᖅᑐᒐᕐᓂᐅᓪᓗ ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᑭᓱᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖃᐅᓯᖏᑦ (ᑐᓵᔨᒃᑯᑦ) 
ᖁᓪᓗᖅᑑᕐᒨᑦ ᒪᓕᒐᓕᐅᖅᑎ. ᒥᔅᑕ ᐃᕝᔭᕈᑕᐃᓚᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 220 - 2(4): ᖁᕐᓗᖅᑑᑉ ᐃᓕᓐᓂᐊᕐᕕᐊᓗᐊ ᐱᐅᓐᖏᓗᐊᓕᕐᓂᖓ 

(ᐃᕝᔭᕈᑕᐃᓚᒃ) 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᓐᓄᓴᒃᑯᑦ. ᐅᖃᖅᑏ ᐅᓪᓗᒥ ᓇᖏᖅᓯᔪᖓ ᖁᓪᓗᖅᑑᖅ 
ᐃᓕᓐᓂᐊᕐᕕᖓᓂ ᐱᐅᖏᑦᑐᐊᓘᓂᖓᓂᑦ ᓇᓗᓇᐃᖅᓯᒪᓪᓗᖓ. 
 
ᐅᖃᖅᑏ, ᕿᑐᕐᖓᕗᑦ ᐊᑦᑕᓇᖏᑎᐊᖅᑐᒥᑦ ᐃᓕᓐᓂᐊᖃᑦᑕᕆᐊᓖᑦ, ᐃᓱᕿᔮᕐᖢᑎᓪᓗ. ᑕᐃᒃᑲᓂ ᐃᓕᓐᓂᐊᕐᕕᒻᒥ 
ᐃᑯᒪᖃᑦᑎᐊᖏᑦᑐᓪᓘᓐᓃᑦ ᐃᒐᓛᑦ ᐊᑕᐅᓯᐅᖏᑦᑐᑦ ᒪᑐᔭᐅᓯᒪᓂᖏᑦ ᐱᔾᔪᑎᒋᔾᓗᒋᑦ. ᐃᒐᓛᒥᑦ ᓯᖁᒥᑦᑐᖃᕌᖓᑦ, 
ᕿᔪᒻᒧᑦ ᒪᑐᔭᐅᑐᐃᓐᓇᖃᑦᑕᖅᑐᖅ ᖃᓄᖅ ᐊᑯᓂᐅᑎᒋᔪᖅ ᑕᐃᒪᐃᓕᖓᓂᐊᕐᐱᑕ. 
 
ᐅᖃᖅᑏ, ᒪᕐᕉᒃ ᖃᕐᕌᒎᓕᖅᑑᑦ ᐅᖃᐅᔭᐅᖃᑦᑕᖅᓯᒪᔪᒍᑦ ᓇᑎᒎᖅ ᓴᓇᔭᐅᓂᐊᕐᒪᑦ ᐊᒻᒪᓗ ᑖᓐᓇ ᐃᓕᓐᓂᐊᕐᕕᒃ 
ᐊᒥᐊᖅᑕᐅᓗᓂ. ᓱᓕ ᑕᐃᒪᐃᑦᑐᖃᓚᐅᖏᑦᑐᖅ. ᑕᒪᓐᓇ ᓇᑎᕋᖓ ᐊᒃᓱᐊᓗᒃ ᐱᐅᖏᑦᑐᖅ. ᕿᑐᕐᖓᕗᑦ 
ᐱᒻᒪᕆᐅᓂᕋᕐᐸᑦᑕᕗᑦ ᓯᕗᓂᒃᓴᓂᕋᑉᐸᓱᑐᑎᒃᑯᓪᓗ ᑕᐃᒪᓐᓇᕈᓗᐃᓐᓇᖅ ᐃᒃᓯᓐᓈᕆᔭᐅᓯᒪᔪᑦ ᐱᐅᖏᑦᑐᐊᓗᒻᒥᓪᓗ 
ᐃᓕᓐᓂᐊᕐᕕᖃᖅᑎᑕᐅᓪᓗᑎ. 
 
ᑕᐃᑦᑑᑎᓪᓗᒍ ᐱᖁᑦᑎᐊᖅᔮᖏᑦᑐᑦ ᐱᕙᓪᓕᐊᒃᔮᖏᑦᑐᓪᓗ. ᐅᖃᖅᑏ, ᒫᓐᓇᕈᓘᓚᐅᖅᑐᖅ ᖃᑦᑎᕆᔩᑦ 
ᐊᖏᔪᖅᑳᖓᑕ ᐅᓂᒃᑳᓕᐊᕆᓚᐅᖅᓯᒪᔭᖓᑦ ᓇᓗᓇᐃᔭᐃᓚᐅᖅᓯᒪᔪᖅ ᐊᑕᐅᓯᐅᖏᑦᓂᑦ ᐊᑲᐅᖏᓕᐅᕈᑎᓂᑦ 
ᑲᒪᒋᔭᐅᒃᑕᐅᑎᒋᒋᐊᖃᕐᓂᕋᖅᑕᐅᔪᓂᑦ. 
 
ᑕᒪᓐᓇ ᐊᑭᓐᓇᖓᑦ ᐊᒻᒪᔪᖃᐅᖅᑐᖅ ᐸᓐᓇᓗ ᑯᓕᖓ ᐱᐅᖏᒃᓱᓂ ᓴᓇᔭᐅᖏᑉᐸᑦᑕ ᑕᐃᒃᑯᓂᖓ ᖃᑦᑎᕆᔩᑦ 
ᒪᓕᒐᖏᓐᓂᑦ ᓯᖁᒥᑦᑎᓂᐊᖅᑐᖅ. ᕿᑐᕐᖓᕗᑦ ᐅᓗᕆᐊᓇᖅᑐᒦᓐᓂᐊᖅᑐᑦ ᐊᔭᐅᖅᑐᓪᓚᕆᒍᒪᔭᕋ ᑖᓐᓇ  

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᐃᖅᑲᓇᐃᔭᖃᑎᖃᖁᓪᓗᒍ ᒐᕙᒪᓕᕆᔨᒃᑯᑦ ᒥᓂᔅᑕᖓᓐᓂᑦ ᑕᒪᓐᓇ 
ᑲᒪᒋᔭᐅᑦᑕᐅᑎᒋᔪᓐᓇᓂᐊᕐᒪᑦ. ᐊᔪᕐᓇᕈᓐᓃᑐᐊᕐᐸᓪᓗ. 
 
ᕿᑐᕐᖓᕗᑦ ᑕᐃᒪᑦᑐᓂᑦ ᐱᐅᔪᓂᑦ ᐃᓕᓐᓂᐊᖅᕕᖃᕆᐊᓖᑦ, ᓈᒻᒪᓯᒃᐸᑦ ᐅᖃᖅᑏ, ᐊᔾᔨᓐᖑᐊᓂᑦ 
ᓴᖅᑭᑦᑎᓂᐊᖅᑐᖓ ᖃᐅᔨᓂᐊᕋᒃᓯ ᖃᓄᖅ ᐱᐅᖏᑦᑎᒋᒻᒪᖔᑦ ᐃᑕᓐᓇ ᖁᓪᓗᖅᑑᖅᒥ ᐃᓕᓐᓂᐊᕐᕕᒃ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᑲᑎᒪᔾᔪᑎᒃᓴᖅ 4. ᑲᑎᒪᔾᔪᑎᒃᓴᖅ 5. ᑲᑎᒪᔾᔪᑎᒃᓴᖅ 6, ᐅᖃᐅᓯᒃᑯᑦ ᐊᐱᖅᑯᑏᑦ, ᐅᖃᐅᓯᒃᑯᑦ ᐊᐱᖅᑯᑏᑦ. 
ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 275 - 2(4): ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ ᐃᖅᑲᓇᐃᔭᖅᑎᖃᐃᓐᓇᓂᕐᒧᓪᓗ ᐃᓕᖅᑯᓯᐅᑉ ᐊᑭᖓ 

(ᑐᑐ) 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᐊᐱᖅᑯᑎᒐ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒥᓂᔅᑕᖓᓐᓄᑦ ᓱᓐᓂᖅᑯᑎᒋᓂᐊᖅᑕᕋ. 
 
ᐃᑉᐸᒃᓴᖅ ᐊᐱᖅᓱᑲᑕᓚᐅᕋᒪ ᐋᓐᓂᐊᓯᐅᖅᑎᓂᑦ ᕿᓂᕐᓂᐅᒻ ᒥᒃᓵᓄᑦ ᐊᒻᒪᓗ ᐅᖃᖅᑏ, ᑖᓐᓇ ᓴᖅᑭᓚᐅᖅᑕᕋ 
ᐊᒃᑑᐸ 12ᒥ ᑎᑎᕋᖅᑕᕕᓂᖅ ᐋᓐᓂᐊᓯᐅᖅᑎᓕᕆᔪᖅ ᓴᖅᑭᒃᑲᒃᑯ ᑖᓐᓇᒎᖅ ᐅᖃᓚᐅᖏᒻᒪᒍ ᒥᔅ ᐊᒡᓘᒃᑲᖅ 
ᐃᒪᐃᓕᓪᓗᓂ $1.5 ᒥᓕᐊᓐᑖᔅᑐᕐᓂᐊᕐᒪᒡᒎᖅ ᐋᓐᓂᐊᓯᐅᖅᑎᓂᒃ ᕿᓂᕐᓗᓂ. 
 
ᑕᐃᒪᖃᐃ ᑖᓐᓇ ᓱᓕᕙ $1.5 ᒥᓕᐊᓚᐅᖅᑕᖓᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓ ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓱᓕᖏᑦᑐᖅ. ᑕᐃᒃᑯᐊ ᑎᑎᖅᑲᑦ ᐃᓗᐊᓃᑦᑐᑦ 
$1.5 ᓕᐊᓐᓕᕆᔪᖅ ᑕᐃᓐᓇ ᑖᔅᓱᒥᖓ ᑎᑎᕋᓚᐅᖅᑐᖅ ᐅᑯᓂᖓ ᓈᓴᐅᑎᓂᒃ ᐱᔪᕕᓂᐅᔪᒃᓴᐅᔪᖅ ᐊᓯᐊᓂᖔᖅ 
ᐊᒻᒪᓗ ᑎᑎᕋᓚᐅᕐᒥᖕᒪᑦ ᑖᓐᓇᓗ $1.5 ᑕᐃᔭᐅᓚᐅᖅᓯᒪᓪᓗᓂ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦᑕ 
ᐊᖓᔪᖅᑳᖓᓐᓄᑦ ᐅᖃᐅᓯᕆᔭᕕᓂᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᖃᔅᓯᕌᕐᓂᐊᕐᒪᖔᑦ ᑕᐃᒃᑯᐊ 
ᐅᖃᐅᓯᕆᔭᒃᑲ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓ ᒥᔅ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᑲᒪᒋᔭᐅᓯᒪᓕᖅᑲᑕ ᐸᐃᑉᐹᖁᑎᖏᑦ 
ᑕᑯᑎᒍᓐᓇᓛᖅᑕᕋ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐊᐃᑉᐹᖓᓂᑦ ᐃᓚᒋᐊᕈᑦ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ ᐃᑉᐸᒃᓴ ᐅᖃᓚᐅᕐᒥᖕᒪᑦ ᒥᓂᔅᑕᐅᔪᖅ ᑕᐃᒃᑯᓄᖓ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐅᑎᕆᐊᖃᕐᓂᐊᕐᓂᕋᖅᑐᓂ ᓴᖅᑮᓂᐊᕐᓗᓂᓗ ᐅᓂᒃᑳᖑᔪᒥᒃ, ᐅᖃᓕᕐᒥᖕᒪᑦ ᖃᐅᔨᒪᖏᓐᓂᕋᖅᑐᓂ 
ᖃᓄᖅ ᑕᐃᓐᓇ ᐊᑐᓕᖅᑎᑕᐅᓂᐊᕐᒪᖔᑦ ᐸᕐᓇᒍᑕᐅᔪᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᒪᕈᔪᒃᑲᓗᐊᖅᑐᖓ ᖃᑦᑎᕌᕋᔭᕐᒪᖔᑦ 
ᐊᑐᓕᖅᑎᑕᐅᓂᖓᓄᑦ ᑕᐃᔅᓱᒧᖓ ᐸᕐᓇᒍᑕᐅᔪᖅ. ᑭᓯᐊᓂ ᒪᓕᒃᓗᒍ ᑖᒃᑯᐊ ᐃᓕᖅᑯᓯᐅᕙᒃᑐ 
ᓴᖅᑭᒍᓐᓇᖏᓐᓇᒃᑯᑦ. ᑮᓇᐅᔭᓕᕆᓂᕐᒧᑦ ᑲᑎᒪᔨᐅᔪᑦ ᑲᑎᒪᓕᖅᑲᑕ ᐊᖏᖅᑕᐅᓯᒪᓕᖅᑲᑕ ᑕᐃᒪ 
ᓴᖅᑭᓕᑕᐃᓐᓇᕈᓐᓇᕋᔭᕋᒃᑯ ᐃᓱᒪᓕᐅᕆᔭᐅᔪᖅ. 
 
ᑭᓯᐊᓂ ᒫᓐᓇᐅᔪᖅ ᐃᓕᖅᑯᓯᕆᒋᐊᖃᖅᐸᒃᑕᖅᑕᕗᑦ ᐊᑐᕆᐊᖃᕐᓂᐊᕐᒥᒐᑦᑎᒍᑦ ᑲᒪᒋᓯᒪᓕᑐᐊᕈᑦᑎᒍᑦ 
ᑐᓴᖅᑎᑦᑎᒍᓐᓇᑦᑎᐊᓛᖅᑐᖓ ᒪᓕᒐᓕᐅᖅᑎᐅᖃᑎᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐱᖓᔪᐊᓐᓂ ᑭᖑᓪᓕᖅᐹᒥᒃᓗ; ᐊᐱᖅᑯᑎ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐃᑉᐸᒃᓴ ᐅᖃᓚᐅᕐᒪᑦ ᒥᓂᔅᑕᐅᔪᖅ, ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓅᓐᓂᐊᕐᓂᕋᖅᑐᓂ ᐊᒻᒪᓗ ᐊᖏᕆᐊᖃᖅᑐᑎᒃ, ᐄ ᑖᓐᓇ ᑭᐅᔾᔪᓯᕆᔭᖓ ᖃᓄᐃᒋᓐᖏᑕᕋᓗᐊᕋ 
ᑖᒃᑯᓇᓐᖓᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᖃᕈᓐᓇᖅᑳ ᑖᒃᑯᐊ ᑮᓇᐅᔭᑦ ᓄᑖᖑᓛᕐᒪᖔᑖ 
ᐊᖏᖅᑕᐅᔾᔪᑎᒃᓴᕆᔭᐅᔪᑦ? ᖁᔭᓐᓇᒦᒃ ᐅᖃᖅᑏ. 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓇᓗᓇᐃᖅᓯᓪᓚᕆᓚᐅᖏᓐᓇᑦᑕ ᑕᐃᒃᑯᐊ 
ᐅᖃᐅᓯᕆᔪᓐᓇᓛᖅᑕᕋᓗᐊᒃᑲ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᒎᖅᑎᓪᓗᒋᑦ ᑭᓯᐊᓂ ᒫᓐᓇᐅᔪᖅ ᑭᐅᔪᓐᓇᖏᓐᓇᒃᑯᑦ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᑦ ᐱᓕᕆᐊᕆᓚᐅᖅᑎᓪᓗᑎᒍᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᒥᔅᑕ ᒪᑉᓴᓛᒃ. 
 
ᐊᐱᖅᑯᑦ 276 - 2(4): ᖃᐅᒻᒪᖅᑯᑎᑦ ᖃᒥᓯᒪᓂᖏᑦ ᓇᐅᔮᓂ (ᒪᑉᓴᓚᒃ) 
 
ᒪᑉᓴᓛᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᐅᔪᒧᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ. ᐅᖃᖅᑏ, ᑐᓴᖅᑎᑕᐅᓯᒪᓕᕋᒪ ᑕᐃᑲᓂ ᓇᐅᔮᓂ ᖃᒥᓐᖓᓕᕇᕐᒥᖕᒪᑕ. ᑕᒪᓐᓇ 
ᐱᔾᔪᑎᒋᓪᓗᒍ ᑕᐃᒃᑯᓂᖓ ᐊᐅᓚᐅᑎᖃᕐᕕᖓᓂᑦ, ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐹ, ᑖᒃᑯᐊ ᖁᓪᓕᒃᑯᑦ 
ᖃᓄᐃᓕᐅᕋᓱᖕᒪᖔᑕ ᐃᑯᒪ ᐃᑭᑎᑦᑎᒐᓱᐊᕐᓗᑎᒃ ᑕᐅᕙᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒪᑉᓴᓛᒃ. ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᔪᒃᓴᐅᒐᔅᓯ ᐃᑲᕐᕋ 24ᖑᔪᑦ ᓯᓚᕈᔪᐊᓘᓯᒪᖕᒪᑦ 
ᑕᐅᕙᓂ ᑭᕙᓪᓕᕐᒥ ᑕᐃᒪᓕ ᓇᐅᔮᓂ ᐅᓪᓛᕈᓗᒃ 6ᒥᑲᐃ 7ᒥᕈᔪᓪᓗ ᐃᖃᓗᐃᑦ ᓯᕿᓐᖑᔭᖓ ᒪᓕᒃᑐᒍ charter-
ᑕᖃᖅᑲᐅᒻᒪᓐ ᑕᐅᕗᖓ ᓇᐅᔮᓄᑦ. ᓄᓇᓕᓐᓅᖅᑐᑎᒃ ᒫᓐᓇᐅᔪᖅ ᐱᓕᕆᓇᓱᒃᑐᑦ ᑕᐃᒃᑯᐊ ᐃᑭᑦᑎᓇᓱᒃᑐᑎᒃ 
ᖃᐅᒪᖃᐅᑎᖏᓐᓂᒃ.  
 
ᑕᐃᒃᑯᐊ ᐱᓕᕆᔪᑦ ᓈᒻᒪᓪᓗᑎᒃ ᐃᖅᑲᓇᐃᔮᖃᑦᑐᑦ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕᐅᔪᖅ ᐊᒻᒪᓗ ᐅᖃᐅᔾᔭᐅᓯᒪᓚᐅᕐᕋᒪ ᑕᐃᒃᑯᐊ 
ᓇᓪᓕᐅᒃᑯᒫᖏᒡᒎᖅ ᐊᐅᓚᐅᑏᓐ ᐃᓕᓴᕕᒻᒧᓐ ᕼᐋᒻᓚᒃᑯᑦ ᐊᓪᓚᒡᕕᖓᓐᓄᑦ, ᐋᓐᓂᐊᕕᒻᒧᓪᓗ 
ᐱᔪᓐᓇᖃᐅᖏᒻᒪᑕᒎᖅ. ᐊᒻᒪᓗ ᑖᒃᑯᐊ ᐱᔪᓐᓇᖏᑦᑐᐃᓐᓇᐅᖅᑲᐅᒻᒪᑎᒃ. ᐋᓐᓂᐊᕕᒻᒧᑦ ᐱᔪᓐᓇᓯᖏᒻᒪᓐ, 
ᐃᓕᓴᕕᒻᒧᓪᓕ ᐱᔪᓐᓇᖅᓯᒻᒥᔫᒐᓗᐊᑦ ᓇᓪᓗᐅᒃᑯᒫᖏᑦ, ᐅᖃᖅᑏ. 
 
ᐃᓚᒋᐊᕈᑎᒋᔪᒪᔭᕋᓕ, ᐃᒪᐃᑦᑑᔮᕐᖓᓐ ᑕᒪᒃᑯᐊ ᐊᒥᓲᔪᑦ ᓄᓇᓕᐅᔪᑦ ᖃᒥᖃᑦᑕᒐᓚᐃᓐᓇᕐᖓᑕ ᑕᖅᑭᓂᒃ 
ᐊᒥᓲᖏᑦᑐᓂᒃ. ᑖᒃᑯᐊᓗ ᖁᓪᓗᖅᑑᖅ ᐊᒻᒪᓗ ᐃᖃᓗᐃᑦ.  
 
ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖅᐸ, ᑖᒃᑯᐊ ᖁᓪᓕᒃᑯᑦ ᐆᒪᖅᑯᑎᓕᕆᔨᒃᑯᖏᑦ, ᑮᓇᐅᔭᓂᖃᐃ ᓈᒻᒪᑦᑐᓂᒃ 
ᐱᑕᖃᕋᓗᐊᖅᑯᖅ ᑕᒪᒃᑯᐊ ᓴᓇᒋᐊᖅᑕᐅᖃᑦᑕᕆᐊᖃᕐᓂᐊᕐᓂᖏᓐᓄᑦ ᐱᑐᖃᐅᓕᖅᑐᑦ ᐊᐅᓚᐅᑎᖃᐅᑎᐅᔪᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐆᒪᖅᑯᑎᓕᕆᔨᒃᑯᓐᓄᑦ, ᐃᐊᑦ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑲᓂ ᓇᐅᔮᓂᓕ, ᐅᖃᕋᑖᕐᒐᓐ ᑖᓐᓇ 
ᒪᓕᒐᓕᐅᖅᑎ. ᓇᓪᓕᐅᒃᑯᒫᖑᔪᑦ ᐊᐅᓚᐅᑏᑦ ᐋᓐᓂᐊᕕᒻᒥ, ᑕᐃᒃᑯᐊ ᐊᐅᓚᔾᔭᓂᓐᖏᒻᒪᑕ.  
 
ᑕᒪᓐᓇ ᐱᑦᔪᑎᒋᓪᓗᒍ ᐆᒪᖅᑯᑎᓕᕆᔨᒃᑯᑦ ᐊᒻᒪᓗ ᑕᐃᒃᑯᐊ ᑲᒪᒋᔭᐅᔭᕆᐊᖃᑦᑐᑦ ᐋᓐᓂᐊᕕᓕᐊᖅᓯᒪᔪᑦ. ᑕᐃᓐᓇᓕ 
ᐃᓪᓗᖓᓂᒃ ᐱᔪᓐᓇᖏᒻᒪᑦ. ᑕᐃᒃᑯᐊ ᐱᔪᓐᓇᖅᑐᑦ ᐊᑐᐃᓐᓇᐅᔪᑦ ᑕᐅᕗᖓ ᑕᐃᓐᓇ 
ᒪᑐᐃᖓᑎᑕᐅᒋᐊᖔᖅᑐᓃᓛᒃ ᑖᓐᓇ ᐱᑦᔪᑎᒋᓪᓗᒍ. ᑕᐃᒪ ᐃᓪᓗᖔᖓᓂᓕ ᐱᔪᓐᓇᖏᒻᒪᑕ ᑭᓯᐊᓂ.  
 
ᐋᖅᑭᒍᓐᓇᖅᓯᓂᐊᖅᑐᔅᓴᐅᒐᓗᐊᖅᑯᖅ ᐃᑲᕐᕋᐃᑦ ᐊᒥᓲᓗᐊᖏᑦᑐᖅ ᐊᓂᒍᖅᑎᓪᓗᒋᑦ.  
 
ᑖᒃᑯᐊ ᑮᓇᐅᔭᓄᑦ ᐊᑐᖅᑐᔅᓴᐅᔪᑦ ᐊᑭᑐᔪᖅᑐᕈᑎᐅᔪᓐ ᐊᑐᖅᑕᐅᓂᐊᖅᑐᓐ ᒥᓕᐊᓃᓐᓂᐊᖅᑐᑦ 
ᓂᐅᕕᖃᑦᑕᕈᑕᐅᓂᐊᕐᓗᑎᒃ ᐊᐅᓚᐅᑎᐅᔪᓂᒃ. ᑕᒪᒃᑯᓄᖓ ᐊᐅᓚᐅᑎᖃᕝᕕᐅᔪᓄᑦ ᓴᓇᔭᐅᒋᐊᕆᐊᓕᓐᓄᑦ 
ᐅᐊᔭᖏᓐᓄᓪᓗ.  
 
ᐊᒻᒪᓗ ᑖᒃᑯᐊ 98-ᐳᓴᓐᒥᒃ. ᑖᒃᑯᐊ ᓄᓇᕗᒻᒥ ᖃᒥᖃᑦᑕᖏᒻᒪᑕ. ᑕᒪᒃᑯᐊ ᕿᒥᕐᕈᓪᓗᒋᑦ ᐆᒪᖅᑯᑎᓕᕆᔨᒃᑯᑦ 
ᐊᐅᓚᓂᕆᒋᐊᖃᑦᑕᖏᓐᓂᒃ.  

ᒫᓐᓇ ᑕᑯᕙᓪᓕᐊᒐᑦᑕ ᖃᒥᖃᑦᑕᖅᑐᓂᖏᓛᒃ. ᐃᒫᒃ ᐊᓄᕆᑎᓪᓗᒍ ᑕᐃᓐᓇᓕ ᓇᐅᔮᓂ ᑕᐃᒃᑯᐊ ᐊᐅᓚᐅᑎᒋᔭᖏᓐ 
ᐱᔪᓐᓇᑦᑎᐊᓚᐅᖏᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂ ᐃᓚᒋᐊᕈᑦ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᒍᑦ ᓴᓇᔭᐅᓂᕆᔭᖏᑦ ᑭᒃᑯᑐᐃᓐᓇᐃᑦ ᐃᓄᓐᓄᑦ ᐃᓪᓗᒃᓴᐅᔪᑦ 
ᑭᖑᕙᕆᐊᖅᑕᐅᓯᒪᓕᕐᖓᑕ ᐅᒥᐊᕐᔪᐊᑦ ᐱᑦᔪᑎᒋᓪᓗᒍ. ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖅᐹ ᑖᒃᑯᐊ ᖁᓪᓗᒃᑯᑦ 
ᐆᒪᖅᑯᑎᓕᕆᔨᒃᑯᑦ ᐱᓯᒪᓕᕐᒪᖔᑕ ᑕᐃᒃᑯᓂᖓ ᐃᓚᒃᓴᐅᔪᒫᓐᓂᐊᕋᔭᖅᑐᓂᒃ ᑕᒫᓂ ᐅᒥᐊᕐᔪᐊᖅᑕᖃᓐᓇᐅᑎᓪᓗᒍ. 
ᑕᐃᒃᑯᐊᖃᐃ ᐱᑦᔪᑕᐅᓗᐊᓚᕿᓯᒪᕙᓐ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. (ᑐᓵᔨᒃᑰᕈᓐᓃᖅᐳᖅ): ᐆᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᓂᔅᑕ 
ᐃᐊᑦ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᖏᑦᑐᖓ ᑖᒃᑯᐊ ᐅᒥᐊᕐᔪᐊᒃᑯᑦ 
ᑎᑭᑦᑐᔅᓴᖁᑎᒋᔭᕋᓗᐊᕗᑦ ᑎᑭᖏᓂᕐᒪᖔᑕ ᐊᕐᕌᒍᑕᒫᓐ ᑎᑭᓲᖑᔪᓐ. ᑭᖑᕙᕆᐊᖅᑕᐅᓯᒪᒻᒪᖔᑕ ᖃᐅᔨᒪᖏᑦᑐᖓ. 
ᑕᒪᑦᓱᒧᖓᓕ ᑐᓴᖅᓯᒪᖏᑦᑐᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᓂ ᑭᖑᓪᓕᖅᐹᒥ ᐊᐱᖅᑯᑦ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕌᒍᑦ ᐊᒥᓲᖏᑦᑐᑦ ᐊᓂᒍᓕᖅᑐᓐ ᓴᓂᑭᓗᐊᕐᒥ ᐊᐅᓚᐅᑎᖃᕝᕕᐅᔪᖅ 
ᐃᑭᓚᐅᖅᓯᒪᒻᒥᒻᒪᑦ ᓱᕋᑦᑎᐊᖅᑐᓂ.  
 
ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᑳ ᖃᓄᐃᑦᑐᓂᒃ ᓇᓪᓕᐅᒃᑯᒫᖑᔪᓂᒃ ᐸᕐᓇᒍᑕᐅᔪᓄᑦ ᐆᒪᖅᑯᑎᓕᕆᔨᒃᑯᑦ 
ᐸᕐᓇᒍᑎᖃᑉᐸᑦ ᓇᐅᔮᓄᑦ ᑰᒑᕐᔪᒧᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐃᐊᑦ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑑᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓱᓕᔪᖅ ᓴᓂᑭᓗᐊᕐᒦᓛᖅ ᐃᑭᓚᐅᖅᓯᒪᒻᒪᑕ 
ᐊᐅᓚᐅᑎᖃᐅᑎᐅᔪᓐ ᐊᒻᒪᓗ ᑕᐃᒃᑯᐊ 48 ᐃᑲᕐᕋᐅᔪᓐ ᐊᓂᒍᕋᓗᐊᖅᑎᓪᓗᒋᑦ ᑕᐃᒃᑯᐊ ᐃᑭᑎᑕᐅᒍᓐᓇᓚᐅᖅᑐᑦ.  
 
ᖃᐅᔨᖅᑯᑎᖏᓂᓛ ᐃᑯᒪᑎᑕᐅᒍᓐᓇᓚᐅᖅᑐᑦ. ᑕᐃᒪᓕ ᓄᓇᓕᓐᓂ ᐊᓯᖏᓐᓄᑦ ᐋᖅᑭᒃᓯᓯᒪᔪᒍᓐ 
ᐃᑭᑦᑐᖃᓕᕐᓂᖅᐸᑦ ᖃᓄᖅ ᐱᔪᓐᓇᐃᓕᔪᖃᒻᒪᕆᓐᓂᖅᑲᓐ ᐃᑭᑦᑐᖃᑉᐸᓘᓐᓃᑦ ᐊᑐᕋᔅᓴᐅᔪᓐᓃᓂᖅᑲᑕ 
ᐊᑐᐃᓐᓇᖃᑦᑐᒍᑦ ᐃᒪᐃᓕᖅᑎᓪᓗᒍ.  
  
ᐅᖃᖅᑏ, ᑕᐃᒪᐃᓚᕿᔪᖃᓐᓂᖅᑲᑦ ᓇᓪᓕᐅᒃᑯᒫᖃᑦᑐᑕ. ᑕᒪᒃᑯᐊ ᐋᖅᑭᒃᓯᒪᔪᑦ ᑰᒑᔪᒻᒧᑐᐃᓐᓇᐅᖏᑦᑐᖅ 
ᓇᐅᔮᓄᓪᓗ. ᑭᓯᐊᓂᓕ ᓄᓇᕗᒻᒥ ᓄᓇᓕᓕᒫᓄᑦ ᐊᒻᒪᓗ ᑕᒪᒃᑯᐊ. ᑖᓐᓇ ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᓐ 
ᓴᓂᑭᓗᐊᕐᒥ ᐃᑭᑦᑐᖃᓚᐅᖅᓯᒪᒻᒪᑦ. ᑕᐃᒫ ᐅᐸᓗᖓᐃᖅᓯᒪᔪᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐲᑕᓴᓐ. 

ᐊᐱᖅᑯᑦ 277 - 2(4): ᐃᓅᓕᓴᐅᑎᑦ ᐊᑐᖅᑕᐅᓂᖏᑦ ᐊᑐᕐᓂᓗᖅᑕᐅᓂᖏᓪᓗ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᕆᔪᒪᔭᕋ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ, ᐃᑉᐸᔅᓴᐅᔪᖅ ᑕᐃᓐᓇ 
ᒥᔅᑕ ᑰᓕ, ᑭᕙᓪᓕᕐᒥᐅᑕᐅᔪᖅ ᐅᖃᐅᓯᖃᓚᐅᕐᖓᓐ ᐃᓱᒫᓗᒍᑎᒋᔭᒥᓂᒃ ᐄᔭᒐᓐᓂᒃ, Tylenol-ᓂᒃ ᑐᓂᔭᐅᕙᑦᑐᑦ 
ᐋᓐᓂᐊᕕᒻᒥ.  
 
ᑕᒪᒃᑯᓂᖓᑦᓴᐃᓐᓇᖅ ᑐᓴᖅᐸᒻᒥᒐᒪ ᕿᑎᕐᒥᐅᓂ, ᐱᓗᐊᖅᑐᒥᒃ ᐃᖃᓗᒃᑑᑦᑎᐊᕐᒥ. ᑕᐃᒪᐃᑦᑐᐃᓐᓈᓗᓐᓄᑦ 
ᐊᔪᓕᕈᑎᖃᒻᒪᕆᓕᕐᖓᑕ Tylenol-ᒥᒃ ᑐᓂᓯᔭᐅᒐᓗᐊᒧᑦ ᐃᖃᓗᒃᑑᑦᑎᐊᕐᒥ.  
 
ᐊᐱᕆᔪᒪᔭᕋᓕ ᒥᓂᔅᑕᐅᔪᖅ. ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᐹ ᑭᓱᓂᒃ ᐋᖅᑭᒃᓯᓯᒪᕙᒻᒪᖔᑕ ᓄᓇᓕᓐᓂ 
ᐋᓐᓂᐊᕕᒻᒧᓐ. ᑲᒪᔾᔪᑕᐅᔪᓐᓇᖅᑐᓂᒃ ᖃᓄᐃᑦᑐᓂᒃ ᐄᔭᒐᓐᓂᒃ ᑐᓂᓯᖃᑦᑕᕐᒪᖔᑕ, ᖃᓄᑎᒋᓪᓗ.? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ, ᓕᐅᓇ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓂᐅᕕᖃᑦᑕᖅᑕᕗᑦ, ᓂᐅᕕᖅᐸᑦᑐᑕᓗ 
ᓄᖑᑉᐸᓪᓕᐊᓂᖏᑦ ᒪᓕᒃᑐᒋᑦ ᖃᐅᔨᒪᔾᔪᑎᒋᖃᑦᑕᖅᑕᕗᑦ ᑲᒪᒋᔭᐅᑉᐸᑕ ᐊᕕᑦᑐᖅᓯᒪᓂᖏᑎᒍᑦ. ᑕᒪᓐᓇ 
ᑐᑭᓯᒋᐊᖅᑳᕆᐊᖃᓐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐸᒥᒃ ᐃᓚᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᐃᒍᓐᓇᓂᐊᖅᑐᔅᓴᐅᒐᓗᐊᖅᑯᖅ. ᑎᑎᕋᓚᐅᖅᓯᒪᒻᒥᒐᒪᐃᓛᒃ 
ᐊᒻᒪᓗ ᑕᒪᒃᑯᐊ ᑐᑭᓯᔭᓐᓂᖏᑦᑐᐊᓘᒻᒪᑕ ᐱᔭᓐᓂᕈᑦᑕ. ᖃᐅᔨᒪᓪᓗᖓᓗ Tylenol ᓴᓐᖏᔫᓗᐊᖏᒻᒪᓐ, 
ᓂᐅᕕᖅᑎᑯᓐᓂᑦ ᓂᐅᕕᐊᒍᔪᓐᓇᖅᑑᒐᓗᐊᖅ ᓄᓇᕗᒻᒥ.  
 
ᐊᐱᕆᔪᒪᔭᕋᓕ ᒥᓂᔅᑕᐅᔪᖅ ᖃᓄᐃᑦᑐᓂᒃ ᑐᑭᓯᒋᐊᕈᑎᔅᓴᐅᔪᓂᒃ ᐊᑐᐃᓐᑐᐅᓐᓇᐅᒻᒪᖔᑕ 
ᐋᓐᓂᐊᖅᕕᓕᕆᔨᐅᔪᓂᒃ. ᖃᓄᐃᖏᑎᐊᕐᓂᒥᓪᓗ ᐊᑐᖅᑕᐅᓂᖏᓐᓄᑦ ᐃᓕᓐᓂᐊᕐᑎᑦᑎᔾᔪᑕᐅᖃᑦᑕᕐᓂᖏᓐᓄᑦ 
ᐄᔭᒐᐅᔪᑦ, ᓲᕐᓗ Tylenol-ᖑᔪᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ, ᓕᐅᓇ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᓴᖅᑳᕆᐊᖃᕋᔭᖅᑐᖓ ᑕᒪᓐᓇ 
ᑭᒃᑯᑐᐃᓐᓇᕐᓄᑦ ᑲᒪᒋᔭᐅᔾᔪᑎᖏᓐᓄᑦ ᑭᓱᓂᒃ ᐋᖅᑭᒃᓯᓯᒪᒻᒪᖔᑕ ᑐᓴᐅᒪᑎᑦᑎᔾᔪᑕᐅᓂᐊᖅᑐᓂᒃ 
ᖃᓄᐃᑦᑐᑐᐃᓐᓇᕐᓂᒃ ᐃᓅᓕᓂᐅᑎᓂᒃ. ᖃᓄᖅ ᐃᑉᐱᓇᕐᓂᖃᕈᓐᓇᕐᒪᖔᑕ, ᑭᐅᓛᕐᓗᒍᓗ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᕆᒌᖅᑲᐅᔭᕋ ᑖᓐᓇ. ᐃᓄᓕᕆᔨᒃᑯᓂᓛᒃ ᐃᒫᒃ ᐃᓅᓕᓂᐅᑎᑦ 
ᐊᑐᕐᓂᓗᒃᑕᐅᖃᑦᑕᕐᓂᖏᓐᓄᑦ ᐅᖃᖃᑦᑕᖅᓯᒪᓕᕋᒪ. ᐄ, ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ 
ᑐᓴᕈᒪᒐᔭᖅᑐᑦ ᖁᓚᓐᓇᖏᑦᑐᖅ.  
 
ᐃᓄᐃᑦ ᓄᓇᕗᒻᒥ ᐊᑭᓕᖅᑕᐅᕙᒻᒪᑕ ᓇᓪᓕᐅᒃᑯᒫᖃᖏᑦᑐᓄᑦ ᐃᑲᔪᕈᑕᐅᕙᑦᑐᓄᑦ ᐊᕐᕌᒍᑦ ᐊᒥᓲᖏᑦᑐᑦ 
ᑲᓇᑕᓕᒫᒥ ᐸᕐᓇᒍᑕᐅᔪᖅ ᓴᓇᔭᐅᓚᐅᕐᒪᑦ ᐄᔭᒐᓐᓂᒃ ᐊᑐᖃᑦᑕᖅᑐᓐ. ᖃᓄᑎᒋᑦ ᐊᑐᕐᓂᓗᒃᑕᐅᕙᒻᒪᖔᑕ 
ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᒻᒪᖔᑕ ᐊᑦᑕᓇᕐᓂᖏᓐᓄᑦ ᐄᔭᒐᐅᔪᑦ. 
 
ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᑲ ᒪᓕᒐᓕᐅᖅᕕᒻᒧᓐ, ᓄᓇᕗᑦ ᐃᓚᐅᖃᑕᐅᒻᒪᖔᑕ ᑲᓇᑕᒥ ᐸᕐᓇᒍᑕᐅᔪᒥᒃ 
ᐱᖃᑕᐅᖏᑉᐸᑕ, ᓱᒻᒪᑦ ᐱᖃᑕᐅᖏᓚᖅ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᒃᒧᑦ ᐃᓄᓕᕆᔨᒃᑯᓄᑦ, ᒥᔅ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒪᓕᒃᑐᒍ ᓇᓪᓕᐅᒃᑯᒫᖃᖏᑦᑐᓄᑦ 
ᐃᑲᔫᓯᐊᖑᕙᒃᑐᓂᑦ ᑎᑎᕋᖅᓯᒪᔪᑦ ᐊᒥᓲᖕᒪᑕ ᐃᔭᕌᖅᑖᖑᕙᒃᑐᑦ ᐊᑭᓕᖅᑕᐅᕙᒃᑐᑦ ᑕᐃᒃᑯᓇᓐᖓᑦ ᑖᒃᑯᓄᖓᓗ 
ᐃᓚᒋᔭᐅᖃᑕᐅᓪᓗᑕ ᐱᔨᑦᑎᖅᑎᐅᖃᑕᐅᖃᑦᑕᖅᑐᑕ ᑖᒃᑯᓄᖓ ᑕᒫᓂ ᓄᓇᕗᒻᒥ ᑖᒃᑯᐊᓗ ᐃᔭᒐᖅᑖᕐᕕᐅᔪᑦ  
 
ᖃᐅᔨᒪᓪᓚᕆᓐᖏᑕᕋ ᖃᓄᖅ ᑕᐃᔭᐅᖕᒪᖔᑦ. ᑭᓯᐊᓂ ᐊᖏᖅᑕᐅᓯᒪᔪᑦ ᐃᔭᒐᖅ ᐱᔭᐅᒍᓐᓇᖅᑐᖅ ᓗᒃᑖᓄᑦ 
ᐃᔭᒐᖅᑎᑕᐅᒍᓐᓇᖅᑐᖅ ᓂᐅᕕᕈᓐᓇᖅᑕᑦᑕ ᐃᓚᒋᔨᐅᑎᔪᓐᓇᖅᑐᓂᐅᒃ ᓂᐅᕕᕈᓐᓇᖅᑕᑦᑎᓐᓄᑦ. ᑕᒪᒃᑯᐊᓗ 
ᐱᔭᐅᕙᒃᑐᑎᒃ ᑕᒪᒃᑯᐊ ᕿᒥᕐᕈᖃᑦᑕᕐᖓᑕ ᑎᒥᐅᔪᑦ ᐊᖏᖅᑕᐅᒋᐊᖃᖅᑎᓪᓗᒋᑦ.  
 
ᑕᒪᒃᑯᓄᖓ ᐃᓚᐅᖃᑕᐅᔪᒍᑦ ᑕᐃᒃᑯᐊ ᐃᔭᒐᖅᑖᕐᕕᐅᓕᕆᔨᐅᔪᑦ ᑕᕝᕙᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 
ᑳᓐᑐᕌᕈᑎᖃᕐᒥᒐᑦᑕ ᓂᐅᕕᖃᑦᑕᕐᓗᑎᒃ ᐊᒥᓲᒋᐊᖅᑐᓂᒃ ᑕᕝᕙᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ.  
 
ᐊᒻᒪᓗ ᑐᓂᓯᒍᓐᓇᖅᐸᒃᑐᑕ ᐋᓐᓂᐊᕕᐅᔪᓄᑦ ᑕᕝᕙᓂ ᐱᖓᓲᔪᓂᑦ ᐋᓐᓂᐊᕕᐅᔪᓂᑦ ᐋᖅᑭᒃᓯᒪᔪᖃᕐᒥᔪᖅ 
ᓄᓇᓕᖕᓅᕆᖃᑦᑕᕐᓂᕐᒧᑦ ᐃᓛᒃ ᓂᐅᕕᖃᑦᑕᕐᓂᕐᒧᓪᓗ. ᑭᓯᐊᓂᓕ ᑕᐃᒃᑯᐊ ᑲᒪᒋᔭᐅᕙᒃᑐᑦ ᑲᒪᒋᔭᐅᖃᑦᑕᕐᒪᖔᑕ 
ᖃᐅᔨᒋᐊᒃᑲᓐᓂᕆᐊᓕᒐ.  
 
ᐊᒻᒪᓗ ᖃᐅᔨᒪᒋᐊᖃᕆᕗᓯ ᑖᓐᓇ ᑕᐃᓚᓈᓪ ᐋᓐᓂᐊᕕᖕᒦᓐᓇᖅ ᑐᓂᔭᐅᕙᖏᒻᒪᑦ ᓂᐅᕕᖅᑕᐅᒍᓐᓇᕐᒥᔪᖅ, ᐄ, 
ᑖᓐᓇ ᐊᑭᖃᖃᑦᑕᖏᑦᑐᖅ ᐊᑐᐃᓐᓇᐅᖕᒥᔪᖅ ᓂᐅᕕᐊᖑᔪᓐᓇᕆᓪᓗᑎᒃ ᑖᒃᑯᐊ ᓗᒃᑖᒧᑦ ᑐᓂᔭᐅᖏᒃᑲᓗᐊᕐᓗᑎᒃ.ᔭ 
ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐱᖓᔪᐊᓐᓂᑦ ᑭᖑᓪᓕᖅᐹᒥᒃ ᐊᐱᖅᑯᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕᐅᔪᕐᓗ ᓇᓗᓇᐃᖅᓯᑦᑎᐊᕐᖓᑦ ᖃᐅᔨᒪᔪᖓ ᑕᐃᒃᑯᐊ 
ᖃᐅᔨᒪᔭᕋᓗᐊᒃᑲ ᓴᓐᖐᓐᓂᖅᓴᐅᔪᑦ ᓴᓐᖏᓂᖅᓵᖅᔪᐃᓪᓗ ᑯᑏᓐᓕ ᑕᒪᒃᑯᐊ ᓈᓴᐅᑎᓖᑦ 3ᓂᒃᓗ ᑭᓯᐊᓂᓕ 
ᓗᒃᑖᒧᑦ ᐱᖁᔭᐅᒃᐸᑕ ᐱᔭᐅᒍᓐᓇᕐᖓᑕ.  
 
ᐅᖃᖅᑏ, ᐅᖃᐅᑎᖃᕋᑖᕐᒥᖕᒪᑦ ᑕᐃᒃᑯᓄᖓ ᐃᔭᒐᖅᑖᕐᖑᒐᔭᖅᑐᓂᒃ ᐅᖃᐅᓯᖃᖅᑎᓪᓗᑕ ᐊᑭᑦᑐᐸᓪᓕᐊᓂᖓᓄᑦ 
ᑕᒪᓐᓇ ᐋᓐᓂᐊᖃᕐᓇᐃᖏᑦᑐᓕᕆᓂᕐᒧᑦ ᐅᖃᐅᓯᖃᕐᓂᐅᓴᑐᐃᓐᓇᓲᖑᒐᑦᑕ ᐃᖏᕐᕋᓂᕐᒧᑦ ᑭᓯᐊᓂ ᑲᓇᑕᓕᒫᒥ 
ᑕᒪᒃᑯᐊ ᐊᑭᑦᑐᖅᐸᓪᓕᐊᑐᐃᓐᓇᕐᖓᑕ ᐃᔭᒐᖅᑖᖑᕙᒃᑐᑦ. 
 
ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᐸ ᑖᒃᑯᐊ ᐊᑭᑦᑐᖅᐸᓪᓕᐊᖕᒥᖕᒪᖔᑕ ᐃᓅᓕᓂᐅᑕᐅᕙᒃᑐᑦ ᓄᓇᕗᒻᒧᑦ ᐱᔭᐅᕙᒃᑐᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ, ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᕐᕌᒎᕙᓪᓚᐃᓕᖅᑐᖅ 
ᐅᐊᑦᑎᐊᕈᑲᓪᓚᕈᓘᔮᓕᖅᑐᖏᓛ ᐊᑎᓕᐅᕋᑖᓚᐅᖅᓯᒪᖕᒥᒐᑦᑕ ᓂᐅᕕᖃᑦᑕᕐᓂᕆᓂᐊᖅᑕᑦᑎᓐᓂᑦ ᐃᓅᓕᓂᐅᑎᓂᒃ 
ᓄᓇᕗᒻᒥᑦ.  
 
ᐃᓛᖓᓐᓂᑦ ᐊᑎᓕᐅᖅᑕᒥ ᑕᒪᐅᖓ ᓄᓂᕚᓗᖕᒧᑦ ᑕᐃᒃᑯᐊ ᐋᖅᑭᒃᓯᒪᔾᔪᑎᓐᖏᑎᓪᓗᒍ ᐃᒫᒃ 
ᐊᑭᑭᓈᕆᓚᐅᖅᓯᒪᒐᑦᑕ ᑕᐃᒪᓕ ᐃᓛᒃ ᐊᑭᑦᑐᕆᐊᖅᓯᒪᖕᒪᖔᑕ ᓂᐅᕕᕐᕕᒋᕙᒃᑕᑦᑎᓐᓄᑦ ᑕᒪᓐᓇ 
ᑐᑭᓯᒋᐊᖅᑳᓚᐅᕐᓗᒍ ᑐᓴᖅᑎᒍᓐᓇᓛᑕᕋᓗᐊᕋ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐅᐊᖕᓇᖓᓄᑦ, 
ᒥᔅᑕ ᑰᓕ. 
 
ᐊᐱᖅᑯᑦ 278 - 2(4): ᐊᑭᓕᒐᒃᓴᓕᐊᑦ ᑐᓐᖓᕕᖃᖅᑐᑦ ᓇᓚᐅᒃᓵᖅᑕᓂᑦ (ᑰᓕ) 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᑯᑎᒐ ᒥᓂᔅᑕᒧᑦ NPC-ᑯᓐᓄᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᑖᒃᑯᐊ 
ᐆᒻᒪᖅᑯᑎᓕᕆᔨᒃᑯᑦ ᐃᓛᓐᓂᒃᑯᑦ ᑲᔪᓯᖃᑦᑕᕐᒪᑕ ᐊᑭᓖᑎᑦᑎᓇᓱᖕᓂᕐᒥᒃ ᑕᐃᒃᑯᓂᖓ ᐊᑐᖅᑎᐅᔪᓂᒃ 
ᖃᐅᒻᒪᖅᑯᑎᓂᒃ ᑕᖅᑭᑕᒫᑦ ᐊᑐᖅᖢᑎᒃ ᐅᓄᕐᓂᖏᑦ ᐊᒥᓲᓂᖏᑦ ᑖᓐᓇ ᐅᖃᓕᒫᖅᑕᐅᖏᖢᓂ ᑖᓐᓇ 
ᖃᐅᔨᓴᐅᑎᕈᓗᐊ ᑕᐃᒃᑯᐊ ᐃᒡᓗᖃᖅᑐᑦ.  
 
ᓲᖅ ᐆᒻᒪᖅᑯᑎᓕᕆᔨᒃᑯᓐᓂᑦ ᒥᓂᔅᑕᖓᑦ ᑕᐃᒪᓐᓇ ᐊᑐᖃᑦᑕᖅᐸ ᓇᓚᐅᑦᑕᑐᐃᓐᓇᖅᖢᑎᒃ ᑕᐃᓐᓇ ᐊᑐᖔᖏᖢᒍ 
ᑕᐃᓐᓇ ᐅᖃᓕᒫᖅᖢᒍ ᖃᐅᔨᓴᐅᑎᐊ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ, ᐅᐱᓐᓇᖅᑐᖅ ᐃᐊᑦ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᑦᑎᐊᕙ ᑖᓐᓇ ᒪᓕᒐᓕᐅᖅᑎ ᐊᐱᕆᓚᐅᕐᒪᑦ 
ᐅᕙᓐᓂᒃ ᑖᑦᓱᒥᖓ ᐅᐱᕐᖔᖅ ᐊᔾᔨᕐᓚᖓ ᐊᐱᖅᑯᑎᒋᔭᖓᑕ ᑕᒪᒃᑯᐊ ᖃᐅᔨᓴᖅᑕᐅᖃᑦᑕᕐᓂᖏᑦ ᐆᒻᒪᖅᑯᑏᑦ. 
ᐃᓱᒪᓕᐅᕆᔾᔪᑎᖃᕐᖓᑦ ᑖᓐᓇ ᒪᓕᒐᓕᐅᖅᑎ ᑕᐃᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐃᓛᓐᓂᒃᑯᑦ ᐅᖃᓕᒫᖃᑦᑕᕐᒪᑕ 
ᖃᐅᔨᓴᐅᑎᐊᓂᒃ. 

ᐃᓛᓐᓂᒃᑯᑦ ᑭᓯᐊᓂ ᐅᖃᖅᑏ, ᑕᐃᓐᓇ ᓴᖅᑭᑎᑦᑎᔪᖅ ᑖᒃᓱᒥᖓ ᐅᖃᓕᒫᖅᑎᐅᖃᑦᑕᖅᑐᖅ ᑕᐃᒃᓱᒥᖓ 
ᖃᐅᔨᓴᐅᒻᒥᑦ ᖃᓄᖅ ᐊᑐᖅᑎᒋᓯᒪᒻᒪᖔᑕ, ᐃᓛᓐᓂᒃᑯᑦ ᑎᑭᐅᑎᔪᓐᓇᖃᑦᑕᖏᒻᒪᑕ ᐃᓪᓗᕐᔪᐊᕐᒧᑦ 
ᐊᐱᓯᒪᓗᐊᖅᑎᓪᓗᒍ. ᑕᐃᒪ ᐅᖃᖅᑏ, ᕿᒻᒥᖃᖅᑐᖃᕌᖓᓪᓗ ᖃᓂᑦᑐᒥᑦ ᐃᐱᖅᓯᒪᔭᕌᖓ ᑕᐃᒃᓱᒧᖓ 
ᖃᐅᔨᓴᕈᑎᐊᓄᑦ ᐃᒡᓗᕐᔪᐊᒥ. 
 
ᑕᐃᒪᓐᓇᐃᑦᑐᖃᖅᐸᑦ ᑎᑭᑕᐅᔪᓐᓇᓐᖏᑎᓪᓗᒍ ᑕᐃᒪ ᐆᒻᒪᖅᑯᑎᓕᕆᔨᒃᑯᑦ ᓇᓚᐅᑦᑕᓕᖃᑦᑕᕐᒪᑕ ᖃᓄᖅ 
ᐊᑐᖅᓯᒪᒻᒪᖔᑕ ᐆᒻᒪᖅᑯᑎᓂᒃ ᑖᒃᓱᒧᖓ ᐃᒡᓗᕐᔪᐊᒧᑦ ᐅᕝᕙᓘᓐᓃᑦ ᐊᑐᓂᑦ ᐃᒡᓗᕐᔪᐊᕐᒧᑦ. ᐊᒻᒪ ᑖᓐᓇ 
ᓇᓗᓇᐃᖅᓱᒍ ᑕᖅᑭᑕᒫᑦ ᐱᔭᐅᖃᑦᑕᖅᑐᖅ, ᑖᓐᓇ ᐅᖃᓕᒫᖅᑕᐅᑉᐸᑦ ᖃᐅᔨᓴᕈᑎᐊ ᐊᖏᓂᖓᓂᑦ 
ᐅᖓᑕᐅᔾᔨᓯᒪᑉᐸᑦ ᑕᐃᒪ ᐊᓯᔾᔨᖅᑕᐅᖃᑦᑕᖅᑐᖅ ᑖᓐᓇ ᑕᖅᑭᐅᓛᖅᑐᒥ. 
 
ᑖᓐᓇ ᑭᐅᔪᒃᓴᐅᕙᕋ ᐊᐱᖅᑯᑖ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑖ, ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑲᔫᑎᓪᓚᕆᐅᒐᔭᖅᑐᖅ ᒥᓂᔅᑕᒧᑦ ᐅᕙᓐᓅᓐᖏᑦᑑᒐᓗᐊᖅ ᑭᓯᐊᓂ ᑖᓐᓇ 
ᓴᖅᑭᑎᑉᐸᕋ ᐊᐱᖅᑯᑦ.  
 
ᐃᒪᓐᓇᐃᖅᑰᔨᖃᑦᑕᕐᒪᑦ ᖃᐅᔨᒪᔭᐅᓪᓗᓂ ᐆᒻᒪᖅᑯᓯᕆᔨᒃᑯᑦ ᓄᓇᓕᓐᓂᑦ ᐊᒥᓱᓂᒃ ᒪᓕᖃᑦᑕᖏᒻᒪᑕ ᑕᖅᑭᑕᒫᑦ 
ᐊᑐᕆᐊᖃᖅᑕᖏᓐᓂᑦ ᐊᑭᓖᔾᔪᑎᒃᓴᓕᐅᕐᓂᕐᒧᑦ ᓯᓚᒧᓪᓘᓐᓃᑦ, ᐃᒪᓐᓇ ᐅᖃᓕᒫᑦᑎᐊᕆᐊᖃᖃᑦᑕᕐᒪᑕ 
ᓇᓚᐅᑦᑎᐊᕐᓗᑎᒃ ᑖᒃᑯᓄᖓ ᐊᑐᖅᑎᐅᔪᓄᑦ ᐆᒻᒪᖅᑯᑎᓂᒃ ᐃᓪᓗᕐᔪᐊᓕᓐᓄᑦ. ᑕᒪᓐᓇ ᐊᑐᖅᑕᐅᑦᑎᐊᖃᑦᑕᕐᓗᓂ 
ᐃᒪᓐᓇ ᓇᓚᐅᑦᑕᐃᑐᐃᓐᓇᕐᓂᖅ ᐆᒻᒪᖅᑯᑎᓂᒃ ᓯᓚᑦᑎᐊᒐᓗᐊᖅᑎᓪᓗᒍᓘᓐᓃᑦ ᑕᐃᒪᓐᓇᐃᖃᑦᑕᕐᒪᑕ. 
 
ᒥᓂᔅᑕ ᐊᑐᐃᓐᓇᕉᔾᔨᔪᓐᓇᖅᐹ ᑕᕝᕙᓂ ᑖᒃᑯᐊ ᐊᑐᖅᑎᐅᔪᑦ ᐆᒻᒪᖅᑯᑎᓂᒃ ᑲᒪᒋᔭᐅᑦᑎᐊᖁᓪᓗᒋᑦ ᐃᒪᓐᓇ 
ᐊᑭᓕᖅᑐᒍᖅᓯᒪᔪᓂ ᑐᓂᔭᐅᓂᐊᖅᑐᓂᒃ ᑕᒪᓐᓇ ᑕᑎᒋᑐᐃᓐᓇᓐᖏᖔᕐᓗᒍ ᓇᓚᐃᑐᐃᓐᓇᖃᑦᑕᕐᓂᖅ 
ᐊᖏᓂᖏᓐᓂᑦ ᐊᑭᓕᒐᒃᓴᐃᑦ ᑖᒃᑯᓇᓐᖓᑦ ᐆᒻᒪᖅᑯᓯᕆᔨᒃᑯᓐᓂᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᐃᐊᑦ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒪᓕᒐᓕᐅᖅᑎ ᑐᑭᓯᒍᑎᓂᒃ ᐱᓯᒪᑉᐸᑦ, 
ᐱᓗᐊᖅᑐᒥᑦ ᑖᒃᓱᒧᖓ ᐊᑭᓕᒐᒃᓴᐅᔪᒧᑦ ᐊᑕᐅᓯᕐᒧᑦ ᓯᓚᑦᑕᐅᔪᖃᖅᑎᓪᓗᒍ ᑕᐃᒪᓐᓇ ᐋᖅᑭᑦᑕᕕᓂᕐᒥᑦ. 
ᐅᖃᖅᑕᖓ ᒪᓕᓪᓗᒍ ᐅᕙᓐᓄᑦ ᓴᖅᑭᑎᑦᑐᓐᓇᖅᑖ ᒥᓂᔅᑕᐅᑎᓪᓗᖓ. 
 
ᑕᐃᒪᓐᓇ ᓇᓚᐅᑦᑕᖅᓯᒪᑦᓯᐊᓐᖏᑉᐸᑕ ᓇᓗᓇᓐᖏᑉᐸᑕᓗ ᐊᑭᓕᒐᒃᓴᐃᑦ ᐊᖏᓂᖏᑦ ᑕᐃᒪ ᐅᕙᓐᓄᑦ ᓇᒻᒥᓂᖅ 
ᑐᓂᓯᔪᓐᓇᖅᑐᖅ “ᒥᓂᔅᑖ, ᑕᒡᕙ ᐃᒡᓘᑉ ᓈᓴᐅᑎᖓ. ᑐᑭᓯᐅᒪᓪᓗᖓ ᐃᒪᓐᓇ ᓇᓚᐅᑦᑕᖅᑕᐅᓯᒪᑐᐃᓐᓇᕐᒪᑦ 
ᐊᑭᓕᒐᒃᓴᐅᔪᖅ,” ᓴᖅᑭᑎᑦᑐᓐᓇᖅᑕᖓ. 
 
ᑕᒡᕙᓂ ᒪᑭᑉᐸᑦ ᒪᓕᒐᓕᐅᖅᑎ, ᒪᓕᒐᓕᐅᕐᕕᐅᑉ ᐃᓗᐊᓂ ᑕᐃᒪᓐᓇᐃᓕᐅᕆᓂᕋᐃᓪᓗᓂ ᐆᒻᒪᖅᑯᑎᓕᕆᔨᒃᑯᓐᑯᓂᑦ 
ᐊᑐᖅᑎᐅᔪᓂᒃ ᑖᓐᓇ ᓈᒻᒪᖅᑰᓐᖏᑦᑐᖅ. ᑕᐃᒪ ᓱᓕᔫᓂᕐᒥᑦ ᑖᓐᓇ ᐃᑉᐱᒍᓱᒋᐊᖃᕐᒪᑦ ᐆᒻᒪᖅᑯᓯᕆᔨᒃᑯᓐᓂᑦ, 
ᓯᓚᑦᑕᐅᓐᖏᑦᑐᒥᑦ ᑕᐃᒪ ᑕᐃᒪᓐᓇ ᐊᑐᑦᑎᐊᕆᐊᖃᕋᑦᑕ ᑕᒪᒃᑯᓂᖓ ᐆᒻᒪᖅᑯᑎᓂᒃ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂᑦ ᐃᓚᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᒋᔭᕋ ᒥᓂᔅᑕ ᐃᑲᔪᖅᑕᐅᔪᒪᓪᓗᓂ ᐱᒻᒪᑦ. ᑕᐃᒪ ᐆᒻᒪᖅᑯᓯᕆᔨᒃᑯᑦ 
ᐊᖏᔪᖅᑲᐅᑎᖏᓪᓗ ᐃᖅᑲᓇᐃᔭᖅᑎᖃᑦᑎᐊᕐᒪᑕ ᑲᔪᓯᑦᑎᐊᕈᓐᓇᖅᑐᑎᓪᓗ ᐱᖁᔭᐅᔪᑦ ᒪᓕᒐᖏᑦ ᒪᓕᑦᖢᒋᑦ. 
 
ᐅᖃᖅᑎᑦᑎᔩ, ᒥᓂᔅᑕ ᐊᐱᕆᕙᕋ ᑕᐃᒃᑯᐊᓗ ᐊᑐᖅᑎᐅᔪᑦ ᐊᑐᓃᓕᖅᑎᑕᐅᔪᓐᓇᕋᔭᕐᒪᖔᖅ ᓇᒻᒥᓂᖃᖅᑐᒧᑦ. 
ᑕᐃᒃᑯᐊ ᐊᑐᖅᑎᐅᖃᑦᑕᖅᑐᑦ ᐊᑭᓕᒃᓴᖏᓐᓂᑦ ᑐᓂᔭᐅᑦᑎᐊᖃᑦᑕᕐᓂᖅᓴᐅᓂᐊᕐᒪᑕ. ᐃᒪᓐᓇ ᐱᓐᖏᔾᔪᑎᒃᓴᓂᒃ 
ᐊᑐᓐᖏᖔᕐᓗᑎᒃ ᐅᖃᓕᒫᖅᑕᐅᒐᓱᐊᕐᓂᖏᓐᓂᑦ ᑖᒃᑯᐊ ᐊᑐᖅᑕᐅᔪᓄᑦ ᖃᐅᔨᓴᐅᑦ ᐱᓪᓗᒍ. ᐃᒻᒪᖃ ᑕᐃᒪ 
ᐋᖅᑭᔅᓯᖔᓕᕆᐊᖃᓕᖅᑐᑦ ᑕᐃᒪᓐᓇ ᐃᓕᔭᐅᓂᐊᖅᐸᑦ ᒪᓕᒐᑎᒍᑦ ᐃᓕᖓᑦᑎᐊᓕᕐᓗᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐆᒻᒪᖅᑯᓯᕆᔨᒃᑯᓐᓄᑦ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᕿᒥᕐᕈᒑᖓᑦᑕ ᐊᑐᓃᓕᖅᑎᑦᑎᓇᓱᐊᕐᓂᕐᒥᑦ 
ᓇᒻᒥᓂᕆᔭᐅᔪᒧᑦ ᐱᓕᕆᔾᔪᑕᐅᔪᓪᓗ ᐱᓪᓗᒋᑦ ᐃᖅᑲᓇᐃᔭᖅᑎᑦᑎᓐᓄᑦ ᓴᖅᑯᒪᔪᓂᒃ ᑕᑯᓐᖏᓐᓇᒪ ᑕᖅᑳᓂ ᑖᓐᓇ 
ᓴᖅᐱ ᑕᐃᒪᓐᓇᐃᓕᐅᖅᑐᕕᓂᐅᓂᖓᓂ ᐅᖃᕐᒪᑦ ᑕᐃᒪ ᓇᖕᒥᓂ ᐊᑐᓃᓕᖅᑎᔪᒪᙱᓐᓇᒃᑯ ᐃᖢᐊᕆᙱᓐᓇᒃᑯ 
ᑕᒪᓐᓇ. ᑕᐃᒪ ᒪᓕᒐᓕᐅᖅᑎ ᑐᑭᓯᔾᔪᑎᓂᒃ ᐱᑕᖃᕐᐸᑦ ᐃᓄᒃ ᐃᒡᓗᕐᔪᐊᕐᓗ ᓈᓴᐅᑎᖓ ᐊᑕᔪᓃᑉᐸᓪᓘᓐᓃᑦ 
ᓇᓗᓇᐃᔭᖅᑕᐅᓯᒪᒃᐸᑦ ᓈᒻᒪᖏᓈᕐᓯᕐᐸᑕ ᐅᕙᓄᑦ ᖃᐃᑦᑐᓐᓇᖅᑕᖓ.  
 
ᑕᒪᓐᓇ ᐊᑐᖃᑦᑕᖏᓐᓇᑦᑎᒍ ᑕᖅᑳᓂ ᑕᐃᒪᓐᓇᐃᑦᑐᓗᑖᕌᓗᖅᑰᖏᒻᒪᑦ ᓈᒻᒪᖏᑦᑐᓄᑦ ᐅᖃᐅᔾᔨᔪᓐᓇᖅᑐᖅ 
ᓂᕋᖅᑲᐅᒻᒪᒍᑦ ᑕᖅᑲᐅᖓᓕᒫᖅ ᖃᐅᔨᒪᔪᖓ ᖃᑯᑎᒃᑯᑦ ᑕᐃᒪᓐᓇᐃᓲᖑᒐᓗᐊ ᓯᓚ ᐱᔾᔪᑎᒋᓪᓗᒍ 
ᓯᓚᑦᑕᐅᖏᓐᓂᖅ, ᐊᒻᒪᓗ ᐊᔪᓕᖃᑦᑕᕐᒪᑕ ᐅᖃᓕᒫᑦᓯᐊᕐᓂᕐᒥᒃ ᑕᒃᓱᒥᖓ ᖃᐅᔨᓴᕈᑎᒥ ᐊᖏᓂᕆᔭᖏᓐᓂ ᖃᓄᖅ 
ᐊᑐᕐᓯᒪᒻᒪᖔᑕ.  
 
ᑕᒡᕙ ᐃᓱᒪᓕᐅᕈᔾᔪᑎᕙᕋ ᑖᓐᓇ ᒪᓕᒐᓕᐅᖅᑎ ᐊᔭᐅᖅᑐᕐᐸᕋ ᑕᐃᖕᓇ ᒪᓕᒐᓕᐅᖅᑎ. ᑕᐃᒪᓐᓇᐃᑦᑐᓂᒃ 
ᐸᓯᑦᓯᔾᔪᑎᓂᒃ ᓴᖅᑭᑦᑎᓂᐊᕐᐸᑦ ᓴᖅᑭᑦᑎᔭᕆᐊᓕᒃ ᓱᓕᔾᔪᑎᓂᒃ ᐸᐃᑉᐹᓂᒃ ᐊᐅᒻᒪᖅᑯᓯᕆᔨᒃᑯᓐᓄᓪᓗ ᑐᓂᓗᒋᑦ, 
ᐊᒻᒪᓗ ᑕᐃᒃᑯᐊ ᐊᑐᖅᑎᐅᔪᑦ ᐃᓄᐃᑦ ᑕᐃᒃᑯᓂᖓ ᐅᑎᖅᑎᕕᐅᔪᓐᓇᕋᔭᕐᒪᑕ ᐊᑭᓖᓗᐊᕐᐸᑕ ᐅᖓᑖᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᓐᓂ ᐊᒻᒪ ᑭᖑᓪᓕᕐᐹᒥ ᐃᓚᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᒪᓐᓇ ᐅᖓᓯᓗᐊᖅᑐᒧᑦ ᑐᑭᓯᔾᔪᑎᓂᒃ ᐱᓇᓱᓗᐊᕆᐊᖃᙱᑦᑐᖅ, 
ᑭᓯᐊᓂ ᐆᒻᒪᖅᑯᓯᕆᔨᒃᑯᓐᓂ ᐱᔪᓐᓇᖅᑕᖓ.  
 
ᑲᔪᓯᖃᑦᑕᕐᒪᑦ ᑕᒪᓐᓇ ᐊᑭᓕᖅᑑᑎᒃᓴᓄᑦ ᐸᐃᑉᐹᓕᕆᔾᔪᑏᑦ ᑖᒃᑯᓇᙵᑦ ᐆᒻᒪᖅᑯᓯᓕᕆᔨᒃᑯᓐᓂ.  
 
ᒥᓂᔅᑕ ᐊᐱᕆᕙᕋ, ᖃᓄᖅ ᐃᓕᑕᕆᔭᐅᔾᔪᑎᓂᒃ ᐆᒻᒪᖅᑯᓯᕆᔨᒃᑯᑦ ᐱᓕᕆᔨᙱᓐᓂᒃ ᐃᖅᑲᓇᐃᔭᖅᑎᖏᓐᓂ 
ᐱᑕᖃᕆᐊᕆᐊᖃᕐᐸᑦ ᒪᓕᒐᒃᓴᖃᕐᐸᑦ ᑕᖅᑭᑕᒫᑦ ᐊᑭᓕᖅᑑᑎᒃᓴᓄᑦ ᐆᒻᒪᖅᑯᑎᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᐆᒻᒪᖅᑯᓯᕆᔨᒃᑯᓐᓄᑦ ᒥᓂᔅᑕ ᐄᑦ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐅᖃᓕᒫᖅᑕᐅᖃᑦᑕᕐᓂᖏᑦ ᐊᑭᓕᖅᑐᒐᒃᓴᓄᑦ 
ᐃᓕᓐᓂᐊᕐᓯᒪᔪᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᒪᕐᕉᖕᓂᒃ ᐊᑐᖃᑦᑕᕋᑕ ᐅᖃᓕᒫᕈᑎᓂᒃ ᐊᑭᓕᖅᑐᒐᒃᓴᓄᑦ.  
 
ᑕᐃᓐᓇ ᐊᐅᓚᑦᑎᔨᒻᒪᕆᖓᑦ ᑖᒃᑯᓄᖓ ᐅᖃᓕᒫᖃᑦᑕᖅᑐᑦ ᓄᓇᓕᐅᑉ ᐃᓗᐊᓂ ᐊᖏᓂᕐᓴᐅᔪᓂ ᓄᓇᓕᖕᓂ ᓲᕐᓗ 
town-ᑎᑐᑦ ᑕᐃᓐᓇ ᐊᔪᙱᑦᑎᐊᖅᑐᖅ ᑕᐃᒃᑯᓂᖓ ᐅᖃᓕᒫᕆᐊᖅᑐᖃᑦᑕᖅᑐᖅ ᖃᐅᔨᓴᐅᑎᖓᓂᒃ ᐊᒻᒪ ᑕᐃᒪ 
ᑖᒃᑯᐊ ᓈᒻᒪᑦᑎᐊᕐᐸᑦ ᑖᒃᑯᐊ ᐃᓕᖓᔪᖏᑦ ᐃᓗᐊᓂ ᓄᓇᓕᖕᓂ ᐃᓗᐊᓂ ᐊᒻᒪᓗ ᑖᒃᑯᐊ ᐆᒻᒪᖅᑯᓯᕆᔨᒃᑯᑦ 
ᑖᒃᑯᓄᖓ ᑲᒪᒋᔭᐅᖃᑦᑕᖅᑐᑦ ᓄᓇᓕᖕᓂᒃ ᑕᐃᒃᑯᓇᙵᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑏᑦ ᐅᖃᐅᓯᒃᑯᑦ, ᒥᔅᑕ ᑲᑦᑐᒃ, ᓴᓂᑭᓗᐊᒧᑦ.  
 
ᐊᐱᖅᑯᑦ 279 - 2(4): ᒑᓴᓖᒧᑦ ᐃᑲᔫᑎᑦ ᓄᓇᓕᓐᓄᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᒥᔅᑕ Speaker. ᐅᓇ ᐊᐱᕆᐅᑎᒋᓂᐊᖅᑕᕋᖃᐃ ᑐᕌᖅᑎᓚᖓᔭᕋ ᒥᓂᔅᑕ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎᒧᖃᐃ.  
 
ᐄ, ᑖᓐᓇ ᑐᓴᕐᓯᒪᓕᕐᒥᒐᑦᑎᒍ ᒑᓴᓖ ᐊᑭᑦᑐᕆᐊᓚᖓᔪᖅ. ᑖᓐᓇ ᑕᒫᓂ ᓄᓇᓕᓐᓂ, ᓄᓇᕘ ᓄᓇᓕᖏᓐᓂ 
ᐊᔾᔨᐅᖏᑦᑐᒥ ᐊᑐᖅᑕᐅᒪᑦ, ᑕᐅᓇᓂ ᖃᓪᓗᓈᑦ ᑕᑯᓐᓇᖑᐊᕐᓗᒋᑦ.  
 
ᑖᓐᓇ ᒑᓴᓖᑦ ᓂᕿᖃᖅᑎᒃᑲᐃᕗᖅ, ᐃᓚᒌᓂᒃ ᐃᓚᒌᓂᒃ ᑮᓇᐅᔭᓕᐅᒃᑲᐃᕗᖅ, ᐊᒻᒪ ᐅᖃᐅᓯᓕᕆᓂᕐᒥᒃ 
ᐃᑲᔪᕐᓯᕗᖅ ᑕᐃᒃᑯᐊ ᐅᕕᒃᑲᐃᑦ ᐊᑖᑕᒃᑯᒥᓂᒃ ᒪᓕᑦᓱᑎᒃ ᒪᖃᐃᑦᑎᓗᒋᑦ, ᐊᒻᒪᓗ ᐃᓕᓴᐃᔾᔪᑎᐅᓲᖑᔪᖅ. 
ᑕᐃᒪᐃᓐᓂᖓᓄᑦ ᑖᓐᓇ ᐃᓛ ᐊᒻᒪᓗ ᓲᕐᓗ ᖃᐅᒪᓂᕐᓴᒧᑦ ᐃᓅᓯᖃᖅᑕᐃᒍᓐᓇᑐᖅ ᑖᒃᑯᓇᓂ ᓄᓇᓕᓐᓂ.  
 
ᑖᓐᓇ ᓯᕗᓕᖅᑎ ᐊᐱᕆᒍᒪᔭᕋ ᑕᒪᓐᓇ ᒑᓴᓖ ᐊᑭᑦᑐᕆᐊᕐᓂᐊᕐᓂᖓ ᖃᐅᔨᒪᓇᓕᖅᑎᓪᓗᒍ ᑕᐃᒃᑯᓂᖓ 
ᒐᕙᒪᑐᖃᒃᑯᓂ ᐃᑲᔪᖅᑕᐅᓂᕐᒥᒃ ᑐᑦᓯᕋᓚᐅᕋᓗᐊᕐᒪᖔᑦ ᑕᐃᒪᐃᓐᓂᖏᑐᐊᕈᓂ, why not? Thank you, Mr. 
Speaker. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑲᑦᑐᒃ. ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᓐᓇᐃᓛᒃ ᐅᕐᓱᐊᓗᒃ ᑭᒃᑯᑐᐃᓐᓇᕐᓄᑦ 
ᐊᐅᓚᑕᐅᕐᖏᑦᑎᐊᕐᖓᑦ ᑕᒪᒃᑯᓄᖓ ᓂᐅᕕᕐᐸᑦᑐᓄᑦ ᐊᐅᓚᑕᐅᕙᖕᒪᑦ.  
 
ᑕᐃᒫ ᐱᕕᖃᓗᐊᕐᐸᖏᑦᑐᒍᑦ ᑭᓯᐊᓂᑦᑕᐅ ᑕᕝᕘᓇ ᖃᐅᔨᒪᓪᓗᑕ ᐊᑑᑎᖃᒻᒪᕆᒻᒪᑦ ᓄᓇᕗᒻᒥᐅᑕᓄᑦ ᑕᐃᒫ 
ᐃᑲᔪᖅᑐᖅᑕᐅ ᐊᑭᑭᓪᓕᒋᐊᖅᑎᒃᑲᓐᓂᖅᑐᑎᒍᑦ ᖃᐅᔨᒪᒐᑦᑕ ᑖᓐᓇ ᐃᓅᓯᖅᑎᓐᓄᑦ ᐊᑐᓪᓚᕆᒻᒪᑦ ᐃᓚᖓᒍᑦ.  
 
ᑕᐃᒪ ᐃᑲᔫᑎᒃᑯᑦ ᑮᓇᐅᔭᓂᒃ ᓴᓂᕐᕙᐃᓚᐅᕐᒥᔪᒍᑦ ᑕᐃᒫ ᐊᑭᑐᓂᕐᓴᒻᒪᕆᐅᓂᐊᓚᐅᖅᑑᒐᓗᐊᖅ ᑭᓯᐊᓂ 
ᖃᐅᔨᒪᒐᑦᑕ ᓄᓇᕗᒻᒥᐅᑕᐃᑦ ᐃᑲᔪᖅᑕᐅᒋᐊᖃᓐᖓᑕ. ᑖᓐᓇ ᖃᐅᔨᒪᑦᑎᐊᖅᑕᕗᑦ. ᑖᒃᑯᐊᓗ ᒐᕙᒪᑐᖃᒃᑯᑦ 
ᐅᖃᐃᓐᓇᖅᑐᑎᒃ, ᓇᒻᒥᓂᓕᓐᓄᒡᒎᖅ ᐊᐅᓚᑕᐅᒻᒪᑦ ᒑᓯ. ᑕᐃᒫᒃ ᐃᑲᔪᓗᐊᖅᓯᒪᖏᒻᒪᑕ ᑕᒪᑐᒥᖓ ᐅᖅᓱᐊᓗᒻᒥᒃ 
ᐊᑭᑭᓪᓕᐊᕈᑎᔅᓴᓂᒃ. ᑕᐃᒫᒃ ᑖᒃᑯᐊ ᒐᕙᒪᑐᖃᒃᑯᑦ ᑕᐃᒫᒃ ᐅᖃᖃᑦᑕᖅᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᐃᓛ, ᐅᖃᖅᑎᑦᓯᔩ ᑐᓴᓐᓇᓚᐅᕐᒥᒪᐃᓐᓇ ᐃᒫ ᐅᖃᖅᑐᖃᑦᑎᓪᓗᒍ, ᑕᐃᒃᑯᐊᒎᖅ 
ᓄᓇᕗᒻᒥᐅᖃᑎᒋᖏᑕᕗᑦ ᐃᑲᔪᖅᑕᐅᓚᖓᒻᒪᑕ ᒐᓴᓖ ᐊᑭᑐᓗᐊᕐᓕᕐᒪᓐ. ᒐᓴᓖᖓ ᓄᓇᓕᖏᓐᓂ. ᑖᓐᓇ 
ᑐᓱᓐᓇᓚᐅᖅᑐᖅ ᑭᓯᐊᓂ ᑖᓐᓇᖃᐃ ᓯᕗᓕᖅᑎ ᑕᐃᒃᑯᓂᖓ ᒐᕙᒪᒃᑐᖃᒃᑯᓐᓂᑦ ᕿᓂᕆᐊᓪᓚᒍᓐᓇᖅᐳᖃᐃ  

ᑮᓇᐅᕋᒥᒃ ᑖᓐᓇ ᑖᒃᑯᐊ ᓄᓇᓖᑦ ᐅᕝᕙᓘᓐᓃᑦ ᒪᖃᐃᑦᑏᓐ ᐃᑲᔪᖅᓴᐅᒋᐊᖁᓪᓗᒋᑦ ᒐᓴᓖᓐ ᐊᑭᑐᓗᐊᕐᓂᖓᓄᑦ? 
ᓇᑯᒻᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐ. ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐅᓚᔨᔪᖓ ᑕᐃᒃᑯᐊ ᑯᐸᐃᒃ ᒐᕙᒪᒃᑯᓐᓂᑦ 
ᐃᑲᔪᖅᑕᐅᓚᐅᖅᑐᓐ. ᑕᐃᒫᒃ ᑕᕝᕙ ᐊᕐᕌᒍᑕᒫᑦ ᑕᒪᓐᓇᓕ ᐊᐅᓚᑉᐸᑦᑕᕗᑦ ᐊᑦᔨᑐᐃᓐᓇᖓᓂᒃ ᐃᒫᒃ 
ᐊᐅᓚᔾᔪᑎᓯᖃᕋᑦᑕ. ᑕᐃᒃᑯᐊ ᐊᓐᖑᑎᒋᐊᓕᑕᐃᓐᓇᖅᑐᑦ ᓄᓇᕕᒻᒥᐅᑕᐃᑦ. ᖃᐅᔨᓚᐅᖅᑕᒃᑲ ᑭᓯᐊᓂ ᑕᐃᒃᑯᐊ ᓱᓕ 
ᐊᑭᑐᔪᖅᓯᐅᓂᖅᓴᐃᑦ ᐅᕙᑦᑎᓐᓂᒃ. ᑕᐅᓇᓂ ᖃᓪᓗᓈᓂ ᖃᓂᕐᓂᖅᓴᐅᒐᓗᐊᖅᑎᓪᓗᒋᑦ. ᑕᐃᒫᒃ ᑕᕝᕙ 
ᑕᑯᒃᓴᐅᑎᑦᑎᐊᕋᓱᐊᖅᐸᕗᑦ ᐃᑲᔪᕐᓂᖅᓴᐅᒐᑦᑕ ᓄᓇᕗᒻᒥᐅᑕᓂᒃ ᐊᒻᒪᓗ ᑲᒪᒋᔭᐅᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂ ᐃᓚᒋᐊᕈᑎ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᑭᐅᕋᐅᕈᒋᖏᓐᓇᒪ, ᐊᐱᕆᔪᖓ ᑖᓐᓇᖃᐃ ᓯᕗᓕᖅᑎ ᒐᕙᒪᑐᖃᒃᑯᓐᓂᑦ 
ᐃᑲᔪᖅᑕᐅᔪᒪᓂᕐᒥᒃ ᕿᓂᕈᓐᓇᖅᐹ? ᓇᑯᒻᒦᒃ, ᐅᖃᖅᑎᑦᓯᔩ. 
 
ᐅᖃᖅᑏ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᕐᒥ ᐅᖃᖅᑲᐅᒐᒪ, ᑖᒃᑯᐊ 
ᐃᖅᑯᓪᓕᐅᑕᐅᖃᑦᑕᖅᓯᒪᒐᓗᐊᕐᖓᑕ ᒐᕙᒪᑐᖃᒃᑯᑦ. ᐅᖃᑐᐃᓐᓇᖃᑦᑕᖅᓯᒪᒻᒪᑕᐃᓛᒃ ᑕᒪᓐᓇ ᓇᒻᒥᓂᓕᓐᓄᑦ 
ᐊᐅᓚᑕᐅᒻᒪᓐ. ᑕᐃᒫᒃ ᐃᓚᒋᔭᐅᔪᒪᒐᑎᒃ ᐃᑲᔫᑎᓄᑦ ᑕᒪᒃᑯᓄᖓ. ᑕᐃᒪᐃᑎᓪᓗᒍ, ᐅᕙᒍᓪᓕ ᓇᒻᒥᓂᖅ 
ᒐᕙᒪᐅᓪᓗᑕ ᐃᑲᔪᕋᓱᑉᐸᑉᐳᒍᑦ ᓄᓇᕗᒻᒥᐅᑕᓂᒃ ᐅᖅᓱᐊᓗᒃ ᑖᓐᓇ ᐊᑭᑐᓂᖅᓴᒻᒪᕆᐅᒐᔭᖅᑎᓪᓗᒍ ᐃᑲᔫᑎᒃᑯᑦ 
ᐊᑭᑭᓐᓂᖅᓴᐅᑎᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐱᖓᔪᐊᓐ, ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑎ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᐃᓛ ᐅᖃᐅᓯᕆᕋᑖᖅᑕᕋ ᑖᓐᓇ ᒑᓴᓖ ᑕᒫᓂ ᓄᓇᕗᒻᒥ ᐊᑦᔨᐅᖏᑦᑐᒥᒃ 
ᐊᑐᖅᑕᐅᒻᒪᓐ. ᐃᓛᒋᓐᓄᑦ ᐃᑲᔫᑎ, ᖃᐅᒪᓂᖅᓴᒧᑦ ᓲᕐᓗ ᑐᐸᑦᓯᓯᒪᒍᓐᓇᖅᑐᖅ ᐃᓚᒌᓂᒃ. ᑕᐃᒪᐃᒻᒪᓐ ᑖᓐᓇ 
ᐃᑲᔪᖅᑕᐅᔪᒪᒍᑕᐅᒍᓐᓇᖅᑐᖅ, ᔪᕆᔭᕋ ᑖᒃᑯᓄᖓ ᒐᕙᒪᒃᑯᓐᓄᑦ. ᑕᐃᒃᑯᐊ ᑕᐃᒪᐃᒻᒪᓐ ᐊᑦᔨᐅᖏᓐᓇᑦᑕ ᒫᓂ. 
ᑕᐅᓇᓂᓕ ᐃᒻᒪᖄ ᐱᓕᕆᒋᐊᖅᑐᖅᑐᓄᑦ ᒑᓴᓖ ᐊᑐᖅᑕᐅᕙᑦᑐᖅ ᑮᓇᐅᔭᓕᐅᖅᑐᓄᑦ. ᐃᑲᔪᖅᑕᐅᖏᒃᑲᓗᐊᕈᑦᑕᓕ 
ᕿᓂᕈᑎᔅᓴᒥᒃ ᐃᓱᒪᔫᔮᖏᑦᑐᑦ.  
 
ᑭᓯᐊᓂᓕ ᐅᖃᖅᐳᖓ ᒫᓂ ᓄᓇᕘᑦᑎᓐᓂ ᓄᓇᓕᖏᓐᓂ ᐃᓚᒌᓄᑦ ᐃᑲᔫᑎᒋᔭᐅᒻᒪᓐ ᐊᒻᒪ ᓄᓇᓕᓐᓄᑦ 
ᐃᑲᔪᖃᑎᒌᒍᑕᐅᑦᓱᓂ. ᑕᐃᒪᐃᓐᓂᖓᓄᑦ ᑖᓐᓇ ᓯᕗᓕᖅᑎ, ᑖᒃᓱᒥᖓᖃᐃ ᐃᓱᒪᒋᐊᑦᓯᐊᖁᑐᐃᓐᓇᖅᓱᒍ. 
ᐊᐱᖅᑯᑕᐅᖏ, ᐅᖃᐅᓯᑐᐃᓐᓇᖅ. ᓇᑯᒻᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎᖓ ᐃᖃᓗᐃᑦ ᕿᑎᐊᓄᑦ, 
ᒥᔅᑕ ᑐᑐ. 
 
ᐊᐱᖅᑯᑦ 280 - 2(4): ᐃᖅᑲᓇᐃᔭᖅᑎᑖᕋᓱᓐᓂᖅ ᐃᖅᑲᓇᐃᔭᖅᑎᖃᐃᓐᓇᕋᓱᓐᓂᕐᓗ ᓄᓇᕗᑦ 

ᒐᕙᒪᒃᑯᖓᓐᓂ ᐃᖅᑲᓇᐃᔭᖅᑎᓂᑦ (ᑐᑐ) 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᒍᑎᒋᔪᒪᓂᐊᖅᑕᕋ ᒥᓂᔅᑕᖓᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ.  
 
ᐅᖃᖅᑎᑦᑎᔩ, ᑕᖅᑭᕆᕋᑖᖅᑕᑎᓐᓂ, ᒥᓂᔅᑕ ᓴᖅᑭᑦᑎᓚᐅᕐᒪᓐ ᑐᓴᕋᔅᓴᑎᒍᑦ. ᓇᓗᓇᐃᖅᓯᓪᓗᓂ ᒫᑦᓯ 31-
ᖑᓕᖅᑎᓪᓗᒍ ᐊᕐᕌᒎᒋᔭᑦᑎᓐᓂ ᓄᓇᕗᑦ ᒐᕙᒪᒃᑯᖏᑦ 50-ᐳᓴᓐᖑᓂᐊᓕᕐᒪᑕ ᐃᓄᐃᑦ ᐃᖅᑲᓇᐃᔭᖅᑐᓐ. ᑖᓐᓇ 
ᑐᓴᕈᒥᓇᖅᑐᖅ.  
 
ᑭᓯᐊᓂ ᐅᖃᖅᑎᑦᑎᔩ, ᑖᒃᑯᐊ ᓇᐃᓴᐅᑏᓐ ᑕᖅᑭᓄᑦ 6-ᓄᑦ ᐱᑐᖃᐅᑎᒋᓕᕐᒪᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 
ᒪᓕᒐᓕᐅᖅᕕᒻᒧᓐ ᖃᖓᒃᑯᓐ ᓇᐃᓴᐅᑎᓂᒃ ᓴᖅᑭᑦᑎᓂᐊᕐᒪᖔᖅ ᔫᓂ ᓯᑎᐱᕆᒧᑦᓯᐅᑎᓂᒃ ᐊᕐᕌᒍᒋᔭᑦᑎᓐᓂ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕᖓᓐ ᐃᖅᑲᓇᐃᔭᖅᑐᓕᕆᔨᒃᑯᑦ, ᓂᕈᐊᖅᑕᐅᓯᒪᔪᖅ ᓗᐃ 
ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᑖᒃᑯᐊ, ᐃᓛᒃ ᑖᒃᑯᐊ ᐊᐱᖅᑯᑎᒋᔭᖏᑦ ᐅᓂᒃᑳᖅᓯᒪᔪᓐ ᖃᓄᑎᒋᐅᓕᕐᒪᖔᑕ 
ᑖᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ. ᑖᒃᑯᐊ ᑐᑭᓯᒋᐊᕆᐊᖃᕐᓂᐊᕐᐸᒃᑲ ᑕᖅᑭᓐᓄᑦ ᑖᒃᑯᓄᖓ 
ᐊᐱᖅᑯᑎᒋᓵᖅᑕᖏᑦ ᐱᑐᐃᓐᓇᐅᒻᒪᖔᑕ ᐊᒻᒪᓗ ᐱᑕᖃᑐᐊᖅᐸᑕ ᖁᕕᐊᒋᑐᐃᓐᓇᕋᔭᖅᐸᕋ ᑕᕝᕗᖓ 
ᓴᖅᑭᑦᑐᓇᖁᓪᓗᒍ. ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑎ ᓯᕗᓪᓕᖅᐹᕐᒥ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎᑦᑎᔩ. ᐅᑉᐱᕈᓱᒃᑐᖓ ᒫᓐᓇᕐᓂᓴᐅᔪᓂᒃ ᑐᓴᒐᔅᓴᓂᒃ ᐱᓯᒪᒍᑦᑕ 
ᐃᖅᑲᓇᐃᔭᖅᑎᑦᑕ ᐅᓄᕐᓂᕆᔭᖏᓐᓂᒃ ᐊᑲᐅᖏᓕᐅᕈᑎᖏᑦ ᒐᕙᒪᒃᑯᓐᓄᑦ ᐱᑕᖃᖏᓂᖅᓴᐅᓕᕋᔭᕐᒪᑕ. 
ᑐᓴᕈᒥᓇᐅᒐᓗᐊᖅ ᑖᓐᓇ ᖃᖓ ᓴᖅᑭᓂᐊᕐᒪᖔᖅ. 6-ᓄᑦ ᑕᖅᑭᓄᑦ ᑭᖑᕙᖅᓯᒪᓕᕐᒪᑕ ᓴᖅᑭᑕᐅᔾᔪᑎᔅᓴᖏᑦ. 
 
ᐅᖃᖅᑎᑦᑎᔩ, ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐊᑐᐊᒐᖁᑎᖓ ᓴᖅᑭᑕᐅᓚᐅᕐᒪᓐ ᐊᕐᕌᒎᒃ ᒪᕐᕉᒃ 
ᐊᓂᒍᖅᓯᒪᓕᖅᑎᓪᓗᒋᑦ. ᒥᓂᔅᑕ ᐃᖅᑲᓇᐃᔭᖃᑎᖃᑦᖢᓂ ᐃᓪᓗᓕᕆᔨᕐᔪᐊᑯᓐᓂᑦ ᐆᑦᑐᕋᐃᓂᐊᕐᓚᐅᕐᒪᓐ 
ᐊᒃᑐᐃᓂᕆᔭᖓ ᐊᑐᐊᒐᐅᑉ ᓄᓇᕘᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 
ᒪᓕᒐᓕᐅᖅᕕᒻᒥ ᐃᖅᑲᓇᐃᔭᖅᑏᑦ ᐃᓪᓗᖃᑦᑎᑕᐅᓂᖏᓐᓄᑦ ᐊᑐᐊᒐᖅ ᓇᓛᒎᖅᑐᒃᑯᑦ ᐊᒃᑐᐃᓯᒪᕙ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᓐᓂᒃ ᓇᓛᒎᖏᑐᒃᑯᑦ ᐊᒃᑐᐃᓯᒪᕙ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ. ᑐᑐ. ᐃᖅᑲᓇᐃᔭᖅᑐᓕᕆᔨᒧᑦ ᒥᓂᔅᑕᐅᔪᖅ, ᐅᐱᓐᓇᖅᑐᖅ ᓗᐃ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐃᓛ ᑖᒃᑯᐊ ᖃᐅᔨᒋᐊᖅᓯᒪᒐᓗᐊᖅᑐᒍᑦ ᑕᒪᒃᑯᐊ ᓲᕐᓗ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᔪᑦ ᓄᖅᑲᖃᑦᑕᖅᑐᑦ ᑕᒪᒃᑯᐊ ᐊᐱᕆᓯᒪᒐᑦᑎᒍ ᑭᓱᒧᑦ ᓄᖅᑲᕈᑎᖃᖅᓯᒪᒻᒪᖔᑕ 
ᐊᒻᒪᓗ ᐃᓪᓗ ᐱᑦᔪᑕᐅᓚᐅᕐᒪᖔᖅ ᐅᕝᕙᓘᓐᓃᑦ ᑭᓱ ᐱᑦᔪᑕᐅᓪᓗᓂ ᓄᖅᑲᕈᑕᐅᓯᒪᒻᒪᖔᑦ. ᑖᒃᑯᐊ ᓱᓕ ᒫᓐᓇ 
ᐃᓗᐃᑦᑐᕈᐊᓂᒃᓯᒪᓐᖏᒻᒪᑕ. ᑖᒃᑯᐊ ᐃᓛᒃ ᐃᓚᑰᒻᒪᑕᐃᓛᒃ. ᐊᕐᕌᒍᓕᒫᒧᑦ ᑕᒪᓐᓇ ᖃᐅᔨᓴᕈᒪᓚᐅᖅᓯᒪᒐᑦᑎᒍ. 
 
ᑖᒃᑯᐊ ᓇᓗᓇᕈᓐᓃᓚᐅᓱᖓᑦᑎᓪᓗᒋᑦ ᑕᒪᒃᑯᓄᖓ ᓄᖅᑲᐸᓪᓕᐊᕙᑦᑐᓄᑦ ᑭᓱᒥᒃ ᐱᑦᔪᑎᖃᒻᒪᖔᑕ. ᑖᒃᑯᐊ 
ᕿᒥᕐᕈᖃᑎᒋᓂᐊᕐᕋᑦᑎᒍ ᐃᓪᓗᓕᕆᔨᒃᑯᑦ ᒥᓂᔅᑕᖓ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓪᓗ ᑕᒪᑐᒥᖓ 
ᕿᒥᕐᕈᑦᓯᐊᕐᓂᐊᕐᒪᑕ ᐊᒻᒪᓗ ᑖᒃᑯᓄᖓ ᖃᐅᔨᔾᔪᑎᒋᔭᕗᑦ ᑐᑭᓯᔾᔪᑎᒋᔭᕗᑦ Cabinet-ᒧᐊᕆᐊᖃᕐᓂᐊᕐᕋᑦᑎᒍ 
ᑕᒪᓐᓇ ᐃᓛᒃ ᐅᓂᒃᑳᖅᓯᒪᔪᑦ ᑕᒪᒃᑯᐊ ᖃᓄᐃᓕᖓᓪᓚᕆᒻᒪᖔᑕ. 



ᐊᐃᑉᐱᖅ, ᐅᑐᐱᕆ 30, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑭᓯᐊᓂ ᒫᓐᓇᒧᑦ ᑎᑭᑦᖢᒍ ᓱᓕ ᖃᓄᖅᑑᕈᑎᒋᐊᓂᖅᓯᒪᖏᒻᒪᕆᑦᑕᕗᑦ ᑕᒪᓐᓇ ᐃᓪᓗᓕᕆᓂᖅ ᐱᔭᕆᐊᑐᒻᒪᓐ 
ᐊᒻᒪᓗ ᑲᔪᓰᓐᓇᓂᐊᖅᖢᓂᓗ ᑕᒪᒃᑯᐊ ᒫᓐᓇᒧᑦ ᑎᑭᑦᖢᒍ ᑕᐃᒪᐃᓕᖓᕗᒍᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ): ᑐᒡᓕᐊᓂ ᐊᐱᖅᑯᑏᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓂᒃᑳᖅ ᒫᑦᓯ 31-ᒥ ᓇᐃᓴᐅᑎᒋᔭᐅᔪᖅ ᒥᓂᔅᑕᐅᑉ ᓴᖅᑭᓚᐅᖅᑕᖓ. 
725-ᖑᒻᒪᑕᒎᖅ ᐃᖅᑲᓇᐃᔮᒃᓴᐃᓐ ᐃᓐᓄᒃᓯᒪᖏᑦᑐᑦ ᓄᓇᕘᑦ ᒐᕙᒪᒃᑯᖏᑦᑕ ᐱᓕᕆᕕᖏᓐᓂ.  
 
312-ᖑᔪᓂᒃ ᑕᕝᕙᓂ ᐱᓕᕆᕕᖓᓐᓂ ᐋᓐᓂᐊᖃᓐᓇᖏᑦᑐᓕᕆᔨᒃᑯᓃᖔᖤᖅᐳᓐ. ᒥᓂᔅᑕ ᓇᓗᓇᐃᖅᓯᒍᓐᓇᖅᐹᖅ 
ᖃᓄᐃᑦᑐᓂᒃ ᒪᓕᒐᓕᐅᖅᕕᒻᒥᓗ ᖃᓄᐃᑦᑐᓂᒃ ᐱᓕᕆᕕᖓ ᓇᓗᓇᐃᖅᓯᓯᒪᒻᒪᖔᑕ ᐊᒃᑐᐊᓯᒪᓂᖃᑦᑐᑦ 
ᐃᖅᑲᓇᐃᔭᑦᑎᓂᒃ ᓄᖅᑲᑎᑎᑦᑕᐃᓕᒪᓂᕐᒧᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᓕᕆᕕᖓᓐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕᖓᓐ ᐃᖅᑲᓇᐃᔭᖅᑐᓕᕆᔨᒃᑯᑦ, ᓗᐃ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐃᓛ ᐊᐱᖅᑯᑎᒋᔭᖓ ᑖᓐᓇ ᐃᖢᐊᖅᓴᐃᔨᓄᓂᓛᒃ ᐱᓗᐊᖅᑐᒥᒃ. ᑖᒃᑯᐊ ᓲᖃᐃᒻᒪ, 
ᐃᓛ ᐊᑲᐃᓕᐅᕈᑕᐅᓯᒪᖃᑦᑕᕐᒪᑕ ᐊᑦᔨᒌᖏᕈᓘᔭᖅᑐᐃᓐ. ᑕᒪᓐᓇᓗ ᑖᒃᓱᒪ ᒥᓂᔅᑑᔫᑉ ᐅᖃᐅᓯᕇᓐᓇᕐᒪᒍ 
ᐸᕐᓇᒍᑎᑕᖃᒻᒪᓐ. ᑕᐃᓐᓇ ᐊᑲᐃᓕᐅᕈᑎᒋᔭᑦᑎᓐᓂᒃ ᐃᖢᐊᖅᓴᐃᔩᑦ, ᐃᖢᐊᖅᓴᐃᔨᓂᒃ ᐃᖅᑲᓇᐃᔭᖅᑎᖃᕋᓱᓐᓂᕐᒥᒃ 
ᑖᒃᑯᓄᖓ ᒫᓐᓇ ᑭᐅᔾᔪᑎᒋᔪᓐᓇᖏᓐᓇᒃᑯᑦ.  
 
ᑖᒃᑯᐊ ᓲᕐᓗ ᐸᕐᓇᐅᑕᐅᓯᒪᔪᑦ ᐊᒻᒪᓗ ᐋᖅᑭᐹᓪᓕᕈᑎᒋᓇᔭᖅᑕᖏᓐ. ᑖᒃᑯᐊ ᖃᓄᖅᑑᕋᑕᐅᓚᐅᖅᑎᓪᓗᒋᑦ 
ᑖᒃᑯᓇᓐᖓᑦ, ᒥᓂᔅᑕᐃᑦ ᐅᖃᐅᓯᕆᑲᑕᑦᑕᖏᓐᓂᒃ. ᑕᐃᒃᑰᓇ ᑭᓯᐊᓂ ᖃᓄᖅᑑᕈᑎᒋᒍᑦᑎᒍ ᑕᒪᓐᓇ 
ᐃᑲᔫᑎᒋᔪᓐᓇᕐᓂᐊᕐᕋᑦᑎᒍ ᐊᑲᐃᓪᓕᐅᕈᑎᒋᔭᕗᑦ ᐊᒻᒪᓗ ᓇᐅᒃᑯᑦ ᐋᖅᑭᒡᕕᖃᕈᓐᓇᕋᔭᕐᒪᖔᑕ 
ᖃᓄᖅᑑᕈᑎᒋᓕᕈᑦᑎᒍᑦ ᑮᓇᐅᔭᐃᑦ ᑖᒃᑯᐊ ᑐᒃᓯᕌᕆᓂᐊᕐᓂᕋᖅᑲᐅᔭᖏᑦ ᑕᐃᒃᑯᓄᖓ ᑲᒪᒋᔭᐅᓚᐅᖅᑎᓪᓗᒋᑦ 
ᑭᓯᐊᓂ ᐅᖃᕈᓐᓇᖅᓯᑕᐃᓐᓇᕐᓂᐊᕋᑦᑕ.  
 
ᑕᐃᒃᑯᓄᖓ ᑲᒪᒋᔭᐅᓚᐅᖅᑎᓐᓇᒍ ᑕᒪᓐᓇ ᐅᖃᐅᓯᕆᔪᓐᓇᓐᖏᑲᓚᐅᖅᐸᕗᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑎᖓ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ ᖃᐅᔨᒪᔪᐃᓐᓇᐅᓕᕋᑦᑕ ᐊᕐᕌᒍ ᐊᑕᐅᓯᖅ 
ᐊᓂᒍᖅᓯᒪᓕᕐᒪᑦ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ ᐊᖏᖃᑎᒌᒍᑎᖓ ᓄᖅᑲᓚᐅᖅᓯᒪᖕᒪᑦ 
ᐃᓱᓕᖢᓂ ᑕᐃᒃᑯᐊᓗ ᐃᖅᑲᓇᐃᔭᖅᑎᓂᒃ ᓄᖅᑲᑎᑦᑎᑦᑕᐃᓕᒪᓂᕐᒧᑦ ᐊᑲᐅᓐᖏᓕᐅᕈᑎᖃᖃᑦᑕᖅᖢᓂ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᑦ ᒐᕙᒪᒃᑯᖏᑕ ᑕᐃᒃᑯᓄᖓ ᑲᑐᔾᔨᖃᑎᒌᖏᑦ ᐅᓄᓈᓯᖃᑦᑕᕐᓂᐊᖅᐹᑦ 
ᑎᓕᐅᕆᖃᑦᑕᕐᓂᐊᕐᒪᑕ ᐃᖅᑲᓇᐃᔭᖅᑏᑦ ᐃᖅᑲᓇᐃᔮᒥᓂᒃ ᕿᒪᐃᖁᓇᒋᑦ ᐊᒻᒪ ᑕᖅᑲᒃᑯᐊ ᑲᔪᖏᖅᓴᕐᓗᒋᑦ 
ᐃᓐᓄᒃᓰᖃᑦᑕᕐᓂᐊᕐᒪᑕ ᐃᖅᑲᓇᐃᔮᒃᓴᓂᒃ ᐃᓄᖃᖏᑦᑐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᑖᓐᓇ ᐱᖓᔪᒋᖅᑲᐅᔭᐃᑦ ᐊᐱᖅᑯᑎᒋᔭᐃᑦ ᐃᓚᒋᐊᕈᑎ. ᐅᐱᓐᓇᖅᑐᖅ 
ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᓂᕈᐊᖅᑕᐅᖃᑎᒋᓯᒪᔭᕋ.  
 
ᒫᓐᓇᒧᑦ ᑎᑭᖢᒍ, ᑖᒃᑯᐊ ᐊᔩᖃᑎᒌᒃᑐᑦ ᒐᕙᒪᒃᑯᓪᓗ ᐃᖅᑲᓇᐃᔭᖅᑐᓕᕆᔨᒃᑯᖏᑦ ᐊᒻᒪᓗ ᑖᒃᑯᐊ ᑲᑐᔾᔨᖃᑎᒌᖑᔪᑦ 
ᐃᖅᑲᓇᐃᔭᖅᑎᓄᑦ ᒫᓐᓇᒧᑦ ᑎᑭᖢᒍ ᑮᓇᐅᔭᓂᒃ ᐅᖃᐅᓯᖃᖅᓯᒪᖏᒻᒪᑕ.  
 
ᑭᓯᐊᓂ ᑐᑭᓯᐅᒪᔪᖓ ᑕᖅᑭᒋᓛᖅᑕᑦᑎᓐᓂᑦ ᖁᕕᐊᓱᒃᕕᐅᑉ ᑕᖅᑭᖓ ᐊᑐᓕᖅᐸᑦ, ᑕᐃᑰᓇ ᑕᐃᒪ ᑮᓇᐅᔭᐃᑦ 
ᐊᑭᓕᖅᓲᑕᐅᕙᒃᑐᓪᓗ ᑕᐃᒪᓐᓇᐃᑦᑐᓕᕆᓂᕐᒧᑦ ᐅᖃᐅᓯᖃᓕᑕᐃᓐᓇᓕᒑᖕᒪᑕ ᑕᐃᑰᓇ ᑐᑭᓯᔪᓐᓇᖅᓯᓛᖅᐳᒍᑦ 
ᓇᐅᒃᑯᑦ ᑕᒪᓐᓇ ᐱᔭᕆᑐᓂᐊᕐᒪᖔᓪᓘᓐᓃᑦ ᖃᓄᐃᓕᖓᓂᐊᕐᒪᖔᑦ. 

ᑭᓯᐊᓂ ᒫᓐᓇ ᑮᓇᐅᔭᐃᑦ ᐱᔭᐅᓂᖏᓐᓄᑦ ᒫᓐᓇ ᐅᖃᕈᓐᓇᖏᑦᑎᐊᖅᐳᒍᑦ ᑕᒪᓐᓇ ᐅᖃᐅᓯᐅᓯᒪᖏᒻᒪᑦ ᒫᓐᓇᒧᑦ 
ᑎᑭᖢᒍ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 281 - 2(4): ᓴᖅᑭᖅᑎᑕᐅᓂᖓ ᖃᐅᔨᓴᖅᑏᑦ ᐅᓂᒃᑳᖓᑦ ᓄᓇᕗᑦ ᐱᕙᓪᓕᐊᔭᐃᓂᕐᒧᑦ 

ᑯᐊᐳᕇᓴᒃᑯᓐᓂᑦ (ᑰᓕ) 
 
ᑰᓕ : ᐊᐱᖅᑯᑎᒋᔪᒪᔭᕋ ᑖᓐᓇ ᒥᓂᔅᑕᒧᑦ ᐱᕙᓪᓕᐊᔪᓕᕆᔨᒃᑯᓐᓄᑦ. ᐊᕐᕌᓂ ᐅᑭᐅᖑᖅᑰᖅᑐᖅ ᔮᓐᓄᐊᕆᖑᑎᓪᓗᒍ, 
ᑲᑎᒪᑎᓪᓗᑕ 2006, ᒥᓂᔅᑕ ᐅᕗᖓ ᐅᖃᓚᐅᖅᓯᒪᖕᒪᑦ ᐊᐱᖅᓱᖅᑎᓪᓗᖓ, ᑖᒃᑯᐊ consultant report-ᒋᔭᖓᑦ 
ᑖᒃᑯᐊ ᒥᒃᓵᓄᑦ NDC ᖃᖓᒃᑯᑦ ᐃᓛᒃ ᖃᐅᔨᒪᓕᓚᐅᖅᑐᒍᑦ ᐱᐊᓂᒃᑕᐅᓯᒪᓕᖅᑎᓪᓗᒍ ᔭᓐᓄᐊᕆᐅᓚᐅᖅᑐᒥ ᖃᖓ 
ᐅᕙᓂ ᓴᖅᑭᑎᑦᑐᒫᕐᒪᖔᒍ. 
 
ᒥᓂᔅᑕᖃᐃ ᒫᓐᓇ ᖃᐅᔨᒪᖕᒪᑦ ᑖᓐᓇ ᓱᓕ ᐅᐱᕐᖔᖑᓕᖅᑎᓪᓗᒍ ᐅᖃᓚᐅᕐᒪᑦ, ᑕᐃᔅᓱᒪᓃᓛᒃ ᐅᖃᓚᐅᕐᒪᑦ 
ᐅᐱᕐᖔᖑᓕᖅᐸᑦ table-ᓛᖅᑕᕋ ᒫᓐᓇ ᐅᑭᐅᖅ ᐊᔪᕋᑦᑎᒍᑦ. ᑭᓯᐊᓂ ᐊᓂᒍᖅᓯᒪᓕᕐᒪᑕ, ᖃᖓᑭᐊᖅ ᑖᓐᓇ 
ᐱᒋᐊᕈᓐᓇᕈᒫᖅᐸᐅᒃ? Thank you. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕᖓᑦ ᐱᕙᓪᓕᐊᔪᓕᕆᔨᒃᑯᑦ ᓄᒃᑕᐅᓯᕆᔨᒃᑯᓪᓗ 
ᓂᕈᐊᖅᑕᐅᓯᒪᔪᖅ ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪᑦᓇ ᐅᖃᖅᑎᑦᓯᔨ. ᐄ, ᑕᒪᓐᓇ ᑭᖑᕙᖅᓯᒪᓕᓚᐅᕐᒪᑦ ᒧᕐᓇᐅᓚᐅᖅᑑᒐᓗᐊᖅ 
ᖃᐅᔨᓴᕐᓂᖅ ᖃᐅᔨᓴᕐᓂᐅᓚᐅᖅᑐᖅ ᑖᒃᑯᐊ ᐊᑕᐅᓯᓐᖑᖅᑐᐊᓗᖏᒻᒪᖔᓂᑦ.  
 
ᑕᐃᓐᓇ ᐱᐊᓂᒃᑕᐅᓯᒪᓕᑕᐃᓐᓇᖅᐳᖅ ᐅᖃᐅᓯᕆᑦᑕᓚᐅᖅᑕᕗᑦ ᖃᐅᔨᓴᕐᓂᑰᓚᐅᖅᑐᖅ ᖃᐅᔨᓴᖅᑕᐅᓯᒪᓕᖅᑐᓂ 
ᐅᕙᒍᑦ Department-ᒋᔭᑦᑎᓐᓂᑦ. ᑭᖑᓂᖓᒍᑦ ᒫᓐᓇ ᐋᖅᑮᓯᒪᓕᖅᐳᒍᑦ ᐃᖅᑲᓇᐃᔭᖅᑎᓂᒃ ᑕᒪᑐᒥᖓ 
ᖃᓄᖅᑑᕈᑎᖃᕐᓂᐊᖅᑐᓂᒃ ᑲᑎᒪᔨᐊᓛᖑᓂᐊᖅᑐᓂᒃ ᐱᕙᓪᓕᐊᔪᓕᕆᔨᓕᒃᑯᓐᓂᓪᓗ ᑮᓇᐅᔭᓕᕆᔨᒃᑯᓐᓂᓪᓗ 
ᑕᒪᓐᓇ ᖃᐅᔨᓴᕐᓂᐅᓚᐅᖅᑐᖅ ᑕᑯᒋᐊᒃᑲᓐᓂᕐᓂᐊᖅᖢᒍ ᖃᓄᖅ ᐃᓚᒋᐊᒃᑲᓐᓂᕆᐊᖃᕐᒪᖔᑦ 
ᖃᓄᐃᓕᒋᐊᒃᑲᓐᓂᕆᐊᖃᕐᒪᖔᑦ. ᒫᓐᓇ ᕿᒥᕐᕈᔭᐅᓕᖅᑐᖅ. ᒪ’ᓇ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑎ, ᒥᔅᑕ ᑰᓕ. 
 
ᑰᓕ: Thank you. ᐅᓇ ᐊᐱᖅᑯᑎᒋᖅᑲᐅᔭᕋ ᒥᓂᔅᑕ commitment-ᓕᐅᓚᐅᖅᓯᒪᖕᒪᑦ standing committee-
ᒥᓗ ᑲᑎᒪᓪᓗᑕ, ᒥᓂᔅᑕ table-ᕈᒫᕋᒥᐅᒎᖅ ᑕᐃᓐᓇ report, management consultant-ᖑᔪᓄᑦ report-
ᒋᔭᐅᔪᖅ ᐱᐊᓂᒃᑕᐅᓯᒪᓕᖅᐸᑦ ᐊᒻᒪᓗ review-ᑕᐅᓯᒪᓕᖅᐸᑦ ᐃᖅᑲᓇᐃᔭᖅᑎᖏᓐᓄᑦ  
 
ᖁᔭᓐᓇᒦᕈᒪᓪᓗᒍ ᑕᐃᒃᑯᐊ ᖃᐅᔨᓴᖅᑕᐅᓯᒪᓕᕐᓂᕐᒪᑕ ᐊᒻᒪᓗ ᒥᓂᔅᑕ commitment-ᓕᐅᓚᐅᖅᖢᓂ ᐃᓛᒃ 
ᐅᕗᖓ ᓲᕐᓗ ᑕᐃᒪᐃᓕᓚᐅᖅᑎᓪᓗᑎᑦ ᑕᐃᓐᓇ ᓱᓕᔪᒥᒃ ᐅᖃᓚᐅᕋᕕᑦ table-ᕈᒫᕋᖕᓂᑦ ᐅᕗᖓ. ᒥᓂᔅᑕᖃᐃ 
ᐅᖃᕈᓐᓇᖅᐳᖅ ᑖᓐᓇ ᒥᓂᔅᑕ ᒫᓐᓇᓵᒃᑯᑦ report, table-ᒍᓐᓇᕐᓂᐊᖅᐱᐅᒃ, ᑖᓐᓇ commitment-ᒋᔭᐃᑦ 
ᑲᔪᓯᒋᐊᖃᕐᒪᑦ ᐅᖃᐅᓯᕆᓚᐅᖅᓯᒪᔭᐃᑦ ᐊᕐᕌᓂ ᐅᑭᐅᖑᑎᓪᓗᒍ 2006. Thank you. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ: ᒪ’ᓇ ᐅᖃᕐᑎᑦᓯᔩ. ᐅᖃᓚᐅᕐᓯᒪᖕᒪᑦ ᑕᕙᓂ ᓴᖅᑭᑎᒃᓱᒫᓐᓂᐊᕐᖢᑎᒃ 
ᖃᐅᔨᓴᕐᓂᐅᔪᑦ. ᑭᓯᐊᓂ ᑕᐃᓐᓇ ᖃᐅᔨᓴᕐᓂᐅᓚᐅᖅᑐᖅ ᑖᑉᓱᒥᖓ ᖃᓄᖅ ᑕᑯᒋᐊᓗᐊᓚᐃᙱᓐᓂᕐᒪᑦ ᑖᒃᑯᐊ 
ᐊᑕᐅᓯᙳᕋᔭᕐᒪᖔᓂᒃ ᑕᒪᓐᓇ ᑕᒡᕙ ᐅᖃᐅᓯᕆᕙᕋ ᒫᓐᓇ ᖃᐅᔨᓴᖅᑕᐅᒃᑲᓐᓂᓕᕐᒪᑦ ᐃᖅᑲᓇᐃᔭᖅᑎᒡᓂᓪᓕ 
ᑮᓇᐅᔭᓕᕆᔨᓐᓂᒡᓗ ᐱᕙᓪᓕᐊᔪᓕᕆᔨᒃᑯᓂᒡᓗ ᑲᑐᔾᔨᖃᑎᒌᒃᖢᑎᒃ ᑕᒪᓐᓇ ᖃᐅᔨᓴᖅᑕᐅᒃᑲᓐᓂᓕᕐᒪᑦ.  
 
ᑭᓯᐊᓂ ᑕᐃᓐᓇ ᖃᐅᔨᓴᕐᓂᐅᖅᑳᓚᐅᖅᑐᖅ ᑕᑯᒋᐊᒃᑲᓐᓂᕐᓂᐊᕐᐸᕋ ᑕᒡᕙᓂ ᓴᖅᑭᑉᐸᑦ ᖃᓄᐃᙱᓐᓇᔭᕐᒪᖔᑦ, 
ᑕᑯᒋᐊᒃᑲᓐᓂᕐᓂᐊᕐᐸᕋ. ᒪ’ᓇ ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑎ ᒥᔅᑕ ᑰᓕ.  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓗᓇᐃᕐᓯᑦᑎᐊᕈᒪᒐᒪ ᒥᓂᔅᑕ ᐊᖏᕐᓯᓚᐅᕐᒪᑦ ᓴᖅᑭᑦᑎᔪᒪᓪᓗᓂ 
ᐅᓂᒃᑳᒥ ᑕᐃᔅᓱᒥᖓ. ᑕᐃᓐᓇ ᐊᖏᕐᓯᒪᓂᖓ ᓯᕗᒧᐊᒃᑎᑦᑕᕆᐊᓕᒃ ᐊᖏᓚᐅᕐᓯᒪᖕᒪᑦ ᐊᐅᓚᔾᔭᐃᔪᒪᓪᓗᓐᓂ ᒥᓂᔅᑕ 
ᓇᓗᓇᐃᕐᓯᓚᐅᕐᒪᑦ ᐊᑕᐅᓯᐊᙱᒃᖢᓂ ᓴᖅᑭᕐᓂᐊᕐᓂᕋᕐᖢᓂᐅ ᒪᓕᒐᓕᐅᕐᕕᐅᑉ ᐃᓗᐊᓄᑦ.  
 
ᑕᐃᒪᓕ ᒥᓂᔅᑕ ᑭᐅᓕᓪᓗᓂ ᐅᕙᓐᓄᑦ ᐅᖃᓕᕐᒪᑦ. ᐄ, ᐅᓂᒃᑳᑦ ᑖᒃᑯᐊ ᐊᑐᓕᖅᑎᑕᐅᓯᒪᓕᖅᑑᒐᓗᐊᒎᖅ. ᐄ 
ᐱᐅᔪᐊᓘᒐᓗᐊ ᐅᖃᖅᑏ, ᑭᓯᐊᓂ ᐊᖏᕐᓯᓯᒪᔭᕆᐊᖃᕐᒪᑦ ᐊᖏᕐᓯᒪᓂᕐᓂ ᒪᓕᒋᐊᖃᕐᒪᒍ ᐱᖕᒪᕆᐊᓘᖕᒪᑦ.  
 
ᒥᓂᔅᑕ ᐅᑎᖅᑎᑦᓯᓯᕚ ᑕᐃᓚᐅᕐᓯᒪᔭᖓᓂᒃ ᓴᖅᑭᓐᓂᐊᕐᐸᐅ ᑕᐃᓐᓇ ᐅᓂᒃᑳᖅ?  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕᖓᑦ ᐱᕙᓪᓕᐊᔪᓕᕆᔨᒃᑯᑦ ᓄᒃᑕᐅᓯᕆᔨᒃᑯᓪᓗ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᖏᑦᑐᖓ ᐅᓂᒃᑳᖅ ᒫᓐᓇ 
ᐊᑐᓕᖅᑎᑕᐅᓂᖓᓄᑦ ᐅᖃᖅᑲᐅᖏᑦᑐᖓ,  
 
ᑖᓐᓇ ᖃᐅᔨᓴᖅᑕᐅᓚᐅᙱᒻᒪᑦ ᓈᒻᒪᒋᔭᐅᓕᓚᐅᙱᒻᒪᑦ ᑕᐃᒃᑯᓄᖓ ᐱᓕᕆᖃᑎᒌᒃᑐᓂᒃ ᐱᓕᕆᕕᖏᓂ 
ᐊᔾᔨᒌᙱᑦᑐᓃᙵᖅᑐᓂᒃ ᒐᕙᒪᒃᑯᓪᓗ ᑎᒥᖁᑎᒋᔭᖓᓐᓂ ᑖᓐᓇ ᕿᒥᕐᕈᓇᒃᑕᐅᔪᖅ ᑲᓐᓂᓕᖅᑐᖅ.  
 
ᐅᖃᖅᑲᐅᒐᒪ ᓈᒻᒪᒋᔭᐅᓕᓚᐅᙱᒻᒪᑦ ᖃᐅᔨᓴᖅᑕᐅᔪᖅ ᖃᐅᔨᓴᖅᑕᐅᕐᖓᓚᐅᖅᑐᖅ ᑖᓐᓇ Contract-ᑕᐅᔪᒧᑦ 
ᖃᐅᔨᒪᔨᑕᒧᑦ ᖃᐅᔨᓴᖅᑕᐅᓚᐅᕐᓯᒪᖕᒪᑦ ᑖᒃᑯᐊ ᐊᑕᐅᓯᕐᒨᖅᑕᐅᓚᐅᕐᓯᒪᙱᒻᒪᑕ ᓱᓕ. ᐊᔾᔨᒌᙱᑦᑐᓂᒃ 
ᐃᓗᓕᖃᐅᖃᑦᑕᓚᐅᕐᒪᑦ ᒫᓐᓇ ᐅᓂᒃᑳᖅ ᑕᐃᓐᓇ ᐱᓯᒪᓕᖅᑕᕗᑦ ᓴᖅᑭᑦᑐᓐᓇᕐᒪᖔᒃᑯ ᒪᓕᒐᓕᐅᕐᕕᖕᒥ 
ᖃᐅᔨᒋᐊᕐᓂᐊᖅᑕᕋ ᑖᓐᓇ ᐊᖏᕋᑖᑦᑎᐊᕋᒃᑯ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᖓᔪᖓᑦ ᑭᖑᓪᓕᕐᐹᖅ ᐊᐱᖅᑯᑎᒃᓴᐃᑦ ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᓇᓗᓇᐃᕋᕕᐅᒃ ᐅᖃᖅᑎᑦᑎᔩ. ᒪᓕᒐᓕᐅᕐᕕᒃ ᑖᒃᑯᐊ ᑐᓴᕈᒪᖕᒪᑕ ᑭᖑᓪᓕᕐᐹᕐᓯᐅᑎᓂᒃ 
ᐅᓂᑳᓂᒃ ᑕᐃᒃᑯᓇᙵᑦ ᖃᐅᔨᒪᔨᑕᓂᒃ ᓴᓇᔭᐅᓚᐅᖅᑐᓂᒃ ᓈᖕᒪᒋᔭᐅᖕᒪᖔᑦ ᐱᓕᕆᕕᖕᒧᑦ ᐃᖅᑲᓇᐃᔭᖅᑎᓄᑦ.  
 
ᑖᓐᓇ ᐃᓱᒫᓘᑎᒋᙱᓐᓇᑦᑎᒍ ᑭᓯᐊᓂᓕ ᓴᖅᑭᓐᓂᐊᖅᑐ ᑭᖑᓪᓕᕐᐹᒥ ᑕᐃᒃᑯᐊ ᐃᓱᒫᓘᑎᒋᒐᒃᑭᑦ ᑕᐃᒫ ᐊᖏᕐᐹ 
ᐅᓂᒃᑳᑦ ᓴᖅᑭᑕᐅᓂᐊᕐᒪᑦ ᒪᓕᒐᓕᐅᕐᕕᒥᒃ ᐃᕐᖑᐃᕐᓂᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ, ᒪᕐᕈᐊᕐᖢᖓ ᐅᖃᓕᕐᐳᖓ ᑖᓐᓇ 
ᑕᑯᒋᐊᒃᑲᓐᓂᕐᓂᐊᓂᕋᕐᖢᒍ ᑖᓐᓇ ᖃᐅᔨᓴᕐᓂᐅᓚᐅᖅᑐᖅ ᑕᒡᕙᓂ ᓴᖅᑭᑎᑦᑑᓪᓗᐊᕋᔭᕐᒪᖔᒃᑯ ᓂᐊᕐᒪᖔᒃᑯᓗ. 
ᒪ’ᓇ ᐅᖃᖅᑎᑦᓯᔨ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ ᐃᖃᓗᒃᑑᒃᑎᐊᕐᒧᑦ ᒪᓕᒐᓕᐅᖅᑎ ᒥᔅᑕ ᐲᑕᓴᓐ. 
 
ᐊᐱᖅᑯᑦ 282 - 2(4): ᐊᓯᔾᔩᓗᐊᖅᑕᐃᓕᒪᑎᑦᑎᒐᓱᓐᓂᕐᒧᑦ ᐊᑐᐊᒐᓕᐊᕆᔭᐅᔪᖅ 2007ᒥ ᐅᒥᐊᖅᔪᐊᒃᑯᑦ 

ᑎᑭᑎᑦᑎᓂᕐᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᖃᐅᔨᒪᔪᐃᓐᓇᐅᔪᒍᑦ ᑕᐃᒃᑯᐊ ᒪᓕᒐᐃᑦ ᐊᑐᕐᖢᒋᑦ ᒪᑯᐊ ᐅᕐᓱᐊᓗᐃᑦ ᐊᑭᑭᓐᓂᖏᓐᓂ ᓂᐅᕕᖅᑕᐅᓇᓱᒃᓯᒪᖕᒪᑕ 
ᑕᒪᑐᒪᓂ ᐊᕐᕌᒍᑦᑎᓐᓂ ᐊᒻᒪ, ᐅᕐᓱᐊᓗᒃ ᒫᓐᓇ $90.00-ᑐᓕᕐᒪᑦ ᐊᑕᐅᓯᖅ ᖃᑦᑕᐅᔭᖅ. ᐊᒥᐊᓕᑲᐃᑦ ᑮᓇᐅᔭᖏᑦᑕ 
ᓴᓐᖏᓂᖓ ᒪᓕᒃᖢᒋᑦ $70.00-ᑐᓚᐅᕐᓯᒪᒐᓗᐊᕐᒪᑦ. 
 
ᑖᓐᓇᖃᐃ ᒥᓂᔅᑕᒋᔭᐅᔪᖅ ᑭᐅᔪᓐᓇᕐᐳᖅ 2007-ᒥ ᑕᐃᒃᑯᐊ ᐊᑮᑦ ᐊᑭᓕᐅᑕᐅᓚᐅᖅᑐᑦ ᐊᑐᖅᑕᐅᓂᐊᕐᒪᖔᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᒥᔅᑕ ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᒪ’ᓇ ᐅᖃᖅᑎᑦᓯᔩ. ᑕᐃᒃᑯᐊ ᑕᒪᑐᒪᓂ ᐊᕐᕌᒍᑦᑎᓄᑦ ᐊᑭᓪᓕᒋᐊᕈᑏᑦ 
ᐊᑐᖅᑕᐅᓚᐅᙱᑦᑐᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑐᒡᓕᐊ ᐃᓚᒋᐊᕈᑦ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᖁᔭᓐᓇᒦᕐᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᑖᓐᓇᖃᐃ ᒥᓂᔅᑕ 
ᐅᖃᕈᓐᓇᕐᐳᖅ ᑕᐃᒃᑯᐊ ᐊᑭᓕᒋᐊᕐᓯᒪᓂᒋᓐᓂ ᓂᐅᕕᐅᑕᐅᓚᐅᖅᑐᑦ ᐊᑐᖅᑕᐅᓂᐊᕐᒪᖔᑦ 2008-ᒥᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
  
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᓪᓚᕆᒍᓐᓇᖏᑦᑐᖓ ᒫᓐᓇᐅᔪᖅ. 
ᐊᐅᔭᐅᓂᐊᖅᑐᒥᑦ ᐅᖅᓱᐊᓗᐃᑦ ᑕᐃᒃᑯᐊ ᑎᑭᓵᑦ ᑕᐃᒪᓐᓇ ᐊᑐᕐᓂᐊᕐᒪᖔᑦ.  
 
ᒐᕙᒪᐃᑦ ᓯᓚᑖᓃᑦᑐᓂᒃ ᖃᐅᔨᒪᔨᑕᕐᓂᒃ ᐊᑐᖃᑦᑕᖅᑐᒍᑦ, ᑕᐃᒃᑯᐊᓗ ᐊᑐᓕᖁᔭᒋᑦ ᒪᓕᓪᓗᒋᑦ ᐋᖅᑭᒃᓯᓚᐅᕐᒥᔪᒍᑦ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᒡᓕᐊ ᐃᓚᒋᐊᕈᑦ, ᒥᔅᑕ ᐲᑕᓴᓐ. 
  
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍᓗ ᑭᐅᒻᒪᑦ. ᐊᑐᐊᒐᓕᐅᓚᖅᓯᒪᒐᑦᑕ ᐅᖅᓱᐊᓗᐃᑦ 
ᐊᑭᑭᓐᓂᖏᓐᓂ ᓂᐅᕕᖃᑦᑕᕈᒪᓪᓗᑕ, ᑕᐃᒪ ᖃᐅᔨᒪᔨᑕᖃᕐᓂᕋᐃᓵᕐᒪᑦ ᑖᓐᓇ ᐊᑐᖃᑦᑕᖅᑕᒥᓐᓂᒃ. ᑮᓇᐅᔭᓂᒃ 
ᐊᑐᓐᖏᓂᖅᓴᐅᔪᓐᓇᖅᑐᒍᑦ ᑭᓯᐊᓂᑦᑕᐅᖅ ᐃᓚᖓᒍᑦ ᐊᑭᑐᓂᖅᓴᐅᔪᓐᓇᖅᖢᑎᒃ.  
 
ᑕᐃᒃᑯᐊ ᑲᑎᒪᔨᕋᓛᕗᑦ ᑕᒪᑐᒥᖓ ᓂᒡᓕᐅᑎᖃᓚᐅᖅᓯᒪᒻᒪᑕ ᒫᔅᓯ 2007-ᖑᑎᓪᓗᒍ.  
 
ᐊᒻᒪᓗ ᑖᓐᓇ ᒥᓂᔅᑕᕆᔭᐅᔪᖅ ᐅᖃᕈᓐᓇᖅᐹ ᓄᓇᕗᑦ ᒐᕙᒪᒃᑯᖏᑦ ᑕᐃᒃᑯᐊ ᐊᑭᓪᖠᒋᐊᖅᓯᒪᓂᖏᓐᓂᑦ 
ᓂᐅᕕᖃᑦᑕᕐᓂᖅ ᐊᑐᖅᑕᐅᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐱᕙᓪᓕᐊᔾᔪᓯᖃᓕᖅᑐᒍᑦ 
ᐊᑭᓪᖠᒋᐊᖅᓯᒪᓂᖏᓐᓂ ᐊᑭᑭᓐᓂᖅᓴᐅᓂᖏᓐᓂᓪᓘᓐᓃᑦ ᓂᐅᕕᖃᑦᑕᕐᓂᖅ ᑳᓐᑐᕌᔅᓯᒪᓂᒃᑯᑦ. ᑕᐃᒃᑯᐊᓗ 
ᐊᑐᖃᑦᑕᕐᒥᔭᕗᑦ ᑦᓯᑳᒍᒥᐅᑕᐃᑦ.  
 
ᑮᓇᐅᔭᑦ ᐃᖏᕐᕋᓂᖏᑦ ᒪᓕᒃᓯᒪᑐᐃᓐᓇᕐᓂᐊᖅᑐᑦ ᐅᖅᓱᐊᓗᐃᑦ ᐊᑭᖏᓐᓂᑦ, ᒪᓕᒐᓂᒃ ᐊᒻᒪᓗ 
ᐃᓱᒫᓘᑎᒋᔭᐅᔪᓂᒃ ᐅᖅᓱᐊᓗᐃᑦ ᐊᑭᖏᑦᑕ ᒥᒃᓵᓅᖓᔪᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊ ᑭᖑᓪᓕᖅᐹᕐᓗ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑭᐅᔪᓐᓇᓵᕐᒪᑦ. ᑖᓐᓇ ᒥᓂᔅᑕᕆᔭᐅᔪᖅ 
ᑕᒪᑐᒥᖓ ᐱᓕᕆᐊᖃᑦᑎᐊᕐᕙᓗᑦᑐᖅ ᐊᒻᒪᓗ ᑕᐃᒃᑯᓂᖓ ᐊᑐᕐᓂᕋᖅᑲᐅᓪᓗᓂ ᖃᐅᔨᒪᔨᑕᕆᔭᐅᔪᓂᒃ. 
 
ᑖᒃᓱᒧᖓᓕ ᑕᐃᒪ ᐊᐱᕆᔪᒪᓕᕐᒥᔪᖓ: ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᓕᕆᔨᖏᑦ ᐅᖅᓱᐊᓗᓕᕆᔨᒃᑯᓐᓂᑦ 
ᐃᖅᑲᓇᐃᔭᖃᑎᖃᖃᑦᑕᖅᐹ ᐋᖅᑭᔅᓯᓂᐊᖅᑎᓪᓗᒋᑦ ᐊᑭᓪᖠᒋᐊᖅᓯᒪᓂᖏᓐᓂᑦ ᓂᐅᕕᖃᑦᑕᕐᓂᖅ ᐅᖅᓱᐊᓗᒻᒥᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᑕᐃᕕᑦ ᓯᒪᐃᓚ.ᒃ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒪᕐᕉᒃ ᐃᖅᑲᓇᐃᔭᖃᑎᒌᑦᑎᐊᖃᑦᑕᖅᑐᑦ. 
ᑕᐃᒃᑯᐊ ᑐᓴᐅᒪᔾᔪᑏᑦ ᐊᒻᒪᓗ ᑕᐃᒃᑯᐊ ᐱᓕᕆᐊᖏᑦ ᑕᕝᕗᖓᔅᓴᐃᓐᓈᖅᑎᓪᓗᒋᑦ ᐅᖅᓱᐊᓗᓕᕆᔨᒃᑯᑦ, 
ᑮᓇᐅᔭᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ ᐱᓕᕆᕝᕕᖏᑦ ᐃᖅᑲᓇᐃᔭᖃᑎᒌᖃᑦᑕᖅᑐᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 

ᐊᐱᖅᑯᑦ 283 - 2(4): ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᖃᐃᓐᓇᕋᓱᓐᓂᕐᒧᑦ ᐃᓕᖅᑯᓯᒃ 

ᑐᒃᓯᕋᐅᑕᐅᔪᖅ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᓪᓗ ᑲᑎᒪᔨᒃᑯᓐᓂᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᑐᕌᖅᑎᑦᑐᒪᓂᐊᖅᑕᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐊᒻᒪᓗ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦᑕ ᐃᒃᓯᕙᐅᑕᖓᓐᓄᑦ. 
 
ᑖᒃᑯᐊ ᒥᓂᔅᑖᒃ ᒪᕐᕉᒃ ᐅᖃᖅᑲᐅᒻᒪᑎᒃ ᐅᖅᓱᐊᓗᐃᑦ ᐊᑭᑭᓐᓂᖏᓐᓂᑦ ᓂᐅᕕᕋᓱᖃᑦᑕᕐᒪᑕ ᑕᐃᒃᑯᐊᖃᐃ 
ᑐᒃᓯᕋᐅᓯᐊᕆᔭᐅᓯᒪᔪᑦ ᕿᒥᕐᕈᒍᓐᓇᖅᐱᑎᒍᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᕕᐱᕆ 6-ᖑᖅᑰᓕᖅᐸᑦ ᑲᑎᒪᒃᑲᓐᓂᓛᕋᑦᑕ 
ᑕᐃᑲᓂ ᐅᖃᐅᓯᕆᔭᐅᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᖃᐃ ᒥᓂᔅᑕ ᐅᖃᕈᓐᓇᖅᐳᖅ ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑲᑎᒪᔾᔪᑎᒋᔭᐅᓂᐊᕐᒪᖔᑕ ᑕᐃᑲᓂ ᓄᕕᐱᕆᒥ ᑲᑎᒪᓕᕈᑦᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᒃᑲ, ᑲᑎᒪᔾᔪᑎᒃᓴᐃᑦ ᓱᓕ ᑕᑯᓚᐅᓐᖏᓇᒃᑭᑦ 
ᑕᒪᓐᓇ ᓂᒡᓕᐅᑎᒋᔪᓐᓇᖏᑦᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ):ᖁᔭᓐᓇᒦᒃ, ᒥᓂᔅᑕ. ᑐᒡᓕᐊ ᐃᓚᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᓱᒫᓘᑎᒋᓇᔭᖅᐸᕋ ᑖᒃᑯᐊ ᒐᕙᒪᒃᑯᑦ, ᑕᒪᓐᓇ ᐱᕐᔪᐊᕌᓘᑎᓪᓗᒍ 
ᐊᒻᒪᓗ ᐋᓐᓂᐊᓯᐅᖅᑎᓯᐅᕐᓂᖅ ᑕᒪᓐᓇ ᐱᕐᔪᐊᕌᓘᑎᓪᓗᒋᑦ ᑮᓇᐅᔭᓕᕆᔨᒃᑯᓪᓗ ᕿᒥᕐᕈᓇᒋᐊᓖᑦ 
ᑮᓇᐅᔭᖅᑐᕐᓂᐊᕐᒥᒻᒪᑦ ᑕᐃᓐᓇ ᐊᑐᐊᒐᖅ ᐊᖏᖅᑕᐅᓚᐅᖅᑐᖅ ᒥᓂᔅᑕᐃᑦ ᑲᑎᒪᔨᖏᓐᓄᑦ. ᖃᐅᔨᒪᓪᖢᐊᖅᑐᑦ 
ᑖᓐᓇ ᕿᒥᕐᕈᓇᑦᑕᐅᓂᐊᕐᒪᖔᑦ.  
 
ᑖᓐᓇᖃᐃ ᒥᓂᔅᑕᐅᔪᖅ ᑕᒪᑐᒥᖓ ᕿᒥᕐᕈᓇᒍᓐᓇᖅᐹ ᑲᑎᒪᔾᔪᑕᐅᓂᐊᖅᐸᓪᓗ ᐅᖃᐅᔾᔭᐅᓗᑕ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᐃᑦ ᓱᓕ ᑕᑯᓚᐅᓐᖏᓇᒃᑭᑦ ᑭᓯᐊᓂ 
ᑭᓱᓂᒃ ᐃᓗᓕᖃᕐᒪᖔᑦ ᖃᐅᔨᓇᓱᓐᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ, ᐱᖓᔪᐊᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᒍᒪᖃᐃ ᖃᖓ ᑕᐃᒪ ᖃᐅᔨᓂᐊᕋᔅᓯ ᑭᓱᓂᒃ 
ᑲᑎᒪᔾᔪᑎᖃᕐᓂᐊᕐᒪᖔᑦ? ᑕᒪᓐᓇ ᐅᖃᐅᓯᕆᔭᐅᔪᑐᖃᐅᔪᒃᓴᐅᓕᕐᒪᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᓲᖃᐃᒻᒪ 
ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᖏᖅᑕᐅᒌᓚᐅᕐᒪᑦ. ᑕᐃᒪ ᑕᐃᑯᖓ ᑭᓯᐊᓂ ᐅᐸᔅᓯᐅᒃ ᑕᐅᕙᓂ ᖃᐅᔨᓂᐊᖅᐱᓯ 
ᑭᓱᒥᑦ ᑲᑎᒪᔾᔪᙱᖃᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᐃᓂᒃᑯᐊ ᐱᑕᐃᓐᓇᖃᑦᑕᖅᑕᕗᑦ 48 
ᐃᑲᕐᕋᑦ ᓯᕗᕐᖓᓂ ᑲᑎᒪᓂᐊᖅᑎᓪᓗᑕ. ᒫᓐᓇ ᖃᐅᔨᒪᓐᖏᑦᑐᖓ ᑭᓱᓂᒃ ᐃᓗᓕᖃᕐᒪᖔᑦ ᑕᐃᒃᑯᐊ ᓴᖅᑭᑕᐅᔪᑦ 
ᐱᓕᕆᐊᕆᔭᐅᔭᕆᐊᓖᑦ ᐱᓕᕆᐊᕆᔭᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 2-ᒥᓂᖃᑐᐃᓐᓇᓕᕋᑦᑕ ᐊᑎᖁᑎᖃᕈᓐᓃᖅᑐᖓᓗ. ᒥᔅᑕ ᑐᑐ. 
 
ᐊᐱᖅᑯᑦ 284 - 2(4): ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᓪᓗ ᑲᑎᒪᔩᑦ ᐅᖃᐅᓯᓕᐊᖏᑦ 

ᐃᖅᑲᓇᐃᔭᖅᑎᑦᑖᕋᓱᓐᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᖃᐃᓐᓇᕋᓱᓐᓂᕐᒧᑦ ᐃᓕᖅᑯᓯᕐᒧᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐱᕕᖃᕐᓂᑦᑎᓐᓂ ᐊᒻᒪᓗ ᖃᐅᔨᒪᓪᓗᖓ ᑖᓐᓇ ᐊᐱᖅᑯᑎᒐ 
ᑐᕌᖅᑎᑦᑐᒪᔭᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ ᓂᒡᓕᐅᑎᒋᖅᑲᐅᔭᖏᑦ 
ᒪᓕᑐᐃᓐᓇᖅᖢᒋᑦ. ᑖᒃᑯᐊᖃᐃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᑦ 
ᑐᓐᓂᖅᑯᑎᖃᕐᓂᐊᖅᐸᑦ ᑐᒃᓯᕌᕆᓂᐊᖅᑕᖏᓐᓂᑦ ᑮᓇᐅᔭᓂᒃ ᐃᖅᑲᓇᐃᔭᖅᑎᒃᓴᖅᓯᐅᕈᑎᒋᔭᐅᓂᐊᖅᑐᓂᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᓯᕗᓪᓕᐅᔾᔭᐅᓯᒪᓇᔭᖅᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑦ ᓯᕗᓪᓕᖅᐹᖅ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓕᖓᔪᒪᑉᐸᑦ, ᑕᐃᒃᑯᐊᖃᐃ ᑐᒃᓯᕋᐅᑏᑦ ᑐᓐᓂᖅᑯᑕᐅᓯᒪᓕᕇᖅᑲᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓕᐅᓇ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᓕᑦᑕᕐᕕᖃᕐᒪᑦ ᑕᐃᓐᓇ ᑐᖔᓂ 
ᐱᔭᕇᕋᓱᓐᓂᐊᖅᑕᕗᑦ ᓄᕕᐱᕆ 5-ᖑᓕᖅᐸᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᓕᖅᐸᑕ ᑲᒪᒋᔭᐅᓛᖅᑐᖅ.  

ᑕᐃᒃᑯᐊ ᑐᒃᓯᕋᐅᑎᕗᑦ ᑲᒪᒋᔭᐅᓂᐊᖅᑐᑦ ᑕᐃᑲᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᑦᑎᐊᓚᐅᕆᔅᓯ. ᑐᒡᓕᐊ ᐃᓚᒋᐊᕈᑦ ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓛᕐ ᖃᒪᓂᑦᑐᐊᕐᖏᓐᓇ ᓲᖃᐃᒻᒪ ᖃᐅᔨᓴᔪᓰᓚᖃᑦᑕᓚᐅᖅᓯᒪᒻᒪᑦ, ᒪᑯᐊ 
ᐋᓐᓂᐊᓯᐅᖅᑏᑦ ᐅᓄᓐᖏᓗᐊᖅᑐᐊᓘᓕᕐᖓᑕ ᑕᒫᓂ ᓄᓇᕗᑦ ᐃᓗᐊᓂ ᐊᒻᒪᓗ ᑭᓐᖒᒪᔭᕗᑦ ᐅᓄᖅᑑᓪᓗᑎᒃ 
ᐃᖅᑲᓇᐃᔭᑲᐃᓐᓇᖅᑐᓂᓪᓗ ᑎᑭᑉᐸᑦᑐᓂᒃ ᐊᑐᖃᑦᑕᖅᖢᑕ ᐊᐅᓪᓚᖅᑕᖅᑐᓂᒃ. ᐋᓐᓂᐊᓯᐅᖅᑎᓕᕆᓂᖅ ᑕᒪᓐᓇ 
ᐋᖅᑭᑦᑕᐅᔭᕆᐊᖃᓪᓚᑦᑖᖅᑐᖅ.  
 
ᑖᓐᓇ ᒥᓂᔅᑕ ᐊᔭᐅᖅᑐᖅᐸᕋ ᑮᓇᐅᔭᓕᕆᔨᒃᑯᓄᓪᓗ ᑲᑎᒪᔨᒋᔭᐅᖃᑕᐅᔪᑦ ᑲᒪᒋᑦᑕᐅᑎᒋᔭᕆᐊᓕᒃ ᒪᓐᓇ 
ᐋᓐᓂᐊᓯᐅᖅᑎᖃᑦᑎᐊᕐᓂᐊᕋᑦᑕ. ᑖᓐᓇᖃᐃ ᒥᓂᔅᑕ ᑕᐃᒪᓐᓇᐃᑦᑐᓂᒃ ᓴᖅᑭᑦᑎᓇᓱᓐᓂᐊᖅᐳᖅ 
ᒪᓕᒐᓕᐅᖅᑎᐅᖃᑎᓂᒃ ᐱᖃᑎᒋᓗᓂᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᒥᓂᔅᑕ, ᓕᐅᓇ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᑦᑎᐊᖅᑐᒍᑦ ᐋᓐᓂᐊᓯᐅᖅᑎᓄᑦ 
ᑐᕌᖓᔪᓂᒃ ᑐᑭᒧᐊᕈᑎᓂᒃ ᐱᑕᖃᕆᐊᖃᕐᓂᖓᓂ. 
 
ᐊᕐᕌᒍᓕᒫᖅ ᑕᒪᓐᓇ ᑲᒪᒋᓯᒪᖃᑦᑕᓕᖅᑕᕗᑦ ᐊᒻᒪᓗ ᐊᐅᔭᖅ ᑲᑎᒪᔾᔪᑎᒋᖃᑦᑕᓚᐅᖅᑐᖠᒃᑯ. ᐊᖏᖅᑕᐅᓚᐅᓐᖏᒻᒪᑦ 
ᒪᓕᒐᓕᐅᕐᕕᐅᑉ ᐃᓗᐊᓂ ᑕᐃᒪᐃᑦᑑᒻᒪᑦ ᐃᓗᓕᑯᓘᔭᖃᐅᖅᑐᓂᒃ ᐱᓇᓱᒍᒪᔪᒍᑦ.  
 
ᒪᓕᒐᓕᐅᖅᑏᑦ ᐃᓚᖓᑦ: ᐃᓂᖅᑎᕆᔪᒪᒐᒪ. 
 
ᐅᖃᖅᑎ: ᖁᔭᓐᓇᒦᒃ. ᐃᓂᖅᑎᕆᔪᖅᑕᖃᓕᕐᒪᑦ. ᐊᑏ, ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓂᖅᑎᕆᔪᖓ ᑖᓐᓇ ᒥᓂᔅᑕᕆᔭᐅᔪᖅ ᓱᓕᓐᖏᑦᑐᓂᒃ ᓂᓪᓕᐅᑎᖃᕐᒪᑦ 
ᒪᓕᒐᓕᐅᕐᕕᐅᑉ ᐃᓗᖓᓄᑦ. ᑮᓇᐅᔭᓂᒃ ᓴᓂᕐᕙᐃᓯᓚᐅᖅᓯᒪᓐᖏᑦᑐᓂᒃᑯᐊ ᑖᓐᓇ 
ᐃᓱᒪᓕᐅᕈᑎᒋᔭᐅᕌᓂᓚᐅᖅᖢᓂ. ᑖᓐᓇ ᐲᖅᑕᐅᖁᔭᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐊᒡᓘᒃᑲᖅ, ᑕᕝᕗᖓ ᐃᓂᖅᑎᕈᒻᒧᑦ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᔫᓂᐅᓚᐅᖅᑐᒥ ᐃᓚᖏᓐᓂᑦ ᑮᓇᐅᔭᓂᒃ 
ᐊᑐᕈᒪᓚᐅᖅᑐᒍᑦ ᐋᓐᓂᐊᓯᐅᖅᑎᓯᐅᕈᑎᒃᓴᓂᒃ. ᔫᓂᒥ ᑕᐃᒪᓐᓇᐅᓚᐅᕐᒪᑦ ᑲᑎᒪᑐᐃᓐᓇᖅᑎᓪᓗᑕ $1.5-ᒥᓕᐊᓂᒃ 
ᑮᓇᐅᔭᓂᒃ ᓴᓂᕐᕙᐃᓚᐅᖅᓯᒪᔪᒍᑦ ᑕᕝᕙᓂ ᐅᕙᓂ ᒪᓕᒐᓕᐅᕐᕕᒻᒥ.  
 
ᑕᐃᒃᑯᐊ ᑮᓇᐅᔭᑦ ᐊᑐᓐᖏᓗᐊᖅᑐᑦ ᑕᕝᕗᖓ ᐃᓕᐅᖅᑲᕐᓂᐊᕐᓗᑎᒃᑯᓪᓗ. ᑭᓯᐊᓂ ᑖᓐᓇ ᑐᑭᖓ 
ᐊᓯᔾᔨᖅᑕᐅᓚᐅᖅᓯᒪᔪᖅ ᐊᒻᒪᓗ ᐊᓯᔾᔨᖅᑕᐅᓂᖓ ᐱᔾᔪᑎᒋᓪᓗᒍ ᓴᓂᕐᕙᐃᒍᓐᓇᐃᓕᓚᐅᖅᑐᒍᑦ ᑮᓇᐅᔭᓂᒃ  

ᑕᒪᑐᒧᖓ ᐋᓐᓂᐊᓯᐅᖅᑎᓕᕆᓂᕐᒧᑦ ᐊᑐᕋᔭᖅᑐᓂᒃ. ᑕᐃᒃᑯᐊ ᑲᑎᒪᔾᔪᑎᒥᓂᕐᓂᑦ ᐅᖃᓕᒫᕈᓐᓇᖅᑕᓯ ᑕᐃᒃᑯᐊ 
ᑮᓇᐅᔭᑦ ᐊᖏᖅᑕᐅᓚᐅᖅᓯᒪᔫᒐᓗᐊᑦ, ᐊᖏᖅᑕᐅᒻᒪᑦ ᐊᑐᖅᑕᐅᔪᓐᓇᑐᐃᓐᓇᓚᐅᖅᑐᑦ ᑕᐃᒃᑯᓄᖓ 
ᑎᑭᑲᐃᓐᓇᖃᑦᑕᖅᑐᓄᑦ ᐋᓐᓂᐊᓯᐅᖅᑎᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᑦᑑᕙ 26-ᒥ ᐅᖃᖅᑎ, ᐃᓱᒪᓕᐅᕈᑎᖃᓚᐅᖅᓯᒪᒻᒪᑦ ᐃᓂᖅᑎᕈᒻᒧᑦ 
ᑕᕝᕙᓂ ᓴᖅᑭᑕᐅᓚᐅᖅᑐᒧᑦ ᐃᓂᖅᑎᕈᑎᑕᖃᓐᖏᑦᑐᖅ. ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. (ᑐᓵᔨᑎᒎᕈᓐᓃᖅᑐᖅ) 
ᐊᐱᖅᓱᕐᓇᖅ ᐃᓱᓕᓯᒪᓕᕐᒪᑦ. (ᑐᓵᔨᑎᒍᑦ) ᒪᒥᐊᓇᖅ. ᑭᖑᓪᓕᖅᐹᖅᓯᐅᒻᒥᑦ ᐃᓚᒋᐊᕈᒻᒥᑦ ᐱᑕᖃᖅᕖᑦ? ᐋᒃᑲᒎᖅ. 
ᑲᑎᒪᔾᔪᑎᒃᓴᐃᑦ ᓈᓴᐅᑎᓕᒃ 7. 8. ᓈᓴᐅᑎᓕᒃ 9. ᓈᓴᐅᑎᓕᒃ 10. ᓈᓴᐅᑎᓕᒃ 11, ᐅᓂᒃᑳᓕᐊᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᒥᔅᑕ ᒪᑉᓴᓚᒃ. 
 

ᑲᑎᒪᔾᔪᑎᒃᓴᖅ 11: ᐅᓂᒃᑳᓕᐊᑦ ᑲᑎᒪᔨᕋᓛᓂᑦ ᑲᑎᒪᔨᕋᓛᖑᑲᐃᓐᓇᖅᑐᓂᓪᓗ 
 
ᑲᑎᒪᔨᕋᓛᑦ ᐅᓂᒃᑳᖏᑦ 001 – 2(4): ᐅᓂᒃᑳᖑᑲᐃᓐᓇᖅᑐᓂᒃ ᕿᒥᕐᕈᓂᕆᔭᖓᓂᑦ ᒪᓕᒐᒃᓴᖅ 6, 

ᐃᓕᓴᕆᔭᐅᔪᓂᑦ ᐅᖃᐅᓯᕐᓂᑦ ᒪᓕᒐᖅ ᐊᒻᒪᓗ ᒪᓕᒐᒃᓴᖅ 7, ᐃᓄᐃᑦ ᐅᖃᐅᓯᖓᓐᓂᑦ ᓴᐳᔾᔨᓂᕐᒧᑦ 
ᒪᓕᒐᖅ (ᒪᑉᓴᓚᒃ) 

 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᐅᓪᓗᒥ ᑐᓴᖅᑎᑦᑎᔭᕆᐊᔅᓴ ᐅᓂᒃᑳᖑᑲᐃᓐᓇᖅᑐᓂᒃ 
ᐊᔭᐅᖅᑏᑦ ᑲᑎᒪᔨᕋᓛᖑᔪᑦ ᕿᒥᕐᕈᓂᕆᔭᖓᓂᑦ ᐱᖁᔭᔅᓴᖅ 6. ᑕᐃᒃᑯᐊ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᖓᓐᓄᑦ ᐊᒻᒪᓗ ᐱᖁᔭᔅᓴ 7 ᐃᓄᐃᑦ ᐅᖃᐅᓯᖓᑕ ᓴᐳᑎᔭᐅᓯᒪᓂᖓᓄᑦ ᐱᖁᔭᒧᑦ. ᐊᔭᐅᖅᑏᑦ 
ᑲᑎᒪᔨᕋᓛᖏᑦ ᓈᓚᑦᑎᑦᑎᖃᑦᑕᓚᐅᕐᖓᑕ, ᐃᓛᒃ ᑲᑎᒪᕕᔾᔪᐊᑎᑦᑎᖃᑦᑕᓚᐅᕐᖓᑕ ᐱᖁᔭᔅᓴᒧᑦ 6 ᐊᒻᒪ 7 ᑕᕝᕙᓂ 
ᒪᓕᒐᓕᐅᖅᑏᑦ ᑲᑎᒪᕕᖓᓐᓂᑦ ᐊᑦᑑᕙ 18 ᐊᒻᒪ 19, 2007-ᒥ. 
 
ᐊᒥᓱᑲᓪᓚᐅᔪᑦ ᓴᖅᑭᓚᐅᕐᖓᑕ ᑕᕝᕙᓐᖓᑦ ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᖅᑎᓪᓗᒍ ᐱᖁᔭᒃᓴᐅᔪᓂᒃ ᑕᕝᕙᓂ 
ᓈᓚᓐᓂᐅᔪᓂᑦ ᐊᒥᓱᑲᓪᓚᐅᔪᑦ ᐊᔾᔨᒌᑦᑐᑦ ᐃᓱᒪᒋᔭᐅᔪᑦ ᐊᑐᓕᖁᔭᐅᔪᓪᓗ ᐅᖃᐅᓯᕆᔭᐅᖃᑦᑕᓚᐅᕐᖓᑕ 
ᑕᐃᒃᑯᓇᓐᖓᑦ ᐅᖃᕆᐊᖅᑐᖅᓯᒪᔪᓄᑦ. ᐃᓚᖓᒍᓪᓗ ᐊᑐᓕᖁᔭᐅᔪᑦ ᑕᒪᒃᑯᓄᖓ ᓇᓗᓇᐃᖅᑕᐅᓯᒪᔪᓄᑦ 
ᐊᔾᔨᒌᖃᑦᑕᓚᐅᓐᖏᒻᒪᑕ ᑕᐃᒃᑯᓇᓐᖓᑦ ᐅᖃᖅᑐᓂᒃ. 
 
ᑖᓐᓇ ᐅᓂᒃᑳᖑᔪᖅ ᐊᔾᔨᒌᓐᖏᑦᑐᓂᒃ ᓇᓗᓇᐃᖅᓯᓯᒪᕗᖅ ᑲᑎᒪᔨᕋᓛᖑᔪᑦ ᕿᓚᓈᖅᐳᑦ ᑲᔪᓯᓂᐊᕐᖓᑕ 
ᕿᒥᕐᕈᓂᖃᕐᓗᑎᒃ ᐱᐅᔭᔅᓴᒥᑦ 6 ᐅᖃᐅᓯᐅᔪᑦ ᐃᓕᓴᕆᔭᐅᓯᒪᓂᖏᓐᓄᑦ ᐱᖁᔭᖅ, ᐊᒻᒪᓗ ᐱᖁᔭᔅᓴᖅ 7 ᐃᓄᐃᑦ 
ᐅᖃᐅᓯᖏᑕ ᓴᐳᑎᓴᐅᓯᒪᓂᖓᓄᑦ ᐱᖁᔭᕐᔪᐊᒥ. 
 
ᑲᑎᒪᔨᕋᓛᖑᔪᓪᓕ ᑕᐃᒪ ᑭᖑᓪᓕᕐᒥ ᖃᐃᖁᔨᔪᒫᓕᖅᐳᑦ ᒥᓂᔅᑕᐅᔪᒥᒃ ᐃᓕᖅᑯᓯᓕᕆᔨᒃᑯᓐᓂᑦ ᓵᖓᓃᖁᔭᐅᓪᓗᓂ 
ᑲᑎᒪᔨᕋᓛᖑᔪᑦ ᐱᓇᓱᐊᕈᓯᖓᓂᑦ ᑎᓯᐱᕆ 3, 2007 ᐅᖃᐅᓯᖃᕐᓂᐊᕐᓗᑎᒃ ᑕᒪᒃᑯᓂᖓ ᓴᖅᑭᑦᑐᓂᒃ ᑲᑎᒪᔨᕋᓛᑦ 
ᕿᒥᕐᕈᓇᓚᐅᖅᑎᓪᓗᒋᑦ. ᑕᒪᓐᓇᓗ ᑭᒃᑯᑐᐃᓐᓇᕐᓄᑦ ᒪᑐᐃᖓᔪᒫᖅᑐᓂ. ᑕᐃᒫᒃ ᓯᕗᓪᓕᖅᐹᑦᑎᐊᖑᔪᒥᑦ 
ᒥᓂᔅᑕᐅᔪᖅ ᓵᖓᓃᓛᖅᑐᖅ ᑲᑎᒪᔨᕋᓛᖑᔪᑦ ᑕᕝᕙᓂ ᐃᓕᖅᑯᓯᐅᖃᑦᑕᖅᑐᓂᒃ ᐱᖁᔭᔅᓴᐅᔪᒥᑦ ᓴᖅᑮᓂᐊᖅᑎᓪᓗᒋᑦ 
ᑕᕝᕗᖓ ᒪᓕᒐᓕᐅᕐᕕᒻᒧᑦ. 
 
ᑲᑎᒪᔨᕋᓛᖑᔪᑦ ᐅᑉᐱᕈᓱᑦᑎᐊᕐᖓᑕ ᑕᐃᒫᒃ ᓵᑦᑎᓐᓃᑦᑐᖃᖃᑦᑕᑎᓪᓗᒍ ᐱᑕᖃᕆᐊᖃᓕᕐᖓᑦ. ᐅᖃᐅᓯᓕᕆᓂᖅ 
ᐱᒻᒪᕆᐅᒻᒪᑦ ᓄᓇᕗᒻᒥ ᐊᒻᒪᓗ ᑕᐃᒃᑯᐊ ᐅᖃᕆᐊᖅᑐᖅᓯᒪᓚᐅᖅᑐᑦ ᐅᖃᖃᑦᑕᓚᐅᕐᒪᑕ ᐱᖁᔭᔅᓴᐅᔪᑦ 
ᐋᖅᑭᒋᐊᕆᐊᖃᕐᓂᖏᓐᓂᑦ. ᑲᑎᒪᔨᕋᓛᖑᔪᓪᓗ ᕿᓚᓈᖅᐳᑦ ᑕᐃᔅᓱᒪᓂᐅᓕᖅᑲᑦ ᐅᖃᖃᑎᖃᕈᓐᓇᑦᑎᐊᓛᕐᖓᑕ 
ᒥᓂᔅᑕᐃᑦ ᑕᒪᒃᑯᐊ ᒥᔅᓵᓄᑦ. 
 



ᐊᐃᑉᐱᖅ, ᐅᑐᐱᕆ 30, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2096 

ᐅᖃᖅᑏ, ᑕᕝᕙ ᐃᓱᓕᑉᐳᑦ ᓇᐃᓈᖅᓯᒪᔪᑦ ᐅᓂᒃᑳᒃᑲ ᑲᑎᒪᔨᕋᓛᖑᔪᓂᑦ ᐊᒻᒪᓗ ᐱᖁᔨᕗᖔᖅᐳᖓ ᑖᒃᑯᐊ 
ᐅᓂᒃᑳᖑᔪᑦ ᐊᖏᖅᑕᐅᖁᓪᓗᒋᑦ ᒪᓕᒐᓕᐅᕐᕕᒻᒥ ᐊᒻᒪᓗ ᑎᑎᕋᖅᑕᐅᓛᕐᓗᓂ ᐊᑕᖏᕐᓗᒍ ᑕᕝᕙᓂ ᒪᓕᒐᓕᐅᖅᑏᑦ 
ᑲᑎᒪᔾᔪᑎᖏᓐᓂᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒪᓕᒐᓕᐅᖅᑏᑦ ᐊᖏᖅᐹᑦ ᑖᓐᓇ ᐊᖏᖅᑕᐅᖁᓪᓗᒍ 
ᑎᑎᕋᖅᑕᐅᓯᒪᖁᓪᓗᒍᓗᒍ ᐊᑕᖏᕐᓗᒍ ᒪᓕᒐᓕᐅᖅᑏᑦ ᑲᑎᒪᔾᔪᑎᖏᓐᓂᑦ? 
 
ᐃᓚᖏᑦ ᒪᓕᒐᓕᐅᖅᑏᑦ:  ᐊᖏᖅᑐᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 11. ᑲᑎᒪᔾᔪᑎᒃᓴᖅ 12. 13, ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ, ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 131 - 2(4): ᑎᑎᖅᑲᒃ ᑮᓇᐅᔭᓕᕆᓂᕐᒧᑦ ᒥᓂᔅᑕᖓᓂᒃ ᐱᔾᔪᑎᓕᒃ 

ᐃᒥᐊᓗᓕᕆᓂᕐᒧᑦ ᐃᓕᓐᓂᐊᓂᕐᒧᑦ ᑲᑎᒪᔨᕋᓛᓂᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯᓐᓄᑦ ᑎᑎᕋᓚᐅᖅᑕᕐᓂᒃ 
ᑎᑎᕋᕐᕕᒋᓚᐅᕋᒃᑯ ᐱᔾᔪᑎᖃᖅᑐᖅ ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖑᔪᓂᑦ ᖁᔭᒋᓪᓗᒍᓗ ᑭᐅᓚᐅᕐᒪᑦ. 
ᐃᓗᓕᖃᖅᑐᑦ ᐊᑐᖅᑕᐅᔪᓐᓇᓂᐊᖅᑐᓂᑦ ᓄᓇᖁᑎᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑖᒃᑯᐊ ᒪᐅᓐᖓᐅᔾᔭᐅᑲᐃᓐᓇᕐᓕᑦ. (ᑐᓵᔨᑎᒍᑦ) ᑎᑎᖅᑲ ᓴᖅᑭᑕᐅᓂᖏᑦ, ᒥᔅᑕ 
ᒪᑉᓴᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 132 - 2(4): ᑲᑎᒪᔨᕋᓛᑦ ᐊᔭᐅᖅᑏᑦ ᐱᓕᕆᔪᑦ ᒪᓕᒐᒃᓴᖅ 6ᒥᒃ, 

ᐃᓕᑕᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᒪᓕᒐᖅ ᐊᒻᒪ ᒪᓕᒐᒃᓴᖅ 7, ᐃᓄᐃᑦ ᐅᖃᐅᓯᖓᓐᓂᑦ ᓴᐳᒻᒥᑦᑎᓂᕐᒧᑦ 
ᒪᓕᒐᖅ - ᑎᑎᕋᖅᑕᐅᓯᒪᔪᑦ ᐅᖃᐅᓯᒃᓴᐃᑦ, ᐅᑐᐱᕆ 2007 (ᒪᑉᓴᓚᒃ) 

 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓴᖅᑮᔪᒪᔪᖓ ᑖᒃᑯᐊ ᓄᐊᑕᐅᓯᒪᔪᑦ ᑎᑎᕋᖅᓯᒪᔪᓂᓛᒃ 
ᐅᖃᐅᓯᕆᔭᐅᓚᐅᖅᑐᑦ ᑕᕝᕗᖓ ᑲᑎᒪᔨᕋᓛᓄᑦ ᐊᔭᐅᖅᑎᓄᑦ ᐱᖁᔭᒃᓴᖅ 6 ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᖓᓄᑦ ᐊᒻᒪᓗ ᐱᖁᔭᒃᓴᖅ 7 ᐃᓄᐃᑦ ᓴᐳᑎᔭᐅᓯᒪᓂᖏᓐᓄᑦ ᐅᖃᐅᓯᖓᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐃᕝᔭᕈᑕᐃᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 133 - 2(4): ᖁᕐᓗᖅᑑᒥ ᐃᓕᓐᓂᐊᕐᕕᒃ - ᐊᔾᔨᓕᐊᒥᓃᑦ 

ᐱᐅᓐᖏᓕᕙᓪᓕᐊᓂᖓᓂᒃ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᐊᔾᔨᓐᖑᐊᖑᔪᓂᑦ, ᐊᔾᔨᓐᖑᐊᖏᓐᓂᑦ 
ᐃᓕᓐᓂᐊᕐᕕᖓᓂ ᖁᕐᓗᖅᑑᒥ. ᑖᒃᑯᐊ ᓱᕈᓯᕆᔭᕗᑦ ᐊᑦᑕᓇᓐᖏᑦᑐᒦᒋᐊᖃᑦᑎᐊᕋᓗᐊᕐᖓᑕ ᐃᓕᓴᖅᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 

ᐃᓚᖏᑦ ᒪᓕᒐᓕᐅᖅᑏᑦ: ᐋᕼᐃᓪᓛᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 134 - 2(4): ᐃᑯᒻᒪᑏᑦ - ᓄᓇᕗᑦ ᒐᕙᒪᒃᑯᑦ ᐃᑯᒻᒪᖅᑯᑎᓕᕆᓂᕐᒧᑦ 

ᐃᓕᖅᑯᓯᖓᑦ - ᓯᑎᐱᕆ 2007 (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓴᖅᑮᒋᐊᔅᓴᖅ ᐆᒥᖓ 
ᓂᕆᐅᒋᔭᐅᓯᒪᔪᒻᒪᕆᐅᔪᖅ ᓄᓇᕗᑦ ᒐᕙᒪᒃᑯᖏᑕ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᒍᑎᖏᑦ ᓯᑎᐱᕆ 2007 ᐃᑯᒻᒪᑏᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᑎᑎᖅᑲᐅᔪᑦ ᓴᖅᑭᑕᐅᓂᖏᑦ ᒪᐅᓐᖓᖅᑕᐅᓚᐅᕐᓕᑦ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. 14, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓄᑦ. ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 020 – 2(4): ᐅᖓᕐᕙᕆᐊᖅᑕᐅᓂᖓ ᕿᒥᕈᔭᐅᕕᒃᓴᖏᑦ ᐱᖁᔭᒃᓵᒃ 6 ᐊᒻᒪ 7 - 

ᖃᐅᔨᒃᑲᐃᒍᑦ (ᒪᑉᓴᓚᒃ) 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᖃᐅᔨᒃᑲᐃᕗᖓ ᕿᑎᖅᑰᒻᒥ ᓅᕖᕙ 1, 2007, ᐆᒥᖓ 
ᐱᖁᔨᕗᖔᓛᕐᕋᒪ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᓐ ᑕᓯᐅᔭᕐᔪᐊᕐᒧᓐ ᐊᑯᓂᑲᓪᓚᐅᔪᖅ ᑖᒃᑯᐊ 
ᑲᑎᒪᔨᕋᓛᖑᔪᑦ ᐅᓂᒃᑳᓛᕐᖓᑕ ᐱᖁᔭᔅᓴᒧᑦ 6 ᐊᒻᒪ 7 ᐅᖓᕙᕆᐊᖅᑕᐅᑲᓐᓂᕐᓗᓂ ᐅᓪᓗᓂᒃ 120-ᑲᓐᓂᕐᓂᒃ 
ᐊᒻᒪᓗ ᓈᒻᒪᓕᖅᑲᑦ ᐊᖏᖅᑕᐅᔪᒪᓂᐊᕐᒥᔪᖓ ᒪᓕᒐᓕᐅᖅᑎᓕᒫᓄᑦ ᑖᓐᓇ ᑲᒪᒋᔪᒪᓂᐊᕐᓗᒍ ᐱᖁᔨᕗᖔᕈᑦ 
ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᓇᓗᓇᐃᖅᓯᒪᓂᐊᕐᖓᓐ, ᐊᐃᑉᐱᕐᒥ ᐅᖃᑉᐸᓪᓚᐃᕋᑖᕋᕕᓐ, 
ᕿᑎᖅᑰᒻᒦ ᐅᖃᕋᓱᒃᑲᓗᐊᖅᑮᓐ ᑎᓴᕐᒥᕐᒥ? ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐄ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐄ, ᖁᔭᓐᓇᒦ, ᑖᓐᓇ ᓇᓗᓇᐃᖅᓯᒪᓕᕐᓕ ᑎᓴᕐᒥᕐᒥ. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓄᑦ.   
ᓇᒻᒪ 15, ᖃᐃᔨᒃᑲᐃᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᖅᐹᒥ ᐅᖃᓕᒫᑕᐅᓂᖏᓐᓄᑦ ᐱᖁᔭᔅᓴᐃᑦ.   
 
16, ᐱᖁᔨᕗᖔᕈᑏᓐ. ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 16: ᐱᖁᔨᕗᖔᕈᑏᑦ 
 
ᒪᑉᓴᓛᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ ᐅᓪᓗᒥ ᑲᒪᒋᔪᒪᓪᓗᒍ ᑖᓐᓇ 
ᐱᖁᔨᕗᖔᕈᑎᒋᔪᒪᔭᕋ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᑖᓐᓇ ᓂᕈᐊᖅᑕᐅᓯᒪᖃᑕᐅᔪᖅ ᐊᐱᖅᓱᒻᒪᑦ ᐃᓕᒃᓯᓄᓕᒫᖅ 
ᐊᖏᖅᑕᐅᔪᒪᓪᓗᓂ ᐱᒋᐊᖅᑎᑦᑎᔾᔪᑎᒥᓂᒃ ᐅᓪᓗᒥ ᒫᓐᓇ ᐱᓕᕆᐊᕆᔪᒪᓪᓗᓂᐅᒃ. ᐋᒡᒑᖅᑐᖃᑉᐹ? 
ᐋᒡᒑᖅᑐᖃᖏᒻᒪᓐ, ᑲᔪᓯᑐᐃᓐᓇᕆᑦ, ᒥᔅᑕ ᒪᑉᓴᓛᒃ. 
 
ᐱᒋᐊᖅᑎᑕᖅ 020 – 2(4): ᐅᖓᕐᕙᕆᐊᖅᑕᐅᓂᖓ ᕿᒥᕈᔭᐅᕕᒃᓴᖏᑦ ᐱᖁᔭᒃᓵᒃ 6 ᐊᒻᒪ 7 (ᒪᑉᓴᓚᒃ) 
 
ᒪᑉᓴᓛᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲᓗ.  
 
ᐃᒪᐃᒻᒪᓐ, ᐱᖁᔭᔅᓴᖅ 6, ᐃᓕᓴᕆᔭᐅᓯᒪᔪᖅ ᐅᖃᐅᓰᑦ ᐱᖁᔭᖓ ᐊᒻᒪᓗ ᐱᖁᔭᔅᓴᖅ 7, ᐃᓄᐃᑦ ᐅᖃᐅᓯᖓᑕ 
ᓴᐳᑎᔭᐅᓯᒪᓂᖓᓄᑦ ᐱᖁᔭᖅ ᐊᐃᑉᐸᖓᓂ ᐅᖃᓕᒫᖅᑕᐅᓚᐅᖅᓯᒪᒻᒪᓐ, ᔫᓐ 6, 2007 ᐊᒻᒪᓗ; 
 
ᐃᒪᐃᒻᒪᓐ, ᐱᖁᔭᔅᓴᖅ 6 ᐊᒻᒪᓗ 7, ᑐᓂᔭᐅᓯᒪᓕᕐᒪᑦ ᐊᔭᐅᖅᑏᑦ ᑲᑎᒪᔨᕋᓛᖏᓐᓄᑦ ᕿᒥᕐᕈᓇᒃᑕᐅᖁᓪᓗᒋᑦ; 
 
ᐊᒻᒪᓗ ᐃᒪᐃᒻᒪᓐ, ᒪᓕᒐᖅ 6-A (1), ᐱᕕᖃᑦᑎᑎᒻᒪᓐ ᐱᖁᔭᔅᓴᐅᔪᑦ ᑐᓂᔭᐅᔪᑦ ᑲᑎᒪᔨᕋᓛᖑᔪᓄᑦ 
ᑲᔪᑦᑎᑎᑕᐅᔾᔮᖏᒻᒪᑕ ᑭᓯᐊᓂ ᒪᓕᒐᓕᐅᖅᑏᑦ ᐅᓂᒃᑳᖑᔪᒥᒃ ᐱᓯᒪᓕᖅᑲᑕ ᑕᕝᕙᓐᖓᑦ ᑲᑎᒪᔨᕋᓛᓂᒃ ᐅᕝᕙᓘᓐᓃᑦ 
120 ᐅᓪᓗᐃᑦ ᐊᓂᒍᖅᐸᑕ  ᑕᕝᕙᓐᖓᑦ ᐱᒋᐊᖅᕕᒋᓚᐅᖅᑕᖓᓂᒃ ᐊᐃᑉᐸᖓᓂ ᐅᖃᓕᒫᖅᕕᐅᓚᐅᖅᑎᓪᓗᒍ. 
 
ᐊᒻᒪᓗ ᐃᒪᐃᒻᒪᓐ, ᑲᑎᒪᔨᕋᓛᖑᔪᑦ ᑲᑎᒪᑎᑦᑎᕋᑖᓚᐅᖅᓯᒪᒻᒪᑕ ᑭᒃᑯᑐᐃᓐᓇᕐᓂᒃ ᑖᒃᑯᓂᖓ ᐱᑦᔪᑎᖃᑦᑐᓂᒃ 
ᐱᒻᒪᕆᐅᔫᓐᓂᒃ ᒪᓕᒐᒃᓴᐅᔫᓐᓂᒃ. 
 
ᐊᒻᒪᓗ ᐃᒪᐃᒻᒪᓐ ᑲᑎᒪᔨᕋᓛᖑᔪᑦ ᐊᖏᖅᓯᒪᒻᒪᑕ ᐱᓕᕆᐊᕆᔭᕆᐊᖃᑦᑕᒥᓂᒃ ᐱᓕᕆᑦᑎᐊᕐᓂᐊᖓᑕ 
ᕿᒥᕐᕈᓂᐊᕐᓗᑎᒃ ᑲᒪᒋᑦᑎᐊᕐᓗᒋᑦ;  
 
ᑕᐃᒪᓕ ᐱᖁᔨᕗᖔ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑕᓯᐅᔭᕐᔪᐊᕐᒧᑦ ᑖᓐᓇ ᐊᑯᓂᐅᓂᕆᓂᐊᖅᑕᖓ 
ᑲᑎᒪᔨᕋᓛᖑᔪᑦ ᐅᓂᒃᑳᓕᐅᖅᕕᒋᔪᓐᓇᓛᕐᓗᒍ ᐱᖁᔭᖅ 6 ᐊᒻᒪ 7 ᑕᕝᕗᖓ ᒪᓕᒐᓕᐅᖅᕕᒻᒧᓐ 
ᐅᖓᕙᕆᐊᖅᑕᐅᖁᓪᓗᒍ ᐅᓪᓗᑲᓐᓂᕐᓂᒃ 120-ᓂᒃ ᐅᓪᓗᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᑖᓐᓇ ᐱᒋᐊᖅᑎᑎᔾᔪᑎᖓ ᓈᒻᒪᒻᒪᓐ. ᐊᐱᕆᖁᔨᔪᖃᓕᕐᒪᓐ. ᓈᒻᒪᓴᖅᑐᑦ 
ᑖᒃᓱᒥᖓ ᐱᒋᐊᖅᑎᑎᔾᔪᒻᒥᒃ, ᐃᓵᓕᑦ. ᓈᒻᒪᓴᖏᑦᑐᑦ? ᑖᓐᓇ ᐱᒋᐊᖅᑎᑎᔾᔪᖓ ᑲᔪᓯᔪᖅ. 
 
ᖁᔭᓐᓇᒦᒃ. 16, ᐱᖁᔨᕗᖔᕈᑏᑦ. 17, ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 18, ᐊᐃᑉᐸᖓᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ 
 
ᒪᓕᒐᒃᓴᖅ 18 – ᑐᑭᓯᒋᐊᕈᓐᓇᓂᕐᒧᓐ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᒪᓕᒐᖅ ᐊᓯᖏᓪᓗ ᒪᓕᒐᐅᖃᓯᐅᑎᔪᑦ – 

ᐊᐃᑉᐸᖓᓂ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᖔᓯᓐ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐱᖁᔨᕗᖓ, ᐊᐃᑉᐱᖅᑕᐅᓪᓗ 
ᒪᓕᒐᓕᐅᖅᑎᒧ ᓇᓄᓕᕐᒧᑦ, ᒪᓕᒐᒃᓴᖅ 18, ᑖᒃᑯᓄᖓ ᑐᑭᓯᒋᐊᕈᓐᓇᓂᕐᒧᓐ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ 
ᐱᖁᔭᖅ ᐊᓯᖏᓪᓗ ᒪᓕᒐᐅᖃᓯᐅᑎᔪᑦ ᐊᐃᑉᐸᖓᓂ ᐅᖃᓕᒫᖅᑕᐅᖁᓪᓗᒍ.  

ᐅᖃᖅᑏ, ᑖᓐᓇ ᐱᖁᔭᔅᓴᐅᔪᖅ ᐋᖅᑭᒋᐊᕆᔪᖅ ᑐᑭᓯᒋᐊᕈᑎᔅᓴᐅᔪᓄᑦ ᓴᐳᑎᔭᐅᓯᒪᓂᖏᓐᓄᑦ 
ᑲᓐᖓᓇᖅᑐᓕᕆᓂᕐᒧᑦ ᐱᖁᔭᖅ ᐊᒻᒪᓗ ᐊᓯᖏᓐᓂᒃ ᐱᖁᔭᐅᔪᓂᒃ ᑎᑎᕋᖅᓯᒪᔪᓂᒃ ᐃᓚᖏᓐᓂ 4(2), ᑖᒃᑯᓄᖓ 
ᐱᖁᔭᕐᔪᐊᕐᒦᑦᑐᓂᒃ: 
 
ᐃᑦᑕᕐᓂᓴᐅᔪᓂᒃ ᒪᓕᒐᖅ; ᐋᓐᓂᐊᓯᐅᖅᑕᐅᔪᓂᑦ ᒪᓕᒐᖅ; 
ᐋᓐᓂᐊᖑᔪᓄᑦ ᑎᑎᕋᖅᕕᓐᓄᑦ ᒪᓕᒐᖅ; ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ; 
ᓴᖅᑭᑕᐅᔪᓄᑦ ᑮᓇᐅᔭᓕᕆᓂᕐᒧᑦ; ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᖏᓐᓄᑦ; 
ᓇᓪᓕᐅᒃᑯᒫᓕᕆᓂᕐᒧᑦ; ᐃᖅᑲᓇᐃᔭᕐᓂᕐᒧᑦ; 
ᑮᓇᐅᔾᔮᓄᑦ ᑖᒃᓰᔭᐃᓂᕐᒧᑦ, 1993; ᖁᓪᓕᖅ ᐆᒪᖅᑯᑎᓕᕆᔨᒃᑯᓐᓄᑦ; 
ᑭᓪᓕᓯᓂᐊᑦᑎᑯᓐᓄᑦ; ᐆᒪᔪᓕᕆᔨᒃᑯᓐᓄᑦ; 
ᐅᕕᒃᑲᐅᓗᐊᖅᑐᓄᑦ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. ᐱᖁᔨᕗᖔᕈᑦ ᓈᒻᒪᑦᑐᖅ. ᐱᑦᔪᑎᖓᓄᑦ ᐱᖁᔨᕗᖔᕈᒻᒧᑦ. 
ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᓯᕗᓕᖅᑏ.  
 
ᐊᐃᑉᐸᖓᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒪᒥᐊᓇᖅ. ᐱᖁᔭᔅᓴᖅ 18, ᑲᑎᒪᔨᕋᓛᓅᖅᑕᐅᒍᓐᓇᖅᓯᔪᖅ.  
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᓯᒪᐃᓚᒃ.  
 
ᒪᓕᒐᒃᓴᖅ 19 – ᐋᖅᑭᒋᐊᕆᔾᔪᑕᐅᔪᖅ ᐃᓐᑲᒥ ᑖᒃᓰᔭᓂᕐᒧᑦ ᒪᓕᒐᖅ - ᐊᐃᑉᐸᖓᓂ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᐃᖃᓗᐃᑦ ᑲᓇᓐᓇᖓᓄᑦ. ᐱᖁᔭᔅᓴᖅ 19, ᐋᖅᑭᒋᐊᕆᔾᔪᑕᐅᔪᖅ Income Tax-ᓯᒧᑦ ᐱᖁᔭᕐᒧᓐ. 
ᐊᐃᑉᐸᖓᓂ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑏ, ᑖᓐᓇ ᐋᖅᑭᒋᐊᕆᔪᖅ ᒐᕙᒪᑐᖃᒃᑯᓐᓄᑦ Income Tax-ᒧᑦ ᐱᖁᔭᖓᓄᑦ ᑐᕌᖓᓂᖃᑦᑐᓄᑦ 
ᐃᓗᓕᖏᓐᓄᑦ ᐲᔭᐃᔾᔪᑎᖏᓐᓄᑦ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐱᖁᔨᕗᖔᕈᑦ ᓈᒻᒪᑦᑐᖅ. ᐱᑦᔪᑎᖓᓄᑦ ᐱᖁᔨᕗᖔᕈᑎᐅᑉ 
ᓂᕈᐊᕈᒪᓕᕐᒪᑕ ᑕᐃᒃᑯᐊ ᓈᒻᒪᓴᖅᑐᑦ ᐱᖁᔨᕗᖔᕈᒻᒥᒃ, ᐃᓵᓚᐅᕐᒥᒋᑦᓯ. ᖁᔭᓐᓇᒦᒃ. ᓈᒻᒪᓴᖏᑦᑐᑦ? ᐱᖁᔨᕗᖔᕈᑦ 
ᑲᔪᓯᔪᖅ. ᐱᖁᔨᕗᖔᕈᑦ 19, ᑲᒪᒋᔭᐅᔪᓐᓇᖅᓯᕗᖅ ᑕᐃᒃᑯᓄᖓ ᑲᒪᕙᑦᑐᓄᑦ ᑲᑎᒪᔨᕋᓛᓄᑦ.  
 
ᐊᐃᑉᐸᖓᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 19, ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ ᐱᖁᔭᔅᓴᐃᑦ ᐊᒻᒪᓗ 
ᐊᓯᖏᑦ. ᐱᖁᔭᔅᓴᖅ 16, ᒥᔅᑕ ᐃᕝᔭᕈᑕᐃᓚᒃ, ᐃᒃᓯᕙᐅᑕᕆᔭᐅᓗᓂ, ᑭᓯᐊᓂ ᑲᔪᓯᓚᐅᖏᓂᑦᑎᓐᓂᒃ 
ᑲᑎᒪᑐᐃᓐᓇᕐᓂᕐᒧᑦ, 20-ᒥᓂᔅᒥᒃ ᓄᖅᑲᖓᓂᐊᖅᑯᒍᑦ. 
 
>>ᓄᖅᑲᐃᓐᓇᖅᑐᑦ 15:03 ᐱᒋᐊᓕᖅᑭᑦᑐᑎᑦ 15:33 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

 
>>ᓄᖅᑲᑲᐃᓐᓇᖅᑐᑦ 15:03ᒥ ᐅᑎᖅᑐᑎᓪᓗ 15:33ᒧᐊᖅᑎᓪᓗᒍ 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᑲᑎᒪᔨᑐᐃᓐᓇᐃᑦ ᐱᒋᐊᖁᓕᕐᒥᔭᒃᑲ. ᐅᑯᓂᓐᖓ ᐱᔭᒃᓴᖃᖅᑐᒍᑦ, 
ᒪᓕᒐᒃᓴᖅ 16. ᑲᑎᒪᔨᕋᓛᑦ ᖃᓗᐃᓘᕈᒪᕙ? ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᑲᔪᓯᒍᒪᔪᒍᑦ ᒪᓕᒐᒃᓴᖅ 16 ᖃᐅᔨᓴᖅᑕᐅᓪᓗᓂ ᓇᓗᓇᐃᔭᖅᓯᒪᔪᑦ ᐃᒡᓗᓕᕆᔨᖅᔪᐊᒃᑯᑦ 
ᐱᔾᔪᑎᒋᓪᓗᒋᑦ, ᑖᒃᑯᐊᓗ ᐃᖅᑲᖅᑐᐃᔪᓕᕆᔨᒃᑯᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᑲᔪᓯᓗᒍ ᐊᑭᑐᔫᑎᓄᑦ ᓇᓗᓇᐃᔭᖅᓯᒪᔪᑦ ᓄᓇᕗᒥ ᐃᒡᓗᓕᕆᔨᖅᔪᐊᒃᑯᑦ 
ᐱᓪᓗᒋᑦ? ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᑲᑎᒪᔨᕋᓛᓂ 

ᐃᓱᒪᖅᓴᖅᓯᐅᖅᑕᐅᓂᖓ - ᐃᒡᓗᓕᕆᔨᖅᔪᐊᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᑭᓱᒃ. ᑕᐃᒃᑯᐊ ᖃᐅᔨᒪᔨᒋᔭᑎᑦ ᓇᒃᓴᕈᒪᕕᒌᑦ ᑕᐃᑯᖓ ᓵᒧᑦ? 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑐᐃᓐᓇᖅᑐᑦ ᐊᖏᖅᐹᑦ ᑕᐃᒃᑯᐊ ᖃᐃᖁᓪᓗᒋᑦ ᖃᐅᔨᒪᔨᐅᓂᐊᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑎ, ᐃᑲᔪᓚᐅᒃᑭᑦ ᐊᐱᖅᓱᖅᑕᐅᕕᒻᒧᐊᖅᑎᓪᓗᒋᑦ. ᒥᓂᔅᑖ ᓇᓗᓇᐃᓚᐅᒃᑭᑦ 
ᑭᒃᑰᒻᒪᖔᑕ ᐊᖓᔪᖅᑲᐅᑎᑎᑦ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑕᓪᓕᑉᐱᓐᓃᑦᑐᖅ ᓄᓇᕗᑦ 
ᐃᒡᓗᓕᕆᔨᖅᔪᐊᒃᑯᓐᓄᑦ ᐲᑕ ᓯᑳᑦ, ᓴᐅᒥᓐᓃᑦᑐᓂ ᑮᓇᐅᔭᓕᕆᒃᑯᑦ ᐊᐅᓚᑦᑎᔨ ᐃᐅᕆᒃ ᐅᐃᑦᐅᐊᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑐᓐᖓᓱᒋᑦᑎ ᒪᒃᐱᒑᓂ L6-ᒦᑦᑐᒍᑦ ᖁᓛᓂ ᑖᒃᑯᐊ ᒪᒃᐱᒑᓂ L6. 
ᑖᒃᑯᐊ ᑮᓇᐅᔭᐃᑦ ᑐᓂᕐᕈᑕᐅᖃᑦᑕᖅᑐᑦ ᐊᒻᒪᓗ ᑐᓂᕐᕈᓯᐊᖑᖃᑦᑕᖅᑐᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ and the officials-ᓗ ᐊᒻᒪᓗ energy ᑐᓐᖓᓱᑦᑎᐊᕆᑦᑎ. 
ᐊᐱᖅᑯᑎᒃᓴᖃᒃᑲᓐᓂᖅᖢᖓ ᐅᓇ ᐱᔾᔪᑎᒋᓗᐊᖅᑕᕋ ᑕᐃᒃᑯᐊ ᑐᓴᐅᒪᔭᕗᑦ ᑐᓴᐅᒪᔭᓯᓗ ᑕᐃᒃᑯᐊ ᐅᒥᐊᖅᔪᐊᑦ 
ᐱᖁᑎᖏᑦ miss-ᑕᐅᕈᓘᔭᕐᓂᖏᑦ ᐱᔾᔪᑎᒋᓪᓗᒋᑦ ᐃᓛᒃ ᐅᓯᓕᐅᔾᔭᐅᓚᐅᖏᓐᓂᖏᑦ.  
 
ᑖᓐᓇ ᐱᓪᓗᒍ ᑕᒪᓐᓇᖃᐃ ᐅᓂᒃᑳᕈᓐᓇᖅᐱᑦ committee-ᒧᑦ ᖃᓄᖅ ᖃᐅᔨᓴᕐᒪᖔᑦᓯᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪ ᐊᑭᓱᒃ: ᐄ, ᑕᐃᒃᑯᐊ ᐅᒥᐊᖅᔪᐊᒃᑯᑦ ᑎᑭᓚᐅᖅᑐᐃᑦ ᐃᓚᒃᑰᓪᓗᑎᒃ ᐊᒻᒪᓗ ᐃᓚᖏᑦ 
ᑕᕝᕗᖓᐅᖏᑦᑐᖅ ᓄᓇᓕᖕᓅᖅᑕᒥᓂᐅᑎᓪᓗᑎᒃ-ᔪᒃᓴᐅᑦᓱᑎᒃ. ᒫᓐᓇᒧᓄᑦ ᖃᐅᔨᓴᖅᑕᕗᑦ ᑖᒃᑯᐊ ᐃᓘᓐᓇᑎᒃ 
ᒪᑐᐃᖅᑎᑦᑐᒋᑦ ᑎᑭᑦᑐᐃᑦ ᑕᐃᑯᖓ ᓄᓇᓕᖕᓄᑦ ᐅᒥᐊᖅᔪᐊᒃᑯᑦ ᑎᑭᓚᐅᖅᑐᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐅᓇ ᐊᐱᖅᑯ ᐄ ᐅᓇ ᑭᐅᔾᔪᑎᒋᔭᐃᑦ ᐊᐱᖅᑯᑎᒋᓇᖓᓅᓗᐊᖏᑦᑑᒐᓗᐊᖅ 
ᐋᖅᑭᒋᐊᒃᑲᓐᓂᕐᓂᐊᖅᐸᕋ ᑕᐃᓐᓇ. ᑭᓯᐊᓂ ᑐᓴᓚᐅᕆᓪᓗᖓ ᐹᓂ ᒥᑦᑎᒪᑕᓕᖕᒥᒎᖅ ᑕᐃᒃᑯᐊ containers 
ᐅᒃᑯᐃᖅᑐᖅᑕᐅᓕᕐᒪᑕ ᑭᕙᓪᓕᕐᒥᐅᓄᑦ ᐃᓚᖏ ᑐᕌᖅᑐᑦ ᑕᐃᑲᓃᓚᐅᕐᒪᑕ. ᑕᒪᒃᑯᐊᖃᐃ 
ᖃᐅᔨᓴᖅᑕᐅᑦᑎᐊᕐᓂᐊᕋᓗᐊᖅᐳᑦ ᓇᓗᓇᖏᑦᑐᖅ ᐊᑭᑦᑐᕈᑎᓚᖓᔪᐊᓘᖕᒪᑕ ᑖᒃᑯᐊ ᑕᐃᒃᑯᐊ ᓲᕐᓗ 
ᕿᑭᖅᑖᖕᒨᖓᖏᑦᑎᐊᒻᒪᕆᒃᖢᑎᒃ.  
 
ᑕᒪᓐᓇ ᖃᓄᐃᓐᓇᒥ ᑕᐃᒪᐃᓕᖃᑦᑕᖅᑐᐊᓘᖕᒪᖔᑕᖃᐃ ᒥᓂᔅᑕ ᑐᓴᖅᑎᒍᓐᓇᒐᓚᒃᐱᑎᒍᑦ ` ᓲᕐᓗ ᐅᖓᓯᒃᑐᐹᓘᖕᒪᑦ 
ᑕᑉᐸᖕᓇ Pond Inlet ᒪᑐᐃᖅᑎᖅᑕᐅᔪᖅ ᑭᕙᓪᓕᕐᒨᓐᖓᐅᔪᓂᒃᓗ ᐃᓗᓕᖃᖅᑐᕕᓂᐅᓂᕋᖅᑕᐅᔪᖅ 
ᖃᐅᔨᑎᑕᐅᖅᑲᐅᖕᒥᒐᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᓇᑯᕐᒦᒃ ᐃᒃᓯᕙᐅᑖᖅ. ᐄ ᑖᒃᑯᐊ ᖃᐅᔨᓴᑦᑎᐊᖅᐸᓪᓕᐊᔭᕗᑦ ᖃᓄᖅ 
ᐴᖃᖅᑕᐅᓚᐅᕐᒪᖔᑕ ᐊᒻᒪ ᓱᖕᒪᑦ ᑖᒃᑯᐊ ᓄᓇᓕᖕᓄᑦ ᑕᕝᕗᖓᐅᖏᑦᑐᖅ ᑎᑭᓚᐅᕐᒪᖔᑕ ᒫᓐᓇᒧᓄᑦ 
ᖃᐅᔨᑕᖅᑕᕗᑦ ᑕᐃᒪᓐᖓᑦ ᐴᖃᐃᓯᖕᒥᒃ ᐆᒥᐊᖅᔪᐊᒃᑯᑦ ᑎᑭᑕᐅᑦᓱᓯᒃ ᖃᓄᐃᒻᒪᑦ ᑕᕝᕗᖓᐅᖏᑦᑐᖅ 
ᐴᖅᑕᐅᓚᐅᕐᒪᖔᑕ ᑕᒪᓐᓇ ᒫᓐᓇᒧᓄᑦ ᖃᐅᔨᓴᑦᓯᐊᕕᒃᔪᐊᕈᓱᐊᕈᒪᒐᑦᑎᒍᐃᓛᒃ ᑐᑭᕿᓯᓇᖅᑐᒥᒃᓗ ᐃᓕᑦᓯᓐᓄᑦ 
ᒪᓕᒐᓕᐅᖅᑎᐅᓐᓂᑦ ᐅᕙᖓ ᐃᓘᓐᓇᓯᓐᓄᑦ ᐅᖃᑦᓯᐊᕈᒪᓂᐊᕐᓗᖓ ᑕᒪᓐᓇ ᐱᔭᕇᖅᓯᒪᑎᓪᓗᒍ.  
 
ᑖᒃᑯᐊ ᑕᕝᕗᖓᐅᖏᑦᑐᒻᒪᕆᒃ ᓄᓇᓕᖕᓄᑦ ᐃᓚᖏᑦ ᑎᑭᖃᑦᑕᓚᐅᖅᑎᓪᓗᒋᑦ ᖃᓄᖅ ᑕᒪᓐᓇ ᑕᐃᒃᑯᓄᖓ 
ᓄᓇᓕᖕᓄᖅᑲᐃᓂᕆᒐᔭᖅᑕᕗᑦ ᐱᓕᕆᔪᓐᓇᕐᒪᖔᑦᑎᒍᑦ ᓱᓕ ᒫᓐᓇᒧᓄᑦ ᕿᒥᕐᕈᔭᕗᑦ ᐊᒻᒪᓗ ᖃᓄᖅ 
ᐊᑭᑭᓐᓂᖅᓴᐅᒐᔭᕐᒪᖔᑕ ᑖᒃᑯᐊ ᐱᓕᕆᒋᐊᕆᒐᔭᕐᓂᕈᑦᑎᒍᑦ ᓄᓇᓖᑦ ᐱᔭᕆᐊᓕᖏᑦ ᑕᐃᑯᓐᖓᕈᓐᓇᖁᓪᓗᒋᑦ.  
 
ᐃᒻᒪᖄᓗ ᑖᓐᓇ ᒥᔅᑕ ᔅᑳ ᐃᓚᒋᐊᕆᔪᒪᓐᓂᖅᐸᑦ ᐃᓚᒋᐊᕆᒍᓐᓇᖅᓱᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᔅᑳ. 
 
ᔅᑳᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᑭᐅᑎᓪᓗᒍ ᐊᐱᕆᑎᓪᓗᒍ ᑖᓐᓇ ᑕᐃᒃᑯᐊ ᓱᕈᖅᓯᒪᔪᓄᑦ 
ᐅᓂᒃᑳᓕᐊᖑᓯᒪᔪᖅ ᒪᑐᐃᖅᑕᐅᔭᕆᐊᖃᓚᐅᕐᒪᑕ. ᑕᐃᒃᑯᐊ ᓇᓗᓇᐃᖅᓯᔪᒪᓪᓗᑕ ᓱᓇ ᓇᓕᐊᒃ 
ᑎᑭᑎᑕᐅᓚᐅᕐᒪᖔᑕ ᐃᓗᓕᖏᓪᓗ ᑕᑯᓪᓗᒋᑦ ᑕᑯᔪᒪᓪᓗᒋᑦ.  
 
ᓲᖅ ᐊᓯᐊᓄᑦ ᐃᓛᒃ ᐃᓕᔭᐅᓚᐅᕐᒪᖔᑕ ᑕᐃᒃᑯᐊ ᑕᑉᐸᐅᖓᕆᐊᖃᖏᑦᑐᑦ ᑕᐃᒪ ᐴᖅᑲᖅᑕᐅᕙᓪᓕᐊᖕᒪᑕ 
ᐸᕐᓇᒃᐸᓪᓕᐊᓪᓗᒋᑦ ᑎᖕᒥᓲᒃᑯᑦ ᐊᐅᓪᓚᖅᑎᑕᐅᔪᓐᓇᕐᒪᖔᑕ ᐴᖅᑕᐅᒃᑲᓐᓂᕆᐊᖃᓚᐅᕐᒪᖔᑕ 
ᑎᖕᒥᓲᒃᑰᓕᖅᑎᑕᐅᔪᓐᓇᖁᓪᓗᒋᑦ ᖃᖓᑕᓲᒃᑯᑦ.  
 
ᐊᒻᒪᓗ ᓈᓴᖅᖢᑎᒍᑦ ᖃᓄᖅ ᓱᓇᖃᕐᒪᖔᑦ ᓱᓇ ᑎᑭᓚᐅᕐᒪᖔᑕ ᐊᒻᒪᓗ ᓱᓇ ᑎᑭᑎᑕᐅᓚᐅᖏᒻᒪᖔᑕ ᐊᒻᒪᓗ  

ᓇᓗᓇᐃᖅᓯᒐᓱᐊᖅᖢᑕ ᑖᒃᑯᐊ ᑎᑭᑎᑕᐅᔪᑦ ᓱᓇᑐᐃᓐᓇᐃᑦ ᖃᓄᖅ ᐊᑲᐅᓛᖑᔪᒥᒃ 
ᑮᓇᐅᔭᖅᑐᓗᐊᖏᓐᓂᖅᓴᐅᓇᓱᒃᖢᑕ ᐃᖢᐊᕐᓂᖅᓴᒥᒃ ᕿᓂᕋᑦᑕ ᒫᓐᓇ ᕿᒥᕐᕈᓇᒃᖢᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᔅᑲᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ (ᑐᓵᔨᒃᑯᑦ ᓄᖅᑲᖅᑐᖅ) ᐃᖅᑲᐃᑎᒃᑲᓐᓂᕈᒪᓪᓗᑎᑦ ᑕᐃᒃᑯᐊ Housing Corp-ᑯᓐᓂᑦ 
ᑖᒃᑯᐊ Project Manager-ᒋᔭᓯ ᐃᓪᓗᓕᕆᔨᕐᔪᐊᒃᑯᓐᓂᑦ ᐱᓕᕆᐊᓄᑦ ᐊᖏᔪᖅᑳᖑᒐᔅᓯ) ᓇᓗᓇᓐᖏᑦᑐᖅ 
(ᐊᕕᑦᑐᖅᓯᒪᔪᑦ) ᕿᒥᕐᒥᐅᓪᓗ ᑭᕙᓪᓕᕐᒥᐅᓪᓗ ᐃᒻᒪᖃ ᖃᐅᔨᓴᖃᑦᑕᕐᒪᑕ ᑕᒪᒃᑯᐊ (procurement) ᑕᐃᓐᓇ 
ᐊᓯᓐᖑᖅᑎᓪᓗᒍ ᓂᐅᕕᕐᕕᐅᖃᑦᑕᖅᑐᑦ ᓲᕐᓗ ᐊᒥᓱᓐᖑᕆᐊᒃᑲᓐᓂᖅᖢᑎᒃ ᑕᐃᑲᓐᖓᑦ ᐊᔾᔭᖅᓯᑐᐃᓐᓇᖠᖅᑐᑎᒃ 
ᐊᑕᐅᓯᕐᒥᒃ. 
 
ᓂᐅᕕᕐᕕᐅᔫᒐᓗᐊᑦ ᐴᖅᑲᐃᒋᐊᖃᕈᓐᓃᖅᑐᑎᒃ truck-ᒨᑐᐊᖅᐸᑕᓕ ᑕᐃᑲᓂᓕ ᐊᑕᐅᓯᕐᒥᑦ ᒪᓐᑐᕆᐊᒥ 
ᐅᕝᕙᓘᓐᓃᑦ ᑰᔾᔪᐊᕌᓗᒻᒥ ᑕᐃᑲᓂ ᐴᖅᑲᖅᑕᐅᕌᓗᑐᐃᓐᓇᓛᕐᒪᑖᓚᔫᔭᓕᕐᒪᑕ.  
 
ᑕᒪᓐᓇ ᑕᐃᒪᓐᓇᐃᑎᓪᓗᒍ ᒥᓂᔅᑕ ᐊᐱᕆᔾᔪᑎᒋᔭᕋ ᓲᕐᓗ ᐱᔭᕆᐊᑦᑐᒻᒪᑕ ᐊᒥᓲᓂᖅᓴᐅᓕᖅᖢᑎᒃ (suppliers) 
ᐊᑕᐅᓯᕐᒧᑦ ᑕᐃᑯᖓ ᐊᔾᔭᖅᑐᑐᐃᓐᓇᕐᓗᓂᒋᑦ ᑕᐃᑲᓂ ᐴᖅᑲᖅᑕᐃᕌᓗᓛᕐᒪᑕ. ᑕᐃᒪᓐᓇᐃᓕᖓᓕᖅᑎᓪᓗᒍ 
ᑕᒪᓐᓇᖃᐃ ᐊᖑᒻᒪᑎᓕᕋᓗᐊᖅᑭᓰ, ᐃᖅᑲᓇᐃᔭᖅᑎᓯ ᓈᒻᒪᒃᑲᓗᐊᖅᑳᑦ, ᓈᒻᒪᖏᓐᓂᖅᑲᑕᓗ ᓇᓗᓇᓐᖏᑦᑐᖅ 
ᓈᒻᒪᖏᑦᑐᑦ ᐅᕙᒃᑯᓪᓕ. ᐃᖏᕐᕋᓯᒋᐊᑐᐊᖅᕋᑕ ᖃᐅᔨᓴᖅᑕᐅᖏᓐᓇᕆᐊᖃᖅᑑᔮᕐᒪb ᑕᐃᒪᓐᓇᐃᓕᖅᑎᓪᓗᒍ. 
 
ᑕᐃᒃᑯᐊ ᖃᐅᔨᓴᕐᓂᐊᕆᕕᓯᐅᖃᐃ ᐃᖅᑲᓇᐃᔭᖅᑎᓯ ᑲᒪᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖅᑎᕗᑦ ᖃᐅᔨᓴᑦᓯᐊᕈᒪᔭᕗᑦ ᐊᒻᒪᓗ 
ᐃᒻᒪᖃ ᑕᒪᓐᓇ ᑕᐃᒪᐃᒃᑲᓐᓂᖁᓇᒍ ᓯᕗᓂᑦᓴᑎᓐᓂᑦ ᖃᓄᖅ ᐋᖅᑭᒋᐊᒃᑲᓐᓂᐅᑎᑦᓴᓂᒃ ᐱᓕᕆᒃᑲᓐᓂᕈᓐᓇᖅᐱᑕ 
ᑕᒪᓐᓇ ᐊᑦᑑᑎᖃᓗᐊᕐᓂᐊᖅᑎᓪᓗᒍ ᑕᒪᐅᖓ ᓄᓇᕗᒻᒧᑦ, ᑕᐃᒪᐃᒃᑲᓐᓂᖁᓇᓐᖏᒻᒪᑦ ᑕᒪᓐᓇ.  
 
ᐃᒻᒪᖃ ᐊᕐᕌᒍ ᐊᓪᓛᑦ ᐱᐅᓂᖅᓴᒥᒃ ᐊᓚᒃᑲᐃᒐᓱᐊᕈᒪᓂᐊᖅᐳᒍᑦ ᖃᓄᖅ ᑖᒃᑯᐊ 
ᓄᓇᓕᓐᓅᖅᑲᑦᓯᐊᕈᓐᓇᕋᔭᕐᒪᖔᑕ ᐃᓪᓗᑦᓴᐅᔪᐃᑦ ᓱᓇᔭᐅᔭᕆᐊᓖᑦ ᓄᓇᓕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ.  
 
ᑰᓕ (ᑐᓵᔨᒃᑯᑦ): ᖁᔭᒋᔭᕋ ᒥᓂᔅᑕ, ᐱᒻᒪᕆᐅᒻᒪᑦ ᑕᒪᓐᓇ ᑖᒃᑯᐊ ᐊᐅᓚᑦᑎᔨᐅᔪᑦ ᐱᓕᕆᐊᕆᔭᐅᔪᓄᑦ ᐃᒪᓐᓇ 
ᒥᐊᓂᖅᓯᑦᑎᐊᖁᓪᓗᒋᑦ ᐊᒻᒪᓗ ᐴᖅᑲᖅᑕᐅᑦᑎᐊᕆᐊᖃᕐᓂᖏᑦ ᑕᒪᒃᑯᐊ ᓱᓇᒃᑯᑖᒐᓚᐃᑦ ᐊᒻᒪᓗ 
ᐃᓪᓗᓕᕆᔨᕐᔪᐊᒃᑯᑎᒍᑦ. 
 
ᑕᒪᒃᑯᐊ ᐱᒻᒪᕆᐊᓘᒻᒪᑕ ᓂᕆᐅᓇᖅᑐᑦ ᐱᔭᒃᓴᖅ ᐊᖏᔪᐊᓘᒻᒪᑦ ᓂᐅᕕᖃᑦᑕᕐᓂᖅ ᑕᒪᒃᑯᓂᖓ ᐱᖁᑎᕐᔪᐊᓂᒃ. 
ᑮᓇᐅᔭᐃᑦ ᑖᒃᑯᓄᖓ ᐃᓕᔭᐅᓯᒪᔪᑦ ᑖᒃᑯᓄᖓ ᓂᐅᕕᕐᕕᐅᔪᓄᑦ ᓱᓇᒃᑯᑖᓕᓐᓄᑦ ᑕᒪᒃᑯᓄᖓ ᐃᒡᓗᕐᔪᐊᒃᓴᒐᓚᓐᓄᑦ 
ᐊᖏᔪᐊᓘᒻᒪᑕ ᑮᓇᐅᔭᖃᖅᑎᑕᐅᔭᕆᐊᖃᕐᓂᖏᓐᓄᑦ ᐊᒻᒪ ᐊᔾᔭᖅᑕᐅᓂᐊᕐᓂᖏᑦ ᓄᓇᓕᓐᓂᑦ ᐊᖏᔪᐊᓘᒻᒪᑦ 
ᐊᔪᕐᓇᑲᓴᑦᑐᓂᓗ ᑕᒪᓐᓇ. 
 
ᐃᓱᒪᒐᒪ ᑕᐃᒪ ᐊᐱᕆᔪᒪᔭᕋ ᒥᓂᔅᑕ ᓇᓗᓇᐃᖅᓯᑦᑎᐊᕐᓂᐊᖅᐲᑦ ᐋᖅᑭᓯᑦᑎᐊᕐᓗᑎᑦ ᑖᒃᑯᐊ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐃᓕᓯᔭᕌᖓᑕ, ᐋᖅᑭᔅᓯᔭᕌᖓᑕ ᓂᕈᐊᖅᓯᓪᓗᑎᒃ ᑳᓐᑐᕌᑦᑎᐅᓂᐊᖅᑐᓂᒃ ᐃᓗᐃᒃᑲᒥᒃ  



ᐊᐃᑉᐱᖅ, ᐅᑐᐱᕆ 30, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2103 

ᖃᐅᔨᓴᑦᑎᐊᕐᓗᒋᑦ ᓯᕗᓂᐊᒍᑦ ᑖᒃᑯᐊ ᐋᖅᑭᓗᑦᑖᓚᐅᓐᖏᓐᓂᖏᓐᓂ ᐊᑐᖅᑕᐅᓂᐊᖅᑐᑦ. ᑖᒃᑯᐊ 
ᓴᐳᔾᔭᐅᓯᒪᔭᕆᐊᖃᕐᓂᐊᕐᒪᑕ ᑭᒃᑯᓕᒫᓄᑦ ᑐᕌᖅᑐᑦ ᑕᒪᓐᓇ ᐱᓪᓗᒍ.  
 
ᐊᒻᒪᓗ ᓇᓗᓇᖅᓯᑦᑎᐊᕐᓗᑎᒃ ᐃᓪᓗᓕᕆᔨᕐᔪᐊᒃᑯᑦ ᐃᒪᓐᓇ ᖃᐅᔨᓴᐃᓐᓇᑦᑎᐊᕐᓗᑎᒃ ᑕᒪᒃᑯᐊ 
ᐊᑐᐃᓐᓇᕈᕈᑎᒋᖃᑦᑕᖅᑕᖏᑦ ᓄᓇᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᐃᒪᐃᓐᓂᐊᖅᐸᕗᑦ ᖃᐅᔨᓴᑦᓯᐊᕐᓗᒋᓪᓗ 
ᑕᒪᒃᑯᐊ ᐱᓕᕆᒍᓐᓇᑦᓯᐊᕋᓗᐊᕐᒪᖔᑕ. 
 
ᐃᓪᓗᑦᓴᓂᑦ ᑎᑭᓵᕆᔭᑦᑎᓐᓂ ᑕᐃᒫᑦᓯᐊᖅ ᑕᒪᓐᓇ ᐅᖃᐅᓯᕆᔭᐃᑦ ᑐᑭᓯᓇᖅᑐᖅ ᑕᐃᒪᐃᒃᑲᓐᓂᖁᓇᒍᐃᓛᒃ. ᑖᒃᑯᐊ 
ᑮᓇᐅᔭᖁᑎᕗᑦ ᐊᕗᖓᒃᑲᓐᓂᐅᓂᖅᓴᐅᔪᖅ ᐱᔪᓐᓇᖅᑎᒐᓱᐊᕈᒪᓯᒪᔭᕗᓂᑦ ᖃᐃᑕᐅᓚᐅᖅᑐᑦ ᒐᕙᒪᑐᖃᒃᑯᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᖅᑕᕋ ᒥᓂᔅᑕ ᑕᐃᒪᓐᓇᐃᓐᓂᐊᕐᓂᕋᕐᒪᑦ ᐱᒻᒪᕆᐊᓘᒻᒪᑦ. ᒥᓂᔅᑕ ᑐᑭᖃᑦᑎᐊᖅᑐᓂᒃ 
ᓴᖅᑭᑎᑦᑎᓗᓂ ᐅᓂᒃᑳᑦᑎᐊᕐᓗᓂ ᑕᐃᒃᑯᐊ ᑎᑭᑕᕐᕕᐅᔪᑦ ᐴᖅᑲᐃᓪᓗᑎᒃ ᑖᓐᓇ ᐃᖏᕐᕋᑦᑎᐊᕋᓗᐊᕐᒪᖔᑦ. 
ᐊᑭᑐᓂᖅᓴᐅᓂᐊᖅᑐᔅᓴᐅᔫᒐᓗᐊᖅ ᑕᐃᒪᐃᓕᐅᖅᐸᑕ ᒫᓐᓇ ᓵᑕᐅᓯᒪᓂᕆᔭᖏᑦ ᐱᓪᓗᒋᑦ ᑮᓇᐅᔭᓂᑦ 
ᐊᕐᓇᒃᑐᓐᓂᐊᕋᓗᐊᕐᒪᖔᑕ ᐋᒪᐃ, ᑭᓯᐊᓂ ᑕᒪᓐᓇ ᐊᐅᓚᑕᐅᓂᐊᖅ. 
 
ᓇᓗᓇᐃᖅᓯᑎᐊᕐᓂᐊᕈᑦᑕ ᑭᒃᑯᓕᒫᓄᑦ ᑐᕌᖅᑐᓂᑦ ᐱᓕᕆᑎᓪᓗᑕ ᐅᒥᐊᕐᔪᐊᒃᑯᑐᐃᓐᓇᖅ ᐊᔾᔭᖅᓯᓂᕆᔭᐅᓐᖏᑦᑐᖅ 
ᑭᓯᐊᓂ ᐴᖅᑲᖅᑕᐅᖃᑦᑕᕐᓂᖏᑦ ᑕᒪᒃᑯᐊ ᐃᖏᕐᕋᑦᑎᐊᖁᓪᓗᒋᑦ ᑲᒪᒋᔭᐅᑦᑎᐊᕆᐊᖃᕐᒪᑕ ᐊᒻᒪ ᑕᐃᒃᑯᓄᖓ 
ᐃᒡᓗᑖᕈᓐᓇᓂᐊᕐᒪᑕ ᓴᓇᐅᔭᔪᓐᓇᕐᓗᑎᓪᓗ ᐃᒡᓗᕐᔪᐊᖅᓴᐃᑦ ᐱᒻᒪᕆᐋᓗᒃ ᑖᒃᑯᐊ ᑐᑭᖃᑦᑎᐊᕐᑐᓂᑦ. 
 
ᒫᓐᓇ ᑕᐃᒪᓐᓇᐃᖏᓐᓇᑦᓯ ᑕᐃᓐᓇ ᑐᕌᕋᓱᑦᑕᓯ ᐃᒡᓗᕐᔪᐊᓂᑦ ᓴᓇᓂᖅ ᐱᔾᔪᑎᒋᓪᓗᒍ ᑕᒪᓐᓇ ᐱᑦᓯᐊᖏᓐᓂᐅᔪᖅ 
ᐃᖢᐊᖏᓐᓂᐅᔪᖅ ᓴᖅᑭᓯᒪᒻᒪᑦ ᑕᐃᒪᓕ ᑭᓯᐊᓂ ᐅᓂᒃᑳᕈᓐᓇᕈᔅᓯ ᐅᓂᒃᑳᓕᐅᖃᑦᑕᕈᓐᓇᕈᔅᓯ ᑖᒃᑯᓄᖓ 
ᐃᒡᓗᕐᔪᐊᓄᑦ ᖃᓄᖅ ᐃᓕᖓᓂᐊᓕᖅᐸᑦ ᓴᓇᔭᐅᓂᐊᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᖁᔭᓐᓇᒦᒃ. ᑕᐃᒃᑯᐊ ᐱᔭᕇᖅᑕᐅᓯᒪᑦᑎᐊᓕᖅᐸᑕ ᐅᖃᓚᐅᕋᒪ ᐃᑉᐸᔅᓴᖅ 
ᐱᔭᕇᖅᓯᒪᑦᑎᐊᑎᓪᓗᒋᑦ ᑎᑎᕋᖅᓯᒪᔪᓂᑦ ᐊᓚᒃᑲᐃᔪᒪᓂᐊᕋᒪ ᒪᓕᒐᓕᐅᖅᑎᓄᑦ ᑎᑎᕋᕋᔭᖅᐳᒍᑦ ᓄᓇᓕᓐᓄᓪᓗ 
ᑕᐃᒃᑯᓄᖓ ᐊᒃᑐᖅᑕᐅᓂᖃᖅᓯᒪᔪᓄᑦ ᐃᒻᒪᖃ ᑕᐃᒃᑯᐊ ᑎᑎᕋᖃᓯᐅᑎᓪᓗᒋᑦ ᑕᐃᒃᑯᐊ ᕼᐊᒻᒪᓚᒋᔭᐅᔪᐃᑦ ᑕᒪᑦᓱᒪ 
ᒥᑦᓵᓄᑦ.  
 
ᑖᒃᑯᐊ ᑕᐃᒪᐃᓕᖓᔪᓂᑦ ᐊᓚᒃᑲᐃᕕᒋᒐᔭᖅᑲᕗᑦ ᑕᐃᒃᑯᐊ ᐱᔭᕇᖅᓯᒪᑦᑎᐊᓕᖅᐸᑕ ᖃᓄᑎᒋ 
ᐊᒃᑐᐃᓂᖃᖅᓯᒪᓂᐊᕐᒪᖔᑕ ᐅᕙᑦᑎᓐᓂ ᐃᓪᓗᓕᐅᖅᐸᓪᓕᐊᓂᕆᓂᐊᖅᑕᑎᓐᓂ ᑭᓱᓂ ᑕᐃᒃᑯᐊ 725 
ᓴᓇᒐᓱᐊᖅᑕᕗᑦ ᓱᓕ ᒫᓐᓇᒧᓄᑦ ᑲᔪᓯᓂᖃᑦᑎᐊᓂᐊᖅᑐᐃᑦ, ᑕᒪᓐᓇ ᑕᐃᒪᐃᓕᖓᒐᓗᐊᖅᑎᓪᓗᒍ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᖁᕕᐊᒋᔭᕋ ᐱᒻᒪᕆᒃ ᐃᓛ, ᐊᒥᖅᑳᖃᑎᒋᑦᑎᐊᖅᑕᕋ ᐃᓱᒪᒋᔭᖓ ᑕᒪᒃᑯᐊ 
ᐅᒃᐱᕈᓱᒃᑲᒪ ᓱᕈᖅᓯᒪᔪᓄᑦ ᓴᖅᑭᑦᑐᖃᕐᓂᐊᕐᒪᑦ ᑕᐃᒃᑯᓇᓐᖓᑦ ᓂᐅᕕᕐᕕᐅᔪᓂᑦ ᐊᒻᒪᓗ ᐃᓗᐃᒃᑲᒥᑦ 
ᓂᕆᐅᓐᓂᖃᓗᐊᓐᖏᓐᓇᒪ ᑕᒪᑦᓱᒧᖓ ᒫᓐᓇ ᑕᐅᑐᒃᖢᒍ ᑕᐃᒪ, ᐃᒪᓐᓇ ᐊᑭᓕᖅᑕᐅᑲᐅᑎᒋᔾᔮᖏᒻᒪᑕ ᑭᖑᕙᕐᓂᖅ 
ᐱᓪᓗᒋᑦ.  
 
ᒥᓂᔅᑕ ᐊᐱᕆᔭᕋ, ᖃᐅᔨᑦᑎᐊᕐᓂᐊᕈᔅᓯ ᓯᕗᓪᓕᐊᓂᕆᓕᖅᑕᖓᓂᑦ ᑕᒪᒃᑯᐊ ᖃᓄᖅ ᖃᑦᓯᐅᓂᐊᕐᒪᖔᑕ ᐊᒻᒪᓗ 
ᑳᓐᑐᕌᕆᔭᐅᔪᑦ ᑎᑭᐅᑎᓯᒪᓐᖏᒻᒪᑕ ᐃᓗᐃᒃᑲᒥᑦ.  
 
ᑕᒪᓐᓇ ᐃᑲᔪᖅᑎᐅᔪᓄᓪᓕ Consultants-ᓄᑦ ᐱᔭᐅᓂᐊᓕᖅᑲ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᖁᔭᓐᓇᒦᒃ. ᐅᕙᒍᑦ ᐃᖅᑲᓇᐃᔭᖅᑎᑎᓐᓄᑦ ᑖᓐᓇ ᐱᓕᕆᔭᐅᓂᐊᖅᑐᖅ 
ᐱᒋᐊᖅᓯᒪᓕᖅᓱᑎᒍᓗ ᐅᕙᒍᑦ ᑕᒪᓐᓇ ᒫᓐᓇᒧᓄᑦ ᑕᐃᓐᓇ ᑖᔅᓱᒪ ᐊᖓᔪᖅᑳᖅ ᑐᖏᓕᖓ ᑕᒪᑦᓱᒥ 
ᐃᖅᑲᓇᐃᔮᖃᕐᓯᒪᔪᖅ ᑕᒪᓐᓇ ᐱᒋᐊᓚᐅᖅᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᒥᓂᔅᑕ ᐊᐱᕆᔪᒪᔭᕋ ᐊᖏᔪᖅᑲᐅᑎᖏᓪᓗ ᑎᓕᓯᓂᐊᖅᐹᑦ ᐃᑲᔪᖅᑎᐅᓂᐊᖅᑐᓂᑦ 
ᖃᐅᔨᒪᔨᐅᓂᐊᖅᑐᓂᑦ ᑕᒪᑦᓱᒧᖓ ᐱᑦᓯᐊᖏᓐᓂᐅᔪᓂᑦ ᐃᓂᓪᓚᓴᖅᓯᒪᓐᖏᓗᐊᕐᒪᑕ ᑕᒪᒃᑯᐊ. 
ᐃᖅᑲᓇᐃᔭᖅᑎᑖᕐᓂᐊᕐᐹ ᐅᓪᓗᒥᒧᑦ ᑕᐃᒪᓐᓇ ᑲᒪᔨᐅᑲᐃᓐᓇᓚᖓᔪᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᖁᔭᓐᓇᒦᒃ. ᓱᓕ Consultant-ᒥᑦ ᐅᖃᖃᑎᖃᓚᐅᓐᖏᑦᑐᒍᑦ ᐃᖅᑲᓇᐃᔭᖅᑎᑎᓐᓄᑦ 
ᑕᒪᓐᓇ ᐱᓕᕆᐊᕆᔭᐅᕙᓪᓕᐊᒻᒪᑦ ᒫᓐᓇᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐅᖃᓯᔪᖅ, ᑖᒃᑯᐊ ᓱᓕ ᐃᖅᑲᓇᐃᔭᖅᑎᑖᓚᐅᓐᖏᒻᒪᑕ 
ᖃᐅᔨᒪᔨᑕᐅᓂᐊᖅᑐᒥᑦ. 
 
ᒥᓂᔅᑕ ᐊᐱᕆᔪᒪᑦᑕᖅᐸᕋ, ᑕᐃᒪᓕ ᒫᓐᓇ ᐱᔨᑦᓯᖅᑕᐅᓕᖅᐱᓰ ᓇᒻᒥᓂᖅ ᐱᓕᕆᕕᖃᕐᑐᒧᑦ ᖃᐅᔨᒐᓱᓐᓂᐊᕐᓗᑎᑦ 
ᖃᓄᐃᓕᐅᕐᓂᕐᒪᖔᑕ ᐊᔾᔭᖅᑐᐃᑎᓪᓗᒋᑦ ᑕᒪᒃᑯᓂᖓ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᒥᔅᑕ ᓯᑳᑦ ᑭᐅᑎᓐᓂᐊᖅᐸᕋ ᑕᒪᑦᓱᒥᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᓯᓚᑎᑦᑎᓃᓐᖔᖅᑐᒥᑦ ᐃᑲᔪᖅᑕᐅᓂᐊᖅᑐᒍᑦ ᑳᒻᐸᓂ ᐅᓇ Sealift Info-ᑯᓐᓄᑦ ᑕᐃᒃᑯᓄᖓ 
ᐃᑲᔪᓚᐅᖅᓯᒪᔪᑦ ᓇᐅᑦᑎᕐᓱᐃᓪᓗᑎᑦ ᐅᓯᔭᐅᓂᐊᖅᑐᑦ ᑕᐃᑲᓐᖓᑦ ᐅᓯᖏᐊᕐᕕᒻᒧᑦ ᐴᖅᑲᐃᕕᒻᒥᑦ ᑕᐃᒃᑯᐊ  

ᑳᓐᑐᕌᖅᑕᐅᓯᒪᓪᓗᑎᑦ ᐋᖅᑭᔅᓱᐃᓂᐊᕐᒪᑕ ᐊᑲᐅᓐᖏᓕᐅᕈᑕᐅᔪᓂᑦ ᑕᐃᒃᑯᓂᖓ ᒫᓐᓇ ᐊᔅᓱᕉᓴᐅᑕᐅᔪᓂᑦ. 
 
ᒫᓐᓇᒧᑦ ᑎᑭᒃᖢᒍ ᓱᓕ ᕿᒥᕐᕈᓇᖅᑎᑦᑎᓚᐅᓐᖏᑦᑐᒍ ᐱᔾᔪᑎᖏᓐᓄᑦ ᑖᔅᓱᒪ ᓴᖅᑭᔾᔪᑎᒋᔭᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᑭᓕᐊᕆᔭᒃᑯᑦ ᑕᐃᒃᑯᐊ ᓇᒻᒥᓂᖅ ᐱᓕᕆᕕᐅᔪᑦ ᑕᐃᒃᑯᐊ 
ᕿᒥᕐᕈᓇᖁᔭᐅᓯᒪᓕᖅᑐᓐ. ᒫᓐᓇ ᐊᑲᐅᖏᓕᐅᕈᑎᓂ ᓴᖅᑭᓚᐅᖅᑐᓂ. ᑕᐃᒃᑯᐊ ᐅᓂᒃᑳᑦ ᐃᖅᑯᓕᐅᑎᒋᔭᖓᓗ 
ᑖᒃᓱᒪ ᐅᒥᐊᕐᔪᐊᒃᑯᑦ ᐅᓯᔭᐅᓂᐊᖅᑐᓄᑦ. ᒪᓕᒐᓕᐅᖅᑎᑯᓐᓄᑦ ᐱᔭᕇᖅᐸ ᑐᓂᔭᐅᓛᖅᐹ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᐊᓚᒃᑲᑎᑦᓯᐊᖅᑕᐅᑎᒋᒐᓱᐊᕋᔭᖅᑕᕗᑦ ᑐᑭᓯᒪᑦᓯᐊᖁᒐᑦᑎᒍᑦ ᑖᒃᑯᐊ 
ᒪᓕᒐᓕᐅᖅᑎᐅᑎᒃᑲ ᐊᒻᒪᓗ ᓄᓇᓖᑦ ᐊᒃᑐᖅᑕᐅᓂᖃᑦᑐᐃᑦ. ᑕᒪᓐᓇ ᐃᓪᓗᓕᐅᕋᓱᐊᕐᓂᕆᔭᕗᑦ ᒫᓐᓇ 
ᐊᐳᖅᑕᐅᑎᖃᑲᐃᓐᓇᖅᓯᒪᑎᓪᓕᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᒐᕙᒪᒃᑯᑦ ᐃᓪᓗᓕᕆᔨᕐᔪᐊᒃᑯᑦ ᑐᒃᓯᕋᐅᑎᖓ ᐊᕐᕌᓂ ᓴᖅᑭᓚᐅᖅᓯᒪᔭᖓ 
ᔮᓐᓄᐊᕆᖑᑎᓪᓗᒍ ᐱᔪᒪᓇᓱᒍᑎᐅᔪᖅ ᐅᑯᓄᖓᓕᕆᓂᐊᖅᑎᓪᓗᒋᑦ ᐱᔨᑦᓯᓂᐊᖅᑎᓪᓗᒋᓐ ᐴᖅᑲᐃᓗᑎᒃ, 
ᐊᑦᔭᖅᑐᐃᑎᓪᓗᒋᑦ, ᐸᕐᓇᒃᑐᐃᑎᓪᓗᒋᓪᓗ, ᒫᑐᕆᐊᒥ ᑭᕙᓪᓕᕐᒥ ᐊᒻᒪᓗ Hay River-ᒥ.  
 
ᒥᓂᔅᑕᐅᑉ ᐅᖃᐅᑎᔪᓐᓇᖅᐹᑎᒍ ᖃᓄᖅ ᐊᑯᓂᐅᑎᒋᔪᖅ ᑕᐃᒃᑯᐊ ᑳᑐᓛᒋᔭᐅᔪᑦ ᐋᖅᑭᒃᑕᐅᓯᒪᓐᓂᕐᒪᖔᑕ 
ᑕᐃᒃᑯᓐᓂᖓ ᑳᑦᑐᓛᑕᐅᓚᐅᖅᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᑖᒃᑯᐊ ᐊᕐᕌᒍᓕᒫᔅᓯᐅᑎᒥᒃ ᐱᓚᐅᖅᑕᕗᑦ. ᑕᐃᓐᓇ ᐊᕐᕌᒍ ᑎᑭᑉᐸᑦ 
ᑲᒪᓂᕆᓚᐅᖅᑕᖏᑦ ᕿᒥᕐᕈᓗᑎᒍ ᑲᔪᓯᓂᖃᒃᑲᓐᓂᕈᓐᓇᕋᔭᖅᓱᓂ. ᐊᕐᕌᒍᓕᒫᖅᓯᐅᑎᑐᐃᓐᓇᕐᒨᖓᔪᓂᒃ 
ᐱᓚᐅᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᑕᐃᒃᑯᐊ ᑳᑦᑐᓛᑦ ᐊᕐᕌᒍᒧᑦ ᐊᑕᐅᓯᕐᒧᑦ ᒪᕐᕉᓐᓄᑦ ᓄᓇᓖᓐᓄᑦ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 
ᐃᖅᑲᓇᐃᖅᑎᖏᓪᓘᓐᓃᑦ ᑖᒃᑯᐊ ᑳᑦᑐᓛᑖᓚᐅᖅᑐᑦ ᐃᖅᑲᓇᐃᔭᐃᓐᓇᓂᐊᕐᒪᖔᑕ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᓄᑖᑉ 
ᐃᓗᐊᓂ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᐄ, ᑕᐃᒃᑯᐊ ᐊᕐᕌᓂ ᑐᓂᔭᐅᓚᐅᖅᑐᐃᓐ ᑕᒪᑦᓱᒪᓐᖓ ᐱᓕᕆᐊᖃᕐᓂᐊᕐᑎᓪᓗᒋᑦ, ᒫᓐᓇ 
ᓄᖅᑲᒐᑎᑕᕗᑦ ᑭᓯᐊᓂ ᑕᐃᒃᑯᓄᖓ ᒪᑐᐃᖓᑎᑕᑦᑎᓐᓄᑦ ᒫᓐᓇ ᑎᑎᕋᖅᑐᖃᒃᑲᓐᓂᓚᐅᖅᑰᖏᑦᑐᖅ ᒪᑐᐃᖓᑎᑦᓯᓂᑦᑕ 
ᒥᒃᓵᓄᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 

ᑰᓕ (ᑐᓵᔨᒃᑯᑦ): ᒥᓂᔅᑕ ᐃᓪᓗᓕᕆᔨᕐᔪᐊᑯᓐᓄᑦ ᓇᓗᓇᐃᖅᓯᔪᓐᓇᖅᐲᓐ ᒪᓕᒐᓕᐅᖅᕕᒻᒧᓐ ᐊᑐᐊᒐᖅ ᐊᓯᔾᔨᖅᑕᐅᒻᒪᓐ 
ᑮᓇᐅᔭᓂᒡᒎᖅ ᐊᑐᓐᖏᓂᖅᓴᐅᓂᐊᕐᒪᑕ ᑕᐃᒪᓐᓇᐃᓕᑉᐸᑦ ᑕᐃᒪᐃᑉᐸᑦ ᖃᓄᐃᒻᒪᓐ ᑳᑦᑐᓛᒃᖓ ᐅᖓᕙᕆᐊᖅᑕᐅᖏᓚᖅ? 
ᓈᒻᒪᒋᔭᐅᖏᑉᐸᑕ. ᓇᓗᓇᐃᖅᓯᔪᓐᓇᖅᐲᓐ ᑲᑎᒪᔨᕋᓛᓄᑦ ᖃᓄᐃᒻᒪᑦ ᓈᒻᒪᒋᔭᐅᖏᒻᒪᖔᑕ, ᓈᒻᒪᒋᔭᐅᓂᖏᑉᐸᑕ? 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᐄ, ᑕᒪᓐᓇ ᐃᒻᒪᖄ ᐃᓪᓗᓕᐅᕐᓂᕆᔭᕗᑦ ᑲᔪᓯᓂᖃᑦᓯᐊᕋᔭᖅᓯᒪᒻᒪᓐ ᑕᐃᒃᑯᐊ 
ᑳᑦᑐᓛᑎᐅᔪᐃᓐ ᑲᔪᓯᓂᖃᑦᓯᐊᓚᐅᖅᐸᑕ ᐴᖅᑲᐃᓂᕐᒥᓂᒃ ᓄᓇᓕᓐᓄᑦ ᑐᕌᑦᓯᐊᑎᓪᓗᒋᑦ ᑕᒪᓐᓇ 
ᕿᒥᕐᕈᑲᓐᓂᕆᐊᖃᕋᑦᑎᒍᑦ. ᑕᐃᓐᓇ ᑳᑦᑐᓛᒃ ᐅᖃᖅᓯᒪᓚᐅᕐᒪᓐ ᐊᕐᕌᒍᓕᒫᖅᓯᐅᑎᒧᑦ ᑳᑐᓛᒥᒃ ᑎᑎᕋᖅᓯᒪᓚᖓᕗᒍᑦ. 
ᐃᓕᒃᓯᓐᓄᑦ ᐱᑦᓯᐊᑲᓐᓂᕋᔭᕐᓂᕈᑦᓯ ᑕᒪᓐᓇ ᑲᔪᓯᑎᑦᓯᑲᓐᓂᕋᔭᖅᓱᑕ. ᐃᒻᒪᖄ ᑖᓐᓇ ᐊᑐᖅᖢᑎᒍ ᐱᓕᕆᐊᕐᕆᓯᒪᔭᕗᑦ 
ᒫᓐᓇᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᖁᔭᒋᕙᕋ ᒥᓂᔅᑕ ᐃᑲᔪᖅᑕᐅᔭᕆᐊᖃᖅᑰᒐᕕᓐ ᐃᖅᑲᓇᐃᔭᖅᑎᓐᓂᒃ ᐃᕝᕕᓐ. ᐊᕐᕌᒍ ᓱᓕ 
ᐊᑕᐅᓯᖅ ᐊᓂᒍᖏᒻᒪᓐ. ᖃᓄᐃᒻᒪᓐ ᓄᖅᑲᑦᑎᑕᐅᔪᒪᓕᖅᐸ ᑳᑦᑐᓛᒋᔭᐅᔪᖅ ᑕᐃᒃᑯᐊ ᐱᓕᕆᐊᔅᓴᒥᓐᓂᒃ 
ᐱᓕᕆᓚᐅᖅᑎᓐᓇᒋᓐ.  
 
ᐊᖏᖃᑎᖃᑦᑐᔅᓴᐅᕗᓯ ᑳᑐᓛᑎᐅᑉ ᐋᖅᑭᒃᓯᒪᔭᖓ. ᓇᓗᓇᐃᖅᓯᒪᔪᓐᓇᖅᐹ ᖃᓄᐃᒻᒪᑦ ᓈᒻᒪᓴᖏᒻᒪᖔᓐ 
ᑳᑦᑐᓛᑖᓚᐅᖅᑐᒥᒃ. ᐱᖓᓱᓄᑦ ᐊᒡᒍᖅᑐᓯᒪᓂᕐᒧᑦ ᐊᑦᔭᖅᑐᐃᓂᐊᖅᑎᓪᓗᒋᑦ. ᖃᓄᐃᒻᒪᑦ ᓈᒻᒪᒋᔭᐅᓐᓂᖏᒻᒪᖔᑕ.  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖏᔪᖅᑳᕆᔭᖓ ᐃᓪᓗᓕᕆᔨᕐᔪᐊᒃᑯᑦ ᐅᖃᕐᑎᓐᓂᐊᕋᒃᑯ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᕌᓂ ᐱᔪᒪᓇᓲᑎ ᑳᓐᑐᕌᒻᒥᑦ ᓴᖅᑭᑕᐅᒻᒪᑦ ᑕᐃᒃᑯᐊ ᑭᐅᓯᑦ ᑭᐅᔪᖃᓚᐅᓐᖏᒻᒪᑦ 
ᐴᖅᑲᐃᕕᒻᒥ Hay River-ᒥ, Winnipeg-ᒥᓗ ᐴᖅᑲᐃᕕᔅᓴᐅᓂᐊᖅᑐᒥ. ᑖᓐᓇ ᐱᔾᔪᑎᒋᓪᓗᒍ Winnipeg, ᑭᕙᓪᓕᖅ 
ᐴᖅᑲᐃᕕᒃ ᑲᒪᒋᔭᐅᓚᐅᖅᑐᖅ ᐴᖅᑲᐃᓚᐅᖅᑐᑦ ᒫᓐᑐᕆᐊᒥ ᑕᐃᒪᓕ ᑭᖑᓪᓕᖅᐹᒥ ᐅᒥᐊᕐᔪᐊᖅ ᐊᐅᓚᖅᑎᓪᓗᒍ ᒫᓐᑐᕆᐊ 
ᑐᓚᑦᑕᕐᕕᖓᓂ ᕿᒪᐃᓕᓚᐅᕐᒪᑦ ᐅᓄᑲᓪᓚᑦᑐᓂᑦ ᐅᓯᔭᔅᓴᖏᓐᓂ ᑕᐃᒃᑯᐊ ᑳᓐᑐᕌᖓ ᓄᖅᑲᖅᑎᑕᐅᓚᐅᖅᑐᖅ 
ᒪᓕᓚᐅᓐᖏᒻᒪᑕ ᒪᓕᒐᖏᓐᓂ ᑳᓐᑐᕌᕆᔭᐅᔫᑉ ᐃᓗᓕᖏᑕ. 
 
ᑕᐃᒪᓐᓇ ᐱᔾᔪᑎᒋᓪᓗᒍ ᑕᐃᒪᓐᓇ ᓈᒻᒪᒋᓚᐅᓐᖏᓇᑦᑎᒍ ᑳᓐᑐᕌᖓ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ ᖁᔭᓐᓇᒦᕈᒪᔭᕋᑦᑕᐅᖅ ᒥᔅᑕ ᑰᓕ ᐊᐱᖅᓱᖃᑦᑕᕋᑖᕐᒪᑦ. 
ᐊᐱᖅᑯᑎᔅᓴᕐᑕᖃᒃᑲᓂᖅᐲᑦ? ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᐄ. ᐃᒃᓯᕙᐅᑖᖅ, ᐊᖓᔪᖅᑳᖓ ᐃᓪᓗᓕᕆᔨᕐᔪᐊᒃᑯᑦ ᖁᔭᓐᓇᒦᖅᐸᕋ. ᑕᐃᒃᑯᐊ ᑐᒃᓯᕋᐅᑏᑦ 
ᑳᓐᑐᕌᓄᑦ ᐱᔪᒪᓇᓱᒍᑎᓂᑦ ᐊᕐᕌᓂ ᓴᖅᑭᔮᖅᑎᑕᐅᔪᑦ Winnipeg. ᑕᐃᑲᓂ ᑕᐃᔭᐅᓯᒪᓐᖏᑦᑎᐊᓚᐅᕐᒪᑦ ᑳᓐᑐᕌᓄᑦ 
ᐱᔪᒪᓇᓱᒍᑎᓂᑦ ᓇᓗᓇᐃᖅᓯᓚᐅᖅᑑᒐᓗᐊᖅ ᑰᔾᔪᐊᕌᓗᒻᒥᑦ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᕙᑦᑎᓐᓄᑦ Winnipeg ᑕᐃᑲᓂ ᐃᓂᒋᔭᐅᒐᔭᕐᓂᐊᕐᓂᖓᓂ 
ᐊᐅᓪᓚᖅᑎᑕᐅᕕᐅᓂᐊᖅᑐᑦ ᐅᓯᔭᔅᓴᓂᑦ. ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ ᓇᓗᓇᐃᖅᓯᖅᑲᐅᖏᒻᒪᑦ 
ᐊᑲᐅᓐᖏᓕᐅᕈᑎᑕᖃᓚᐅᕐᓂᖓᓂ ᒫᓂᑑᕙᒥᓘᓐᓃᑦ Hay River-ᒥᓪᓘᓐᓃᑦ ᐊᑕᐅᓯᕐᒧᑦ ᐊᒡᒍᖅᑐᖅᓯᒪᓂᕐᒧᑦ 
ᑐᕌᖓᓪᓗᐊᖅᑐᖅ. ᓱᓕᕚ? 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ Churchill ᒪᒥᐊᓇᖅ, ᐊᐅᓚᔨᑦᑎᐊᖏᒻᒧᑦ 
Churchill-ᒨᖓᔪᒥᓂᖅ. ᑭᓯᐊᓂ ᑕᐃᒪ ᒫᓂᑑᕙᒦᒻᒪᑦ ᑕᐃᓐᓇ ᐃᓱᒪᒋᑲᐃᓐᓇᕋᑦᑎᒍ.  
 
ᐅᖃᑲᐃᓐᓇᕐᒪᑦ ᑖᒃᑯᐊ ᑭᕙᓪᓕᕐᒥᐅᑦ ᑕᐅᓇᓐᖓᑦ ᒫᓐᑐᕆᐊᒦᓐᖔᖅᑐᓂᑦᑕᐅᖅ ᐱᓚᐅᕐᒪᑕ ᑕᐅᓇᓐᖔᖅᓯᒪᔪᓂᑦ 
ᑎᑭᑕᐅᓚᐅᖅᑐᐃᑦ ᑕᐃᑲᓐᖓᓴᐃᓐᓇᖅ ᑳᓐᑐᕌᒥᑦ ᐱᔪᒥᓂᐅᔪᒥᑦ ᐃᒻᒪᖃ ᑖᒃᑯᐊ ᓄᓇᓖᑦ 21-ᖑᖅᑰᖅᑐᐃᑦ 
ᑕᑲᓇᓐᖓᑦ ᐱᓚᐅᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ ᐊᐱᖅᓱᕋᑖᕐᒪᑦ ᐊᐱᖅᓱᕐᕕᔅᓴᕆᔭᐃᑦ ᐱᔭᕇᕐᒪᑦ. ᒥᔅᑕ ᒪᑉᓴᓛ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓕᒫᕐᖑᖅᓯᒪᒐᓗᐊᖅᑐᖓ ᑭᓯᐊᓂ ᑕᐃᓐᓇ ᒪᓕᒐᓕᐅᖅᑎᐅᖃᑎᒐ ᑕᕝᕙᓂ 
ᐊᐱᖅᓱᕐᖓᑦ ᐊᐱᖅᓱᕐᓂᖅ ᐊᔪᕐᒪᑦ ᐊᐱᖅᓱᕈᑕᐅᔪᒪᖅᑲᐅᒻᒪᑦ ᒥᔅᑕ ᐋᕆᐊᒃ ᑕᐃᑲᓐᖔᖅᑐᑎᑦ. 
 
(ᑐᓵᔨᒃᑯᑦ) ᑖᒃᑯᐊ ᐃᒡᓗᒃᓴᐃᑦ ᐅᓄᕐᓂᖅᓴᐅᓚᐅᕐᒪᑕ ᑳᓐᑐᕌᓂᑦ ᐱᔪᒪᓇᓱᒍᑎᓂᑦ, ᖃᓄᖅ ᑕᐃᒃᑯᐊ 
ᑳᓐᑐᕌᖅᑕᐅᓯᒪᔪᑦ ᐊᑭᓕᖅᑕᐅᓂᐊᕐᒪᖔᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 7,000 Metric tonnes-ᖑᓚᖓᓚᐅᕐᒪᑕ 7,200 Metric 
tonnes-ᖑᓚᐅᕐᒪᑕ ᑕᐅᓇᓐᖔᖅᑐᐃᑦ ᑕᒪᓐᓇ ᖃᐅᔨᒪᔭᕗᑦ ᐊᒻᒪᓗ ᑕᑲᓇᓂ ᓱᓕ 125 Metric tonnes 
ᑕᐅᓇᓃᒻᒪᑕ ᖃᓪᓗᓈᑦ ᓄᓇᖓᓐᓂ ᑕᒪᐅᖓ ᐃᓄᐃᑦ ᓄᓇᖓᓐᓅᕆᐊᓖᑦ.  
 
ᑖᒃᑯᐊ ᑕᐃᒪᐃᓕᖓᔪᐃᑦ ᑐᑭᓯᑦᓯᐊᕐᓂᕈᒃᑯ ᑖᓐᓇ ᐊᐱᖅᑯᑎᖓ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᓇᓗᓇᐃᖅᓯᒍᓐᓇᖅᐱᓐ ᖃᓄᐃᒻᒪᓐ ᑕᐃᒃᑯᐊ ᐃᓪᓗᓄᑦ 300-ᓄᑦ 
ᐱᖃᓯᐅᔾᔨᓯᒪᖏᑦᖢᑎᒃ ᑎᑭᓯᒪᓐᖏᑦᑐᑎᒃ ᐃᓪᓗᒃᓴᓂᒃ ᑎᑭᑎᑕᐅᓚᐅᖏᑦᑐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐃᒃᓯᕙᐅᑖᖅ, ᓇᓗᓇᐃᖅᓯᑲᓐᓂᐊᓚᓪᓕ ᑖᒃᓱᒥᖓ ᐊᐱᖅᑯᑎᒋᔭᖓᓂᒃ 
ᑐᑭᓯᑦᑎᐊᖏᓐᓇᒃᑯ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛᒃ, ᐊᑏ ᐊᐱᖅᑯᑏᑦ ᓇᓗᓇᐃᑦᑎᐊᑲᓐᓂᓚᐅᕐᕈᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᖁᔭᐅᓯᒪᔪᖅ ᑖᓐᓇ ᑕᐃᒪᓐᓇᐃᓕᓯᒪᒻᒪᓐ. ᑖᒃᑯᐊ 
containers 300-ᖑᓂᐊᕋᓱᒋᔭᐅᓚᐅᖅᓯᒪᒻᒪᑕ. ᐃᓛᒃ 300-ᖑᓗᑎᓪᓗ ᐃᓪᓗᕐᔪᐊᖅᓴᐃᓐ. ᑖᒃᑯᐊ exceeded-
ᑐᑎᒃ ᐃᓛ ᐅᖓᓯᒪᖅᑰᑎᑦᑐᑎᒃ 400-ᖑᓕᖅᑐᑎᒃ. ᑖᒃᑯᐊ ᐃᓪᓗᕐᔪᐊᖅᓴᐃᑦ ᑖᓐᓇ ᑐᑭᓯᓐᓂᕈᒃᑯ 
ᐊᐱᖅᑯᑕᐅᓇᓱᒃᑐᖅ ᑕᐃᒪᓐᓇ. ᑖᒃᑯᐊ ᐃᓪᓗᕐᔪᐊᖅᓴᐃᑦ ᓱᒻᒪᓐ ᐅᒥᐊᕐᔪᐊᒃᑰᖅᓯᒪᖏᒻᒪᖔᑕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐄ, ᑖᒃᑯᐊ ᐴᖅᑲᐃᕕᐅᔪᐃᓐ ᓈᓴᖅᓯᒪᓚᐅᖏᓇᑦᑎᒍ 
ᖃᑦᓯᐅᒐᔭᕐᓂᕐᒪᖔᑕ ᐅᖃᖅᓯᒪᒐᓗᐊᖅᓱᑕ ᐅᖁᒪᐃᓐᓂᖏᑦ 7,200 metric-ᖑᒐᔭᕆᐊᖏᑦ. ᑕᒪᓐᓇ 
ᑕᐃᒪᐃᓕᖓᔪᖅ. ᑕᐃᒃᑯᐊ ᐴᖅᑲᐃᕕᐅᔪᐃᓐ ᖃᑦᓯᐅᒐᔭᕐᓂᕐᒪᖔᑕ ᖃᐅᔨᒪᓚᐅᖏᑕᕗᑦ. ᑖᒃᑯᐊ ᐅᖁᒪᐃᓐᓂᖏᑦ 
ᖃᑦᓯᐅᒐᔭᕐᓂᕐᒪᖔᑕ ᖃᐅᔨᒪᓚᐅᕋᓗᐊᑦᓱᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛᒃ. 
 
ᒪᑉᓴᓛᒃ: ᖁᔭᓐᓇᒦᒃ, ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ): ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᖏᖅᓯᖃᑦᑕᕐᒪᑕ 
ᐱᔨᑦᓯᖅᑕᐅᖁᓪᓗᒋᑦ ᐅᓯᑲᑦᑕᖃᑦᑕᕐᓗᑎᒃ. ᑳᑦᑐᓛᑕᐅᔪᑦ ᑕᐃᒃᑯᐊ ᐴᖅᑲᐃᖃᑦᑕᖅᑐᑦ. ᑎᑎᕋᖅᑕᐅᖃᑦᑕᓚᐅᖅᐹᓐ? 
ᖃᓄᑭᐊᖅ ᐱᓕᕆᔪᓐᓇᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᑐᑭᓯᓐᓂᕈᒪ ᑎᑎᕋᖅᓯᒪᔪᐃᓐ ᑳᑐᓛᑦ 
ᐃᒪᐃᑦᑑᒋᐊᖃᖅᑯᐃᓚᒋᐊᖃᑦᓯᐊᓲᖑᒻᒪᑕ ᑕᒪᓐᓇ ᑐᑭᓯᓇᑦᓯᐊᓐᓇᖁᓇᓚᐅᖅᐳᖅ ᖃᓄᐃᓕᖓᒻᒪᖔᑕ ᑖᒃᑯᐊ 
ᑳᑦᑐᓛᐅᖅᑐᐃᓐ. ᑎᑎᕋᖅᓯᒪᓲᖑᒻᒪᑕ ᐃᒪᐃᓕᖓᓂᐊᖅᐳᖅ, ᐃᒪᐃᑉᐴᒍᓐᓇᖅᐳᒍᑦ ᐃᒪᐃᓕᐅᒐᓚᓪᓗᑎᒃ. ᑕᒪᓐᓇ 
ᐊᑲᐅᓂᓕᒫᖓᓂ ᓇᓗᓇᓐᖏᑦᑐᖅ ᐱᓕᕆᐊᕐᕆᔭᐅᓚᐅᖅᑐᖅ ᐱᒍᓐᓇᕐᓂᕋᓚᐅᖅᓱᑎᓪᓗ ᑕᐃᒃᑯᐊ ᑕᒪᑦᓱᒪᓐᖓᑦ 
ᑳᑦᑐᓛᒃᑖᖅᑐᓐ. ᖁᔭᓐᓇᒦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᓇᓗᓇᕈᓐᓃᓚᐅᕐᒪᓐ ᐃᓪᓗᒃᓴᐃᑦ ᐃᓚᒃᓴᖏᑦ ᑎᑭᑦᑐᓇᔾᔮᓚᐅᖏᒻᒪᑕ 
ᑳᑦᑐᓛᑕᐅᓯᒪᔪᖅ ᐋᖅᑭᒋᐊᕈᑎᔅᓴᓂᒃ. ᑖᒃᑯᐊ ᐃᓪᓗᒃᓴᐃᓐ ᓄᓇᓕᓐᓄᐊᖅᑕᐅᔾᔪᑎᔅᓴᖏᑦ. ᓇᓗᓇᐃᖅᓯᔪᓐᓇᖅᐲᓐ 
ᐋᖅᑭᒋᐊᕈᑎᔅᓴᓕᐊᕆᓚᐅᖅᑕᖏᑦ ᐃᓱᒪᔅᓴᖅᓯᐅᕈᑕᐅᓐᓂᖏᒻᒪᖔᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ ᑖᒃᓱᒧᖓ ᑭᐅᓂᐊᕐᒪᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓯᑳᑦ. 

ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᒃᑯᑦ ᑕᐃᒃᑯᐊ ᐅᓯᔭᒃᓴᓂᒃ ᐴᖅᑲᐃᔩᓐ 
ᖃᓄᖅᑑᕈᑎᔅᓴᓕᐅᒃᑲᓐᓂᓚᐅᖏᒻᒪᑕ ᖃᓄᖅ ᑕᐃᒃᑯᐊ ᐃᒡᓗᒃᓴᐃᑦ ᓄᓇᓕᓐᓄᐊᖅᑕᐅᓂᐊᕐᒪᖔᓐ 
ᖃᐅᔨᒪᖏᑎᐊᖅᑐᖓ ᑕᒪᓐᓇ ᑲᑎᒪᔾᔪᑎᒋᔭᐅᖃᑦᑕᓚᐅᕐᒪᖔᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᒪᑉᓴᓛᒃ. 
 
ᒪᑉᓴᓛᒃ (ᑐᓵᔨᒃᑯᑦ): ᖁᔭᓐᓇᒦᒃ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐸᓯᔭᔅᓴᖑᖅᑎᑦᑎᓲᖑᕚᓐ ᑳᑐᓛᒃᑖᑎᓂᒃ 
ᐸᕐᓇᐅᓯᐅᖏᓗᐊᕐᓂᖏᓐᓄᑦ ᓲᕐᓗ ᑕᐃᒃᑯᐊ ᐊᖏᔪᐊᓗᓐᓂᒃ ᑳᑦᑐᓛᑖᖃᑦᑕᖅᑐᓐ ᑕᐃᒪᐃᓕᐅᖅᑕᐅᓲᖑᕚᓐ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒥᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐋᒃᑲ. (ᑐᓵᔨᒃᑯᑦ ᓄᖅᑲᖅᑐ) ᑕᒪᒃᑯᐊ contract-ᑖᖅᑏᑦ 
ᐱᔪᓐᓇᕐᓂᖃᑦᓯᐊᖁᓇᕐᐳᐃᑦ ᑖᒃᑯᓇᙵᑦ ᓄᓇᓕᓐᓄᑦ ᐱᔭᐅᒐᓱᐊᖅᑐᓂᒃ ᐃᒻᒪᖃ, ᑖᓐᓇ ᐃᓪᓗ ᐱᒻᒪᕆᐅᑎᓪᓗᒍ 
ᐃᓪᓗᓕᐊᕆᒐᓱᐊᖅᑕᕗᑦ ᓄᓇᓕᓐᓄᑦ.  
 
ᑕᒪᓐᓇᓗ ᐃᓪᓗᓕᐅᕐᐸᓪᓕᐊᓂᕆᔭᕗᑦ ᐱᐅᓂᖃᑦᓯᐊᕐᒥᔫᒐᓗᐊᖅ ᑕᒪᒃᑯᐊ ᐃᖅᑲᓇᐃᔭᖅᑏᓪᓗ 
ᐃᓕᓐᓂᐊᕐᐸᓪᓕᐊᔪᐃᓪᓗ ᐱᑕᖃᐅᑦᓯᐊᕐᒪᑕ ᑕᒪᓐᓇ ᑲᔪᓯᓂᖃᑦᓯᐊᖁᒻᒥᒐᑦᑎᒍ ᑕᒪᐅᖓ ᓄᓇᕗᒻᒧᑦ. ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ ᐸᓯᐅᕆᔨᐅᒍᒪᙱᑦᑐᐃᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒪᑉᓴᓛᖅ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᓚᖓᑦ ᐱᑦᑎᐊᖁᒥᓇᕐᒪᑦ ᑕᒪᓐᓇ. ᑕᐃᒪᓕ 
ᐃᒪᓐᓇᐃ ᐃᓛᒃ ᑖᓐᓇ ᓇᒻᒪᙱᑦᑐᑎᒋᔭᐅᔪᖅ ᑖᒃᓱᒪᙵᑦ ᐃᒡᓗᕐᔪᐊᕐᓴᓂᒃ ᑎᑭᑐᒪᐃᖅᑐᒃᓴᐅᔫᒐᓗᐊᖅᑐᓂᒃ 
ᐃᓕᒃᓯᖕᓂ ᐸᓯᓕᐅᓯᒃ. ᑖᒃᑯᐊ ᐱᓕᕆᖃᑎᒋᑦᑎᐊᒃᑲᓐᓂᕋᔭᕆᕕᓯᐅᒃ ᑖᒃᑯᐊ Contract-ᖃᑎᒋᖃᑦᑕᖅᑕᓯ. 
ᑖᔅᓱᒪᙵᑦ ᑕᒪᓐᓇ ᐱᐊᓂᑦᑎᐊᖁᓗᒍ ᐊᕐᕌᒎᓂᐊᖅᑐᒧᓪᓘᓐᓃᑦ? ᑖᓐᓇ ᑐᑭᓯᓐᓇᕐᓂᕈᒪ ᒥᓂᔅᑕ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒪᑉᓴᓛᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᑖᒃᑯᐊ ᐃᒻᒪᖄ ᑎᑎᕋᕐᓯᒪᔪᒍᑦ ᐊᓚᒃᑲᓕᕈᑦᑎᒍ ᖃᓄᖅ ᐊᑐᐃᓂᖃᓚᐊᕐᒪᖔᑦ 
ᑮᓇᐅᔭᓂᓪᓗ ᖃᓄᑎᒋ ᖃᖓ ᐊᑐᒃᑲᓐᓂᕆᐊᖃᓚᐅᕐᒪᖔᑦᑕ, ᑖᒃᑯᐊ Contract ᑎᑎᕋᕐᓯᒪᓚᐅᖅᑎᓪᓗᒋᑦ. ᑕᒪᓐᓇ 
ᑎᑎᕋᕐᓯᒪᑦᓯᐊᓕᕐᐸᑦ ᐃᒻᒪᖄ ᕿᒥᕐᕈᑲᓐᓂᕈᓐᓇᕋᔭᖅᑐᒍ ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑕ ᑭᓯᐊᓂ 
ᐅᖃᕈᓐᓇᖏᑦᑐᖓ ᐃᖅᑲᓇᐃᔭᖃᑎᒋᓪᓚᑖᒃᑲᓂᕐᓂᐊᖅᑕᕗᑦ.  
 
ᑭᓯᐊᓂ ᑕᒪᓐᓇ ᕿᒥᕐᕈᑲᓐᓂᓪᓚᕆᑦᓯᐊᕆᐊᖃᕐᓂᐊᖅᑕᕗᑦ ᖃᓄᑎᒋ ᐊᑦᑐᐃᓂᖃᕐᒪᖔᖅ ᑕᒪᐅᖓ ᓄᓇᕗᒻᒧᑦ 
ᐃᓪᓗᓕᐅᕐᐸᓪᓕᐊᓂᕆᒐᓱᐊᖅᑕᑎᓐᓄᑦ ᐊᒻᒪᓗ, ᑖᒃᑯᐊ ᐃᓕᓐᓂᐊᖅᑎᑖᐱᕗᑦ ᓄᓇᓕᓐᓂ ᖃᓄᖅ 
ᐊᑦᑐᖅᑕᐅᓂᖃᕐᒪᖔᑕᑦᑕᐅ ᑕᒪᒃᑯᐊ ᕿᒥᕐᕈᑦᓯᐊᕆᐊᖃᕐᓂᐊᕐᒥᒐᑦᑎᒍ ᖃᓄᖅ ᑲᔪᓯᓂᖃᑦᓯᐊᑲᓐᓂᕈᓐᓇᕐᒪᖔᑕ.  
 
ᐊᒻᒪᓗ ᑕᒪᓐᓇ ᑮᓇᐅᔭᓕᐅᖅᑎᑦᓯᓂᕆᔭᕗᑦ ᓄᓇᓕᓐᓂ ᐊᖏᔪᑲᓪᓚᐅᑦᓱᓂ ᓄᓇᓕᓐᓅᖓᑎᓪᓗᒍ ᑕᒪᓐᓇ 
ᑕᐅᑐᑦᓯᐊᕆᐊᖃᕐᓂᐊᕐᒥᔭᕗᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᕈᒪᔭᕋ ᒥᔅᑕ ᒪᑉᓴᓛᖅ ᐊᐱᕐᓱᑲᐃᓐᓇᕐᒪᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᙵᓱᖁᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᑲᑎᒪᑐᐃᓐᓇᓂᖃᖅᑎᓪᓗᑕ.  
 
ᐊᐱᖅᓲᑎᖃᖅᑳᕈᒪᔪᖓ ᐃᒃᐸᒃᓴᖅ ᐅᖃᐅᓯᕆᔭᐅᓚᐅᖅᑐᓂᒃ ᐅᓪᓗᒥᓗ. ᑕᐃᒃᑯᐊ ᐃᒡᓗᒃᓴᐃᑦ ᓂᐅᕕᖅᑕᐅᓂᖏᑦ 
ᑕᒫᓂ ᐃᒡᓗᓕᐊᕆᔭᐅᓂᐊᖅᑐᑦ ᓄᓇᕗᒻᒥ.  
 
ᐃᒃᐸᒃᓴᐅᕙᓪᓚᐃᔪᕆᓐᓇ ᑖᓐᓇ ᒥᓂᔅᑕᕆᔭᐅᔪᖅ ᐅᖃᓚᐅᕐᒪᑦ ᑕᒪᓐᓇ ᐊᕐᕌᒍ ᓯᕗᓪᓕᕐᐹᑦᑎᐊᕐᒥ ᑕᒪᑐᒥᖓ 
ᓄᑕᐅᕐᒥᒃ ᐊᑐᕐᒪᑕ.  
 
ᓇᑭᙶᕐᒪᖔᑦ ᑐᑭᓯᑎᑕᐅᔪᓐᓇᕐᐱᑖ ᒥᔅᑕ ᓴᑲᑦ ᐅᖃᓚᐅᕐᒪᑦ ᓄᑖᓂᒎᖅ ᐊᑐᖅᑕᐅᓚᐅᕐᓯᒪᙱᑦᑐᓂᒃ 
ᐊᑐᕋᓱᖃᑦᑕᕐᓂᐊᕋᒥᒃ ᑖᓐᓇᑭᐊᖅ ᓇᑭᙶᕐᒪᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᓐᓇ ᐃᒻᒪᖃ ᓯᕗᓪᓕᕐᐹᒥ ᐅᖃᓚᐅᕋᒪ ᐃᑉᐸᑦᓴᖅ ᑕᐃᒃᑯᓄᖓ 
ᑲᑎᒪᔨᕋᓛᖑᔪᓄᑦ ᐃᓪᓗᓕᕆᔨᒃᑯᓐᓄᑦ ᐅᖃᐅᔾᔭᐅᓚᐅᕐᓯᒪᒐᑦᑕ ᖃᓄᖅ ᐊᑭᑭᓐᓂᕐᓴᒥᒃ ᑕᒪᐅᙵᐃᑎᑦᓯᒍᓐᓇᕐᒪᖔᑕ 
ᐃᓪᓗᑦᓴᐅᔪᓂᒃ ᑕᒪᓐᓇ ᐊᑐᕐᓱᑎᒍ ᐱᓕᕆᐊᕆᓚᐅᖅᑕᕗᑦ ᑕᒪᒃᑯᐊ ᐊᓯᒐᓚᖏᑦ ᐅᒥᐊᕐᔪᐊᓕᕆᔨᒃᑯᒐᓚᐃᑦ 
ᐅᖃᖃᑎᒋᖃᑦᑕᖅᓱᑎᒍ ᑕᒪᓐᓇ ᐊᑭᑭᓐᓂᖅᓴᐅᒃᑲᓐᓂᕈᓐᓇᕐᒪᖔᖅ ᐱᓕᕆᐊᕆᕙᓪᓕᐊᓚᐅᖅᑕᕗᑦ. ᒫᓐᓇ 
ᑕᐃᒪᐃᓕᖓᔪᖅ ᐃᒻᒪᖃ ᒥᔅᑕ ᓯᑳᑦ ᐃᓚᒋᐊᕆᔪᒪᓐᓂᖅᑲᑦ ᐃᓚᒋᐊᕆᔪᓐᓇᖅᓱᓂᐅᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᕿᔪᒻᒥᑦ ᐴᖅᑲᖅᑕᐅᓐᖏᖔᖅᖢᑎᑦ ᐊᓯᖏᓐᓂ ᐊᑐᓚᐅᖅᑐᑦ 
ᑕᐃᒃᑯᓂᖓ ᓴᕕᕋᔭᖔᓂᑦ ᑕᐃᑲᓂ ᒪᓐᑐᕆᐋᒥᑦ ᐴᖅᑲᐃᓕᕋᒥ ᐃᒡᓗᔅᓴᓂᑦ ᐊᒻᒪᓗ ᐅᖃᐅᔾᔭᐅᓚᐅᖅᓯᒪᓪᓗᑕ 
ᑕᐃᒪᓐᓇᒎᖅ ᐊᑭᑭᓐᓂᖅᓴᐅᓂᐊᕐᒪᑦ. 
 
ᐄ, ᑕᐃᒃᑯᐊ ᖃᓄᖅᑑᕈᑎᔅᓴᓕᐊᕆᔭᐅᓚᐅᖅᑐᑦ ᐊᑐᓚᐅᖅᑕᕗᑦ ᑮᓇᐅᔭᖅᑐᖏᓐᓂᖅᓴᐅᖁᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒪᓂ ᐊᕐᕌᒍᒥ ᑕᐃᒪᓐᓇ ᐊᑐᕆᐅᖅᐱᑖ ᑕᐃᑯᖓ 
ᐴᖅᑲᐃᕕᒻᒨᖅᑕᐅᒻᒪᑦ ᑕᒪᓐᓇ ᐆᒃᑐᖅᑕᐅᒋᐅᖅᑑ? ᐊᑐᖅᑕᐅᓚᐅᖅᓯᒪᓐᖏᑦᑐᕐᖏᓛ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᓐᓇ ᓯᕗᓪᓕᖅᐹᒥ ᐊᕐᕌᒍ ᑕᐃᒪᐃᒋᐅᖅᑐᒍᑦ ᐃᒻᒪᖃ ᑖᓐᓇ 
ᐃᓚᒋᐊᕆᔪᒪᑉᐸᑦ ᒥᔅᑕ ᓯᑳᑦ ᐃᓚᒋᐊᕆᔪᓐᓇᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒪᓂ ᐊᕐᕌᒍᒥ ᑕᐃᒪᐃᓕᐅᕆᐅᖅᑐᒍᑦ ᐅᖃᖃᑎᒋᖅᑳᓚᐅᖅᑕᕗᑦ 
ᑕᐃᒃᑯᐊ ᐃᖅᑲᓇᐃᔭᖃᑎᒋᓂᐊᖅᑕᕗᑦ ᐊᒻᒪᓗ ᖃᓄᖅᑑᕈᑎᒋᓚᐅᖅᓯᒪᓪᓗᑎᒃᑯᑦ ᑲᑎᒪᔾᔪᑎᒋᖃᑦᑕᓚᐅᖅᖢᑎᒃᑯᓪᓗ 
ᐊᑭᑭᓐᓂᖅᓴᓂᑦ ᐊᑐᕈᓐᓇᕐᓂᐊᕋᑦᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᑎᑦᑐᒪᒐᒃᑰᓇ ᒥᓂᔅᑕ ᐃᖅᑲᓇᐃᔭᖅᑎᖓᓘᓐᓃᑦ 
ᐅᖃᓚᐅᖅᓯᒪᒻᒪᑦ ᑕᐃᒪᓐᓇ $6-ᒥᓕᐊᓐ ᐊᑐᓐᖏᓂᖅᓴᐅᓂᕋᓚᐅᕐᒪᑦ ᐃᒃᐸᔅᓴᖅ. ᑕᐃᒪᐃᑦᑑᕚ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ ᑕᐃᒪᐃᓕᓚᐅᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᒥᔅᑕ ᐊᑭᓱᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓗᖓᓗ ᑖᓐᓇ ᓯᕗᓪᓕᐹᑦᑎᐊᕐᒥ ᐆᒃᑐᕐᑕᐅᒻᒪᑦ ᑕᐃᒃᑯᐊᓗ 
ᐸᕐᓇᐅᓯᐊᕆᔭᐅᓯᒪᓚᐅᖅᑑᒐᓗᐊᑦ ᐃᓚᖏᑦ ᑲᔪᓯᑦᑎᐊᖏᑦᑐᕈᓘᓚᐅᕐᒪᑕ. 
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑦ ᓇᓗᓇᐃᔭᐃᔪᓐᓇᖅᐹ ᑕᒪᑐᒪᓂ ᐊᕐᕌᒍᒥ 
ᐊᑐᓚᐅᖅᑕᒥᑎᒍᑦ ᑭᓱᓂᑦ ᐃᓕᖅᐹᓪᓕᕈᑎᖃᓚᐅᕐᒪᖔᖏᑦ ᑕᒪᑐᒪᓂ ᐊᕐᕌᒍᒥ ᐃᓱᒫᓘᑎᒋᔭᕗᑦ ᐊᕐᕌᒍ 
ᓴᖅᑭᑲᓐᓂᔾᔮᖏᒻᒪᑕ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑕ ᐊᒻᒪᓗ 
ᑮᓇᐅᔭᓂᑦ ᖃᓄᖅ ᐊᑐᓐᖏᑲᓐᓂᕈᓐᓇᕐᒪᖔᑦᑕ ᐊᑐᐃᓐᓇᕐᓂᐊᕋᓗᐊᕐᓗᑎᒍ ᐃᒻᒪᖃ ᒥᔅᑕ ᓯᑳᑦ 
ᑭᐅᒋᐊᒃᑲᓐᓂᕈᓐᓇᕆᓪᓗᓂ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᑕᐃᒃᑯᐊ ᐊᑲᐅᓐᖏᓕᐅᕈᑎᑦ ᓴᖅᑭᑎᔾᔪᑎᒋᓚᐅᖅᑕᕗᑦ 
ᒪᑯᓂᖓ ᐅᒥᐊᕐᔪᐊᒃᑰᖅᑐᔅᓴᓂᑦ ᐴᖅᑲᐃᔩᑦ ᑳᓐᑐᕌᓚᐅᖅᓯᒪᒐᑦᑎᒃᑯ ᒫᓐᑐᕆᐊᒥᐅᑕᐃᑦ. 
 
ᑭᓯᐊᓂ ᑕᐃᓐᓇ ᐊᑐᖅᑕᐅᓂᐊᓚᐅᖅᑐᖅ ᐊᐅᓪᓚᖅᑎᑕᔅᓴᓄᑦ ᓄᐊᑦᑎᕕᒃ ᑕᒪᕐᒥᑦ ᐊᑐᕈᓐᓇᓚᐅᓐᖏᒪᔾᔪᒃ ᒪᐃᓗ 
ᐊᑯᓐᓂᖓ ᐊᑐᓕᖅᑎᓪᓗᒍ ᑕᐃᓐᓇ ᑳᓐᑐᕌᖅᑎᒋᔭᐅᔪᖅ ᑕᐃᔅᓱᒥᖓ ᐃᒡᓗᕐᔪᐊᕐᒥ ᐊᑐᖅᑕᒥᓂᒃ 
ᐃᓘᓐᓇᖏᓐᓅᕈᓐᓇᓚᐅᓐᖏᒻᒪᑦ ᑕᒪᓐᓇ ᐊᑲᐅᓐᖏᓕᐅᕈᑎᒋᔭᐅᖃᓯᐅᔾᔭᐅᓕᖅᑐᓂ.  
 
ᑕᒪᑐᒪᓂ ᐊᕐᕌᒍᒥ ᑕᐃᒃᑯᐊ ᑳᓐᑐᕌᔅᓴᐃᑦ ᓴᖅᑭᑕᕗᑦ ᐊᐅᔭᖅ 2008-2009-ᒥᑦ ᐊᑐᕐᓂᐊᖅᑐᑦ ᐊᓯᖏᓐᓂ  

ᐃᓗᓕᖃᐅᓕᖅᑐᑦ ᑕᐃᒃᑯᐊ ᐊᐅᓚᖅᑎᑕᐅᔪᔅᓴᓄᑦ ᓯᕐᓗᐊᖑᓂᐊᖅᑐᖅ ᓂᕈᑐᓂᖅᓴᐅᔭᕆᐊᖃᓕᕐᑎᖢᑎᒃᑯᑦ 
ᐃᓘᓐᓇᖏᑦ ᑕᐃᒃᑯᐊ ᒪᐅᓐᖓᖅᑕᐅᔪᔅᓴᐃᑦ ᐃᒡᓗᔅᓴᐃᑦ ᑕᐃᑲᓃᑎᑕᐅᖃᑦᑕᕈᓐᓇᓂᐊᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓂᑭᓗᐊᓚᐅᕐᓂᖓ ᑖᓐᓇ ᐃᓱᒫᓘᑎᒋᓚᐅᖅᑕᕗᑦ ᑕᐃᒃᑯᐊ 
ᑳᓐᑐᕌᒃᓴᐃᑦ ᓴᑕᖅᑭᑕᐅᓯᒪᓕᕐᒪᑕ ᐊᕐᕋᒎᓂᐊᖅᑐᒧᑦ ᐊᑐᕐᓂᐊᖅᑐᑦ. ᐊᓯᖏᓐᓂᒃ ᐃᓗᓕᖃᒃᑲᓐᓂᖅᐹ ᓄᑖᓂᒃ 
ᐊᑐᖅᑕᐅᔭᕆᐊᓕᖕᓂᒃ ᑕᐃᒃᑯᐊ ᑕᒻᒪᕐᓂᐅᓚᐅᖅᑐᑦ ᐃᓕᕝᕕᒋᔭᓂ ᒪᓕᒃᓗᒍ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᑳᓐᑐᕌᑦ ᐱᔭᐅᖏᓐᓂᖏᓐᓂᑦ, ᑕᐃᒃᑯᐊ ᑕᐃᒃᑯᓂᖓ ᐱᒐᓱᐊᖅᑐᐃᑦ 
ᐃᓂᒃᓴᖃᑦᑎᐊᕋᓗᐊᕐᒪᖔᑕ ᑕᒪᓐᓇ ᕿᒥᕐᕈᔭᐅᑦᓯᐊᕐᓂᐊᖅᑐᖅ ᐊᒻᒪᓗ ᑖᒃᑯᐊ ᑲᔪᙳᒍᓐᓇᑦᑎᐊᕐᓂᐊᕋᓗᐊᕐᒪᖔᑕ 
ᑳᓐᑐᕌᖅᑖᒥᖕᓂᒃ ᕿᒥᕐᕈᑦᓯᐊᒃᑲᓐᓂᕐᓗᑎᒍᑦ ᑕᒪᓐᓇ ᑕᐃᒪᐃᓐᓇᐃᓕᖓᓂᕆᔭᕗᑦ ᒫᓐᓇ ᑕᐃᒪᐃᒃᑲᓐᓂᖁᖏᓪᓗᒍ 
ᐊᕐᕌᒍᒥ ᖃᐃᔪᒥ. ᑐᑭᓯᓇᕐᓂᕈᒪ ᐅᕝᕙᓘᓐᓃᑦ ᒥᔅᑕ ᔅᑖ ᐃᓚᒋᐊᕈᒪᓐᓂᖅᐸᐅᒃ ᐃᓚᒋᐊᕈᓐᓇᕆᓪᓗᓂᐅᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐊᑏ ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᓯᔾᔨᖅᓯᖕᒥᔪᒍᑦ ᑎᑎᕋᕐᕕᖃᕐᓗᑎᒃ ᑕᐃᒃᑯᐊ ᐃᖅᑲᓇᐃᔭᖅᑏᑦ 
ᑎᑎᕋᕐᕕᖃᕈᓐᓇᕐᓂᐊᕐᒪᑕ ᐊᐅᓪᓚᖅᑎᑕᐅᔪᒃᓴᓂᒃ ᑲᒪᔩᑦ. ᐃᖅᑲᓇᐃᔭᖅᑎᕗᑦ ᐃᓕᓐᓂᐊᖅᑎᓚᐅᕐᒥᔭᕗᑦ 
ᑳᓐᑐᕌᖅᑎᑦᑎᓪᓗ 240-ᓂᒃᐅᓪᓗᓂᒃ ᐃᖅᑲᓇᐃᔭᓚᐅᕐᒪᑕ.  
 
ᐃᒻᒪᖄ ᐃᖅᑲᓇᐃᔭᐃᓐᓇᖅᑐᓂᒃ ᑕᐃᑲᓃᑦᑐᖃᑦᑎᐊᒻᒪᕆᒃᐸᑦ ᐅᒥᐊᖅᔪᐊᓕᕆᓐᓇᖅ ᑕᒪᓐᓇ ᑎᑭᒻᒥᒃᐸᑦ ᐄᑉᐳᒥᖃᐃ 
ᐱᒋᐊᕐᓗᒍ ᐱᐅᓂᖅᓴᐅᑦᑎᐊᒻᒪᕆᖕᓂᐊᖅᑐᖅ. ᑕᐃᑲᓃᑦᑐᖃᐃᓐᓇᖃᑦᑕᕐᓗᓂ ᐄᑉᐳᒥ ᐱᒋᐊᕐᓗᓂ ᑭᖑᓪᓕᖅᐹᖅ 
ᐅᒥᐊᖅᔪᐊᖅ ᐊᐅᓪᒪᕐᓂᐊᕐᓂᖓᓄᑦ ᑎᑭᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᔅᑳᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᒥᔅᑕ ᔅᑳᑦ ᖁᔭᓐᓇᒦᖅᖢᒍ ᑭᐅᔪᓐᓇᕐᒪᑦ. ᐅᖃᐃᓐᓇᐅᔭᕋᒪ 
ᖃᓄᐃᑦᑐᑐᐃᓐᓇᐃᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᖃᓄᐃᓕᔭᕌᖓᒥᒃ ᕿᒥᕐᕈᓂᐊᖅᑕᕗᒡᒎᖅ ᒪᑯᐊᓗ 
ᐃᓱᒫᓘᑎᒋᔭᐅᔪᑦ ᑲᒪᒋᓂᐊᖅᑕᕗᑦ ᑕᐃᒪᐃᓕᐅᒡᒍᖕᒪᑕ. 
 
ᐄ ᑖᒃᑯᐊ ᐃᒡᓗᓕᕆᔨᖅᔪᐊᒃᑯᑦ ᑕᒪᑐᒥᖓ ᕿᒥᕐᕈᓇᓕᕐᒪᑕ ᖁᕕᐊᑦᑐᖓ ᐃᓚᖏᓪᓗ ᐃᖢᐊᖏᓕᐅᕈᑕᐅᒪᐅᖅᑐᑦ 
ᐊᖅᑭᒃᑕᐅᓇᓱᒃᖢᑎᒃ ᐊᒻᒪᓗ ᑕᒪᑐᒪᓂ ᐊᐅᔭᒥ ᑕᐃᒃᑯᓂᖓ ᑕᑯᒃᑲᓐᓂᕈᒪᖏᖢᑎᒃ.  
 
ᑕᐃᒃᑯᐊ ᐅᓂᒃᑳᑦ ᐅᕝᕙᓘᓐᓃᑦ ᕿᒥᕐᕈᓇᖕᓂᖅ ᐱᔭᕇᖅᐸᑦ, ᖃᓄᐃᓕᒋᐊᕈᑎᓂᒃ ᐱᑕᖃᕐᓂᐊᖅᑐᒃᓴᐅᕗᖅ 
ᓯᕗᓂᒃᓴᑦᑎᓐᓂᑦ ᐊᑐᖅᑕᑐᐅᓂᐊᖅᑐᓂᒃ. ᑭᓯᐊᓂ ᑖᓐᓇ ᐃᓘᓐᓇᖓ ᑕᑯᓐᓇᕐᓗᒍ ᖃᐅᔨᒪᓪᓗᖓᓗ 
ᐃᖅᑲᐅᒪᓪᓗᖓᐃᓛᒃ ᐱᕙᓪᓕᐊᔪᓕᕆᔨᒃᑯᑦ ᑕᐃᓐᓇ ᑳᓐᑐᕌᖅᑎ ᐅᖃᓚᐅᖅᓯᒪᖕᒪᑦ  

ᐊᑲᐅᓐᖏᓕᐅᕈᑎᖃᐅᓐᓂᕋᓚᐅᖅᖢᓂ ᐊᒻᒪᓗ ᐅᓄᖏᓐᓂᖅᓴᓂᒃ ᓂᕆᐅᒃᑲᓗᐊᖅᑎᓪᓗᒋᑦ ᐅᓄᕐᓂᖅᓵᓗᖕᓂᒎᖅ 
ᖃᐃᑦᑎᕕᐅᓚᐅᖅᓯᒪᖕᒪᑕ. ᑕᒪᓐᓇᖃᐃ ᑐᑭᓯᓇᖅᓯᑎᒋᐊᐸᐅᒃ ᑖᔅᓱᒪ ᒥᓂᔅᑕᕆᔭᐅᔪᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᐅᑎᓐᓂᐊᕋᒃᑯ ᑖᔅᓱᒧᖓ ᒥᔅᑕ ᔅᑳ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᔅᑳᑦ 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ ᑳᓐᑐᕌᖑᓚᐅᖅᑐᖅ 7,000-ᑲᓴᖏᓐᓂᑦ metric tonnesᓂᒃ 
ᐅᖁᒪᐃᓐᓂᖃᓚᐅᖅᑐᖅ. ᑕᐃᒃᑯᐊᓕ ᑕᕝᕗᖓ ᐴᖅᑲᐃᔨᐅᔪᓄᑦ ᐴᖅᑕᐅᓚᐅᖅᑐᑦ 72,000 metric tonnes 
ᐅᖁᒪᐃᓐᓂᖓ ᐊᑕᓃᕌᖅᔪᓚᐅᖅᑐᖅ. ᖃᓂᒌᑦᑎᐊᓚᐅᖅᑑᒐᓗᐊ.  
 
ᑕᒪᒃᑯᓂᖓ ᐴᖅᑲᖅᓯᒪᔪᓂᒃ ᐃᓪᓗᓴᐅᔪᓂ ᑕᓪᓕᒪᐅᓕᖅᑲᖓᓂᐊᖅᑐᓂ ᖃᐅᔨᒪᕈᔪᓕᕋᑦᑕ., ᖃᓄᑎᒋ 
ᐅᖁᒪᐃᑎᒋᒻᒪᖔᑕ ᑕᒪᒃᑯᐊ ᐃᓪᓗᓴᐅᔪᑦ ᑲᑎᖓᔪᑦ ᑕᓪᓕᒪᑦ. ᑖᒃᑯᐊ ᒥᔅᓴᐅᓴᑦᑕᕗᑦ ᒥᔅᓴᐅᓴᑦᑎᐊᕈᓘᔭᓚᐅᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᑦ ᒥᔅᑕ ᓴᑲᑦ. ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ ᑐᑭᓯᐅᒪᒻᒥᒐᒪ ᐃᓚᖏᖅᑲᐃ ᑭᖑᕙᕈᑕᐅᓚᕐᒥᔪᑦ ᐅᒥᐊᕐᔪᐊᒨᖅᑕᐅᔪᑦ 
ᐴᖅᑲᖅᑕᐅᓂᖏᓐᓄᑦ ᕿᔪᒻᒧᓗ ᐴᖅᑲᖅᑕᐅᓂᖏᓐᓄᑦ, ᑕᐃᒪᓕ ᑕᒪᒃᑯᐊ ᓇᓗᓇᐃᖅᑕᐅᓯᒪᓚᐅᕐᒪᖔᑕ Contract-
ᖑᔪᒥᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. (ᑐᓵᔨᒃᑯᑦ ᓄᖅᑲᖅᑐ) ᐄ, ᑕᐃᒪᐃᓕᖓᓚᐅᖅᑐᖅ ᑕᒪᓐᓇ ᐴᖅᑲᐃᓂᖓ 
ᐃᒪᐃᓕᖓᑦᓯᐊᕆᐊᖃᕋᔭᖅᑐᒪᔾᔪᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ) ᖁᔭᓐᓇᒦᒃ, ᒥᓂᔅᑕ ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᓇᓗᓇᐃᕐᓯᒍᓐᓇᖅᑳ ᐊᑲᐅᙱᓕᐅᕈᑎᖃᓚᐅᕐᒪᖔᑕ ᑕᒫᓂ 
ᐊᐅᔭᐅᓚᐅᖅᑐᒥ ᐅᒥᐊᕐᔪᐊᓄᑦ ᐃᑭᑎᑕᐅᒍᒪᓚᐅᙱᓐᓂᖏᓐᓄᑦ ᐱᔾᔪᑎᒋᓪᓗᒍᖅᑲᐃ ᐴᖅᑲᕐᓯᒪᓂᖏᑦ 
ᒪᓕᑦᑎᐊᓂᙱᒻᒪᑕ, ᒪᓕᒋᐊᖃᖅᑕᕋᓗᐊᖏᓐᓃᑦ ᑕᐅᓄᖓ ᑐᓚᑦᑕᕐᕕᒻᒨᖅᑕᐅᒐᓗᐊᖅᑐᑎᖅᑲᐃ 
ᐴᖅᑲᑎᐊᕐᓯᒪᙱᒻᒪᑕ ᐅᑎᖅᑎᑕᐅᓚᕿᓚᐅᖅᑲ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖃᐅᔨᒪᔭᑦᑎᒍ ᑕᐃᒪᐃᓚᐅᙱᑦᑐᕐᓕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᔅᑕ ᓴᑳᑦ ᐅᖃᐅᓯᕆᖅᑲᐅᒻᒥᔭᖓ ᑕᐃᒃᑯᓄᖓ ᐅᒥᐊᕐᔪᐊᓃᑦᑐᓂᓛᒃ 
ᐃᓛ ᑕᐅᓇᓂ ᒥᓂᔅᑕ ᐊᐱᕆᓗᒍ, ᕿᒥᕐᕈᖑᐊᕐᓗᒍ ᑕᑯᔭᐃᓐᓈᓗᒃ ᕿᒥᕐᕈᖑᐊᖅᑕᐃᓐᓇᓕᒫᕆᓗᒍ ᓄᓇᕗᒻᒥ 
ᐃᓪᓗᓕᕆᓂᕐᒧᑦ ᐊᖏᔪᐊᓘᒻᒪᑦ ᐱᔭᕆᐊᑐᔪᐊᓘᓪᓗᓂᓗ.  
 
ᑕᐃᒪᓕ ᒥᓂᔅᑕᖃᐃ ᐃᓱᒪᖃᕋᓗᐊᕐᐳᖅᑲᐃ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᓈᒻᒪᒃᑲᓗᐊᕐᒪᖔᑕ ᑕᐃᒫ 
ᐊᖏᑎᒋᔪᐊᓗᒻᒥ ᐱᓕᕆᐊᖃᕐᓂᐊᖅᑎᓪᓗᒋᑦ ᐊᓯᖏᓪᓘᒐᓗᐊᕐᒥᑎᓪᓗᒋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅᑕ ᓴᑲᑦ ᑭᐅᑎᓐᓂᐊᕋᒃᑯ ᑖᔅᓱᒥᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑲᑦ ᐊᑏ. 
 
ᓯᑳᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐱᔭᔅᓴᑲᓐᓂᐅᔪᑦ ᓴᖅᑭᑲᓐᓂᓚᐅᖅᑐ ᐃᓪᓗᓕᕆᔨᒃᑯᑦ ᑯᐊᐳᕇᓴᒃᑯᑦ 
ᐃᖅᑲᓇᐃᔭᖅᑎᖏᑦ 88-ᑐᐃᓐᓇᕐᓂᒃ ᐃᖅᑲᓇᐃᔭᕈᓐᓇᖅᑎᖃᕋᑕ ᐊᖏᖅᑕᐅᓯᒪᔪᓂ ᒫᓐᓇᐅᔪᑦ 75%-ᑐᐃᓐᓇᖏᑦ 
ᐃᓐᓄᔅᓯᒪᓪᓗᑎᑦ 22 ᐃᓐᓄᓯᒪᓇᑎᒃ.  
 
ᐊᑭᑦᑐᕋᐅᑎᖃᕆᓪᓗᑕᓗ ᐱᔪᒪᔭᐅᒻᒪᕆᑦᑐᓂ ᑕᒪᒃᑯᓄᖓ ᖃᕆᓴᐅᔭᓕᕆᓂᕐᒧᑦ ᐱᔭᕆᐊᑐᓂᕐᓴᐅᔪᓂ ᐊᒻᒪᓗ 
ᑕᒪᒃᑯᐊ ᐃᖅᑲᓇᐃᔭᖅᑎᒋᔭᕆᐊᖃᖅᑕᕗᑦ ᐱᔭᕆᐊᖃᕋᑦᑎᒍ ᑕᐃᒃᑯᐊ Contract-ᓯᒪᔭᕗᑦ ᐃᖅᑲᓇᐃᔭᖅᑎᐅᔪᑦ. 
ᑭᓯᐊᓂ ᐊᔪᕐᓇᑐᒻᒪᕆᐅᖃᑦᑕᕐᖓᑦ ᑕᒪᒃᑯᐊ ᑲᔪᖏᕐᓴᕋᓱᑦᑐᒋᑦ ᐃᖅᑲᓇᐃᔭᖅᑎᒋᔭᕆᐊᖃᖅᑕᕗᑦ ᑕᒪᔅᓱᒧᖓ 
ᑲᒪᔪᓐᓇᓂᐊᕐᒪᑕ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪ ᐊᖏᕈᓐᓇᕐᐳᖃᐃ ᐱᖃᓯᐅᔾᔨᓯᒪᔪᓐᓇᖅᑲ ᕿᒥᕐᕈᓇᓕᖅᑎᓪᓗᒋᑦ ᑕᒫᓂ 
ᐊᕐᕌᒍᒥ ᐱᓕᕆᐊᕆᔭᕆᐊᖃᕐᓂᐊᖅᑕᖏᓐᓂᒃ ᕿᒥᕐᕈᑦᑎᐊᕆᐊᕐᓗᒋᑦ ᑕᐃᒪᐃᑦᑐᒥ ᐊᑲᐅᙱᓕᐅᕈᑎᐅᔪᒥ 
ᐊᖅᑯᓵᕐᓯᑲᓐᓂᓂᐊᙱᓇᑦᑕ ᑐᑭᓯᐅᒪᑦᑎᐊᕆᐊᖃᕐᓂᐊᕋᑦᑎᒍ. ᑖᓐᓇ ᒥᓂᔅᑕ ᐊᖏᕈᓐᓇᕐᐳᖃᐃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ ᓄᖅᑲᖅᑐ): ᖁᔭᓐᓇᒦᒃ. ᐄ ᑕᒪᓐᓇ ᕿᒥᕐᕈᑦᓯᐊᓂᐊᖅᑲᕗᑦ ᐃᓘᓐᓇᓂ 
ᐊᒻᒪᓗ ᑕᐃᒪᐃᒃᑲᓐᓂᖁᓇᙱᓪᓚᕆᒻᒪᐃᓛᒃ ᓯᕗᓂᑦᓴᑎᓐᓂ ᑖᒃᑯᐊ ᐃᓪᓗᐃᑦ ᐱᒻᒪᕆᕐᔪᐊᖑᑎᓪᓗᒋᑦ ᑕᒪᐅᖓ 
ᓄᓇᕗᒻᒧᑦ ᐊᑑᑎᖃᑦᓯᐊᓂᐊᖅᑎᓪᓗᒋᑦ ᓴᓇᒐᓱᐊᕋᑦᑎᒍ ᑕᐃᒪᐃᒃᑲᓂᖅᑎᓪᓗᒍ ᑕᑯᒍᒪᓂᐊᙱᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᒻᒪᑦᑕᐅᖅ ᒥᔅᑕ ᓯᑳᑦ ᐅᖃᖅᑲᐅᒥᒻᒪᑦ ᐅᐊᑦᑎᐊᕈ, 
ᑕᐃᒃᑯᐊ ᐴᖅᑲᐃᔩᑦ ᐊᑐᐃᓐᓇᖃᓚᐅᓐᖏᒻᒪᑕ ᓯᕐᓗᐊᒥ ᐱᕕᔅᓴᖃᒃᑲᓐᓂᓚᐅᓐᖏᒻᒪᑕ.  
 
ᑕᐃᒪᓕ ᑕᐃᒪᓐᓂᖓᓄᑦ ᑕᐃᒃᑯᐊ ᒪᐅᓐᖓᑐᔅᓴᐅᒐᓗᐊᑦ ᓯᓚᒦᑦᑎᑕᐅᓚᐅᕐᖓᑕ ᐊᓃᖅᑎᑕᐅᓚᐅᕐᖓᑕ 
ᓯᓚᓗᖃᑦᑕᖅᑐᓂᓗ. ᖃᐅᔨᒪᒻᒪᖔᑕᓕ ᖃᐅᔨᒍᒪᔪᖓ ᐅᕝᕙᓗ ᖃᖓ ᖃᐅᔨᓛᖅᑲᑦ ᓱᕋᑦᑐᖃᓚᐅᕐᒪᖔᖅ 
ᐱᔾᔪᑎᒋᓪᓗᒍ ᓯᓚ, ᓯᓚᓗᖃᑦᑕᕐᓂᖓᓄᑦ ᓯᓚᒦᑎᑕᐅᒋᐊᖃᕐᓂᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ ᑭᐅᑎᓐᓂᐊᕋᒃᑯ ᑖᔅᓱᒥᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᐅᐊᒃᑎᐊᕈ, ᑐᓴᖅᐸᓪᓕᐊᒐᑦᑕ ᓄᓇᓕᐅᔪᓂᑦ 
ᓱᕋᔅᓯᒪᕈᔪᑦᑐᓂᑦ ᖃᐅᔨᕙᓪᓕᐊᓪᓗᑕᓗ ᐊᒥᓱᑲᓪᓚᐅᔪᓂᑦ ᓱᕋᔅᓯᒪᔪᒥᑦ ᓄᓇᓕᓐᓅᖅᑕᐅᓚᐅᖅᑐᓂᑦ. 
 
ᐊᓃᖅᑎᑕᐅᓚᐅᕐᓂᖏᓐᓄᑦ ᑕᐃᒪᐃᑦᑑᓐᖏᑦᑑᒐᓗᐊᑦ ᓯᓚᓗᒻᒥ ᐅᕝᕙᓘᓐᓃᑦ ᓯᓚᕈᔪᒻᒧᓂᓛᒃ ᑭᓯᐊᓂ 
ᐴᖅᑲᖅᓯᒪᑦᑎᐊᓚᐅᓐᖏᓐᓂᖏᓐᓄᑦ ᕿᓚᔅᓱᖅᓯᒪᓂᖏᓐᓄᑦ ᓴᕕᕋᔭᒻᒧᑦ ᐊᒻᒪᓗ ᑕᒪᒃᑯᐊ ᑭᑭᐊᖑᔪᑦ ᓯᓚᑖᓄᑦ 
ᓴᐅᓂᓕᐅᕈᑎᒃᓴᐅᒐᔭᖅᑐᑦ ᐴᖅᑲᖅᑕᐅᓐᓂᒥᒻᒪᑕ Peanut Butter ᐃᓗᐊᓄᑦ ᓄᓇᓕᓐᓅᖅᑕᐅᓂᐊᖅᑐᓄᑦ. 
 
ᑕᐃᒃᑯᐊ ᕿᓂᓚᐅᖅᑕᕋᓗᐊᕗᑦ Peanut Butter ᒪᑕᕐᓘᑎᐅᔪᑦ ᑭᓯᐊᓂ ᓇᓂᓚᐅᓐᖏᑕᕗᑦ ᓱᓕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᐱᖅᑯᑖᕈᓘᔭᕈᓇᖅᑐᖅ ᑕᐃᒪᐃᑎᓪᓗᒍ.  
 
>>ᐃᓪᓚᖅᑐᑦ 
 
ᑖᒃᑯᐊ ᐴᖏᓂᓛ ᕿᒥᕐᕈᔭᐅᑎᓪᓗᒋᑦ, ᐅᖃᖅᑲᐅᒻᒪᓪᓗ ᑕᒪᓐᓇ ᓈᒻᒪᑦᑐᒥᓂᐅᓂᕋᖅᑐᒍ ᐊᒻᒪᓗ ᑕᒪᓐᓇ ᐴᖅᑲᐃᓂᖅ 
ᐊᒻᒪᓗ ᑲᒪᓂᕐᖏᓛᒃ ᑕᒪᒃᑯᓂᖓ ᓄᑕᐅᒻᒪᑦ ᐃᓪᓗᓕᕆᔨᕐᔪᐊᒃᑯᓐᓄᑦ. 
 
ᐃᕝᕕᓪᓕ ᐃᓱᒪᒋᔭᖓᒍᑦ, ᐃᓱᒪᓯᒪᕕᓰ ᖃᑦᑎᓂᒃᑭᐊᖅ ᑲᒻᐸᓂᐅᔪᓂᑦ ᑕᐃᒪᐃᑦᑐᓂᑦᑕᐅᖅ ᐱᓕᕆᕙᑦᑐᓂᑦ 
ᐱᓕᕆᑦᑎᐊᕈᓐᓇᕋᔭᖅᑐᓂᑦ ᐊᑯᓂᓗ ᑕᐃᒪᐃᓕᐅᖃᑦᑕᖅᓯᒪᓕᕐᓗᑎᑦ ᑕᐃᒃᑯᐊᖃᐃ ᑲᑎᖃᑎᒋᒻᒪᕆᓪᓗᒋᑦ 
ᐃᓕᓴᕕᒋᑦᑎᐊᑲᓐᓂᕋᓱᓪᓗᒋᑦ ᓇᐅᒃᑯᑦ ᐊᑲᐅᓯᕚᓪᓕᕈᓐᓇᕋᔭᑦᑕᕐᒪᖔᑦ. ᑕᐃᒫᒃ ᐃᓱᒪᓯᒪᒻᒪᖔᔅᓯ 
ᖃᐅᔨᒍᒪᒐᓗᐊᖅᑐᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᕿᒥᕐᕈᑦᓯᐊᕐᓂᐊᖅᑕᕗᑦ ᐅᖃᕇᖅᑲᐅᒐᒪ 
ᑕᐃᒪᐃᒃᑲᓐᓂᖁᒥᓇᓐᖏᒻᒪᑦ ᐃᓪᓗᔅᓴᓂᑦ ᖃᐃᓂᐊᖅᑐᓂᑦ ᓱᓕ ᐃᓪᓗᓕᐊᕆᔭᕆᐊᓕᑦᑎᓐᓂ.  
 
ᑕᒪᓐᓇ ᐋᖅᑭᑦᓯᐊᖅᓯᒪᔪᓂᑦ ᐱᓕᕆᖃᑦᑕᖅᓯᒪᔪᓄᑦ ᐊᒻᒪ ᐊᑭᑭᓐᓂᖅᓴᐅᔫᒥᔪᒥᑦ ᒪᐅᓐᖓᑎᑦᓯᓂᐅᔪᒥᑦ ᖃᓄᖅ 
ᐴᖅᑲᖅᓯᒪᑎᓪᓗᒋᑦ. 
 
ᑕᒪᓐᓇ ᕿᒥᕐᕈᐃᓇᕐᓂᐊᖅᑕᕗᑦ ᑖᒃᓱᒪᓗ ᒥᔅᑕ ᑐᑐ ᐅᖃᐅᓯᖓ ᑎᓕᐅᕆᔾᔪᑎᒋᔭᖓ ᑐᑭᖃᑦᓯᐊᖅᓱᓂ ᐅᕙᑦᑎᓐᓄᑦ 
ᑕᒪᓐᓇ ᐊᑑᑎᖃᓪᓚᕆᕋᔭᕐᒪᑦ ᐅᕙᑦᑎᓐᓄᑦ ᖃᓄᖅ ᑕᒪᒃᑯᐊ ᑕᐃᒪᐃᓕᖓᔪᒥᑦ ᑎᑭᒃᑲᓐᓂᖁᔨᓐᖏᑦᓱᑕ ᑕᒪᐅᖓ 
ᓄᓇᕗᒻᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᕐᓕ ᐊᐱᖅᑯᑎᒋᔪᒪᔭᕋ ᓄᓇᓕᓐᓂ ᒐᕙᒪᓕᕆᔨᒃᑯᓪᓗ 
ᐱᔨᑦᑎᖅᑎᖏᑦ ᑕᕝᕙᓃᑦᑎᓪᓗᒋᑦ ᖃᐅᔨᒪᔪᐃᓐᓇᐅᒐᑦᑕ ᑕᐃᒪᐃᓕᐅᖏᓐᓇᖅᑑᔮᓕᕐᖓᑕ ᒐᕙᒪᒃᑯᑦ.  
 
ᑕᒪᒃᑯᐊ ᐊᑭᑐᔪᖅᑐᕈᑎᐅᔪᑦ ᐱᓕᕆᐊᖑᔪᑦ ᑳᓐᑐᕌᖅᑕᐅᒐᓱᑦᑐᑦ ᐱᔭᐅᓇᓱᑉᐸᓕᕐᒐᑕ 20-ᐳᓴᓐᓘᓐᓃᑦ 
ᐊᑭᑐᓂᖅᓴᐅᓪᓗᑎᒃ ᐊᑐᕈᒫᓐᓂᐊᖅᑑᒐᓗᐊᓂᒃ. ᑕᐃᒪᓕᖃᐃ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ ᐅᖃᕈᓐᓇᖅᐸ 
ᑕᐃᒪᐃᒃᑲᔭᕆᕙᖃᐃ ᐃᓪᓗᓕᓂᕐᒧᑦ ᐅᕝᕙᓗ ᓈᒻᒪᖁᑦᑎᓯᒪᕙ ᑮᓇᐅᔭᓂᒃ ᐊᑐᖅᑐᔅᓴᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᐃᒃᑯᐊ ᑎᑎᕋᓚᐅᖅᓯᒪᔭᕗᑦ ᐃᓪᓗᐃᑦ ᓴᓇᒍᒪᔭᕗᑦ ᓄᓇᓕᓐᓄᑦ. 
ᐊᕐᕌᒍᓄᑦ ᑎᓴᒪᓄᑦ ᑕᐃᒪᐃᓕᖓᐃᓐᓇᑎᓪᓗᒋᑦ ᓱᓕ ᒫᓐᓇᒧᓄᑦ ᐱᓕᕆᐊᕐᕆᓇᓱᐊᒡᒐᓂᐊᖅᑐᕗᑦ ᑕᒪᓐᓇ 
ᑲᔪᓯᒍᓐᓇᑦᓯᐊᕈᓐᓇᖁᓪᓗᒍ ᐃᓪᓗᓕᐅᕐᓂᖅᐳᑦ ᑕᒫᓂ ᓄᓇᕗᒻᒥ. ᑕᒪᓐᓇᓗ ᑲᔪᓯᑎᒍᒪᑦᓯᐊᕆᓪᓗᑎᒍᓗ 
ᑎᑎᕋᓚᐅᖅᓯᒪᔭᕗᑦ ᑕᐃᒃᑯᐊ ᐃᓪᓗᐃᑦ ᓴᓇᒍᒪᓂᕆᓯᒪᔭᕗᑦ ᑕᒪᐅᖓ ᓄᓇᕗᒻᒧᑦ ᓴᓇᒍᒪᑦᓱᒋᑦ 
ᑕᐃᒪᐃᓕᖓᑎᓪᓗᒋᑦ. ᑕᐃᒃᑯᐊᓗ ᑮᓇᐅᔭᓂᒃ ᐊᑐᓐᖏᓗᐊᕐᓂᖃᓐᓂᕈᑦᑕ ᐃᓪᓗᓕᐅᕈᑎᒋᒃᑲᓐᓂᕈᒪᓂᐊᖅᓱᑎᒍ ᓱᓕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᒻᒪᒍᓐᓃᕐᒥᒐᑦᑕ. ᒫᓐᓇᖃᐃ 10-ᒥᓂᔅᒥᒃ ᓄᖅᑲᑲᐃᓐᓇᕈᑦᑕᐃ. 
 
>>ᓄᖅᑲᖓᑲᐃᓐᓇᖅᑐᑦ 16:31ᒥ ᐅᑎᖅᑐᑎᓪᓗ 16:49ᒧᐊᖅᑎᓪᓗᒍ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᕐᒧᑦ ᐅᑎᕐᓂᐊᓕᕐᒥᒐᑦᑕ. ᖁᔭᓐᓇᒦᕈᒪᔭᕋ ᒥᔅᑕ ᑐᑐ 
ᐊᐱᖅᓱᖅᑲᐅᖕᒪᑦ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᑕᐃᓚᓈᑕᕆᐊᖃᖅᑰᓕᖅᑐᑎᑦ.  
 
>>ᐃᓪᓚᖅᑐᑦ 

(ᑐᓵᔨᒃᑯᑦ ᓄᖅᑲᖅᑐᖅ) ᐃᓛᖏᒃᑯᐊ ᐊᐱᖅᓲᑎᒋᕋᑖᖅᑕᖏᑦ ᑭᐅᑦᓯᐊᕋᑖᖏᓐᓇᑦᑎᒍᑦ ᑖᒃᑯᐊ ᑮᓇᐅᔭᐃᑦ 
ᐊᑐᕋᓱᐊᖅᑕᕗᑦ ᒥᑭᓗᐊᖏᑦᑐᑦ ᒫᓐᓇᒧᓄᑦ ᐅᖓᑕᐅᔾᔨᓯᒪᔪᐃᑦ ᐃᒡᓗᓕᐊᕆᓇᓱᐊᖅᑕᑦᑎᓐᓄᑦ ᑕᒪᓐᓇ 
ᑭᐅᒋᐊᕈᒪᑦᓱᒍ ᐊᑐᓗᐊᖅᓯᒪᖏᑦᑐᒍᑦ ᒫᓐᓇᒧᑦ ᑖᒃᑯᐊ ᑮᓇᐅᔭᑦ ᐊᑐᕋᓱᐊᖅᑕᕗᑦ ᓱᓕ ᑕᐃᒃᑯᓄᖓ 725ᓄᑦ 
ᐃᒡᓗᓄᑦ ᓴᓇᓇᓱᐊᖅᑕᑦᑎᓐᓄ ᓴᓇᒍᓐᓇᖅᑐᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᙵᓱᒋᑦ ᐊᖏᔪᖅᑲᐅᑏᑦ ᑖᒃᑯᐊ ᑲᑎᒪᑐᐃᓐᓇᖅᑐᓄᑦ.  
 
ᑖᒃᑯᐊ ᐅᖃᐅᓯᕆᔪᒪᖅᑲᐅᒐᒃᑭ ᐊᐱᖅᑯᑦ ᐃᒡᓗᓕᕆᓂᕐᒧᑦ ᕿᑎᕐᒥᐅᓂ ᑕᐅᑦᑐᒃᑕᖓ ᐱᓪᓗᒍ 
ᐊᑲᐅᖏᓕᐅᕈᑎᖃᓗᐊᕋᑦᑕ ᐃᖢᐊᕋᔭᕐᒪᑦ ᐊᑲᐅᓗᓂ ᐊᐱᕆᐊᕐᔪᒍᓐᓇᕈᒪ ᐃᓕᑦᓯᓐᓂ ᐊᒻᒪᓗ ᐅᓪᓗᒧᑦ 
ᐃᓕᖓᓕᖅᑐᓂᒃ ᑭᐅᔪᓐᓇᕈᒃᓯ. ᑕᐃᒃᑯᐊ ᓴᓇᔭᐅᓂᐊᖅᑐᖅ ᕿᑎᕐᒥᐅᓄᑦ ᐊᐅᓪᓚᖅ ᑎᑭᑎᑕᐅᔭᕆᐊᖃᓚᐅᖅᑐᑦ 
ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᐊᑭᓱᒃ. (ᑐᓵᔨᒃᑯᑦ ᓄᖅᑲᖅᑐ)  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᐄ, ᑕᐃᒃᑯᐊ ᐃᓪᓗᑦᓴᐅᔪᐃᑦ ᑖᕗᖔᕙᓪᓕᐊᓕᖅᑐᐃᑦ ᑖᒃᑯᐊ ᐃᓚᖓᑦ 
ᒪᓕᒐᓕᐅᖅᑎᐅᔪᐃᑦ. ᐅᖃᖃᑎᒋᓚᐅᕐᒥᒐᒃᑯ ᑕᐃᓐᓇᒎᖅ ᐅᓯᖃᑦᑕᐅᑎᐅᔪᖅ ᑕᐃᑯᖓ ᑐᓚᒡᒐᐃᓇᕐᓂᕐᒪᑦ ᑭᓯᐊᓂ 
ᓂᐅᕋᐃᒍᓐᓇᕐᓯᓚᐅᕐᒪᑦ.  
 
ᑕᒪᓐᓇ ᑖᕗᖓ ᓂᐅᕋᕐᐸᓕᐊᔫᒐᓗᐊᖅ ᑕᐃᒃᑯᐊ ᐅᒥᐊᕐᔪᐊᑦ ᐃᓛ ᐅᓯᖃᑦᑕᐅᑎᐅᔪᐃᑦ ᑭᖑᕙᕐᓯᒪᒐᓛᓚᐅᕐᒪᑕ 
ᑭᓯᐊᓂ ᑕᒪᒃᑯᓄᖓ ᓄᓇᓕᓐᓅᖅᑲᐃᓯᒪᕙᓪᓕᐊᓕᖅᑐᐃᑦ ᐃᓪᓗᑦᓴᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ. ᑕᐃᓐᓇ ᑭᖑᕙᓚᐅᕐᒪᑦ ᐃᖃᓗᒃᑑᑦᑎᐊᒧᑦ ᐊᒻᒪ ᑕᐃᒃᑯᐊ ᐱᓇᓱᐊᖅᑕᓯ ᐅᖃᐅᓯᕆᖅᑲᐅᔭᖓ 
ᒪᓕᒐᓕᐅᖅᑎᐅᑉ ᑕᐃᒪ ᓄᓇᓕᖕᓄᑦ ᐱᓕᕆᐊᕆᔭᐅᓂᐊᕐᐹᑦ ᓈᓴᖅᑕᐅᓗᑎᒃ ᓱᓇ ᑎᑭᒻᒪᖔᑕ ᐊᒻᒪᓗ ᖃᖓ 
ᓴᓇᔭᐅᒋᐊᕐᓂᐊᓕᕐᒪᖔᑕᓗ ᐃᒡᓗᕐᔪᐊᒃᓴᐃᑦ ᑕᐃᒃᑯᐊ ᐃᓚᖏᑦ ᐊᒥᒐᕋᓗᐊᖅᑎᓪᓗᒋᑦ ᒥᓂᔅᑕ? ᒥᓂᔅᑕ ᐊᑭᓱᒃ. 
(ᑐᓵᔨᒃᑯᑦ ᓄᖅᑲᖅᑐ) 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᑖᒃᑯᐊ ᐃᖅᑲᓇᐃᔭᖅᑎᒋᔭᕗᑦ ᑖᕙᓂ ᕿᑎᕐᒥᐅᓂ ᐅᖃᐅᔾᔨᓯᒪᔭᕗᑦ ᑕᒪᒃᑯᓇᖓᑦ 
ᖃᐅᔨᓴᑦᓯᐊᖁᑦᓱᒋᑦᑕᐅᖅ ᐃᓪᓗᑦᓴᐅᔪᓂᒃ ᑖᕙᓂ ᓴᓇᔭᐅᓂᐊᖅᑐᒥᒃ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕋᕕᑦ. ᑕᐃᒪ ᐊᒥᒐᕐᐸᑕ ᐅᒥᐊᑦ ᐊᒻᒪᓗ ᓯᑲᐅᑦ ᑎᑭᔾᔮᖏᑉᐸᑦ ᑭᖑᓪᓕᕐᒥ  

ᐅᐱᕐᖔᒥ August, September, Ocotber-ᒥᓘᓐᓃᑦ ᐊᕐᕌᒍ ᑎᑭᑕᐅᙱ ᑕᐃᒃᑯᐊ ᑎᑭᙱᑦᑐᑦ ᖃᓄᕐᓕ 
ᓄᓇᓕᖕᓄ ᑎᑭᑎᑕᐅᓂᐊᕐᐸᑦ ᐊᒥᒐᕈᑕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ ᓄᖅᑲᖅᑐ): ᐄ, ᑕᒪᒃᑯᐊ ᐱᑕᖃᐅᕐᓂᖏᑉᐸᑕ ᐃᓪᓗᑦᓴᒧᑦ ᐃᓚᑦᓴᐅᔪᐃᑦ 
ᑕᐃᒃᑯᐊ ᐃᖅᑲᓇᐃᔭᖃᑎᒋᒋᐊᖃᕋᔭᕆᕙᕗᑦ ᑖᒃᑯᓂᙵᑦ ᐊᐅᓚᑎᑦᓯᓚᐅᖅᑐᐃᑦ ᐃᓪᓗᑦᓴᐅᔪᓂ ᓄᓇᓕᓐᓄᑦ. 
ᑕᒪᓐᓇ ᐱᓕᕆᐊᕆᑦᓯᐊᕆᐊᖃᕐᒪᐃᓛᒃ ᐃᓪᓗᐃᑦ ᑕᒪᒃᑯᐊ ᑲᔪᓯᒍᓐᓇᑦᓯᐊᖁᓪᓗᒋᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ ᑭᐅᒐᕕᑦ. ᑕᐃᒪ ᐃᓱᒫᓘᑎᓂᒃ ᕿᑎᕐᒥᐅᓂᒃ ᑐᓴᕐᓗᐊᕐᓯᒪᙱᒃᑲᓗᐊᖅᑐᖓ 
ᑭᓯᐊᓂ ᐊᑲᐅᙱᓕᐅᕈᑎᑕᖃᓪᓗᐊᕐᒪᑦ ᒫᓂ ᖃᐅᔨᒪᒐᓗᐊᖅᑐᖓ.  
 
ᖃᐅᔨᒪᒐᑦᑕ ᐃᓪᓗᓕᕆᓂᖅ ᐊᑦᑕᓇᖅᑐᒦᓐᓂᖃᕐᒪᑦ ᒫᓐᓇ ᐅᑭᐅᖅᑕᖅᑐᒥ ᐊᒻᒪᓗ ᑕᐃᒃᑯᐊ ᓂᕆᐅᓐᓇᖏᑦᑐᑦ 
ᑕᐅᑐᙱᑕᕗᓪᓗ ᓯᕗᒧ ᓄᓇᓕᖕᓄᑦ ᑎᑭᖃᑦᑕᕐᒪᑕ. ᑕᐃᒪ ᐅᒃᑯᐃᕈᑎᓂᒃ ᐅᖃᓚᐅᕋᕕᑦ ᒥᓂᔅᑕ ᑕᐃᒃᑯᐊ 
$4,290,000 ᐃᒡᓗᓕᕆᓂᕐᒧᑦ ᑐᕌᖅᑐᑦ ᓯᕗᓂᕐᒥ ᓇᓗᓇᐃᔭᖅᑕᐅᓯᒪᔪᑦ ᐊᑭᑐᔫᑎᓄᑦ ᐅᖃᕐᓯᒪᖕᒪᑕ ᑖᓐᓇ 
ᐱᓕᕆᐊᖅ ᐅᒡᓗᒥᒧᑦ ᐃᓕᖓᕚ? ᐅᓂᒃᑳᓕᐊᕆᓯᒪᔭᑦᓯᓐᓂ ᖃᖓ ᑖᒃᑯᐊ ᑮᓇᐅᔭᐃᑦ ᐃᓕᖓᑦᓯᐊᕐᓂᐊᕐᒪᖔᑕ 
ᐊᑐᐃᓐᓇᐅᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᑦ ᒥᔅᑕ ᐲᑕᓴᓐ. ᒥᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ ᓄᖅᑲᖅᑐ): ᖁᔭᓐᓇᒦᒃ, ᐄ, ᐃᒻᒪᖄ ᑖᓐᓇ ᐱᔭᕇᕋᔭᖅᑐᑦ 2037. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᑭᓱᒃ. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑎᒃᑲᕕᙵ ᑖᑦᓱᒥᖓ ᑕᐃᒪ ᐅᓂᒃᑳᓕᐊᕐᓂᒃ ᐅᖃᖅᓯᒪᒐᕕᑦ 
ᐊᑭᓕᕆᐊᖃᕐᓂᖏᓐᓂᒃ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂ ᑮᓇᐅᔭᐃᑦ ᑐᓂᓯᓂᕆᖃᑦᑕᖅᑕᖏᑦ ᑕᒪᑦᓱᒧᖓ ᐅᑭᐅᓄᑦ 
ᖁᓕᓄᑦ ᐱᒋᐊᕈᑕᐅᓇᓱᐊᖅᑐᑦ ᑖᓐᓇ ᓇᓗᓇᐃᔭᒃᑲᓐᓂᕈᓐᓇᖅᐱᐅᒃ ᖃᓄᖅ ᐊᔭᐅᖅᑐᐃᒻᒪᖔᑦᓯ ᐋᑐᕚᒥ ᐊᒻᒪᓗ 
ᐅᖃᐅᓯᕆᓚᐅᖅᑕᑎᑦ ᐱᔾᔪᑎᒋᓪᓗᒋᑦ ᐃᒡᓗᑖᒃᑲᓐᓂᕆᐊᖃᕐᓂᐊᕐᒪᖔᑦᑕ ᑕᒫᓂ ᖃᓄᖅ ᐱᔭᐅᓂᐊᕐᒪᖔᑦᑕ 
ᐃᒡᓗᒃᓴᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑕᐃᓐᓇ ᒫᓐᑎ ᓲᓪᕗᒡ ᒥᓂᔅᑑᔪᖅ ᑕᐅᕙᓂ Federal Government-ᒃᑯᓐᓂ 
ᒫᓐᓇᕈᓘᓚᐅᖅᑐᖅ two weeks ago-ᖑᖅᑰᖅᑐᖅ ᑲᑎᖃᑎᒋᓚᐅᖅᓯᒪᔭᕋ, a week and a half ago, 
ᑕᒪᑦᓱᒪᙵᑦ ᐃᒡᓗᑦᓴᔭᐃᑦ ᐃᓛᒃ ᐃᒡᓗᓕᐊᕆᔪᒪᔭᑦᑕ ᒥᑦᓵᓄᑦ ᐅᖃᖃᑎᒋᑦᓱᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔾᔪᑎᓂᒃ ᐅᖃᒃᑲᓐᓂᕈᓐᓇᖅᐱᑦ ᓇᓗᓇᐃᒃᑲᓐᓂᕐᓗᑎᑦ 
ᐅᖃᐅᓯᐅᓚᖅᑐᑦ ᓱᓇᓂᒃ ᐃᓗᓕᖃᓚᐅᕐᒪᖔᑕ ᐊᒻᒪᓗ ᑕᐃᒃᑯᐊ ᓴᖅᑭᒃᑎᓚᐅᖅᑕᑎᑦ ᐃᒡᓗᑖᒃᑲᓐᓂᕈᒪᓂᕐᒧᑦ 
ᕿᓄᔾᔪᑎᒋᔭᑎᑦ ᑕᐃᒃᑯᓄᖓ ᑲᓇᑕᐅᑉ ᒐᕙᒪᒃᑯᖏᓐᓄᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᑕᐃᓐᓇ ᑲᑎᖃᑎᒋᔭᕋᓂ ᑎᑎᕋᓚᐅᖅᓯᒪᔪᒍᑦ Ten Year Housing Action Plan-
ᖑᓂᕋᖅᑕᐅᔪᖅ ᐊᑐᖅᓱᑎᒍ ᑕᐃᓐᓇ ᐱᓕᕆᐊᕆᓚᐅᖅᑕᕗᑦ ᐊᒻᒪᓗ ᐃᒻᒪᖄ ᑕᐃᓐᓇ Throne Speech 
ᐅᖃᐅᑕᐅᓚᐅᖅᑎᓐᓇᒍ ᓱᓕ ᑲᑎᖃᑎᒋᓚᐅᖅᓯᒪᒐᑦᑎᒍ ᓂᓪᓕᕈᒪᓗᐊᓚᐅᖅᓯᒪᒐᓂ 
ᖃᓄᐃᓕᐅᖅᐸᓪᓕᐊᒐᓱᐊᕐᓂᕆᔭᖓᓂᒃ.  
 
ᑕᐃᓐᓇ ᑎᑎᕋᖅᑕᐅᒻᒪᕆᑦᑎᓪᓗᒍ ᐅᖃᐅᓯᑦᓴᖃᕐᓂᖅᓴᐅᒐᓚᓚᐅᖅᑐᑦᓴᐅᔫᒐᓗᐊᖅ ᑭᓯᐊᓂ ᐃᓛᒃ 
ᐅᖃᓕᒫᖅᑕᐅᒪᓕᕇᖅᑎᓪᓗᒍ ᑭᓯᐊᓂ ᑕᐃᓐᓇ ᐅᖃᐅᓯᕆᓪᓗᐊᑕᓚᐅᖅᑕᕗᑦ ᑎᑎᕋᖅᓯᒪᔭᕗᑦ 
ᐃᒡᓗᓕᐅᖅᐸᓪᓕᐊᓂᕆᒍᒪᓯᒪᔭᕗᑦ ᑕᒫᓂ ᓄᓇᕗᒻᒥ ᐊᕐᕌᒍᓄᑦ ᖁᓕᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑭᐅᒐᕕᑦ. ᓂᕆᐅᑦᑐᖓ ᑕᐃᒃᑯᐊ ᑲᑎᒪᔨᐊᓛᓂᒃ 
ᐅᖃᐅᓯᕆᒃᑲᓐᓂᕈᒪᓂᐊᕋᑦᑎᒍ ᑕᒪᓐᓇ ᐊᔭᐅᖅᑐᕐᓂᕆᔭᓯ ᐋᑐᕚᒥ ᑲᓇᑕᐅᑉ ᒐᕙᒪᒃᑯᖏᓐᓂᓪᓗ ᑕᑯᒐᒪ 
ᕿᑎᕐᒥᐅᓂᒃ ᐊᖏᔪᐊᓘᒻᒪᑕ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ ᐃᒡᓗᒃᓴᓄᑦ.  
 
ᐃᒡᓗᓄᑦ ᐃᑎᖅᓯᒪᒐᒪ ᑕᐃᑲᓂ ᓄᓇᖁᑎᒋᔭᕋᓂᒃ ᕿᓄᔾᔪᑕᐅᓯᒪᓪᓗᑎᒡᓗ ᐃᓄᖅᑯᑎᒃᑲᓄᑦ ᑭᒡᒐᖅᑐᖅᑕᒃᑲᓂ ᑕᐃᒪ 
ᐃᒡᓗᕐᔪᐊᑦ ᐃᓚᖏᑦ ᐅᖁᖅᓴᐅᑎᖏᓐᓂᒃ ᐃᓯᐊᖃᑦᑕᕐᒪᑕ ᐱᐅᙱᑦᑐᓂᒃ ᑕᒪᓐᓇ ᖃᓄᑭᐊᖅ ᐊᑯᓂᐅᑎᒋᔪᖅ 
ᐅᑭᐅᖑᓕᕐᒪᑦ ᐃᓗᐃᑦᑐᒥᑲᓴᒃ ᑕᒪᓐᓇ ᐱᓪᓗᒍ ᑕᐃᒪ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐊᑦᑕᓇᕐᓂᕋᐃᓪᓗᑎᑦ 
ᑕᒪᑦᓱᒥᖓ ᐊᒻᒪᓗ ᑕᐃᒃᑯᐊ ᖁᖅᑕᕐᕖᑦ ᐅᑭᐅᓐᓂᒃ ᒪᕐᕉᓐᓄᒃ ᐊᑲᐅᙱᓕᐅᕈᑕᐅᓪᓗᓂ ᐊᑦᑕᓇᕐᒪᑦ 
ᐋᓐᓂᐊᖅᑕᐃᓕᒪᓂᕐᒧᑦ.  
 
ᒥᓂᔅᑕᐅᑉ ᐊᖓᔪᖅᑲᐅᑎᖏᖅᑲᐃ ᖃᓄᖅ ᓄᓇᓕᖕᓂ ᐃᒡᓗᓕᕆᔩᑦ ᑲᒪᖃᑦᑕᕐᒪᖔᑕ ᐋᖅᑭᒃᓱᐃᔩᑦ ᒪᒃᑯᓂᖓ 
ᖃᐅᔨᒋᐊᖅᑐᖃᑦᑕᖅᐸᑦ ᖃᐅᔨᓴᖃᑦᑕᖅᐸᑦ ᐃᒡᓗᕐᔪᐊᓂ ᒪᑯᐊ ᖁᖅᑕᕐᕖᑦ ᐊᒻᒪᓗ ᓱᒡᓗᓕᖏᑦ 
ᐊᐅᓚᑦᑎᐊᕋᓗᐊᕐᒪᖔᑕ ᐃᒡᓗᕐᔪᐊᓂ ᐃᒻᒪᓗ ᓈᒻᒪᒃᓯᓕᖅᓯᒪᒻᒪᖔᑕ ᑕᐃᒪᐃᒋᐊᖃᕐᓂᖏᓐᓄᑦ 
ᐊᑦᑕᓇᖅᑕᐃᓕᓂᕐᒧᑦ ᑕᒪᓐᓇ ᖃᓄᖅ ᐱᓕᕆᐊᕆᖃᑦᑕᖅᐱᓯᐅᒃ ᑕᒪᒃᑯᐊ ᐱᓕᕆᑦᑎᐊᕋᓗᐊᕐᒪᖔᑕ 
ᑲᒪᒋᔭᐅᔭᕆᐊᓖᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᑎᑎᕋᖅᑕᐅᓯᒪᔪᐃᑦ ᑕᕝᕙᓂ ᐱᓕᕆᐊᕆᒍᒪᓯᒪᔭᕗᑦ 
ᑎᑎᕋᖅᑕᐅᒪᒌᖅᑐᑎᑦ ᓇᒧᑦ ᐋᖅᑭᒃᓯᒪᓂᐊᕐᒪᖔᑕ ᑕᒪᒃᑯᐊ ᐃᓪᓗᑐᖃᐅᔪᐃᑦ ᐃᓘᓐᓇᑎᒃ ᐋᖅᑭᓱᑦᓯᐊᕈᒪᔭᕋᓗᐊᕗᑦ 
ᐊᒻᒪᓗ ᑖᒃᑯᐊ ᒐᕙᒪᒃᑯᑦ ᐅᖃᖅᓯᒪᑦᓱᑎᑦ ᐃᓅᓯᑦᑎᐊᕆᓐᓂᖅᓴᐅᒍᓐᓇᖅᑐᓂᒃ ᓴᓇᒪᖁᔨᑦᓱᑎᑦ. ᑕᒪᓐᓇ 
ᐱᓕᕆᐊᕇᓐᓇᖅᑕᕗᑦ. 
 
ᑖᒃᑯᐊᓗ ᓱᒃᑯᐸᓪᓕᐊᔪᐃᓪᓗ ᐋᖅᑭᒋᐊᖅᐸᓪᓕᐊᔭᕗᓪᓗ ᖃᖓ, ᖃᓄᖅ, ᓇᒧᓕᒋᐊᒍᓐᓇᒐᔭᕐᒪᖔᑎᒃ 
ᐱᓕᕆᐊᕆᕙᓪᓕᐊᒐᓱᒃᑕᕋᓗᐊᕗᑦ ᑕᒪᒃᑯᐊ ᐃᓪᓗᐃᑦ ᐱᑐᖃᐅᑎᐅᔪᐃᑦ ᐋᖅᑭᑦᓯᒪᑦᑎᐊᕈᓐᓇᖁᓪᓗᒋᑦ.  

ᐃᒻᒪᖃ ᑭᐅᑦᓯᐊᓂᙱᒃᑯᒪ ᒥᔅᑕ ᓯᑳᑦ ᐃᓚᒋᐊᕈᓐᓇᖅᑕᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᐊᑏ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᓕᕆᔩᑦ ᓄᓇᓕᓐᓂ ᑮᓇᐅᔭᖃᑦᑎᑕᐅᖃᑦᑕᕐᒪᑕ 
ᐱᓕᕆᐊᖃᖁᔭᐅᓪᓗᑎᒃ ᐃᒪᓐᓇ ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ ᐃᓪᓗᕐᔪᐊᓂᒃ ᑐᒃᓯᕋᖅᑐᖃᕌᖓᓐ 
ᐋᖅᑭᒃᓯᖁᔭᐅᓪᓗᑎᒃ.  
 
ᑖᒃᑯᐊ ᐃᓚᖓ ᐊᕐᕌᒍᑕᒫᓐ ᐃᓪᓗᕐᔪᐊᓂᒃ ᖃᐅᔨᓴᐃᖃᑦᑕᖅᑐᑦ ᐊᒻᒪᓗ ᐅᕙᑦᑎᓐᓂᒃ ᐅᖃᐅᔾᔨᓪᓗᑎᒃ ᖃᓄᖅ 
ᐃᓕᖓᓂᖃᒻᒪᖔᑕ ᐃᓪᓗᕐᔪᐊᑦ ᖃᐅᔨᓴᖅᑕᐅᔪᑦ ᑕᐃᒃᑯᐊ ᖃᓄᖅ ᐃᓗᐊᖏᑐᖅᑕᖃᒻᒪᖔᑕᓘᓐᓃᑦ ᐊᒻᒪᓗ 
ᓇᓗᓇᐃᖅᓯᓪᓗᑎᒃ ᓇᓕᐊᒃ ᐱᓕᕆᐊᖑᖅᑳᕐᓂᐊᕐᒪᖔᖅ ᓇᓪᓕᐊᒃ ᓯᕗᓪᓕᐅᑎᑕᐅᓂᐊᕐᒪᖔᖅ. ᑖᒃᑯᐊᓗ ᓄᓇᕗᒻᒥ 
ᑖᒃᑯᐊ ᓯᕗᓪᓕᐅᑎᑦᑎᓇᓱᐊᖃᑦᑕᖅᑐᓐ ᐃᖅᑲᓇᐃᔭᖅᑎᑦᑎᓂᕐᒥᒃ.  
 
ᑖᒃᑯᐊ ᐸᕐᓇᒃᑕᐅᓯᒪᔪᑦ ᓴᖅᖃᑦᑕᕐᒪᑕ ᐊᐅᓚᑕᐅᓪᓗᑎᒃ ᓄᓇᓕᓐᓂ ᐃᓪᓗᓕᕆᔨᒃᑯᓐᓂ ᓯᕗᓪᓕᐅᑎᑕᐅᔭᕆᐊᓖᑦ. 
ᐃᑉᒍᓱᒃᑯᑎᒃ ᓱᓇ ᓯᕗᓪᓕᐅᑎᑕᐅᔭᕆᐊᖃᒻᒪᖔᓐ ᐊᖏᓂᖅᐹᒥᓪᓗ ᐋᖅᑭᓱᖅᑕᐅᔭᕆᐊᓖᑦ ᐃᓗᕐᔪᐊᕐᒥᒃ 
ᓯᕗᓪᓕᐅᑎᑦᑎᖃᑦᑕᖢᑎᓪᓗ ᐊᑦᑕᓇᖅᑕᐃᓕᒪᓂᕐᒧᓐ ᐋᓐᓂᐊᖅᑕᐅᓕᒪᑎᑦᑎᓂᕐᒧᑦ, ᐊᑦᑕᓇᓐᖏᓂᕐᒧᑦ ᐊᒻᒪᓗ 
ᐅᖁᔅᓴᐅᑎᖃᑦᑎᐊᖅᖢᑎᒃ ᓲᕐᓗ ᑕᒪᓐᓇ ᐱᓪᓗᒍ ᐊᖏᔪᒥᒃ ᑐᒃᓯᕋᖃᑦᑕᕐᒪᑕ, ᑐᒃᓯᕋᕋᔪᓐᓂᖅᓴᐅᓕᖃᑦᑕᕐᒪᑕ.  
 
ᑕᒪᕐᒥᒃ ᐃᓚᖏᑦ ᐊᕐᕌᒍᑕᒫᑦ ᑲᒪᒋᔭᐅᖃᑦᑕᖅᑑᒐᓗᐊᑦ ᑭᓯᐊᓂ ᑕᒪᕐᒥᓗᒃᑖᖅ ᐋᖅᑭᐅᓂᒃᑕᐅᔪᓐᓇᖃᑦᑕᖏᑦᑐᑦᑕᐅᖅ 
ᐊᒻᒪ ᐊᐅᓚᑦᑎᓂᕐᒧᑦ ᑖᒃᑯᐊ ᐱᓕᕆᐊᕐᖑᔪᓐ ᑕᒪᓐᓇ ᐃᓚᐅᑎᑕᐅᓪᓗᓂ ᑲᒪᒋᔭᐅᑦᓯᐊᕐᓂᖏᓐᓄᑦ ᑕᒪᓐᓇ. ᑕᒪᒃᑯᐊ 
ᐃᓱᒫᓘᑎᒋᒻᒥᒐᑦᑎᒍ ᐅᕙᒍᑦ ᑕᒪᒃᑯᐊ ᑐᒃᓯᕋᖃᑦᑕᑎᓪᓗᒋᓪᓗ. ᐃᖅᑲᓇᐃᔭᖅᑎᖃᓗᐊᖃᑦᑕᓐᖏᑦᖢᑕᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖ, ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᔭᕐᓄᑦ, ᑐᓴᕈᒥᓇᖅᑐᑦ. 
 
ᑕᐃᒪᓕ ᖃᓄᖅ ᐊᑐᖅᑐᐊᖅᑏᑦ ᐃᒡᓗᒦᑉᐸᑕ ᓄᐃᑎᑦᑎᔪᓐᓇᖅᐸᑦ ᐃᓱᒫᓘᑎᒋᔭᒥᓂᑦ? ᐅᔾᔨᕆᖅᑰᓕᒐᒪ 
ᓂᕈᐊᖅᑎᖁᑎᒃᑲ ᐃᓚᖏᑦ ᑭᒃᑯᓐᓄᒃᑭᐊᖅ ᓄᐃᑎᑦᑎᓯᒪᒻᒪᑕ ᐊᔪᐃᓐᓈᖅᑐᑎᑦ. ᐃᒡᓗᒦᖏᓐᓇᖅᐸᑕ, 
ᓇᓗᓇᓐᖏᑦᑐᖅ ᑭᖑᓪᓕᖅ ᐃᒡᓗ ᑕᑯᓚᐅᖅᑕᕋᓕ. ᐅᕙᒃᑯᓪᓕ ᐃᓱᒪᒋᔭᕋ ᐊᑦᑕᓇᓐᖏᑦᑐᖅ ᐊᒻᒪ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᖃᐅᔨᒃᑲᖅᓯᒪᕙᒃᑲ ᐅᕙᓐᓂᓪᓗ ᐊᖏᖃᑎᖃᖅᓯᒪᓪᓗᑎᑦ. 
 
ᐊᑐᖅᑐᐊᖅᑏᑦ ᖃᓂᒪᖃᓐᓇᓐᖏᑦᑐᓕᕆᓂᕐᒧᑦ ᖃᐅᔨᓴᖅᑎᒥᒃ ᖃᐅᔨᒃᑲᐃᓂᐊᕐᓇᕋᐃᓯᒪᕗᑦ ᑭᓯᓂᓕ 
ᐊᑐᖅᑐᐊᖅᑎᑦᑎᔪᒧᑦ ᐅᖃᖅᑳᓲᖑᕗᑦ, ᑕᐃᒪᓗ ᐋᖅᑮᔪᒥᓂᐅᓕᕐᓂᖅᐸᑕ ᐋᖅᑮᓇᓱᒋᐊᓯᓐᓂᖅᐸᑕᓘᓐᓃᑦ 
ᖃᐅᔨᓴᕆᐊᕈᑎᑎᑦᑎᓗᑎᓪᓘᓐᓃᑦ. ᑕᐃᒪᓕ ᐃᓄᓕᒫᖅᓯᐅᑎᓂᑦ ᐃᒡᓗᒥᒃ ᐊᑐᖅᑐᐊᖅᑎᐅᒍᕕᑦ, ᖃᓄᕐᓕ 
ᐃᓱᒫᓘᑎᒋᔭᕐᓂᑦ ᓄᐃᑎᑦᑎᔪᓐᓇᖅᐱᑦ ᑲᒪᒋᔭᐅᓕᖁᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐊᑖ. ᒥᔅᑕ ᓯᑳᒧᑦ ᑲᐅᔭᐅᖁᓂᐊᖅᐸᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑖ. ᒥᔅᑕ ᓯᑳ ᑲᐅᔪᓯᒋᐊᕆᑦ. 

ᓯᑳᑦ: ᖁᔭᓐᓇᒦᒃ ᐃᒃᓯᕙᐅᑖ. ᓯᕗᓪᓕᖅᐹᒥᒃ ᐊᑐᖅᑐᐊᖅᑏᑦ ᖃᐅᔨᒃᑲᐃᒐᔭᖅᐳᑦ ᓄᓇᓕᓐᓂ ᐃᒡᓗᓕᕆᔨᒃᑯᓐᓂᑦ 
ᓴᓇᔭᐅᔭᕆᐊᓕᒻᒥᓪᓗ ᑐᐱᖅᓱᐃᓗᑎᑦ. ᖃᐅᔨᒪᔭᕋ, ᑲᑎᒪᔨᓗ ᖃᐅᔨᒪᒻᒥᔪᖅ ᑕᒪᒃᑯᐊ ᐱᓕᕆᐊᖑᑲᐅᑎᒋᕙᓐᖏᒻᒪᑕ 
ᐱᓗᐊᖅᑐᒥᒃ ᐊᖏᓛᖑᖃᑕᐅᑎᑕᐅᓐᖏᑉᐸᑕ. ᐃᓛᓐᓂᒃᑯᓪᓗ ᐅᑕᖅᑭᔾᔪᑕᐅᓕᖅᐸᒃᑐᑦ ᐃᒡᓗᓕᕆᔨᒃᑯᑦ 
ᐊᖑᒻᒪᑎᓇᓱᐊᕐᒪᑕ ᐊᖏᓂᖅᓴᐅᔪᓂᑦ ᐱᔭᕆᐊᓕᓐᓂᒃ. 
 
ᐊᓯᐊᑎᒍᑦ, ᐅᐸᒍᑎᓇᓱᒍᓐᓇᖅᑐᑦ ᑲᑎᒪᔨᖁᑎᒋᔭᒥᓂᑦ ᐃᒡᓗᓕᕆᔨᒃᑯᓐᓄᑦ ᓂᕈᐊᖅᓯᒪᔭᒥᓄᑦ, ᐅᐸᓪᓗᑎᓪᓘᓐᓃᑦ 
ᑕᖅᑭᑕᒫᑦ ᑲᑎᒪᓂᕆᕙᒃᑕᒥᓄᑦ. 
 
ᑭᖑᓂᐊᒍᑦ ᖃᓄᖅᑑᕈᑎᒃᓴᖅᑕᖃᕐᒥᔪᖅ, ᒪᓕᒐᓕᐅᖅᑎᖁᑎᒥᓄᑦ ᐅᐸᒍᑎᒍᓐᓇᖅᑐᑎᑦ, ᐅᖃᖅᑲᐅᒐᕕᑦ 
ᓂᕈᐊᖅᑎᖁᑎᑎᑦ ᑕᒪᑐᒨᓇ ᐊᖅᑯᑎᖃᑦᑎᐊᖅᓯᒪᒻᒪᑕ ᐃᓚᖏᑦ. ᐅᐸᒍᑎᒍᓐᓇᕐᒥᔪᐃᑦᑕᖅᐅ ᐊᑐᖅᑐᐊᖅᑎᑦᑎᓂᕐᒥᒃ 
ᑲᒪᔨᒧᑦ ᑕᐃᒫᒍᑦᑎᐊᓐᖏᑦᑐᖅ ᑲᒪᒋᔭᐅᔪᒥᓂᐅᓇᓱᒋᒍᑎᑦ ᐊᑐᖅᑐᐊᕐᕕᒋᔭᕐᒥᓄᑦ ᑕᐃᒃᑯᐊ ᐃᒡᓗᓕᕆᔨᒃᑯᑦ ᐊᒪᓗ 
ᖃᓄᖅᑑᕈᑎᒃᓴᖅᓯᐅᒋᐊᒃᑲᓐᓂᕈᓐᓇᖅᑐᑎᑦ ᐊᑐᖅᑐᐊᖅᑎᑦᑎᓂᕐᒥᒃ ᑲᒪᔨᒥᒃ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐲᑕᓴᓐ. ᐊᑭᑐᔪᖅᑐᕈᑎᔅᓴᓄᑦ ᒥᔅᓴᐅᓴᑦᓯᒪᔪᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᓯᑳᑦ, ᑖᒃᓱᒥᖓ ᑭᐅᕋᑖᕋᕕᓐ 
ᒪᓕᒐᓕᐅᖅᑏᓐᓄᑲᐃ ᐃᓱᒪᒋᖃᑦᑕᕋᒃᑭᓐ. ᕿᖑᓪᓕᖅᐹᖑᓗᑎᒃ ᑭᓯᐊᓂ ᐅᐸᒃᑕᐅᖁᓪᓗᒋᑦ ᐊᔪᕐᓇᖅᓯᔭᕌᖓᑦ 
ᐊᓯᖅᑰᕖᕈᑦᑕᕋᖓᑦ 
 
ᐃᓘᓐᓇᖏᑦ ᑕᐃᒪᐃᖃᑦᑕᖅᑐᒃᓴᐅᖏᑦᑐᑦ ᐊᓯᖏᓐᓄᑦ ᐅᐸᒍᑎᓚᐅᖅᑳᕋᑎᒃ ᒪᓕᒐᓕᐅᖅᑎᒧᐊᖃᑦᑕᕐᒪᑕ 
ᓄᓇᓕᖕᓂᑦ ᐃᒡᓗᓕᕆᔨᒃᑯᓐᓄᑦ ᐅᐸᒍᑎᖃᑦᑕᕐᒥᔫᒐᓗᐊᑦ. 
 
ᑕᕝᕙᓂ ᒪᑐᐃᕆᐊᕈᑎᒋᔭᕐᓂᑦ ᐃᒃᓯᕙᐅᑖᖅ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦ ᐱᑕᖃᕆᐊᖃᖅᑐᑦ ᖃᖏᖅᖠᓂᕐᒥ 
ᓴᓇᔭᕆᐅᖅᓴᕐᓂᕐᒧᑦ ᐊᒻᒪᓗᑦᑕᐅᖅ ᐃᒡᓗᓕᖕᒥ ᐅᖅᓱᖅᑑᕐᒥᓗ ᑖᒃᑯᐊ ᐸᖅᑭᔭᐅᕝᕖᑦ ᑲᒪᒋᓪᓗᒋᑦ 
ᐃᖅᑲᓇᐃᔭᖅᑎᖏᑦ ᐃᒡᓗᒃᓴᖃᕆᐊᖃᕐᓂᕐᒪᑕ ᐃᖅᑲᐃᖅᑲᐅᒐᒪ ᑕᐃᒃᑯᐊ ᐃᒡᓗᒃᓴᖅᑖᒃᑲᓐᓂᕋᓱᐊᖏᓐᖃᑦᑕᕋᒪ 
ᐊᓐᓂᐊᕕᖕᒥ ᐃᖅᑲᓇᐃᔭᖅᑐᓂᒃ ᐃᖅᑲᓗᒃᑑᑦᑎᐊᕐᒥ. ᑕᐃᒃᑯᐊ ᐃᓅᓕᓴᐃᔨᒻᒪᕇᑦ ᐃᒡᓗᒃᓴᖅᑖᖁᓪᓗᒋᑦ ᐃᓛᒃ 
ᐃᒡᓗᓕᕆᔨᖅᔪᐊᑯᓐᓄᖃᐃ ᑐᓴᖅᑎᑕᐅᔪᓐᓇᖅᓯᒪᕗᖓᐃ ᐊᑐᐃᓐᓇᖅᑕᖃᓕᕐᒪᖔᑦ ᐃᒡᓗᒃᓴᓂᒃ ᑕᐃᒃᑯᓂᖓ 
ᐃᓅᓕᓴᐃᔨᒻᒪᕆᖕᒧᑦ ᐊᑐᖅᑕᐅᓂᐊᖅᑐᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) : ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᖁᔭᓐᓇᒦᒃ, ᐄ, ᑕᐃᒃᑯᐊ ᐃᒻᒪᖄ 7 ᐅᕝᕙ 8ᖑᔪᐃᑦ ᑕᐃᑯᖓ ᐃᓕᓐᓂᐊᕐᕕᖓᓄᑦ 
ᑐᑯᒪᔪᐃᑦ ᑭᓯᐊᓂ 25ᖑᔪᐃᑦ ᐊᔪᖅᑕᐅᖏᑦᑐᐃᑦᑕᐅᖅ ᐃᒡᓗᐃᑦ ᓱᓕ ᑕᐅᕙᓂ ᐃᖃᓗᒃᑑᑦᓯᐊᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ):  ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓴᒐᒃᓴᖅ ᐊᑑᑎ ᐃᓛ ᐊᑑᑎᖃᖅᑐᖅ ᐃᒡᓗᑭᒃᓴᕐᓂᖅ 
ᐊᑲᐅᓐᖏᓕᐅᕈᑕᐅᖃᑦᑕᕐᒪᑦ ᐃᖃᓗᒃᑑᑦᑎᐊᒥ ᐃᓅᓕᓴᐃᔨᓄᑦ ᑖᒃᑯᐊ ᐊᐱᖅᑯᑎᒋᔭᕋ 
ᖃᐅᔨᒋᐊᑦᑎᐊᒃᑲᓐᓂᕐᓂᐊᖅᐸᕋ ᑐᓴᒐᒃᓴᓂᒃ. 
 
ᐊᐱᕆᔪᒪᖅᑲᐅᔪᖓᑦᑕᐅᖅ ᐅᓄᑲᓪᓚᒃᑐᑦ ᓂᕈᐊᖅᑕᐅᕕᓐᓂᑦ ᐃᓐᓇᑐᖃᐅᓪᓗᑎᒃ ᑎᒥᒥᒍᓪᓗ ᐊᔪᕈᑎᖃᖅᖢᑎᒃ 
ᐃᒡᓗᓕᕆᔨᒃᑯᓪᓗ ᐃᒡᓗᖁᑎᖓᓐᓂᑦ ᐃᒡᓗᖃᖅᖢᑎ ᑮᓇᐅᔭᓂᒃ ᐊᑐᐃᓐᓇᕈᐃᖃᑦᑕᕋᔅᓯᑎ ᑮᓇᐅᔭᖅᑐᕈᑎᒃᓴᓂᒃ 
ᓄᑖᕈᕆᐊᖅᑕᐅᔾᔪᑎᒋᓂᐊᖅᑕᖏᓐᓂᑦ ᑕᐃᒃᑯᐊ ᐃᒡᓗᐃᑦ ᐃᓐᓇᑐᖃᕐᓄᑦ ᓈᒻᒪᒃᓯᖁᓪᓗᒋᑦ ᐊᒻᒪ ᑎᒥᒥᒍᑦ 
ᐊᔪᕈᑎᖃᖅᑐᑦ ᐃᓯᕐᕕᒃᓴᖃᕈᓐᓇᖁᓪᓗᒋᑦ ᐊᓂᕝᕕᖃᑦᑎᐊᕐᓗᑎᒃ ᐃᓯᕐᕕᖃᑦᑎᐊᕐᓗᑎᒃ ᐹᖏᓪᓗ 
ᒪᑐᐃᕐᕕᖃᑦᑎᐊᕐᓗᑎᒃ ᐊᒻᒪ ᐅᐊᓴᕐᕕᖏᑦ ᑯᕝᕕᕐᕕᖃᑦᑎᐊᕐᓗᑎᒃ ᑎᑭᑕᐅᔪᓐᓇᕐᓗᑎᒃ ᑕᐃᓐᓇᐃᑐᑦ ᓲᕐᓗ 
ᐊᒻᒪᓗᑦᑕᐅᖅ ᐅᕕᓂᖕ `ᓂᐊᕐᕕᖏᑦ ᐊᒃᐸᓯᒃᓗᑎᒃ ᐊᔭᑉᐹᕐᕕᖃᕐᓗᑎᒃ ᑎᒍᒻᒥᕕᖃᐅᕐᓗᑎᒃ.  
 
ᑕᐃᒪᓐᓇᐃᑦᑐᓂᒃ ᑮᓇᐅᔭᓂᒃ ᐊᑐᐃᓐᓇᐅᑎᑦᑎᖃᑦᑕᖅᐱᓰ ᓄᑖᕈᕆᐅᕈᑕᐅᓂᐊᖅᑐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᐄ ᑖᒃᑯᐊ ᐊᑐᐃᓐᓇᐅᑎᑦᓯᕕᒌᒐᓱᐊᖅᐸᒃᐸᕗᑦ ᐃᓄᑐᖃᕗᑦ ᐊᒻᒪ ᑎᒥᒥᓄᑦ 
ᐊᔪᕈᑎᓕᐊᐱᐅᔪᐃᑦ ᑕᐃᒪᐃᑦᑑᔪᑦ ᑖᒃᑯᐊ ᑮᓇᐅᔭᖁᑎᕗᑦ ᑕᐃᒪᐃᑦᑐᓄᑦ ᐊᑐᐃᓐᓇᐅᑎᑦᑎᕕᒋᕙᒋᕙᕗᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ):  ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒐᕕᑦ.  
 
ᖃᐅᔨᒪᔪᖓ ᐃᒻᒪᖄ ᐃᖅᑲᓇᐃᔭᕋᔅᓯ ᐱᓕᕆᖃᑎᒋᓪᓗᓯᐅᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᐃᒃᑯᐊ 
ᓇᓗᓇᐃᖅᓯᖁᓪᓗᒋᑦ ᑭᒃᑯᑦ ᐊᖏᕐᕋᓂᒃ ᑲᒪᔨᐅᖃᑦᑕᖅᑐᑦ ᑭᒃᑯᑦ ᐃᒡᓗᑖᕆᐊᖃᕐᒪᖔᑕ ᑕᐃᒪᐃᑦᑐᓂᒃ. ᓇᖕᒥᓂᖅ 
ᐊᖏᕐᕋᖃᕐᓂᕐᒧᑦ ᐱᔾᔪᑎᐅᔪᑦ ᐱᓕᕆᔾᔪᑎᐅᔪᑦ ᕿᑎᕐᒥᐅᓂᑦ $450 ᑕᐅᓴᖑᖕᒪᑕ ᐊᑐᕈᒫᖅᑐᑦ ᑕᕝᕙᓂ.  
 
ᓇᓗᓇᐃᖅᓯᔪᓐᓇᖅᐲᑦ ᖃᓄᖅ ᐱᓕᕆᐊᖅ ᑕᒪᓐᓇ ᐱᔨᑦᑎᕋᕈᑎᐅᖕᒪᖔᑦ ᕿᑎᕐᒥᐅᓂᑦ ᐊᒻᒪ ᖃᓄᖅ 
ᓯᕗᒧᐊᑦᑎᐊᕐᓂᖃᖅᑎᒋᖕᒪᖔᑦ ᐃᖃᓗᒃᑑᑦᑎᐊᕐᒥ ᐅᒃᑑᑎᒋᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᓯᕗᓪᓕᕐᒥ ᑕᐃᓐᓇ ᐅᖃᐅᓯᕆᑲᐃᓐᓇᖅᑕᖓ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᖅᑲᓇᐃᔭᖃᑎᒋᒋᐅᖅᐸᕗᑦ ᓇᓪᓕᐊᒃ ᐃᓄᑐᖃᐅᔪᐃᑦ ᐱᒡᒐᖅᑑᔪᐃᑦ ᐃᑲᔪᒃᑲᓐᓂᕆᐊᖃᕐᒪᖔᑦᑎᒍᑦ.  
 
ᐃᒻᒪᖄ ᒥᔅᑕ ᓯᑳᑦ ᑭᐅᒋᐊᕋᔭᕐᓂᖅᐸᑦ ᑕᐃᓐᓇ ᐊᐱᖅᑯᑎᐅᒃᑲᓐᓂᖅᐸᑦ ᐱᐅᒐᔭᖅᑯᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐊᑏ, ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᓱᒃᑲᔪᐊᓘᕋᑖᕐᒪᑦ ᕿᓂᖅᑎᓪᓗᖓ ᑕᕝᕙᓂ ᐊᔾᔨᒌᖏᑦᑐᓂᑦ 
ᐱᓕᕆᐊᒃᓴᓂᑦ ᐃᒡᓗᓕᕆᔨᖅᔪᐊᒃᑯᑦ ᐱᒋᔨᑦᓯᕈᑎᒃᓴᖏᑦ ᕿᑎᕐᒥᐅᓂᑦ ᐊᕐᕌᒍᒋᔭᑦᑎᓐᓂᑦ 07-08ᒥ 138ᖑᔪᑦ 
ᑐᒃᓯᕋᐅᑎᓕᐅᓚᐅᖅᑐᑦ ᐊᔾᔨᒌᓐᖏᑦᑐᑎᒍᑦ ᐱᓕᕆᔾᔪᑎᑎᒍᑦ ᐊᒻᒪ 42 ᐊᖏᖅᑕᐅᓚᐅᖅᑐᑦ ᑐᒃᓯᕋᐅᑎᓕᐅᖅᑐᑦ  



ᐊᐃᑉᐱᖅ, ᐅᑐᐱᕆ 30, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2123 

ᐊᒻᒪᓗᑦᑕᐅᖅ ᐅᓄᑲᓪᓚᑦᑐᑦ ᐊᓯᖏᑦ ᑐᒃᓯᕋᐅᑎᓕᐅᓚᐅᖅᑐᑦ ᐊᖏᖅᑕᐅᓇᓱᑦᑐᑦ ᓱᓕ 35-ᖑᓚᐅᖅᑐᑦ ᑕᐃᒃᑯᐊ 
ᑐᒃᓯᕋᖅᑐᑦ. 
 
ᑖᒃᑯᐊ ᐊᒥᐊᒃᑯᖏᑦ ᐊᖏᖅᑕᐅᓯᒪᔪᑦ ᐊᖏᕐᕋᖏᓐᓄᑦ ᓱᕋᔅᓯᓯᒪᓕᕆᔾᔪᑎᒋᔭᐅᓂᐊᖅᑐᑦ ᑭᖑᓂᑦᑎᐊᒃᑯᓗᐋᓃᑦᑐᑦ 
ᑕᐃᒃᑯᐊ ᑐᐊᕕᕐᓇᑐᒃᑯᑦ ᓱᕋᔅᓯᒪᔪᓕᕆᔾᔪᑎᐅᓂᐊᖅᑐᑦ ᑕᐃᓐᓇ ᐱᐅᒋᔭᐅᓂᖅᐹᖑᖃᓯᐅᔾᔭᐅᒻᒪᑦ ᕿᑎᕐᒥᐅᓂᑦ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ ᐊᒻᒪᓗᑦᑕᐅᖅ ᖁᔭᓐᓇᒦᒃ, ᒥᔅᑕ ᓯᑳᑦ ᑭᐅᒻᒪᑦ. 
 
ᐱᔾᔪᑎᒋᓪᓗᒍ ᐊᓯᖏᑦ ᐱᓕᕆᐊᔅᓴᐃᑦ ᓂᐅᕕᕐᓂᐊᕈᕕᑦ ᐃᓪᓗᒥᑦ $30,000-ᑖᓚᖅᑐᑎᑦ $50,000-ᓗᑭᐊᕐᖏᓐᓇ? 
ᑐᓴᒐᒃᓴᐃᑦ ᐊᑐᐃᓐᓇᐃᑦ ᑕᒪᒃᑯᓄᖓ ᐱᓕᕆᔾᔪᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᓇᑯᕐᒦᒃ. ᐄ, ᑖᒃᑯᐊᑦᑕᐅᖅ ᐱᓯᒪᒻᒥᔭᕗᑦ ᑕᕝᕙᓂ ᑭᒃᑯᑦ ᐊᒻᒪ ᖃᑦᑎᑦ 
ᐃᑲᔪᖅᑕᐅᒐᓱᐊᖅᓯᒪᒻᒪᖔᑕ ᑕᕝᕗᖓ Nunavut Downpayment Assistance Program Material 
Renovations. ᑕᕝᕙᓂ ᑎᑎᕋᖅᓯᒪᑦᑎᐊᖅᑐᐃᑦ ᑕᕝᕙᓂ ᑎᑎᖅᑲᖁᑎᒋᔭᑦᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ ᐊᐱᖅᓱᕐᓂᕆᔭᐃᑦ ᐃᓱᓕᒻᒪᑦ. ᐊᐱᖅᓱᕐᕕᔅᓴᐃᑦ 
ᐃᓱᓕᒻᒪᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᓐᓂ ᐊᐱᖅᑯᑎᒋᔭᐅᖅᑲᐅᔪᓄᑦ ᐊᐱᖅᑯᑎᒋᖅᑲᐅᔭᓐᓄᑦ 
ᐃᓚᒋᐊᕈᑎᖃᕋᒪ. ᒥᓂᔅᑕ ᐃᖅᑲᐅᒪᓇᖅᓯᐅᖅᑰᓕᕐᒪᑦ ᐃᒃᐸᔅᓴᓕᓴᕐᓂᑦ ᐊᒻᒪ ᐅᓪᓗᒥᒧᑦ.  
 
ᐃᒃᓯᕙᐅᑖᖅ, ᐊᑲᐅᓐᖏᓕᐅᕈᑎᖃᓚᐅᖅᑐᑦ ᑕᐃᒃᑯᐊ ᐅᓯᑲᑦᑕᕐᓂᕐᒧᑦ, ᑲᑎᒪᔨᕋᓛᖑᖃᑕᐅᔪᑦ ᑕᕝᕙᓃᑦᑐᑦ 
ᑐᑭᓯᑦᑎᐊᕐᒪᖔᑕ ᐊᑲᐅᓐᖏᓕᐅᕈᒻᒥᑦ ᐊᑲᐅᓐᖏᓕᐅᕈᑎᑐᐊᖑᖅᑰᖏᒻᒪᑦ ᐋᖅᑭᔅᓱᐃᓂᕆᓚᐅᖅᑕᖏᓐᓄᑦ 
ᐱᔾᔪᑎᖃᖅᑰᕐᒥᔪᖅ. ᐊᓯᔾᔨᖅᑕᐅᓚᐅᕐᒪᑦ ᑕᐃᒃᑯᐊ ᓂᐅᕕᕐᕕᐅᖃᑦᑕᖅᑐᑦ ᐅᓯᑲᑦᑕᕐᓂᕆᔭᖏᑦ ᐊᓯᔾᔨᖅᑕᐅᒻᒪᑦ 
ᒪᓐᑐᕆᐊᒃᑰᖅᑕᐅᓪᓗᑎᑦ ᐊᑕᐅᓯᕐᒦᖔᕐᒪᑕ.  
 
ᑕᐃᒪᐃᓕᓚᐅᖅᑎᓪᓗᖓ ᖃᓄᐃᒻᒪᑭᐊᖅ ᒥᓂᔅᑕ ᒫᓐᓇ ᐊᓯᔾᔩᔪᒪᒐᔭᓐᖏᓚᖅ? ᑳᓐᑐᕌᓐᓄᑦ ᐱᔪᒪᓇᓱᒍᑎᓄᑦ 
ᐱᖃᓯᐅᔾᔨᓯᒪᓂᐊᕐᒪᑦ ᐊᑲᐅᓐᖏᓕᐅᕈᑎᒃ ᑖᓐᓇ ᓴᖅᑭᓯᒪᔪᖅ, ᐊᑑᑎᖃᑦᑎᐊᓂᖅᓴᐅᓂᐊᕐᒪᑦ ᐃᒪᓐᓇ ᑖᓐᓇ 
ᐅᖃᐅᓯᕆᔾᔪᑎᒋᔭᕋ ᒫᓐᓇᐅᔪᖅ ᐅᖃᐅᔾᔨᒋᐊᖅᑐᔅᓯᒪᔭᐅᔪᔅᓴᐅᓕᕋᕕᑦ ᑕᐃᒃᑯᓂᖓ ᓂᐅᕕᕐᕕᐅᖃᑦᑕᖅᑐᓂᑦ 
ᑕᐃᒃᑯᓄᖓ ᒪᓐᑐᕆᐊᒦᑦᑐᓄᑦ ᐴᖅᑲᐃᕕᒻᒧᐊᖁᓪᓗᒋᑦ. ᐅᖃᐅᔾᔭᐅᖃᑦᑕᖅᐸᓂᒃᑯᐊ 
ᓇᐅᑦᑎᖅᓱᐃᑦᑎᐊᖃᑦᑕᖁᓪᓗᒋᑦ?  
 
ᓄᓇᓯᐅᑎᒃᑯᑦ ᐅᓯᑲᑦᑕᖅᑕᐅᔭᕌᖓᑦ ᑕᐃᒃᑯᐊ ᐃᓪᓗᔅᓴᐃᑦ ᓇᓗᓇᐃᖅᓯᒪᑦᑎᐊᕐᓗᑎᑦ ᓇᒧᓐᖓᐅᒻᒪᖔᑕ ᖃᓄᐃᒻᒪᑦ 
ᑭᕙᓪᓕᕐᒨᖓᐅᔫᒐᓗᐊᑦ ᒥᑦᑎᒪᑕᓕᒻᒦᖃᓯᐅᑎᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑭᐅᓚᐅᓐᖏᓐᓂᖓᓂ ᐊᐱᖅᑯᑎᒋᔭᕐᓄᑦ 
ᐃᖅᑲᐃᑎᑦᑎᔪᒪᔪᖓ ᑲᑎᒪᔨᓂᑦ L-6-ᒥᒃᑲᑦᑕ ᑐᓐᓂᕐᕉᑏᑦ ᐊᒻᒪᓗ ᐃᑲᔪᕈᑏᑦ ᐊᖏᔪᖅᑳᒃᑯᕕᒻᒥ. ᒥᓂᔅᑕ ᐊᑏ 
ᑭᐅᓕᕆᑦ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᖃᓄᖅ, ᐴᖅᑲᐃᓂᐅᓚᐅᖅᑐᖅ  

ᐋᖅᑭᔅᓯᒪᑦᑎᐊᖁᓇᓚᐅᖅᑑᒐᓗᐊᖅ ᐃᒻᒪᖃ ᑖᒃᑯᐊ ᐴᖅᑲᖅᑕᐅᑦᓯᐊᕐᓗᑎᑦ ᑕᕝᕗᖓ ᐅᐸᒋᐊᓕᒥᓐᓄᑦ ᐃᓚᖏᑦ 
ᐅᐸᒋᐊᖃᓐᖏᑕᒥᓄᑦ ᐴᖅᑲᖅᑕᐅᓚᐅᕐᒪᑕ. 
 
ᑕᒪᓐᓇ ᐱᓕᕆᐊᕆᒃᑲᓐᓂᕆᐊᖃᕐᓂᐊᕐᒪᖔᑦᑎᒍ ᐅᖃᐅᓯᕆᖅᑲᐅᔭᕗᑦ ᑕᒪᓐᓇ ᐋᖅᑭᔅᓯᒪᑦᓯᐊᓂᖅᓴᐅᔪᒥᑦ 
ᐱᓕᕆᐊᕆᒋᐊᖃᕐᓂᐊᖅᑕᕗᑦ. ᐃᒻᒪᖃᓗ ᑖᓐᓇ ᒥᔅᑕ ᓯᑳᑦ ᐊᐱᖅᑯᑎᒋᔭᖓᓂᑦ ᒥᔅᑕ ᑰᓕᐅᑉ ᑭᐅᒋᐊᒃᑲᓐᓂᕈᒪᑉᐸᑕ 
ᑭᐅᒋᐊᒃᑲᓐᓂᕈᓐᓇᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᑏ ᒥᔅᑕ ᓯᑳᑦ. 
 
ᓯᑳ (ᑐᓵᔨᒃᑯᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐃᒪᓐᓇ ᑕᐃᒃᑯᐊ ᑕᐃᑯᖓ ᑎᑭᓕᖅᑐᑦ ᐅᓯᑲᖅᑕᕐᕕᒻᒧᑦ ᑕᐃᒃᑯᐊ 
ᑳᓐᑐᕌᒃᑦᑕᐅᓯᒪᔪᑦ ᑎᑭᑉᐸᓪᓕᐊᔪᓂᒃ ᑎᑭᕋᖅᐸᓪᓕᐊᖃᑦᑕᖅᖢᑎᒃ ᐊᐅᓪᓚᖅᐸᓪᓕᐊᔪᓂᒡᓗ. ᖃᓄᑭᐊᖅ ᑕᐃᒃᑯᐊ 
ᐅᐸᒐᓱᒃᑕᖏᓐᓄᑦ ᖃᓄᑭᐊᖅ ᓇᓕᐊᓐᓄᒃ ᐱᓐᓂᕐᒪᖔᑕ ᒥᔅᓴᐅᓴᑐᐃᓐᓇᕈᓐᓇᖅᑐᖓ ᑕᐃᒃᑯᐊ 
ᐴᖅᑲᐃᖃᑦᑕᓚᐅᖅᑐᑦ ᐱᔪᓐᓇᕐᓂᕆᔭᖏᓐᓂᒃ ᑕᐅᓇᓂ.  
 
ᐆᒃᑑᑎᒋᓗᒍ ᐃᒪᓐᓇ, ᑕᐃᒃᑯᐊ ᑲᒻᐸᓂᐅᔪᑦ ᐴᖅᑲᐃᔩᑦ ᓇᒻᒥᓂᖅ ᐊᑐᓚᕐᒥᒐᒃᑭᑦ ᐅᒥᐊᕐᔪᐊᒃᑯᑦ ᑎᑭᓵᓂᕐᒥᓂᒃ 
ᓴᓪᓗᐃᑦ ᑯᐸᑭᖓᓂᒃ ᑎᑭᕝᕕᐅᓚᐅᕋᒪ ᐅᖅᓱᕈᓗᓐᓂᒃ ᑭᓂᖅᑐᓂᒃ ᐅᖅᓱᐊᓗᓐᓂᒃ ᓴᓪᓗᓂ ᓴᓪᓗᐃᓃᒃᑐᓂ ᑕᐃᓐᓇ 
ᑎᑭᓵᕆᔭᕋ. ᑕᕝᕙ ᑐᑭᓯᕚᓪᓕᖅᐳᑎᖅᑲᐃ ᒥᑦᑎᒪᑕᓕᒻᒦᓐᓂᕐᒪᖔᑕ ᑕᐃᒃᑯᐊ ᐱᖓᓲᓚᐅᕐᒪᑕ ᐴᖅᑲᐅᕕᐅᓚᐅᖅᑐᑦ 
ᐊᑕᐅᓯᕐᒨᙵᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᔅᑳᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑕᕝᕙ ᓇᓗᓇᐃᖅᓯᕐᓚᒃᐳᖅ ᐃᓚᖏᓐᓂᒃ ᖃᓄᐃᑦᑐᓐᓇᕐᒪᖔᑦ. ᐊᖏᔫᑎᐊᓗᐃᑦ ᐃᒡᓗᒃᓴᐃᑦ 
ᑭᕙᓪᓕᕐᒨᙵᐅᔪᑦ ᐊᓯᐊᓅᖅᑐᑦ ᑭᓇᓕ ᖃᐅᔨᖃᑦᑕᖅᐸᑦ ᑕᐃᒃᑯᐊ ᓂᐅᕕᕐᕕᐅᖃᑦᑕᖅᑐᑦ ᐃᒡᓗᒃᓴᐃᑦ 
ᓂᐅᕕᖅᑕᐅᔪᑦ ᓇᒧᙵᐅᓂᐊᕐᒪᖔᑕ ᑕᐃᑯᖓ ᑭᕙᓪᓕᕐᒧᙵᐅᔪᖅ ᒫᓂᑑᕙᒧᑦ ᐃᓂᒃᓴᖓᓄᑦ 
ᖃᓄᐃᒃᓴᓚᐅᙱᒻᒪᑕ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ, ᒪᒥᐊᓇᕐᓗ, ᑕᐃᒃᑯᐊ ᑕᐅᕙᙵᑦ Churchill-ᒥᒃ, 
ᐃᓛᒃ ᒫᓂᑑᕙᒥᒃ ᑎᑎᕋᖅᑐᖃᓚᐅᙱᒻᒪᑦ ᑲᒪᒐᓱᐊᕈᒪᔪᒥᓂᕐᓂᒃ ᑕᐃᒪᐃᑦᑐᒥᒃ ᑕᐅᓄᖓ ᒪᓐᑐᕆᐊᓪᒧᑦ ᐃᓘᓐᓇᑎᑦ 
ᐱᓕᕆᐊᓯᓚᐅᕋᑦᑎᒍᑦ ᑕᐅᕙᙵᑦ ᒫᓂᑑᕙᒥᒃ ᐱᔪᖃᕋᓱᐊᓚᐅᖅᑎᓐᓇᒍ, ᑕᒪᒃᑯᐊ ᐴᖅᑲᐃᓂᐅᔪᓂᒃ ᐃᓪᓗᑦᓴᐅᔪᓂᒃ 
ᑕᐅᕗᖓ ᑭᕙᓪᓕᕐᒧᑦ. ᑕᒪᓐᓇ ᑕᐅᓇᙵᑦ ᐱᓕᕆᐊᕆᔭᐅᓯᓚᐅᖅᑐᖅ. ᑖᒃᑯᐊ ᐴᖅᑲᐃᔨᐅᔪᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ, ᐊᐱᖅᓲᑎᒋᔭᕋ ᐱᔾᔪᑎᒋᔭᕋ ᑖᓐᓇ. ᕼᐊᓐᓇᓚᑦ ᐳᓴᓐᑎᒥᒃ 
ᖃᐅᔨᒪᖅᑰᔨᙱᒻᒪᑦ ᑕᐃᒃᑯᐊ ᓂᐅᕕᕐᕕᐅᖃᑦᑕᖅᑐᑦ ᐅᕙᙶᕐᓗᑎᑦ ᐃᑯᖓ ᒫᓂᑑᕙᒃᑰᕆᐊᖃᕐᓗᑎᑦ. 
ᐅᓄᖅᑐᐊᓗᐃᑦ ᖃᐅᔨᒪᑦᑎᐊᕐᒪᑕ ᐱᓕᕆᓕᒪᑦᑎᐊᖅᖢᑎᒡᓗ. 
 
ᑕᐃᒪᓕ ᐊᐱᖅᑯᑎᒐ ᐅᓇ ᐅᖃᖅᑎᓪᓗᑎᑦ ᑕᐃᒃᑯᓄᖓ ᒪᓕᒐᓕᐅᕐᕕᒻᒧᑦ ᐅᕙᑦᑎᓐᓄᑦ ᑮᓇᐅᔭᓂᒎᖅ 
ᐊᑐᙱᓐᓂᖅᓴᕐᔪᐊᖑᓂᐊᓕᕋᔅᓯ ᖃᓄᕐᓕ ᓇᓗᓇᐃᕈᓐᓇᖅᐱᐅᒃ ᑖᓐᓇ ᑮᓇᐅᔭᓂᒃ  

ᐊᑐᙱᓐᓂᖅᓴᐅᓂᕆᓂᐊᖅᑕᐃᑦ, $6-ᒥᓕᐊᓐᓂᒃ? ᒥᔅᓴᐅᓴᑐᐃᓐᓇᖅᓯᒪᔪᖅ ᐅᕝᕙᓘᓐᓃᑦ ᑮᓇᐅᔭᑦ 
ᐅᓄᕐᓂᕆᓪᓚᑦᑖᖓᑦ ᖃᓄᕐᓕ ᑕᐃᒪ ᑎᑭᑦᑎᖏᓐᓇᖅᐱᑕ ᓈᓴᖅᑕᐅᓯᒪᕙᑦ? ᐅᕝᕙᓘᓐᓃᑦ ᒥᒃᓴᐅᓴᒃᑕᐅᓯᒪᕙᑦ 
ᑎᑎᖅᑲᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᑖᒃᑯᐊ ᑮᓇᐅᔭᐃᑦ ᐊᑐᓚᐅᖅᑕᕗᑦ 06-07 ᐊᑐᓚᐅᖅᑕᕗᑦ ᐊᑐᕐᓗᑎᒍᑦ 07-08 
ᑕᒪᓐᓇ ᐊᑐᕐᓂᕆᓕᖅᑕᕗᑦ ᑕᐃᒃᑯᐊ ᐊᑐᖅᓱᑎᒍ ᓈᓴᐅᑏᑦ ᑖᒃᑯᐊ ᑮᓇᐅᔭᐃᑦ ᖃᑦᓯᐅᓂᕆᔭᖏᑦ ᑕᐃᑲᙵᑦ 
ᐱᓯᒪᔭᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. ᒥᔅᑕ ᑰᓕ, ᐊᑏ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔩᑦ ᑐᓴᖅᑎᑕᐅᑦᑎᐊᒃᑲᓐᓂᕆᐊᖃᖅᑰᕐᒪᑕ ᑖᒃᑯᐊ 
ᐅᖃᐅᓯᕆᖅᑲᐅᔭᑎᑦ ᐊᑐᙱᒻᒪᑕ ᑮᓇᐅᔮᓗᓐᓂᒡᓗ ᐊᑐᙱᓗᐊᕐᓂᕋᓚᐅᖅᖢᑎᑦ ᐃᒡᓗᓪᓗ ᐅᓄᖅᑐᑦ ᑕᐃᒃᑯᐊ 
ᓴᓇᔭᐅᔪᒃᓴᐅᑕᐅᒡᓗᑎᑦ ᑕᐃᒪᐃᑦᑑᑎᓪᓗᒍ ᑮᓇᐅᔭᓂᒃ ᐊᑐᙱᓐᓂᖅᓴᐅᙱᑦᑑᔪᓐᓇᕐᓂᐊᖅᑰᕋᑦᑕ. 
ᑕᒻᒪᕐᓯᒪᔪᕐᓯᐅᖅᑎᒧᑦ ᖃᐅᔨᓴᖅᑕᕕᓂᕐᓂ ᓈᓴᐅᑎᓂᒃ ᑕᑯᓂᐊᕐᐱᑖ? ᐅᕙᓘᓐᓃᑦ ᐅᓇ 
ᓂᓪᓕᐅᑎᒋᑐᐃᓐᓇᖅᑲᐅᔭᐃᑦ, ᖃᓄᖅ ᑕᐃᒪ ᓇᓗᓇᐃᖅᑕᐅᔪᓐᓇᕐᓂᐊᕐᐸᑦ ᑕᐃᒃᑯᐊ ᑮᓇᐅᔭᑦ 
ᐊᑐᖏᓪᓗᐊᕐᓂᕋᖅᑲᐅᔭᑎᑦ? ᑎᑎᖅᑲᑎᒎᖓᓗᑎ ᑕᑯᔪᒥᓇᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ ᓄᖅᑲᖅᑐ): ᖁᔭᓐᓇᒦᒃ. ᐄ, ᑖᒃᑯᐊ ᐃᓪᓗᓕᕆᔨᕐᔪᐊᑯᓐᓂ 
ᐃᖅᑲᓇᐃᔭᖅᑎᖁᑎᒋᔭᕗᑦ ᑮᓇᐅᔭᓕᕆᔨᐅᔪᐃᑦ ᓱᓕᔪᓂᒃ ᑎᑎᕋᕐᓯᒪᑦᓯᐊᖅᑐᓂᒃ ᐊᓚᒃᑲᐃᒍᒪᓂᐊᕐᒪᑕ ᐃᓛ, 
ᑎᑎᕋᕐᓂᐊᕐᒪᑕ.  
 
ᑖᒃᑯᐊ ᓱᓕᔪᕆᑦᓯᐊᑕᒃᑲ ᐃᖅᑲᓇᐃᔭᖅᑎᒋᔭᕗᑦ ᑕᒪᒃᑯᓂᖓ ᑮᓇᐅᔭᓂᒃ ᐊᐅᓚᔾᔪᑎᒋᔭᑦᑎᓐᓂᒃ ᖃᓄᖅ, ᓱᓕᔪᓂᒃ 
ᑎᑎᕋᖃᑦᑕᕆᐊᕐᒪᑕᐃᓛᒃ ᖃᓄᐃᓕᐅᕐᐸᓪᓕᐊᓂᕆᔭᑦᑎᓐᓂᒃ ᐊᒻᒪ ᓱᓇᐃᑦ ᐊᑐᑦᓯᐊᖏᒃᑲᓗᐊᕐᒪᖔᑎᒍ 
ᐊᑐᑦᓯᐊᕐᒪᖔᑎᒍᓪᓗ.  
 
ᑖᒃᑯᐊ ᐃᖅᑲᓇᐃᔭᖅᑎᒋᔭᕗᑦ ᐃᓪᓗᓕᕆᔨᕐᔪᐊᑯᓐᓂᒃ ᑮᓇᐅᔭᓕᕆᔨᐅᔪᐃᑦ ᓇᓗᓇᙱᑦᑐᖅ ᖃᐅᔨᒪᔭᒥᓐᓂᒃ 
ᐊᑐᕐᓱᑎᒃ ᑕᒪᒃᑯᓂᖓ ᑮᓇᐅᔭᓂᒃ ᐊᑐᙱᓂᕐᓴᐅᒻᒪᖔᑕ ᐅᖃᐅᓯᕆᖃᑦᑕᖅᑕᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: Thank you ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᖁᔭᓐᓇᒦᕐᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑕᐃᒪᓐᓇ ᑭᐅᔪᓐᓇᕐᒪᑦ. ᐄ, 
ᑲᒪᑦᑎᐊᕐᓂᕐᐊᖅᑐᐊᓘᔪᒃᓴᐅᕗᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐊᒻᒪᓗ, ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᖅᑕᐅᓂᐊᕐᒪᑕ 
ᖃᐅᔨᓴᖅᑕᐅᒃᑎᐊᕐᓂᐊᖅᑐᒃᓴᐅᕗᑦ. ᐃᒻᒥᒃᑰᖅᑐᓂ ᑕᐃᒃᑯᐊ ᐃᒻᒥᒃᑰᖅᑐᓂᒃ ᐃᒡᓗᓕᕆᔨᕐᔪᐊᒃᑯᓐᓄᑦ ᒐᕙᒪᒃᑯᓄᒡᓗ 
ᐊᒃᑐᐊᙱᑦᑐᓄᑦ ᕿᑎᕐᕈᓇᒃᑕᐅᖁᔭᐅᓇᔭᕐᐹᑦ ᐃᒡᓗᓕᕆᔨᕐᔪᐊᒃᑯᑦ. ᑕᐃᒪᐃᑦᑐᒃᑲᓐᓂᕐᒥᒃ ᑕᑯᒃᑲᓂᔾᔮᖏᓐᓇᑦᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ ᓄᖅᑲᖅᑐ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑖᒃᑯᐊ OAG-ᒃᑯᑦ ᐅᕙᑦᑎᓐᓂᒃ 
ᖃᐅᔨᓴᐃᓐᓇᖅᑐᐃᑦ ᒫᓐᓇᒧᓄᑦ ᑮᓇᐅᔭᐃᑦ ᐊᑐᑦᓯᐊᓕᕋᓗᐊᕐᒪᖔᑎᒍ ᑕᕝᕙᙵᑦ ᐃᓪᓗᓕᕆᔨᕐᔪᐊᒃᑯᓐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: Thank you Minister. Mr. ᑰᓕ. 
 
ᑰᓕ (ᑐᓵᔨᒃᑯᑦ): ᑖᓐᓇ ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕙᑦᑎᓂᒃ 
ᑐᓴᐅᒪᑎᑦᑏᓐᓇᕐᓂᐊᕐᐳᑦ ᐱᓗᐊᕐᓗᒋᑦ ᑕᐃᒃᑯᐊ ᒪᓕᒐᓕᐅᖅᑏᑦ ᐊᒃᑐᖅᑕᐅᓂᕐᐹᖑᔪᑦ ᐃᒡᓗᖏᓪᓗ 
ᑭᖑᕙᕆᐊᖅᑕᐅᓯᒪᔪᑦ.  
 
ᑕᒪᒃᑯᐊ ᐃᒡᓗᒃᓴᐃᑦ ᓄᓇᖏᓐᓄᑦ ᑎᑭᙱᓐᓂᖓ ᐱᔾᔪᑎᒋᓪᓗᒍ ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᕐᓯᔪᓐᓇᕐᐳ 
ᑕᒪᓐᓇ ᒪᑐᐃᖓᑦᑎᐊᕐᓗᒍ ᑲᒪᒋᔭᐅᓂᐊᕐᓗᓂ ᐊᒻᒪᓗ ᒪᓕᒐᓕᐅᖅᑏᑦ ᐊᑐᓂ ᑎᑎᕋᕐᕕᒋᓪᓗᓂᒋᑦ 
ᓇᓗᓇᐃᔭᐃᓗᓂᓗ ᓱᖕᒪᑦ ᑕᐃᒃᑯᐊ ᐃᒡᓗᒃᓴᐃᑦ ᑭᖑᕙᕐᓯᒪᖕᒪᖔᑦ ᐊᒻᒪᓗ, ᐊᑯᓚᐃᑦᑐᒃᑯᑦ 
ᐅᓂᑳᕐᕕᐅᒍᒪᖃᑦᑕᓂᐊᖅᑐᒍᑦ. ᐱᓗᐊᕐᓗᒋᑦ ᑕᐃᒃᑯᐊ ᒪᓕᒐᓕᐅᖅᑏᑦ ᐃᒡᓗᑖᕐᓂᐊᓚᐅᖅᑑᒐᓗᐊᑦ 
ᑭᖑᕙᕆᐊᖅᑎᑕᐅᓯᒪᔪᑦ ᐊᒻᒪᓗ, ᓇᓗᓇᐃᔭᐃᓗᓂ ᖃᖓ ᑕᐃᒃᑯᐊ ᐃᒡᓗᐃᑦ ᑎᑭᙱᑦᑐᑦ ᖃᖓ 
ᐱᔭᕇᖅᑕᐅᓂᐊᕐᒪᖔᖅ. ᖁᔭᓐᓇᒦᒃ ᒥᔅᑕ ᑰᓕ. ᒥᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᒃᑯᑦ ᓄᖅᑲᖅᑐ) ᐄ, ᑕᐃᒪᐃᓕᖓᓂᐊᖅᑲᕗᑦ 
ᑕᐃᒃᑯᐊᖏᓛᒃ ᑎᑎᕋᖅᑕᐅᕙᓪᓕᐊᔪᐃᑦ ᐱᔭᕇᖅᑕᐅᒪᑦᓯᐊᓕᕐᐸᑕ ᐃᓕᑦᓯᓐᓂᒃ ᑐᑭᓯᓇᑦᓯᐊᕙᑦᑐᓂᒃ 
ᑎᑎᕇᕐᓯᒪᓂᐊᕐᐳᒍᑦ ᐊᒻᒪᓗ ᑕᐃᒃᑯᐊ ᑎᑎᖅᑲᕗᑦ ᑎᑭᓯᒪᓕᕋᓗᐊᕐᐸᑕ ᐃᒻᒪᖃ ᐊᐱᖅᑯᑎᑦᓴᖃᕐᓂᕈᑦᓯ 
ᐊᐱᕆᔭᐅᑦᑕᐃᐅᓕᙱᑯᑕ ᐱᐅᒐᔭᕐᓂᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᐊᒻᒪᓗ ᑖᓐᓇ ᒥᓂᔅᑕᕆᔭᐅᔪᖅ ᒪᓕᒐᓕᐅᕐᕕᖕᒧᑦ 
ᐅᖃᖁᓂᐊᕐᒥᔭᕋ ᐃᓱᒪᒃᓴᕐᓯᐅᕈᑎᖃᕈᓐᓇᕐᓂᐊᕐᒪᖔᑦ Manitoba-ᒥ ᑕᐃᒃᑯᐊ ᓱᓇᒃᑯᑖᓂᒃ ᐊᐅᓪᓚᖅᑎᑦᑎᔩᑦ 
Montreal-ᒃᑰᙱᖔᕐᓗᑎᒃ.  
 
ᑭᕙᓪᓕᕐᒥᐅᑕᐃᓂᒃᑯᐊ ᑕᐅᓇᙵᑦ ᐃᒡᓗᔅᓴᖏᑦ Montreal-ᒥᒃ, Montreal-ᑰᕐᓗᑎᒃ ᑐᑭᖃᔮᙱᒻᒪᑦ 
ᑕᐃᒪᐃᑦᑑᒪᓪᓗ ᑕᐃᒃᑯᐊ ᓲᕐᓗ ᐊᕐᕕᐊ 15-ᓂᒃ ᐃᒡᓗᑖᕐᓂᐊᕐᐳᖅ Montreal ᐊᖅᑯᑎᒋᙱᒻᒪᔾᔪᒃ. ᖁᔭᓐᓇᒦᒃ, ᒥᔅᑕ 
ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ ᓄᖅᑲᖅᑐ): ᑖᒃᑯᐊ ᑎᑎᕋᕐᓯᒪᔭᕗᑦ ᐃᒪᐃᑦᑐᓂᒃ ᐱᒍᒪᕗᒎᓚᒍᑎᒋᓯᒪᔭᕗᑦ 
ᑖᕙᙵᑦ ᑭᐅᔭᐅᒪᑦᓯᐊᕐᐸᑕ ᑖᕙᙵᑦ ᐱᔪᖃᖃᓱᐊᕈᒪᑐᐊᕐᐸᑦ ᑕᒪᓐᓇ ᐱᓕᕆᐊᕆᒐᔭᕆᕙᕗᑦ ᑖᕙᙵᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. 
 
ᑰᓕ: ᐃᒃᓯᕙᐅᑖᖅ, ᑕᐃᒃᑯᐊ Manitoba-ᒥ, Churchill-ᒥᓗ ᐱᓕᒻᒪᒃᓯᒪᔪᕐᔪᐊᒻᒪᕆᐋᓗᐃᑦ ᐊᔪᓐᖏᑎᐊᖅᑐᑦ 
ᐊᐅᓪᓚᑎᑦᑎᖃᑦᑕᖢᑎᑦ ᑳᓐᑐᕌᔅᓴᖓᓐᓂ ᐃᓗᐊᒍᑦ ᐃᒪᐃᓕᖓᑉᐸᑦ ᐊᔪᔾᔮᖏᑦᑎᐊᖅᑕᖓᑦ ᒫᓂᑑᕙᒥᑦ 
ᓄᓇᒃᑰᕈᑎᒃᑯᑖᒃᑯᑦ ᐊᐅᓪᓚᑎᑦᑎᖃᑦᑕᕐᒪᑕ ᑭᕙᓪᓕᕐᒨᖅᑐᔅᓴᓂᑦ. 
 
ᐃᒃᓯᕙᐅᑖᖅ, ᑕᐃᒪᓕᔪᖓ ᑖᓐᓇ ᒥᓂᔅᑕᕆᔭᐅᔪᖅ ᐃᓪᓗᓕᐅᕆᐊᖃᕐᒪᑦ ᐃᓪᓗᓕᐊᕆᓂᐊᕐᓂᕋᓚᐅᕐᑕᒥᓂᑦ 
ᓄᓇᕗᒻᒥᐅᓪᓗ ᐃᓪᓗᖃᕐᑎᑕᐅᑦᑎᐊᕐᓗᑎᑦ. ᐄ, ᑕᐃᒃᑯᐊ ᒫᓂᑑᕙᒥᑦ ᐊᐅᓪᓚᖅᑎᑦᑎᔩᑦ ᐊᑐᕈᓂᒋᑦ ᑕᐃᒃᑯᐊ  

ᐃᓪᓗᐃᑦ ᑎᑭᓐᓂᐊᖅᑐᑦ ᑭᕙᓪᓕᕐᒧᑦ ᐃᓪᓗᓕᒫᑦᑎᐊᑦ ᑭᕙᓪᓕᒦᑦᑐᑦ ᐊᐅᓪᓚᖅᑎᑕᐅᓂᐊᖅᑐᓕᒫᓪᓗ ᐃᓪᓗᔅᓴᑦ 
ᑕᐃᑰᓇᖓ ᒫᓂᑑᕙᒃᑰᖃᑦᑕᖁᓂᐊᖅᑕᒃᑲ. ᖁᔭᓪᒪᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐱᐅᓂᖅᐹᖑᑎᓪᓗᒋᑦ ᐱᒐᓱᐊᓲᖑᒐᑦᑕ ᑕᒪᓐᓇᓗ ᐊᑭᖓ 
ᕿᒥᕐᕈᑦᓯᐊᖅᓱᑎᒍ ᖃᓄᖅ ᐊᑭᑭᓐᓂᖅᓴᐅᒃᑲᓐᓂᕈᓐᓇᕐᒪᖔᖅ ᐅᖃᐅᓯᕆᔭᐅᓚᐅᖅᓯᒪᒻᒪᑦ ᑕᒪᓐᓇ ᐊᑭᖓ 
ᐊᑭᑭᔾᔫᒥᑎᓪᓗᖏᑦ ᖃᓄᖅ ᐱᒍᓐᓇᖅᑭᓯᐅᒃ ᑕᒪᒃᑯᐊ ᐃᓪᓗᔅᓴᐅᔪᐃᑦ.  
 
ᑕᐃᒪᐃᓕᐅᖅᑕᐅᓚᐅᖅᓯᒪᒐᑦᑕ ᑕᒪᓐᓇ ᒫᓐᓇᒧᓄᑦ ᑎᒍᒥᐊᓐᖏᓐᓇᖅᑕᕗᑦ ᐃᓪᓗᓕᐅᒃᑲᓐᓂᕈᓐᓇᕈᒪᓪᓗᑕ 
ᑖᒃᑯᓄᖓ ᑮᓇᐅᔭᓄᑦ ᐊᑐᓐᖏᓂᖅᓴᕆᔭᑦᑎᓐᓄᑦ ᑕᒪᓐᓇ ᓱᓕ ᒫᓐᓇᒧᑦ. ᑕᒫᓂ ᐊᑭᖓ ᐊᒻᒪᓗ 
ᐱᔪᓐᓇᖅᑐᖃᑦᓯᐊᑐᐊᖅᐸᑕ ᑕᐅᕙᓐᖓᑦ ᐱᓕᕆᔪᓐᓇᖅᑐᖃᕈᓐᓇᕋᔭᕐᒥᔪᖅ ᑖᒃᑯᐊ ᐊᑐᐊᒐᐃᑦ ᐊᑐᖅᓱᑎᒍᑦ 
ᐱᓕᕆᐊᕆᖃᑦᑕᕋᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᑐᑭᓯᑎᑦᑎᐊᖅᑐᖓ ᑭᓯᐊᓂ ᐊᑐᖅᑕᐃᑦ ᐊᑐᖅᖢᒍ ᐃᒡᓗᓕᐅᓐᖏᑦᑐᑎᑦ ᑭᕙᓪᓕᕐᒥ ᑕᐃᑲᓂ ᐊᕐᕕᐊᕐᒥ 
ᐃᒡᓗᓕᐅᕐᓂᐊᓚᐅᖅᑐᓂ ᐱᔭᐅᓂᐊᓚᐅᖅᖢᓂᒃ. 
 
ᒫᓂᑑᕙᒃᑰᒪᐅᖅᐸᑕ Churchill-ᑰᓚᐅᖅᐸᑎᑦ ᐃᒡᓗᑦ ᑕᐃᒃᑯᐊ ᐱᐊᓂᑦᑕᐅᓯᒪᓕᕋᔭᖅᑐᑦ ᒫᓐᓇᒧᑦ ᑎᑭᖢᒍ 
ᓅᕝᕖᕝᕙᖑᕐᒪᑦ. 
 
ᑕᐃᒪᓕ, ᒥᓂᔅᑕ ᑖᒃᑯᐊ ᐃᓪᓗᓕᐅᑦᑎᐊᕈᒪᒍᕕᑦ ᒫᓂᑑᕙᒥᑦ experience-ᖃᕐᑐᑦ ᑳᓐᑐᕌᖃᓐᖏᒃᑲᓗᐊᖅᖢᓂ 
ᑕᐃᒃᑰᓇ distribution-ᑰᖅᑐᑦ ᑕᒪᒃᑯᓂᖓ ᑲᒪᔪᓐᓇᑎᐊᖅᑎᓪᓗᒋᑦ ᒫᓐᑐᕆᐊᒃᑰᕋᓱᑦᑎᓪᓗᒋᑦ ᑭᕙᓪᓕᒨᕐᖓᐅᔪᑦ 
ᐃᒡᓗᓕᐅᓐᖏᑦᑎᑐᑦ ᐱᓕᕆᐊᕆᓇᓱᑦᑕᕐᓂᑦ ᐱᓕᕆᔾᔪᑎᒋᔭᓐᓂ ᑖᓐᓇ ᑭᕙᓪᓕᕐᒧᑦ ᑕᐃᒃᑯᐊ ᑐᕌᖅᑐᑦ 
ᐅᖃᐅᓯᕆᔪᓐᓇᖅᑕᑎᑦ Housing Corporation-ᑯᓪᓗ. 
 
ᑖᓐᓇ ᐃᓱᐊᖅᓯᒋᐊᒃᑲᓐᓂᕆᐊᕐᓂᐊᖅᐳᓯᐅᒃ ᑭᖑᕙᕆᐊᕆᐊᖃᓐᖏᒻᒪᑕ ᑭᕙᓪᓕᕐᒨᓐᖓᐅᔪᑦ ᒫᓂᑑᕙᒃᑰᓚᐅᕈᑎᑦ 
ᓴᓇᔭᐅᔪᓪᓚᕆᐊᓘᓕᕋᔭᕐᒪᑕ. ᑖᓐᓇ ᐃᓱᐊᕐᓂᕐᓴᒥᑦ ᐱᓕᕆᓂᐊᕈᕕᑦ ᒫᓂᑑᕙ ᑕᐃᒃᑰᓇ Churchill-ᑰᖃᑦᑕᖅᐸᑕ 
ᐱᐅᓂᖅᓴᐅᒐᔭᖅᑐᑦ ᑭᕙᓪᓕᕐᒨᓐᖓᐅᔪᓗᒃᑖᑦ.  
 
ᑕᐃᒪᐃᓕᐅᕈᒪᓐᖏᒃᑯᕕᑦ ᐅᖃᐅᑎᕙᒌᖅᑕᒋᑦ ᑕᐃᒃᑯᐊ ᑲᒻᐸᓂᑐᐃᓐᓇᐃᑦ ᑳᓐᑐᕋᖅᑐᑐᐃᓐᓇᐃᑦ 
ᐃᑲᔪᖅᑐᐃᓐᓂᑯᑐᐃᓐᓇᕐᓄᑦ ᑕᐃᒪᐃᓐᓇᔭᖅᑑᔮᕐᒪᑦ ᒪᓐᑐᕆᐊᒃᑰᖃᑦᑕᓂᐊᕐᐸᑕ. ᑕᐃᒪᐃᑉᐹ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓚᔪ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓪᓗᓕᐅᕈᒪᓪᓚᕆᑦᑐᒍᑦ ᓄᓇᕗᒻᒥ ᑭᓇᒧᑦ 
ᐱᓕᕆᐊᕆᔭᐅᑉᐸᑕ ᑕᒪᓐᓇ ᑳᓐᑐᕌᒃ ᑕᐃᒃᑯᐊ ᐅᖃᐅᓯᕆᓚᐅᕋᑦᑎᒍ ᑕᐃᒪᐃᑦᑐᑲᓐᓂᕐᒥᑦ ᑕᑯᔪᒪᓐᖏᑦᑐᒍᑦ 
ᑕᐃᒪᐃᓕᖓᔪᒃᑲᓂᕐᓂᑦ ᑕᑯᔪᒪᓐᖏᑦᑐᒍᑦ. ᐃᓪᓗᓕᐅᓐᖏᒍᑎᑦᓴᒥᑦ ᕿᓂᓐᖏᑦᑐᒍᑦ ᐃᓪᓗᓕᕆᐅᕈᑎᒃᑲᓐᓂᕈᑎᔅᓴᓂᑦ 
ᕿᓂᖔᖅᑐᒍᑦ ᑖᒃᑯᐊ ᐃᓪᓗᐃᑦ ᓴᓇᒍᒪᔭᕋᓗᐊᕗᑦ ᐱᓕᕆᐊᕆᒃᑲᓐᓂᕋᓱᐊᒡᒐᕐᓂᐊᖅᑕᕗᑦ 
ᑲᔪᓯᓂᖃᑦᑎᐊᖁᒐᑦᑎᒍᐃᓛᒃ ᐃᓪᓗᓕᐅᕆᕕᒋᓇᓱᐊᖅᑕᕗᑦ. 
 
ᑕᒪᓐᓇ ᑮᓇᐅᔭᓂᑦ ᐊᑐᒃᑲᓂᓐᖏᓂᕐᓂᐅᔪᖅ ᓱᓕ ᒫᓐᓇᒧᓄᑦ ᕿᒥᕐᕈᑲᓐᓂᕐᓂᐊᕆᓪᓗᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᒥᓂᔅᑕ ᑖᒃᑯᐊ ᐱᔾᔪᑎᑎᑦ ᑐᑭᓯᑎᑦᑎᐊᑕᒃᑲ ᐊᑭᓗᓐᓂᖅᓴᒥᑦ ᐃᖢᐊᓂᖅᓴᒥᑦ ᐱᓕᕆᓇᓱᒃᑲᕕᑦ 
ᑕᐃᒪᐃᓕᐅᕋᓗᐊᖅᑐᑎᑦ. 

ᑭᓯᐊᓂ ᖃᐅᔨᒪᒋᑦ ᑕᐃᒃᑯᐊ ᒫᓐᑐᕆᐊᒃᑰᓚᐅᖅᑎᓪᓗᒋᑦ ᐊᕐᕕᐊᕐᒨᓐᖓᐅᔪᑦ, ᑖᓐᓇ ᐅᖃᐅᓯᕆᔭᐃᑦ 
ᐊᑐᓐᖏᑎᐊᖅᖢᒍ ᑭᐳᑦᑎᐊᖅᖢᒍ ᐱᓕᕆᔭᑎᑦ. ᑭᕙᓪᓕᕐᒨᓐᖓᐅᔪᓗᒃᑖᑦ ᒫᓐᑐᕆᐊᒃᑰᖃᑦᑕᕆᐊᖃᓐᖏᒻᒪᕆᑦᑐᑦ 
ᑳᓐᑐᕌᑐᑦ ᐅᖃᐅᑎᔪᓐᓇᖅᑖᑎᑦ ᑕᐅᕙᓂ ᑭᕙᓪᓕᕐᒨᕈᕕᑦ ᑕᑯᔭᐅᒍᒪᖃᑦᑕᖅᖢᑎᓪᓗ ᑕᐃᒫᓪᓗᐊᑦᑎᐊᒻᒪᕆᒃ. 
 
ᑕᐅᕙᓂ ᐅᖃᐅᑎᔭᐅᒐᔭᖅᑐᑎᑦ ᒥᓂᔅᑕ ᑖᓐᓇ ᖃᐅᔨᓴᒃᑲᓐᓂᕈᓐᓇᓂᐊᕐᐸᐃᑦ ᐃᖢᐊᕐᓂᖅᓴᖅ 
ᒫᓂᑐᕆᐊᒃᑰᕆᐊᖃᖅᑰᖏᓪᓚᕆᒻᒪᑦ ᑕᐃᒃᑯᐊ Train-ᖃᕐᑎᓪᓗᒍ ᐅᑭᐅᓪᓗᑖᑦ ᐃᖏᕐᕋᔪᓐᓇᕐᑐᓂᑦ ᐊᒻᒪᓗ ᐅᑭᐅᒃᑯᑦ 
ᐅᑭᐅᓗᒃᑖᖅ ᐃᖏᕐᕋᔪᓐᓇᖅᑐᖃᖃᑦᑕᓕᖅᑐᖅ ᐃᓄᓐᓄᑦ ᓇᒻᒥᓂᕆᔭᐅᔪᓂᑦ ᑰᔾᔪᐊᕐᒧᑦ ᐊᐅᒃᓯᖢᓂᒃ Materials 
ᑕᐃᒃᑯᐊ ᑭᖑᕙᓯᓚᐅᖅᑐᓐ ᐅᒥᐊᕐᔪᐊᒃᑰᕈᓐᓇᖏᑦᑐᑦ, ᑭᕙᓪᓕᕐᒨᕈᓐᓇᕋᔭᖅᑲᐅᒻᒪᕆᑦᑐᓘᓐᓃᑦ ᑕᐃᑰᓇ Churchill-
ᑰᓚᐅᕋᑎᒃ. ᑖᓐᓇ ᒥᓂᔅᑕ ᐅᖃᐅᑎᔭᒋᑦ ᐱᔪᓐᓇᓂᖅᑕᓕᐊᓗᒃ ᑭᕙᓪᓕᕐᒥ Churchill-ᒥᓗ. ᐱᔪᓐᓇᓂᖅᓴᐅᔪᓪᓘᓐᓃᑦ 
ᒪᐅᖓ ᑐᕌᖃᑦᑕᖅᑐᓂᒃ ᕿᑭᑦᑖᓗᒻᒥ. ᑖᓐᓇ ᐃᑦᓯᓐᓇᕆᐊᖃᓐᖏᓂᓐᓂ ᖃᐅᔨᓴᕈᓐᓇᓂᐊᖅᐸᐃᖅᑲᐃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. ᖁᔭᓐᓇᒦᒃ. ᑐᓂᕐᕈᓯᐊᑦ ᐃᑲᔫᓯᐊᓪᓗ, ᑐᑦᑕᕕᒻᒥ 
ᐊᖓᔪᖅᑳᖃᕝᕕᒻᒥ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᑦᑐᖃᒻᒪᓐ $1 ᒥᓕᐊᓐ ᓇᑉᐸᓪᓗᐊᖓ ᐃᖅᑲᓇᐃᔭᖅᑏᑦ 
ᐃᓪᓗᖁᑎᖏᓐᓄᑦ ᑐᕌᖓᔪᓐ. ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᑭᓱᓄᑦ ᑖᒃᑯᐊ ᐊᑐᕐᓂᐊᕐᒪᖔᓐ, L-6 
ᒪᑉᐱᒐᖓᓂ, ᐃᖅᑲᓇᐃᔭᖅᑏᑦ ᐃᓪᓗᖏᑦ ᓄᑖᕈᕆᐊᖅᑕᐅᓂᐊᕐᓂᖏᓐᓄᑦ ᐅᓈ ᐊᑐᖅᑑᖅ ᐅᕝᕙᓘᓐᓃᑦ ᓄᑖᓂᒃ 
ᐃᓪᓗᓕᐅᕐᓂᐊᖅᐸᓐ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔪᔅᓴᒫᖑᔪᓂᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᑎᑎᕋᖅᓯᒪᔪᓂᖄᓂᖅᐹᖑᔫᒃ ᐊᕐᕕᐊᑦ ᐊᒻᒪᓗ ᓱᓇᐅᓇ ᐅᖅᓱᖅᑑᑦ. ᑖᒃᑯᐊ 
ᐋᖅᑭᒋᐊᕈᑕᐅᒐᔭᖅᑐᐃᓐ ᐃᓪᓗᒋᔭᐅᔪᓄᑦ ᓇᔪᖅᑕᐅᔪᓄᑦ ᒫᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒃᑯᐊ ᓄᓇᕗᑦ ᒐᕙᒪᒃᑯᓐᓄᑦ ᐃᓪᓗᖁᑎᒋᔭᐅᕚᓐ? ᐅᕝᕙᓘᓐᓃᑦ ᐊᑐᖅᑐᐊᖅᑕᐅᕙᓐ 
ᒐᕙᒪᒃᑯᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᐄ, ᑖᒃᑯᐊ ᒐᕙᒪᒃᑯᓐᓄᑦ ᐃᓪᓗᖁᑎᒋᔭᐅᔪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᕐᒥᔭᕋ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᑦ $6,875,000. 
ᑖᒃᑯᐊᓕᑭᐊᖅ ᐃᓪᓗᓐ ᓇᒧᓐᖓᖅᑕᐅᓂᐊᕐᒪᑕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᑖᒃᑯᐊ ᐃᒡᓗᓕᒃ, Gjoa Haven ᐊᒻᒪᓗ ᑕᐃᑯᖓ ᑲᖏᖅᖠᓂᖅ. ᑖᒃᑯᐊ 
ᑎᑎᕋᖅᓯᒪᔭᕗᑦ ᒫᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᒃ ᐊᒻᒪᓗ ᐅᖅᓱᖅᑑᖅ ᑕᐃᒃᑯᐊ ᐋᓂᐊᑯᑖᑦᑐᓄᑦ 
ᑲᒪᕕᐅᓂᐊᖅᑐᑦ ᐃᒡᓗᐃᓐ ᓇᑉᐸᖅᑕᐅᕙᓪᓕᐊᔪᒃᓴᐅᕗᑦ ᑲᖏᖅᖠᓂᕐᒥᓗ. ᑲᖏᖅᖠᓂᕐᒥᓕ ᑕᐃᓐᓇ 
ᐃᓪᓗᓕᐊᕆᔭᐅᓂᐊᖅᑐᖅ ᑭᒃᑯᓐᓄᑦ ᐃᓐᓄᒃᑕᐅᓂᐊᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓴᓇᔨᓪᓚᕆᓐᖑᕆᐅᔅᓴᓂᕐᒧᑦ 
ᐃᓕᓐᓂᐊᕐᕕᒻᒧᓐ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᓂᐊᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖃᐃ ᐃᓪᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᓄᑦ ᐊᑐᖅᑐᔅᓴᓂᒃ 
ᐃᓪᓗᓕᐅᕐᓂᐊᖅᐸᓐ ᐃᒃᐱᐊᕐᔪᒻᒥ. ᐃᓕᓴᐃᔨᓂᒃ ᐊᐅᓚᖅᑐᖃᓚᐅᕐᒪᒡᒎᖅ ᐃᓪᓗᖃᖏᓗᐊᕐᓂᑯᒧᓐ. ᑕᐃᑲᓂᖃᐃ 
ᐃᓪᓗᓕᐅᕐᓂᐊᖅᐸᓐ ᐅᕝᕙᓘᓐᓃᑦ ᐊᓯᖏᓐᓂ ᓄᓇᓕᓐᓂ ᐃᓪᓗᑭᔅᓴᓗᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᐃᒃᑯᐊ ᐃᓪᓗᑭᔅᓴᖅᑑᔪᐃᓐ ᓄᓇᓖᑦ ᒫᓐᓇᒧᓄᑦ 
ᐱᓕᕆᐊᕆᕙᓪᓕᐊᓯᒪᓇᓱᐊᖅᓯᒪᔭᕋᓗᐊᕗᑦ. ᑕᒪᒃᑯᐊ ᑮᓇᐅᔭᖁᑎᕗᑦ ᖃᓄᖅ ᐊᐅᓚᒃᑲᓐᓂᕈᓐᓇᕐᒪᖔᑎᒍᑦ 
ᕿᒥᖅᕈᑦᓯᐊᓚᐅᕐᓗᑎᒍ ᑭᓯᐊᓂ ᑕᒪᓐᓇ ᓇᓪᓕᐊᒃ ᐃᓪᓗᐃᑦ ᐋᖅᑮᕕᐅᒃᑲᓐᓂᕈᓐᓇᕋᔭᕐᒪᖔ ᑐᑭᓯᓇᖅᓯᒐᔭᖅᑐ 
ᖃᖓᓪᓚᕆᒃᑰᒻᒪᖔᖅ. ᓱᓕ ᒫᓐᓇᒧᓄᑦ ᑎᑎᕋᖅᓯᒪᓐᖏᒻᒪᑦ ᑖᒃᑯᐊ ᐃᒃᐱᐊᕐᔪᒻᒥᐅᑕᐃᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒻᒪᑦ, ᖃᖓᑭᐊᕐᖓᐃ ᐱᔭᕇᕈᓐᓇᕐᓂᐊᖅᑲ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᖓᓪᓚᕆᒃᑰᒐᔭᕐᒪᖔᖅ ᓇᓗᓇᖅᑐᖅ 
ᕿᒥᕐᕈᕙᓪᓕᐊᓂᕆᔭᕗᑦ ᒫᓐᓇᒧᑦ. ᑖᒃᑯᐊ ᐃᓪᓗᓕᐊᕆᕙᓪᓕᐊᒐᓱᐊᖅᑕᕗᑦ ᓄᓇᓕᓐᓂᑦ 
ᐱᔭᕇᖅᓯᒪᑦᓯᐊᓕᖅᑎᓪᓗᒋᑦ ᑐᑭᓯᓇᖅᓯᒐᔭᕆᕗ ᓇᓪᓕᐊ ᐱᑕᑦᓯᒐᔭᕐᒪᖔᑕ (99) ᖃᖓᒃᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᓕ, ᖃᖓ ᐱᔭᕇᖅᑕᐅᓛᖅᑲ ᑕᐃᓐᓇ ᐅᓂᒃᑳᖑᔪᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᕿᒥᕐᕈᕙᓪᓕᐊᒍᑎᒋᓯᒪᔭᕗᑦ (staff housing 
policy) ᑕᐃᑦᓱᒧᖓ ᐃᓚᒍᔾᔨᐅᑎᓯᒪᑎᓪᓗᒋᑦ ᑐᓂᒐᔭᖅᑕᕗᑦ ᑖᒃᑯᓄᖓ ᖁᑦᓯᓂᖅᐹᒥᑦ ᑲᑎᒪᔨᐅᔪᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ ᐱᔭᕇᕐᓂᐊᖅᑐᒋᔭᐅᕙᑦ? ᓇᓗᓇᐃᕈᓐᓇᖅᑐᔅᓴᐅᒐᓗᐊᖅᑯᖅ 
ᖃᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᓪᓚᕆᒃᑯᑦ ᐱᔭᕇᖅᓯᒪᒐᔭᕐᒪᖔᑦ (ᑐᓵᔨᑎᒍᑦ) 
ᑖᓐᓇᖃᐃ ᒥᔅᑕ ᓯᑳᑦ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᒋᐊᖅᑕᐅᓯᒪᓕᕋᓗᐊᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᒥᔅᑕ ᓯᑳᑦ ᑭᐅᒋᐊᑦᓯᐊᓂᐊᕐᒪᐅᒃ 
ᓱᑯᑦᓯᖓᓃᓕᕐᒪᖔᑕ ᑖᒃᑯᐊ ᑎᑎᕋᖅᑕᐅᕙᓪᓕᐊᓯᒪᓂᖏᑦ ᐱᐅᓂᖅᓴᐅᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᑏ, ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᓐᓇ ᓄᑖᓐᖑᖅᑎᒃᑲᓐᓂᕆᐊᕐᓂᐊᖅᑕᕗᑦ ᑲᔪᓰᓐᓇᕐᖓᓂᓛᒃ. 
ᐅᓂᒃᑳᖑᔪᑦ ᑕᐃᒪᓕ ᑲᒪᒋᔭᐅᒐᔭᕐᒪᑦ ᑕᐃᔅᓱᒧᖓ ᐱᓇᓱᐊᕈᓰᖅᑲᐃ ᒪᕐᕉᒃ ᐅᓂᒃᑳᖑᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᓯᑳᑦ ᑭᐅᒻᒪᖓ. ᐄ, ᑕᐃᒪ 
ᖃᐅᔨᒋᐊᖅᑕᐅᒃᑲᓐᓂᓛᕐᖓᑦ ᑕᑯᒍᓐᓇᕋᔭᖅᐱᑎᒍᖅᑲᐃ ᒪᓕᒐᓕᐅᖅᑎᐅᓪᓗᑕ ᐅᕝᕙᓘᓐᓃᑦ ᒥᓂᔅᑕᓅᕆᐊᖃᕋᔭᖅᐹ 
ᓇᒧᓐᖓᕆᐊᖃᕋᔭᖅᑲ? ᑕᐃᒃᑯᐊ ᑐᓴᖅᑎᑕᐅᖃᓯᐅᔾᔭᐅᒍᓐᓇᕋᔭᖅᑭᑕᖃᐃ ᒪᓕᒐᓕᐅᖅᑎᐅᓪᓗᑕ 
ᖃᓄᐃᓕᖓᓕᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᖏᓐᓂᑦ ᖁᑦᓯᓂᖅᐹᓂᒃ ᑕᐃᑰᓈᓚᐅᖅᑎᓪᓗᒍ 
ᑖᒃᑯᐊ ᐊᓚᒃᑲᖅᑎᑕᐅᖁᔭᐅᑉᐸᑕ ᒍᓐᓇᕋᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖅᑭᖏᓪᓗᒍ ᑭᓯᐊᓂ ᐅᕙᑦᑎᓄᖅᑲᐃ 
ᑐᓂᔭᐅᑐᐃᓐᓇᕈᓐᓇᖅᓯᒐᔭᖅᑯᖅᑲᐃ ᐊᑐᐃᓐᓇᐅᓕᑐᐊᖅᑲᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᔅᓱᒧᖓ 
ᐊᖏᕈᓐᓇᕋᔭᖅᑲ ᒥᓂᔅᑕᐅᔪᖅ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᓕᕆᐊᕆᒐᓱᐊᕋᔭᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᑕᐃᓐᓇ ᕿᒥᕐᕈᓂᐅᔪᖅ ᐅᖃᐅᓯᕆᖅᑲᐅᔭᖓ 
ᖃᐅᔨᒐᓱᐊᕋᔭᖅᑳ ᓄᓇᓕᓕᒫᑦ ᖃᓄᐃᓕᖓᒻᒪᖔᑕ ᐃᓪᓗᖁᑎᒋᔭᐅᔪᑦ ᐃᖅᑲᓇᐃᔭᓐᖏᑦᑐᓄᑦ ᖃᑦᑎᐅᕙᑦ 
ᐃᓪᓗᖁᑎᒋᔭᐅᔪᑦ, ᖃᑦᑎᑦ ᐃᓄᖃᙱᓚᑦ ᐃᖅᑲᓇᐃᔭᖅᑎᓄᑦ, ᐃᖅᑲᓇᐃᔭᖅᑎᓄᑦ ᐃᓪᓗᓕᒫᖑᔪᑦ?  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ.  ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᑖᒃᑯᐊ ᑎᑎᕋᖅᑕᐅᓯᒪᑦᓯᐊᖅᑐᐃᑦ ᐊᒻᒪᓗ ᐃᓪᓗᑭᑦᓴᓗᐊᕐᓂᐅᔪᐃᑦ ᓇᓕᐊᓐᓂᒃ 
ᑕᒪᒃᑯᐊᓗ ᐃᓂᑦᓴᕆᔭᐅᓯᒪᔪᐃᑦ ᐃᓄᖃᙱᑦᑐᐃᑦ ᓱᓕ ᑎᑎᕋᖅᑕᐅᓯᒪᑦᓯᐊᖅᓱᑎᑦ.  ᑖᓐᓇ ᖃᓄᖅ, 
ᐊᑐᕐᓂᐊᕋᑦᑎᒍᐃᓛᑦ ᐃᓪᓗᑦᓴᐅᒐᔭᖅᑐᓂᒃ ᐃᖅᑲᓇᐃᔭᖅᑎᓄᑦ ᐋᖅᑭᑦᓱᐃᒍᑎᒋᓗᒍ ᕿᒥᕐᕈᔭᐅᒪᑦᓯᐊᖅᓯᒪᔪᖅ 
ᑖᒃᑯᓄᖓ ᕿᒥᕐᕈᔨᒋᔭᑦᑎᓐᓄᑦ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ.  ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᖁᔭᓐᓇᒦᖅᑐᒍᓗ ᒥᓂᔅᑕᑉ ᑭᐅᒻᒪᖓ.  ᐅᖃᕋᑖᕐᖓᓪᓗ 
ᑕᐃᒃᑯᐊ ᐃᓚᖏᓐᓂ ᐊᒥᒐᖅᓯᖃᑦᑕᕐᖓᑕ ᐃᖅᑲᓇᐃᔭᖅᑎᐅᔪᑦ ᐃᓪᓗᓄᑦ ᒥᓂᔅᑕᖃᐃ ᖃᐅᔨᒪᕗᖅ 
ᐃᖅᑲᓇᐃᔮᖑᔪᓂᒃ ᑕᖅᑳᓂ ᐱᑕᖃᕐᒪᖔᑦ ᓄᓇᓕᓐᓂ?  ᐃᓐᓄᒍᓐᓇᙱᓚᕿᕙᑉᐳᖅᑲᐃ 
ᐃᓪᓗᔅᓴᖃᙱᓐᓂᑯᖏᓐᓄᑦ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ.  ᒥᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ):  ᒥᔅᑕ ᔅᑳᑦ ᑭᐅᓂᐊᕐᖓᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ.  ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖃᐅᔨᒪᙱᑦᑐᖓ ᓇᓗᓇᐃᖅᓯᒪᓪᓚᕆᑦᑐᓂᒃ ᐃᒫᒃ 
ᖃᐅᔨᒪᓇᖅᑐᓂᖏᓛᒃ ᐃᖅᑲᓇᐃᔭᖅᑎᑦ, ᐃᖅᑲᓇᐃᔮᖑᔪᑦ ᐃᓐᓄᒃᓯᒪᓂᖏᓐᓄᑦ ᐱᔾᔪᑎᒋᓪᓗᒍ  

ᐃᓪᓗᖃᙱᓐᓂᖏᓐᓄᑦ ᐱᓗᐊᖅᑐᒥᒃ ᑕᒪᒃᑯᓇᓂ ᓯᐊᕐᒪᕐᕕᐅᓯᒪᙱᑦᑐᓂ ᓄᓇᓕᓐᓂ ᑕᒪᒃᑯᐊ ᐃᓕᓴᐃᔨᐅᔪᑦ ᐊᒻᒪ 
ᐊᓯᖏᑦ ᐃᓚᖏᑦ ᑲᑐᔾᔨᒋᐊᖃᖃᑦᑕᕐᖓᑕ ᐃᓪᓗᓂᑦ ᑕᒪᒃᑯᐊ ᑕᐃᒪ ᓇᓗᓇᐃᖅᓯᒪᓗᐊᖅᑕᕗᑦ 
ᓯᕗᓪᓕᐅᔾᔭᐅᖁᓪᓗᒋᑦ ᐃᖅᑲᓇᐃᔭᖅᑎᓄᑦ ᐃᓪᓗᑖᖁᓪᓗᒋᑦ ᐊᒻᒪᓗ ᐃᓄᖃᙱᑦᑐᒡᒍᑎᐅᒋᓪᓗᑎᑦ 
ᐃᓪᓗᖁᑎᒋᔭᐅᔪᑦ ᐊᒥᓱᑲ-ᐃᓛᒃ ᓄᓇᓕᓐᓂ ᑕᐃᒃᑯᐊ ᐃᓪᓗᖃᖅᑎᑕᐅᒋᐊᖃᕋᓗᐊᕐᒪᖔᑕ ᐱᓗᐊᖅᑐᒥ ᒪᑯᐊ 
ᐃᓄᓕᕆᔨᒃᑯᑦ, ᐃᓕᓴᐃᔨᐅᔪᑦ, ᐋᓐᓂᐊᓯᐅᖅᑏᑦ, ᑖᒪᒃᑯᐊ.  ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᖁᔭᓐᓇᒦᖅᑐᒍ ᒥᔅᑕ ᔅᑳᑦ ᑭᐅᑦᑎᐊᕐᒪᖓ ᑖᔅᓱᒧᖓ.  
ᐊᐱᕆᔪᒪᖅᑲᐅᒻᔪᖓᑦᑕᐅᖅ ᓱᓕ ᐅᖃᐅᓯᕐᖓᐅᑎᓐᓂ ᐅᖃᐅᓯᕆᖅᑲᐅᒻᒥᔭᕋ ᓄᓇᕗᒻᒥ ᐃᓪᓗᖃᖅᑎᑦᑎᓂᕐᒧᑦ ᑕᒫᓂ 
ᓄᓇᕗᒻᒦᓛᒃ ᑕᐃᒃᑯᐊ ᐃᓪᓗᓕᕆᔨᒃᑯᑎᒍᑦ ᐃᓪᓗᒋᔭᐅᔪᑦ ᑕᕝᕙᓂ ᐃᖃᓗᓐᓂ, ᑖᒃᑯᐊ ᐊᑖᒍᑦ ᐸᖅᑭᔨᒋᔭᐅᔪᑦ 
ᐱᔭᐅᓚᐅᕐᖓᑕ ᑕᕝᕙᓂ ᐃᖃᓗᓐᓂ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᕝᕙᓂ ᐱᓕᕆᐊᖑᔪᑦ ᐃᖃᓗᓐᓂ 20-ᖑᔪᑦ ᐃᓪᓘᔪᑦ 
ᓴᓇᔭᐅᔪᒫᕐᓂᐊᖅᑐᑦ 07-08-ᒥ ᖁᓕᐅᔪᑦ ᑲᑎᙵᔪᑦ ᐱᒋᐊᖅᑕᐅᓛᖅᑐᖅ ᐅᑭᐊᒃᓵᖅ ᐊᒻᒪ ᒪᕐᕉᓪᓗᑎᒃ 
ᑕᓪᓕᒪᒡᒍᑕᐅᔪᑦ ᐱᖓᓱᓂᒃ ᐃᓪᓗᕈᓯᖃᖅᑐᑦ ᐱᒋᐊᓚᐅᖅᓯᒪᔪᖅ ᓴᖅᑭᖅᑎᑕᐅᓪᓗᑎᑦ ᑳᓐᑐᕌᒃᑦ-ᑕᐅᖁᔭᐅᓪᓗᑎᑦ.   
 
ᑕᐃᒃᑯᐊᓕ ᐊᑭᖏᑦ ᑕᐃᒃᑯᐊ ᖁᓕᓄᑦ ᑲᑎᙵᔪᓄᑦ ᐃᓪᓘᔪᑦ ᖁᕝᕙᓯᓐᓂᖅᓴᐅᓚᐅᕐᒪᑕ ᐱᔪᒫᕐᓂᐊᓚᐅᖅᑕᑎᓐᓂᒃ 
ᑭᓯᐊᓂ ᒪᕐᕉᓐᓄᒃ ᐱᓇᓱᒃᑐᖃᓚᐅᙱᒻᒪᑦ.  ᑕᐃᒪᓕ ᑕᓪᓕᒪᐅᔪᓂᒃ ᑲᑎᙵᔪᑦ ᑖᒃᑯᐊ ᑲᒪᒋᒋᐊᓕᓚᐅᕋᑦᑎᒍ 
ᑐᓂᓪᓗᒋᓪᓗ ᐃᓪᓗᓕᕆᔨᒃᑯᖏᓐᓄᑦ ᐃᖃᓗᓐᓂ ᑕᐃᒃᑯᐊ ᑲᒪᓂᐊᖅᑐᑦ ᐅᕙᑦᑎᓐᓄᑦ ᑖᔅᓱᒧᖓ. 
6-ᖑᔪᓂᒃ ᐃᖅᑲᓇᐃᔭᖅᑎᖃᖅᐸᓪᓚᐃᔪᑦ ᐃᓕᓐᓂᐊᓯᓐᓈᖅᑐᓂᒃ ᐊᔪᕈᓐᓃᖅᓴᓂᕐᒧᑦ ᓇᓗᓇᐃᒃᑯᑕᖅᑖᓛᕐᒪᑕ.   
 
ᑕᓪᓕᕐᒥᐅᓚᐅᖅᑐᒥᓕ ᕿᒥᕐᕈᓚᐅᕋᓗᐊᕋᑦᑕ ᕿᒥᕐᓗᒃᓴᖏᓐᓄᑦ ᑎᑭᒋᐊᖃᓚᐅᕋᓗᐊᕐᖓᑕ ᑭᓯᐊᓂᓕ ᑕᐃᒃᑯᐊᓗ 
ᓴᕕᕋᔭᖏᑦ ᓇᐸᔪᑦ ᐱᑕᖃᓕᖅᑑᒐᓗᐊᑦ ᑭᓯᐊᓂ ᐋᖅᑭᓱᖅᑕᐅ-ᓴᓇᒋᐊᖅᑕᐅᓯᒪᓕᕐᒪᖔᑦ ᖃᐅᔨᙱᑦᑐᖓ, 
ᖃᐅᔨᙱᑦᑐᖓ ᒫᓐᓇᒧᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ.  ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᑭᔭᐅᓐᖑᐊᑕᖅᓯᓇᖅᑐᒥᓃᑦ ᓴᕕᕋᔭᖏᑦ.  
 
ᑕᐃᒃᑯᓄᖓᓗ ᐅᕗᓐᖓᖅᑐᓄᑦ ᐃᖃᓗᓐᓄᑦ ᑲᒪᒋᔭᐅᓚᐅᖅᐹᑦ ᑕᐃᒃᑯᑎᒎᓇᑦᑕᐅᖅ ᑕᐅᓇᓂ ᒫᓐᑐᕆᐊᒥ 
ᑲᒪᔨᐅᓚᐅᖅᑐᒥ ᐅᖃᖅᑲᐅᒐᔅᓯ ᑕᐃᒃᑯᓄᖓ ᐅᒥᐊᕐᔪᐊ ᑕᐃᒃᑯᑎᒎᓇᔅᓴᐃᓐᓇᓚᐅᖅᑐᖅᓴᐅᔪᖅ ᐅᕝᕙᓘᓐᓃᑦ 
ᐊᓯᐋᒍᓪᓘᓐᓃᑦ ᑕᐃᒃᑯᑎᒎᓈᓚᐅᕐᒪᖔᑕ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᔾᔨᒋᓚᐅᓐᖏᑕᖏᑦ ᑕᐃᒃᑯᓄᖓ 
ᑎᑭᓴᐃᕕᒋᔭᑦᑎᓐᓅᑦᑕᐅᑎᒋᓚᐅᕐᖓᑕ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕᐅᔪᖅ. ᖃᐅᔨᒍᒪᒐᓗᐊᖅᑐᖓ ᕿᒥᕐᕈᓪᓗᒋᑦ 
ᐊᔾᔨᒌᓐᖏᓐᓂᕆᔭᖏᑦ ᑖᒃᑯᐊ ᒪᕐᕉᒃ ᐊᑐᖅᑕᐅᓚᐅᖅᑑᒃ ᑯᐊᐳᕇᓴᒃᑯᑦ ᖃᑦᑎᓂᑦ ᐊᑭᖃᓚᐅᕐᒪᖔᑕ 20-ᖑᔪᓂᑦ 
ᐃᓪᓗᓄᑦ ᐊᒻᒪᓗ ᑕᓪᓕᒪᐅᔪᓄᑦ ᐊᔾᔨᐸᓗᖏᓪᓗ ᐃᓪᓗᐊᒍᖔᕐᓗᓂ ᑲᒪᒋᓗᒍ ᑕᐃᒫᖃᐃ ᕿᒥᕐᕈᔭᐅᒋᐊᖅᓯᒪᕚ 
ᐊᑭᑭᓪᓕᕚᓪᓕᕈᑕᐅᔪᓐᓇᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ-ᖃᐃ ᑭᐅᒋᐊᕈᓐᓇᖅᑕᖓ ᑖᓐᓇ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᐅᔨᓴᓚᐅᕐᒥᔭᕗᑦ ᑕᐃᒃᑯᐊ ᑳᓐᑐᕌᑕᕋᓱᐊᕈᒪᓂᐅᔪᑦ 
ᐱᓚᐅᖅᑕᕗᑦ ᐊᔾᔨᐅᑎᑦᑐᒋᑦ ᖃᓄᖅ ᐊᑭᖃᓚᐅᕐᒪᖔᑕ ᐊᒻᒪᓗ ᑳᓐᑐᕌᖅᑕᐅᓯᒪᔪᑦ ᐊᑐᓚᐅᕐᒪᖔᑕ 
ᒥᔅᓴᐅᓴᑦᑎᓚᐅᖅᑐᒍᑦ.  
 
ᑕᐃᒃᑯᐊ ᐊᑭᓕᐅᑎᓂᐊᖅᑕᕗᑦ 20-ᖑᔪᓂᑦ ᐃᓘᔪᓂᑦ ᐃᖃᓗᓐᓂ $500,000-ᖏᓐᓂᖅᑲᐃ 
ᐊᑐᓐᖏᓂᖅᓴᐅᓚᐅᖅᑐᑦ. ᑳᓐᑐᕌᒍᒪᓚᐅᖅᑑᒐᓗᐊᑦ ᐃᓕᓚᐅᖅᓯᒪᔭᕋᓗᐊᖓᓂ ᑕᕝᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᑕᕝᕙᓂ ᐃᖃᓗᓐᓂ 30-ᖑᒻᒪᑕ ᓱᓕ 
ᐃᓪᓗᔅᓴᐅᔪᑦ ᑕᓪᓕᒪᐅᔪᑦ ᓴᓇᔭᐅᒐᔭᖅᑐᑦ ᐅᕝᕙᓘᓐᓃᑦ 20-ᖑᔪᑦ, ᒪᕐᕉᒃ ᑕᓪᓕᒪᐅᓕᖓᔪᑦ ᑲᑎᓕᒫᖅᑐᒋᑦ 
ᐃᓪᓘᒐᔭᖅᑐᑦ ᓴᓇᔭᐅᒐᔭᖅᑐᑦ ᐃᖃᓗᓐᓂ. 

ᖃᐅᔨᒍᒪᔪᖓᓕ, ᑖᒃᑯᐊ ᖃᓄᖅ ᐃᓪᓗᓕᕆᔨᒃᑯᑦ ᓄᓇᓕᓐᓂᓗᑦᑕᐅᖅ ᐊᓯᖏᓐᓂ ᖃᓄᖅ ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᓪᓗ ᐱᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 20 units-ᖑᔪᐃᑦ ᓴᓇᓂᐊᖅᑕᕗᑦ ᑕᕝᕙᓂ 
ᐊᕐᕌᒍᑦᑎᓐᓂ ᐊᕐᕌᒎᒃ ᒪᕐᕉᒃ ᑎᑭᓪᓗᒋᑦ 30 units-ᓂᑦ ᐱᔭᕇᖅᓯᒪᓂᐊᕋᑦᑕ. ᑖᒃᑯᐊ ᐱᔭᕇᖅᓯᒪᓕᕐᓂᖅᐸᑕ 20-
ᖑᔪᐃᑦ ᓱᓕ ᐃᒻᒪᖃ 26-ᖑᖅᑰᖅᑐᓂᒃᑯᐊ ᓱᓕ ᓴᓇᒋᐊᖃᕋᔭᖅᑕᕗᑦ ᑕᕝᕗᖓ ᓄᓇᓕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑐᒍᓗ ᓈᓴᐅᑎᓂᑦ. ᑕᐃᒪᓕᑭᐊᖅ ᐊᐱᕆᕋᑖᖅᑕᕋᓕ, 
ᐃᓪᓗᓕᕆᔨᒃᑯᑦ ᐊᑐᐃᓐᓇᖃᕐᑎᑕᐅᓂᐊᖅᑳᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᖏᓄᓪᓗ ᕿᒥᕐᕈᓂᐊᕐᓗᑎᑦ 
ᐃᓪᓗᓕᕆᔨᒃᑯᑦ ᐊᑭᖏᓐᓄᑦ ᑕᒪᒃᑯᓄᖓ ᐊᑭᑐᔪᖅᑐᕈᑎᓄᑦ ᐃᒫᒃ, ᐊᑭᖃᕆᐊᖃᓛᕐᒥᒻᒪᑕ ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᑦ. 
 
ᑭᓱᑐᐃᓐᓇᐃᓪᓗ ᐊᑭᑦᑐᐸᓪᓕᐊᑎᓪᓗᒋᑦ ᖃᐅᒻᒪᖅᑯᑏᑦ, ᐊᒻᒪ ᖃᐅᔨᒪᓪᓗᖓ ᐊᒃᓱᕈᓐᓇᖃᑦᑕᕐᖓᑦ ᑕᒫᓂ 
ᐃᓪᓗᓕᕆᔨᒃᑯᓐᓂ.  
 
ᑕᐃᒃᑯᐊ ᑮᓇᐅᔭᖃᕐᑎᑕᐅᒃᑲᓐᓂᕋᔭᖅᑳᑦ ᑲᒪᒋᔭᐅᔪᓐᓇᓛᕐᖓᑕ ᑕᐃᒃᑯᐊ ᐃᓪᓗᐃᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐊᖏᓪᓕᕙᓪᓕᐊᓂᕆᔭᖏᑦ ᓄᓇᓖᑦ ᐊᑐᕐᓗᒋᑦ ᑮᓇᐅᔭᓂᒃ 
ᑕᐃᒃᑯᐊ ᑐᓂᓯᒃᑲᓐᓂᕋᔭᖅᑲᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ. ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐱᖅᑯᑎᒃᑲ ᑕᒪᕐᒥᒃ ᐱᔭᕇᒻᒪᑕ. ᐃᓕᑕᕆᔪᒪᓕᕋᒃᑯ ᓯᕿᓐᖑᔭᖅ 
ᐱᐊᓂᒍᒪᓕᖅᖢᖓ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᖏᐊᖅᑎᑦᑎᕖᑦ, ᐱᐊᓂᒍᒪᓕᖅᖢᑎᑦ. 
 
ᑐᑐ (ᑐᓵᔨᒃᑯᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪ ᐱᖁᔨᕗᖔᕈᑎᑕᖃᒻᒪᑦ ᑕᒫᓂ ᑖᒃᑯᐊ ᐱᐊᓂᒍᒪᓕᖅᖢᑎᒃ ᑖᓐᓇᓗ 
ᐊᐃᕙᐅᑕᐅᔪᓐᓇᖏᑦᖢᓂ ᑕᐃᒃᑯᐊ ᓈᒻᒪᓴᖅᑐᓕᒫᑦ ᐃᓵᓪᓕᑦ. ᐊᑭᕋᖅᑐᖅᑐᓐ. ᑲᔪᓯᔪᖅ. ᑕᐃᒪ 
ᐅᓂᒃᑳᓐᓂᐊᕐᓕᖅᑐᖓ ᐅᖃᖅᑎᒨᕐᓗᒍ.  
 
ᐅᖃᖅᑎ: ᐅᑎᕐᒥᒐᑦᑕ ᑕᕝᕗᖓ ᑲᑎᒪᒡᔪᑎᔅᓴᑎᓐᓄᑦ 20, ᐅᓂᒃᑳᖓ ᑲᑎᒪᑐᐃᓐᓇᑎᓪᓗᒋᑦ ᑲᑎᒪᓂᐅᕋᑕᖅᑐᒧᑦ. 
ᒥᔅᑕ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

ᐃᕝᕙᕈᑕᐃᓚᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᖁᑎᑎᓐ ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ ᐱᖁᔭᔅᓴᖅ 
16 ᐊᑭᑐᔫᑎᓄᑦ ᓇᓗᓇᐃᔭᖅᓯᒪᔪᑦ ᒫᓐᓇ ᐱᐊᓂᒍᒪᓕᖅᖢᑕ, ᐅᓂᒃᑳᓂᐊᖅᑐᖓ.  
 
ᐅᖃᖅᑎᑦᑎᔩ, ᓅᑦᑎᕗᖓ ᑖᒃᑯᐊ ᐅᓂᒃᑳᖅᑕᐅᓯᒪᔪᑦ ᑲᑎᒪᑐᐃᓐᓇᖅᑐᓂ ᐱᔭᕇᖅᑐᖅ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᓅᑦᑎᒋᐊᖅᑐᖃᒻᒪᓐ ᑭᓇ ᑐᒡᓖᕙ? ᒥᔅᑕ ᐅᑲᓕᖅ. ᑖᓐᓇ 
ᓈᒻᒪᑦᑐᖅ ᐱᖁᔨᕗᖔᕈᑎ. ᓈᒻᒪᓴᖅᑐᓕᒫᑦ? ᐊᑲᒃᓴᖏᑦᑐᑦ, ᓈᒻᒪᓴᖏᑦᑐᑦ? ᐱᒋᐊᖅᑎᑦᑎᔾᔪᑦ ᑲᔪᓯᔪᖅ.  
 
ᑖᓐᓇ ᑲᑎᒪᒡᔪᑎᔅᓴᖅ 21, ᐱᖓᔪᐊᓂ ᐅᖃᓕᒫᑕᐅᓃᑦ ᐱᖁᔭᔅᓴᐃᑦ. 22, ᐅᓪᓗᒥᒧᑦ ᑲᑎᒪᔾᔪᑎᕕᓃᑦ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᑉᐸᑦ ᑲᑎᒪᓂᐊᖅᑐᑦ ᑲᑎᒪᔨᕋᓛᑦ ᐱᕙᓪᓕᐊᔪᓕᕆᓂᕐᒧᑦ 9-
ᒨᖅᐸᑦ ᐅᓪᓛᑯᑦ, ᐊᒃᑑᕙ 31-ᒥ:  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 16 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑯᓘᒃ. ᐱᖓᔪᐊᓂ ᐊᒃᑑᕙ 31-ᒥ 1:30-ᒥ ᐱᒋᐊᓛᕐᒥᔪᒍᑦ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:54ᒧᐊᖅᑎᓪᓗᒍ



 

 

 


